
აბსტრაქტი 

წარმოდგენილი თემა ეხება ჩვენს თანამედროვეობაში ერთ-ერთ საკმაოდ მწვავე და აქტუალურ 

საკითხს, როგორიცაა 3+3 ფორმატი და საქართველო. მნიშვნელოვანია აღვნიშნოთ ისიც, რომ  

საკითხი არ კარგავს აქტუალობასა და მნიშვნელობას, ვინაიდან ის დაკავშირებულია ისეთ 

სახელმწიფოებთან, როგორებიცაა: რუსეთი, ირანი, თურქეთი და სამხრეთ კავკასიის სახელმწიფოები 

- საქართველო, სომხეთი და აზერბაიჯანი. 2021 წლიდან მოყოლებული დღემდე საკითხის 

მნიშვნელობა აღნიშნულ სახელმწიფოებში არათუ მცირდება, არამედ მუდმივად იზრდება.  

სამხრეთ კავკასია უმნიშვნელოვანესი გეოპოლიტიკური მდებარეობისა და სტრატეგიული 

ეკონომიკური მდგომაროების გამო უძველესი დროიდან წარმოადგენდა რეგიონს, რომელიც 

სხვადასხვა სახელმწიფოებისა და იმპერიების ინტერესთა გადაკვეთის წერტილი იყო. 

კონფლიქტებით დახუნძლული სამხრეთ კავკასიის რეგიონალური თანამშრომლობის ახალი 

ფორმატის შექმნის მცდელობას საკმაოდ მდიდარი ისტორია გააჩნია,  თუმცა ისინი პოლიტიკური 

განცხადებების ფორმატს არ გასცდნენ და ბუნებრივია, რომ საქმე მათ განხორციელებამდე 

არასდროს მისულა.  

მოცემულ ნაშრომში მოკლე ისტორიული რაკურსის წარმოდგენით განხილული იქნება, თუ რას 

გულისხმობს 3+3 ფორმატი, რა იყო შექმნის მოტივი, მიზანი და გეგმები.  

საკითხზე მსჯელობისას მთავარი ადგილი ეთმობა საქართველოსა და მის პოზიციას 3+3 ფორმატის 

მიმართ. ნაშრომი ძირითადად ორიენტირებულია 3+3 ფორმატის ფარგლებში საქართველოსა და 

რუსეთის ურთიერდამოკიდებულებაზე, მისწრაფებებსა და ინტერესებზე. გარდა ავტორების 

ვარაუდებისა და მოსაზრებებისა, ნაშრომში წარმოდგენილი იქნება დარგის ექსპერტების 

მოსაზრებები და შეფასებები 3+3 ფორმატთან დაკავშირებით. ეს ყოველივე საშუალებას მოგვცემს 

ნათლად წარმოჩნდეს აღნიშნული ფორმატის არსი და საქართველოს ოფიციალური პოზიცია მის 

მიმართ. 

გარდა ამ ყველაფრისა, ნაშრომის ფარგლებში განისაზღვრება ვარაუდები იმის შესახებ, თუ 

რამდენად სასარგებლო ან საზიანო იქნებოდა საქართველოს გაწევრიანება 3+3 ფორმატში, 

ამასთანავე გაანალიზებული იქნება ყველა ის სავარაუდო ნაბიჯი რუსეთის მხრიდან, რომელიც 

მოჰყვებოდა საქართველოს გაწევრიანებას აღნიშნულ პროგრამაში. 

საკვანძო სიტყვები: 3+3 ფორმატი, გამოწვევები, სამხრეთ კავკასია, საქართველო, რუსეთი, 

გაწევრიანება. 

შესავალი 

თავდაპირველად, აღნიშნული პროექტის მსგავსი ფორმატის შექმნის იდეა ჯერ კიდევ 2008 წელს, 

რუსეთ-საქართველოს ომის პერიოდში წარმოიშვა. ფორმატი სამხრეთ კავკასიის სახელმწიფოებისა 

და რუსეთის თანამშრომლობას გულისხმობდა, თუმცა არა ირანის ჩართულობას. 12 წლის შემდეგ 

გაჩნდა ფორმატის ახალი იდეა, რომელიც ირანის გაწევრიანებასაც გულისხმობდა. 

3+3 ფორმატის შექმნის ახალი იდეა თურქეთის პრეზიდენტს, რეჯეფ ტაიპ ერდოღანს ეკუთვნის. 

აღნიშნული ინიციატივა 2020 წელს, მთიან ყარაბაღში კონფლიქტის დეესკალაციისა და ახალი 

შეთანხმების შემდეგ ჩაისახა (Hurriyet daily news, 2021). იგი ითვალისწინებს ექვსეულის პლატფორმის 

შექმნას ირანის, თურქეთის, რუსეთის, საქართველოს, სომხეთისა და აზერბაიჯანის კოოპერაციის 

სახით, რაც, მათივე მტკიცებით, მთელი მსოფლიოს სტაბილურობისა და განვითარებისთვის 

იქნებოდა ხელსაყრელი.  

წამყვანი სახელმწიფოების მხრიდან შემუშავდა 3+3 ფორმატის ოფიციალური მიზნები და შექმნის 

მოტივები, მათ შორისაა: 

 კავკასიის რეგიონში მტკიცე მშვიდობის, უსაფრთხოებისა და სტაბილურობის ჩამოყალიბება 

ექვსეულის ფორმატის უპირველეს მიზანს წარმოადგენდა კავკასიის რეგიონში პროექტში მონაწილე 

სახელმწიფოების თაოსნობით მშვიდობისა და უსაფრთხოების შენარჩუნება. 

 რეგიონში არსებული  გეოპოლიტიკური საკითხების მოგვარება; 

3+3 ფორმატის კიდევ ერთ მიზანი კავკასიის მასშტაბით არსებული გეოპოლიტიკური დაძაბულობის 

შემცირება და არსებული პრობლემების აღმოფხვრა იყო. განსაკუთრებით ეს ეხებოდა მთიანი 

ყარაბაღის რეგიონსა და სომხეთ-აზერბაიჯანის ურთიერთობას. 

 კავკასიის მასშტაბით სატრანსპორტო გზებისა და ეკონომიკური ურთიერთობების სრული 

აღდგენა; 

3+3 ფორმატის შექმნის ერთ-ერთი უპირველესი მიზანი და ინტერესი სწორედ კავკასიაში 

სატრანსპორტო და ეკონომიკური ურთიერთობების აღდგენა გახლდათ. ამას დაუფარავად 

აცხადებდნენ რუსეთის, თურქეთისა და ირანის ლიდერები. რუსეთის საგარეო საქმეთა მინისტრმა კი 

არა ერთხელ დააფიქსირა მზადყოფნა კავკასიაში, მათ შორის საქართველოშიც, სატრანსპორტო 

პოლიტიკის განახლებასთან დაკავშირებით (Coffey, 2021). 

თემის გარშემო არსებული სამეცნიერო ლიტერატურისა და მეორეული წყაროების გაანალიზების 

საფუძველზე, გამოვკვეთეთ 3+3 ფორმატის მსხვილი პოლიტიკური აქტორების ინტერესები, 

საქართველოს დამოკიდებულება, გავრცელებული პოზიციები აღნიშნულ ფორმატთან 

დაკავშირებით და რუსეთის რეალური მისწრაფებები საქართველოს ჭრილში.   

3+3 ფორმატის ფორმირების პროცესი დღესაც მიმდინარეობს, რაც საკითხს კვლავ უნარჩუნებს 

აქტუალობას და სიმწვავეს. აღსანიშნავია ის ფაქტი, რომ ოფიციალურმა თბილისმა არა ერთხელ 

განაცხადა უარი ფორმატში მონაწილეობაზე, თუმცა რუსეთი მუდმივად ცდილობს უხეშად ჩაერიოს 

საქართველოს პოზიციაში და შეცვალოს იგი. ფორმატის კონტექსტის გათვალისწინებით უდიდესი 

მნიშვნელობა ენიჭება ჩვენი ქვეყნის სტრატეგიულ პარტნიორებს. სწორედ ამასთან დაკავშირებით, 

დარგის ექსპერტებში არსებობს მოსაზრება - 3+5 ფორმატთან დაკავშირებით, რაც ევროკავშირისა და 

აშშ-ის პროექტში დამატებას გულისხმობს. ამდენად, აღნიშნული ფორმატი შედარებით ხელსაყრელი 

იქნება საქართველოსთვის, ვინაიდან მას მსხვილ პოლიტიკურ ერთეულებთან ურთიერთობისას 

ზურგს დასავლეთი გაუმაგრებს. 

ლიტერატურის მიმოხილვა 

3+3 ფორმატისა და ზოგადად რეგიონის გეოპოლიტიკური მნიშვნელობის წარმოსაჩენად 

მნიშვნელოვანია შევეხოთ კავკასიის რეგიონს, როგორც უდიდეს გეოპოლიტიკურ სივრცეს. „ორი 

კონტინენტის საერთო წერტილზე მდებარეობისა და სამი დიდი ძალის მქონე სახელმწიფოს - 

რუსეთის, თურქეთისა და ირანის მოსაზღვრეობის გამო კავკასია რჩება მნიშვნელოვან რეგიონად 

პოსტსაბჭოთა პერიოდში“ - ვკითხულობთ ამერიკელი პროფესორისა და ატლანტიკის საბჭოს 

წევრის, ბრენდა შაფერის ნაშრომში „კავკასიის გეოპოლიტიკა“. შაფერი ყურადღებას ამახვილებს 

კავკასიაზე, როგორც არაერთი საერთაშორისო აქტორის გადაკვეთის წერტილზე, მათ შორის, აშშ-ის 

როლსა და რუსეთის ფაქტორზე (Shaffer, 2009). 

აზერბაიჯანელი პოლიტიკოსის, ელმან ნასიროვის ნაშრომი „სამხრეთ კავკასია, როგორც ნატოსა და 

რუსეთის პლაცდარმი“ ზედმიწევნით აღწერს, თუ რაოდენ მნიშვნელოვანი და მოთხოვნადი რეგიონია 

კავკასია, როგორც რუსეთისთვის, ასევე ნატოსთვის. იგი ყურადღებას ამახვილებს სამხრეთ 

კავკასიაზე  და გამოკვეთს ტენდენციას, რომლის მიხედვითაც ნატოს რეგიონში ჩართულობის ზრდის 

პარალელურად იზრდება რუსეთის ინტერესებიც. ავტორი გამოკვეთს კავკასიის, როგორც 

გადამწყვეტი მნიშვნელობის მქონე სატრანსპორტო და ენერგეტიკული დერეფანის როლს, რაც 

კიდევ უფრო ზრდის მის გეოპოლიტიკურ წონას მსოფლიოში (Iskandarov, Nasirov, Sadiyev, 2017). 

საყურადღებოა ის ფაქტიც, რომ კავკასიის რეგიონს ახსოვს არაერთი გაერთიანება, თუ ბლოკი 

რეგიონული უსაფრთხოების უზრუნველსაყოფად, რაც თავისთავად, კავკასიის უდიდეს პოლიტიკურ 

დატვირთვას უსვამს ხაზს. პოლონელ-ამერიკელი პოლიტოლოგის, ზ. ბჟეზინსკის  ცნობილი 

ნაშრომიც  „დიდი საჭადრაკო დაფა“ მკაფიოდ ასახავს კავკასიის გეოპოლიტიკურ მნიშვნელობასა და 

ზესახელმწიფოების ინტერესებს. იგი ამ რეგიონს საჭადრაკო დაფასაც ადარებს, რომელზეც 

დომინირება რუსეთს განსაკუთრებულად სურს. ცნობილი პოლიტოლოგი თავის ნაშრომში 

ყურადღებას ამახვილებს აშშ-ის მისწრაფებებზე კავკასიის რეგიონის მიმართ, რაც კვლავ რეგიონის 

უდიდეს გეოპოლიტიკურ მნიშვნელობას უსვამს ხაზს (ბჟეზინსკი, 2014). 

განსხვავებული არგუმენტები არსებობს იმის შესახებ , თუ რეალურად რა არის 3+3 ფორმატი და 

სინამდვილეში რა ინტერესები ამოძრავებთ წევრ-სახელმწიფოებს. პრეზიდენტის ყოფილი მრჩეველი 

საგარეო ურთიერთობების საკითხში, თვლის რომ 3+3 ფორმატი არის იმიტაცია საერთაშორისო 

საზოგადოებისთვის, თითქოს ის მართლაც არსებობს. 3+2 ფორმატის მოცულობა მისთვის ინტერესის 

სფეროში არ შედის, რადგან მის ამოცანას წარმაოდგენს, აჩვენოს, რომ სამხრეთ კავკასიაში ის 

ფლობს და აწესრიგებს სიტუაციას, რომ  რუსეთის ფედერაცია, ირანი და თურქეთი წყვეტს კავაკასიის 

ბედს, სადაც არავითარი კავშირი არ გააჩნია აშშ-ს ან თუნდაც ევროკავშირს (Accent news, 2021).  

 ,,საგარეო საკითხებში გამოყოფილია 3+3 ფორმატიც, რომელიც ინდექსის თანახმად, ახალ 

მნიშვნელოვან საფრთხეს წარმოადგენს’’- ვკითხულობთ საქართველოს პოლიტიკური ინსტიტუტის 

ხელმძღვანელის, კორნელი კაკაჩიას ანგარიშში , რომელიც  საქართველოს მმართველობის 

ინდექსს ეხება. ანგარიშში საუბარია იმის შესახებ, რომ საქართველოს ეროვნული უსაფრთხოებისა და 

შიდაპოლიტიკური თუ ეკონომიკური წესრიგის უმთავრეს საფრთხედ კვლავ ჩვენი მეზობელი 

სახელმწიფო, კერძოდ, რუსეთი მოიაზრება. განხილულია რუსეთთან სამომავლო ურთიერთობის 

საკითხი და ყურადღება გამახვილებულია დეზინფორმაციისა და ჰიბრიდული ომის მიმართ. 3+3 

ფორმატმა კი  კიდევ ერთი სახიფათო და რეგიონალურად დიდი საფრთხე წარმოშვა 

საქართველოსთვის (პერტაია, 2021). 

 ძალზე საინტერესოა ნინო სამხარაძის სტატია აღნიშნულ საკითხთან დაკაშირებით, სახელწოდებით: 

,,3+3 ერთის გარეშე: საქართველოს სამხრეთ კავკასიური გამოწვევები და პერსპექტივები’’, სადაც 

განიხილავს 3+2 ფორმატის მნიშვნელობასა და საქართველოს საგარეო პოლიტიკური 

მიმართულების ხასიათს, რომელსაც მეზობელი ქვეყნები ჯერ-ჯერობით არ აღიარებენ. ტექსტს 

გთავაზობთ უცვლელად: 

 ,,თბილისმა 3+3 პლატფორმასთან დაკავშირებული ყველა საფრთხის საპასუხოდ შესაბამისი 

სისტემური მექანიზმი უნდა შეიმუშაოს, რათა საკუთარი ეროვნული ინტერესის და რეგიონში თავისი 

როლის გათვალისწინებით, თავიდან აიცილოს მსგავს გაერთიანებებში შესვლა’’ (სამხარაძე, 2022). 

 აქვე საუბარია იმის შესახებ, თუ როგორ უყურებენ ჩვენს გადაწყვეტილებას მეზობელი 

სახელმწიფოები. მიუხედავად იმისა, რომ მოსკოვში გამართულ შეხვედრაზე საქართველომ უარი 

განაცხადა, სახელმწიფო დროშა მაინც იყო წარმოდგენილი. ეს შესაძლოა მიუთითებდეს იმას, რომ 

მეზობელი სახელმწიფოებისთვის არსებობს კვლავ იმის „შესაძლებლობა“, რომ საქართველო 

მართლაც დათმობს აღნიშნულ პოზიციას და ჩაერთვება 3+3 ფორმატში. 

ზემოთ განხილულ ექსპერტთა ნააზრევზე დაყრდნობით შესაძლოა დავასკვნათ, რომ 

საქართველოსთვის 3+3 ფორმატი საფრთხის მომცველია საგარეო საკითხებში, რასაც მეზობელი 

სახელმწიფოების პოლიტიკა და თავად ფორმატის მნიშვნელობა ადასტურებს. არსებობს რისკები, 

რომლებიც რუსეთთან თანამშრომლობის შემთხვევაში უარყოფით ზეგავლენას იქონიებს 

საქართველოს ეროვნულ ინტერესებზე. 

 მეორე საკითხი გახლავთ, თუ რამდენად სიცოცხლისუნარიანი შეიძლება იყოს თავად ფორმატის 

არსი. კავკასიის რეგიონში არსებობს მთელი რიგი დაპირისპირება და ურთიერთგამომრიცხავი 

გარემოებები, რაც, რა თქმა უნდა, ართულებს თანამშრომლობას. უპირველეს ყოვლისა, რუსეთი და 

თურქეთი ითვლებიან კონკურენტებად სამხრეთ კავკასიის რეგიონში. დასკვნა კი შესაძლოა იყოს, 

რომ  „რეგიონის დანარჩენი სამი სახელმწიფო ამ ორი კონკურენტი ქვეყნის კონკურენციის 

პლატფორმად მოგვევლინება’’ (All news, 2021). 

 ამრიგად, რუსეთი მთლიანად ჩართულია 3+3 ფორმატში საქართველოს გასაწევრიანებლად და 

ზოგადად კავკასიის რეგიონში მედიატორის როლის შესრულების განსახორციელაბლად. 

„ეკონომიკური და სატრანსპორტო კავშირების განბლოკვა“- ასე აღწერს ჩვენი მეზობელი ქვეყანა , 

რუსეთი საკუთარ გეგმებს , სადაც ერთ-ერთ ძირითად და მნიშვნელოვან როლს ჩვენი სახელმწიფოც 

უნდა ასრულებდეს.’’ (კუნჭულია, 2021).  

მეთოდოლოგია 

მოცემული სტატია მეთოდოლოგიურად განეკუთვნება თვისებრივი კვლევის კატეგორიას. იმისთვის, 

რომ დასახულ მიზანს მივაღწიოთ და პასუხი გავცეთ შემდეგ კითხვებს, თუ რას წარმოადგენს 3+3 

ფორმატი რუსეთისთვის, რა არის მისი რეალური ინტერესები და რა საფრთხეები დგას 

საქართველოს წინაშე აღნიშნულ ფორმატში გაწევრიანების შემთხვევაში. 

ჩვენი კვლევის მიზანს წარმოადგენს განვსაზღვროთ და წარმოვაჩინოთ 3+3 ფორმატის შექმნის 

ძირითადი, ოფიციალური მოტივები, საქართველოში არსებული რადიკალურად განსხვავებული 

მხარეები და რუსეთის ინტერესები საქართველოს ჭრილში.  ნაშრომი წარმოადგენს სხვადასხვა 

სტატიებისა და წყაროების ანალიზს და მასში განხილულია კვლევის პროცესში ჩვენ მიერ 

გამოკვეთილი ორიგინალური მიგნებები და პროგნოზები. პარალელურად,  წარმოჩენილია დარგის 

ექსპერტების მოსაზრებები და დამოკიდებულება 3+3 ფორმატთან დაკავშირებით.  

მთავარი მიზნის მისაღწევად, როგორც უკვე აღვნიშნეთ, გამოყენებულია, თვისებრივი კვლევის 

მეთოდი, კონკრეტულად კი, მეორეული წყაროების ანალიზი და კონკრეტული შემთხვევის შესწავლა. 

საკითხზე მუშაობისას გამოყენებულია ოფიციალური დოკუმენტები, წყაროები და ანგარიშები, რაც 

თემის გარშემო, საკმაოდ ნათელ და საინტერესო სურათს ქმნის. 

აღსანიშნავია, რომ ეს გახლავთ 3+3 ფორმატის შესახებ შექმნილი ერთ-ერთი პირველი ნაშრომი, 

რომელიც აერთიანებს განსხვავებულ წყაროებს და ცდილობს, კრიტიკული ანალიზის საფუძველზე 

გარკვეული დასკვნები და მიგნებები შეიმუშავოს. ნაშრომის საწყის ეტაპზე წარმოჩენილია 3+3 

ფორმატის შექმნის ძირითადი მიზეზები და მოტივები. ასევე განხილულია საქართველოში სხვადასხვა 

მხარის მოსაზრებები 3+3 ფორმატში გაწევრიანებასთან დაკავშირებით, ხოლო დასკვნით ნაწილში 

საუბარია რუსეთის რეალურ ინტერესებსა და კვლევის ფარგლებში ჩვენ მიერ გამოკვეთილ 

ორიგინალურ მიგნებებსა და ვარაუდებზე. 

3+3 ფორმატი და საქართველო: ქვეყანაში არსებული განსხვავებული პოზიციები და რუსეთის 

რეალური ინტერესები 

  3+3 ფორმატი პირდაპირ გავლენას ახდენს საქართველოს, როგორც საშინაო, ასევე საგერო 

პოლიტიკის მიმართულებებზე, ვინაიდან ფორმატი მოიაზრებს ისეთი სახელმწიფოების 

ჩართულობას, რომელიც ჩვენი ქვეყნისთვის როგორც პარტნიორ, ასევე უმეტეს შემთხვევაში მეტოქე 

სახელმწიფოებს წარმოადგენს. ქვეყნისთვის მნიშვნელოვანია სწორი პოლიტიკური კურსით 

ლავირება, რადგანაც ფორმატი დაკავშირებულია ისეთ სახელმწიფოებთან, რომლებსაც ხშირად 

ჰეგემონურს, არასტაბილურსა და არადემოკრატიულს უწოდებენ. როგორც ჩვენს მეზობელ 

სახელმწიფოებში არსებობს განსხვავებული პოზიციები და ინტერესები ფორმატის მიმართ, ასევე 

ჩვენს ქვეყანაში  არ არსებობს რაიმე ერთიანი პოზიცია, რომელიც არჩეული იქნებოდა პოლიტიკურ 

სტრატეგიად. ოკუპანტ და არასტაბილურ პარტნიორ სახელმწიფოებთან  თანამშრომლობა, 

საქართველოს მიერ ოფიციალურად აღიარებულ ინტერესებსა და საგარეო პოლიტიკურ კურსს არ 

ემთხევევა.  საქართველოს პოლიტიკური ინსტიტუტის ხელმძღვანელის, კორნელი კაკაჩიას თქმით, 

თუკი 3+3 ფორმატი გადაიზრდება 3+5 ფორმატში, ე.ი აღნიშნულ სახელმწიფოებს დაემატება 

ამერიკის შეერთებული შტატები და ევროკავშირი, მაშინ საქართველოს ინტერესები შეიცვლება 

ფორმატში მონაწილეობის კუთხით (კომერსანტი, 2021).  აღნიშნულ აზრს გააჩნია, როგორც მომხრე 

ისე მოწინააღმდეგე მხარეები, რასაც ჩვენი კვლევის ფარგლებში სიღრმისეულად გავაანალიზებთ. 

 ჩვენი კვლევის შედეგად, გამოიკვეთა საქართველოში არსებული 3  ძირითადი მხარე, რომელთაც 

განსხვავებული მოსაზრებები გააჩნიათ საქართველოს ფორმატში გაწევრიანებასთან დაკავშირებით. 

პოლიტიკური კურსის განსხვავებულ გზებს ასახელბენ ერთი მხრივ ხელისუფლების და დარგის 

ექსპერტების წარმომადგენლები, ხოლო მეორე მხრივ -  კრემლისტური პარტიები, კერძოდ, 

,,პატრიოტთა ალიანსი’’, ,,ევროპელი სოციალისტები’’, ლევან ვასაძის კონსერვატული მოძრაობა და 

მასთან დაკავშირებული ,,ალტ ინფო’’. 

საქართველოს ამჟამინდელი ხელისუფლების წარმომადგენლებში არსებობს ერთიანი 

გადაწყვეტილება იმის შესახებ, რომ 3+3 ფორმატი მიუღებელია ჩვენი პოლიტიკური 

მდგომარეობისთვის, რის გამოც მას როგორც 3+2 -ს ისე მოიხსენიებენ. ისეთ სახელმწიფოსთან 

განსაკუთრებით, როგორიც რუსეთი გახლავთ თანამშრომლობა ნებისმიერი ტიპის ფორმატში 

სრულიად ეწინააღმდეგება ჩვენი ქვეყნის ინტერესებს.  მეზობელი სახელმწიფოს ჰეგემონური 

ამბიციები მხოლოდ და მხოლოდ ჩვენი პოლიტიკისთვის იქნება საზიანო. რუსეთთან რაიმე სახის 

თანამშრომლობა ჩვენი ქვეყნისთვის მუდამ კრახით და ერთადერთი, სავალალო შედეგით 

სრულდებოდა, კერძოდ, ტერიტორიების მიტაცებით. მიუხედავად იმისა, რომ საქართველომ მტკიცე 

უარი განაცხადა დამპყრობელ და მისთვის არასაიმედო პარტნიორებთან თანამშრომლობაზე, 10 

დეკემბერს მოსკოვში გამართულ შეხვედრაზე გაჟღერდა, რომ ,,საქართველოსთვის კარი ღია 

რჩება’’, რასაც საქართველოში, როგორც ხელისუფლების წარმოამდგენელბის, ასევე სოციალური 

ქსელების მხრიდან, გაღიზიანების ტალღა მოჰყვა. საერთაშორისო პოლიტიკური ეკონომიკის 

ევროპული ცენტრის უფროსი მეცნიერ-მკვლევარი თენგიზ ფხალაძე, აღნიშნულ მოვლენას კრემლის 

წინასწარ დაგეგმილ პროვოკაციად აფასებს და თვლის, რომ რუსეთს საქართველოში 

ვნებათაღელვის შემოტანა სურს (Accent news, 2021). 

 ფორმატიდან გამომდინარე  საფრთხე კარგად იქნა შეფასებული საქართველოს საგარეო საქმეთა 

სამინისტროს მიერ, რომელმაც კატეგორიულად, ჩამოყალიბების პროცესშივე უარი განაცხადა 

მინიმალურ თანამშრომლობაზეც, რაც დადასტურდა შემდგომ ოფიციალურ შეხვედრებზე 

საქართველოს არ დასწრებით (Georgian Journal, 2021).  ჩვენი მიგნებების თანახმად, ხელისუფლების 

მხრიდან აღნიშნული პოლიტიკის გატარება მიმართული იყო, საქართველოს როგორც 

დასავლეთისკენ მიმართული გეზის ხელის შემშლელი ფაქტორის, კერძოდ, 3+3 ფორმატის, 

განეიტრალება. არადემოკრატიულ სახელმწიფოებთან თანამშრომლობა პირდაპირ იქნებოდა უარი 

დასავლეთზე, რაც სრულიად დაუცველ სამიზნედ გვაქცევდა აღმოსავლეთ რეგიონში. დარგის 

ექსპერტები ხელისუფლების პოზიციას იზიარებენ და თვლიან, რომ ყველაფერთან ერთად ცოტა 

ალოგიკურიც არის საქართველოს ჩართულობა ისეთ პროექტში, სადაც ჩვენ გვიწევს სტრატეგიულ 

საფრხთესთან, ანუ რუსეთის ფედერაციასთან ერთად საუბარი სტრატეგიულ პროექტებზე (აბაშიძე, 

2021). საქართველოში დარგის ექსპერტებს და ხელისუფლებას საერთო პოზიციები გააჩნიათ 

ფორმატთან დაკავშირებით, რასაც პრორუსული ოპოზიციური პარტიები ეწინააღმდეგებიან და 

გარკვეულ წილად პოლარიზაციის უმთავრეს გარანტორებად ყალიბდებიან. 

 კრემლისტური პარტიები ერთხმად ეწინააღმდეგებიან არსებულ პოლიტიკას 3+3 ფორმატთან 

დაკავშირებით, რომელზეც ადვოკატირების სხვადასხვა გზას გვთავაზობენ. უპირვლეს ყოვლისა, 

მათი აზრით, ფორმატში თანამშრომლობაზე უარის თქმით ქვეყანა გადაიმტერებს რეგიონალურ 

მოთამაშეებს. ფორმატი საქართველოს დაეხმარება ეკონომიკურად, რაც ხელს არ შეუშლის 

დასავლეთთან ურთიერთობებს. ,,ალტ-ინფოს’’ ეთერში პრორუსი წამყვანები ფორმატის როლის 

დადებითად წარმოჩენას ცდილობენ მაქსიმალურად და ამტკიცებენ, რომ ერთადერთი 

გეოპოლიტიკური ფუნქცია, რაც შეგვრჩენია ახლა, იმაზე უარის თქმით ისევ და ისევ ქვეყნის 

ინტერესები დაზარალდება (გიგაური, 2021).  აღნიშნული პოლიტიკური კურსი მთლიანად რუსეთთან 

ურთიერთკავშირის ჩამოყალიბებისკენ არის მიმართული, რაც პირდაპირ სახელმწიფოს 

უსაფრთხოების საკითხებს უკავშირდება. კრემლისტური პარტიები ცდილობენ საქართველო 

გამოიყვანონ პოლიტიკურ ასპარეზზე, სადაც მას თანამშრომლობა მოუწევს ისეთ სახელმწიფოსთან, 

რომელსაც რეგიონში საკუთარი ინტერესები გააჩნია, რასაც მედიატორის როლის განხორციელებით 

აპირებს. ჩვენი სუვერენიტეტი კი აღიქმება ყველაზე დიდ გამოწვევად, რომელსაც შესაძლოა 

რუსეთთან ურთიერთობის დროს კიდევ უფრო დიდი საფრთხე შეექმნას. პრორუსული ოპოზიციური 

პარტიები აღნიშნულ რისკებს ვერ აცნობიერებენ და მეტიც ისინი თვლიან, რომ ჩვენი სახელმწიფოს 

სიჯიუტე ჩვენი მარცხით დასრულდება.  

 რუსეთის მიერ გამოვლენილმა ჰეგემონურმა ხასიათმა უკრაინის წინააღმდეგ საქართველოში მყოფ 

კრემლისტურ პარტიებს აზრი არ შეაცვლევინა. ისინი ინტენსიურად სოციალური ქსელების მეშვეობით 

ეწინააღმდეგებიან ხელისუფლების პოზიციას, რაც როგორც ქვეყნის პოლიტიკურ მდგომარეობაზე, 

ასევე საგარეო ურთიერთობებზე აისახება უარყოფითად. განსაკუთრებით, „პატრიოტთა ალიანსი“ 

გვევლინება რუსეთთან თანამშორმლობის დაწყების ინიციატორად.   პარტიის ლიდერები 

დიალოგისკენ მოუწოდებენ ხელისუფლების წარმომადგენლებს, რასაც ხსიან იმ ფაქტით, რომ 

მიუხედავად ამერიკის მიერ იაპონიის დაბომბვისა, მას ხელი არ შეუშლია ორ ქვეყანას შორის 

დიალოგის წარმოებისთვის (მითების დეტექტორი, 2017). სწორედ ეს ზემოთ ჩამოთვლილი მიზეზები 

ადასტურებს იმას, თუ რაოდენ განსხვავებული პოზიციები არსებობს 3+3 ფორმატთან დაკავშირებით. 

ხელისუფლების და დარგის ექსპერტთა პოლიტიკურ გზასთან წინააღმდეგობაში მოდის პრორუსული  

პარტიებისა და მედიის არგუმენტაცია, რომლებიც მზად არიან რუსეთთან მოლაპარაკების 

მაგიდასთან დასხდნენ, მიუხედავად იმ ძალიან დიდი კონფლიქტისა, რომლის წამომწყებიც რუსეთი 

გახლავთ. საკითხზე მუშაობისას გამოიკვეთა შემდეგი ტენდენცია, რომ საქართველოს ხელისუფლება 

ცდილობს შეინარჩუნოს ნეიტრალური პოზიცია და როგორც მეზობელ, ასევე დასავლურ 

სახელმწიფოებთან საგარეო ურთიერთობები არ გაართულოს. ექსპერტები და მკვლევრები კი 

ყოვლად დაუშვებლად თვლიან საქართველოს მზაობას ფორმატში გასაწევრიანებლად და 

მოუწოდებენ ოფიციალურ თბილისს, რომ ,,მეტი ძალისხმევა მიმართოს ეროვნული ინტერესების 

დაცვისკენ, ხოლო ნაკლები - შიდა დაპირისპირებაზე, რომელიც დაუსრულებელ ციკლად იქცა 

ქართულ პოლიტიკურ სინამდვილეში’’ (Accent news, 2021). 

3+3 ფორმატი, ცხადია, რომ არ წარმოადგენს თანაბარ პოლიტიკურ სუბიექტთა ერთობას, ვინაიდან 

მასში მოიაზრება მსოფლიოს ისეთი წამყვანი სახელმწიფოები, როგორებიცაა-რუსეთი, ირანი, 

თურქეთი და სამხრეთ კავკასიის სამი სახელმწიფო. მაშასადამე, ერთ მხარესაა სამი მსხვილი 

რეგიონალური ძალა, მეორე მხარეს კი, სამი მცირე სახელმწიფო. სწორედ ეს განაპირობებს 

ფორმატის ასიმეტრიულობას და შესაბამისად მის მნიშვნელობას საქართველოსთვის აზრი ეკარგება 

(All news, 2021).  აღსანიშნავია ისიც, რომ ფორმატის წევრი სამი მცირე სახელმწიფოდან ორს - 

სომხეთსა და აზერბაიჯანს ჰყავს „ქომაგები“ რუსეთისა და თურქეთის სახით, რაც მოწმობს იმას, რომ 

საქართველოს ინტერესების განხორციელება მინიმუმამდე იქნება დაყვანილი. ცალსახაა ისიც, რომ 

ფორმატის ფარგლებში უპირატესობა მიენიჭება დომინანტი რეგიონალური აქტორების ინტერესებს 

და გავლენის სფეროებიც სწორედ ამ სამ ძლიერ სუბიექტს შორის გადანაწილდება. ზემოთ 

აღვნიშნეთ 3+3 ფორმატის შექმნის მიზეზები, გამოვკვეთეთ ისიც, თუ რა მიზნებს ისახავდნენ 

სახელმწიფოები ფორმატის ფარგლებში, თუმცა საინტერესოა, ვისაუბროთ, თუ რა არის რუსეთის 

რეალური ინტერესები და რა საფრთხეები ელოდება საქართველოს ფორმატში გაწევრიანების 

შემთხვევაში. 

უპირველეს ყოვლისა, უნდა აღვნიშნოთ, რომ რუსეთს სურს ზოგადად სამხრეთ კავკასიის რეგიონში, 

განსაკუთრებით კი საქართველოში, აღადგინოს ძლიერი სოციალურ - ეკონომიკური და 

პოლიტიკური ზეგავლენა. რუსეთის ფედერაცია წლების განმავლობაში ცდილობდა, რომ სამხრეთ 

კავკასიის დერეფანზე გავლენა მოეპოვებინა ახლო აღმოსავლეთის რეგიონთან კავშირისთვის და 

შესაბამისად, აღნიშნული ფორმატის მეშვეობით, იგი აქტიურ სატრანსპორტო და ეკონომიკურ 

ზეგავლენას მოიპოვებს. კვლევის პროცესში აღმოჩნდა, რომ რუსული სამთავრობო მედიები სწორედ 

ამ კუთხით უწევდნენ 3+3 ფორმატს პროპაგანდას და აქტიურად მიუთითებდნენ მცირე თუ მასშტაბური 

რეგიონალური პროექტების წამოწყებაზე. „ეკონომიკური და სატრანსპორტო კავშირების განბლოკვა 

და ურთიერთსასარგებლო ინფრასტრუქტურული პროექტები სამხრეთ კავკასიაში“ - ამგვარი 

ფრაზებით ცდილობდნენ რუსული ტელეარხები ქვეყნის რეალური ინტერესების შენიღბვას 

(კუნჭულია, 2021). კვლევის შედეგად, ნათელი გახდა ისიც, რომ რუსეთის რეალური ინტერესი 3+3 

ფორმატის საშუალებით საქართველოში ძლიერი ეკონომიკური ბერკეტების მოპოვება იყო, რაც 

შემდგომში კითხვის ნიშნის ქვეშ დააყენებდა საქართველოს სუვერენიტეტსა და ეკონომიკურ 

თავისუფლებას. უდავოა, რომ რუსეთს მხოლოდ სოციალურ-ეკონომიკური და პოლიტიკური 

ინტერესი არ ამოძრავებდა აღნიშნული ფორმატისა და საქართველოს მიმართ. მოგეხსენებათ, რომ 

საქართველოს გეზი აქვს აღებული დასავლელი პარტნიორებისკენ და არის მცდელობები ქვეყანა 

გახდეს ევროპული ოჯახის სრულფასოვანი წევრი. სწორედ აქ იკვეთება რუსეთის კიდევ ერთი 

ინტერესი, რომ 3+3 ფორმატის საშუალებით, საქართველო მაქსიმალურად ჩამოაშოროს დასავლელ 

და დემოკრატიულ პარტნიორებს (გიგაური, 2021). იმ პირობებში, როცა საქართველო 

მარტოდმარტო აღმოჩნდება არადემოკრატიული რეგიონალური  ძალების წინაშე და მას ზურგს 

ვეღარ გაუმაგრებენ დასავლელი პარტნიორები,  რუსეთს ბევრად გაუადვილდება საქართველოზე 

საკუთარი ზეგავლენის კიდევ უფრო გაძლიერება და სასურველი მასშტაბური პროექტების 

განხორციელება, ეს კი თავის მხრივ შეასუსტებს დასავლეთის ჩართულობასა და ქვეყნის 

ევროატლანტიკურ გეზს. აქვე აღვნიშნავთ, რომ ფორმატის სამ მსხვილ რეგიონულ აქტორს - 

რუსეთს, თურქეთსა და ირანს, ამ შემთხვევაში აერთიანებთ საერთო ინტერესი - მაქსიმალურად 

დასავლური გავლენა და ინტერესები სამხრეთ კავკასიაში, კონკრეტულად კი საქართველოში 

მინიმუმამდე იყოს დაყვანილი. ალბათ, ეს გასაკვირიც არ არის, ვინაიდან პრაქტიკულად აღნიშნული 

რეგიონული აქტორები დასავლეთთან სპეციფიკური ურთიერთობებით ხასიათდება. განსაკუთრებით 

უნდა გამოვყოთ ირანი და რუსეთი, რომლებიც დასავლეთის მხრიდან არა ერთხელ ყოფილან 

სანქციების სამიზნე. 

კვლევის შედეგად, გამოიკვეთა, რომ რუსეთი საკუთარი რეალური ინტერესების განხორციელებას 

საქართველოსა და ზოგადად სამხრეთ კავკასიის მიმართ სწორედ აღნიშნული ფორმატის 

საშუალებით ეცდებოდა, თუმცა არა პირდაპირ და გაცხადებულად, არამედ შეფარვით. ოკუპანტი 

სახელმწიფო ცდილობს, მთელი თავისი პროპაგანდისტული საშუალებებით, 3+3 ფორმატის 

სარგებლიანობა დაანახოს კავკასიის რეგიონს და რა თქმა უნდა, საქართველოს. რუსეთის საგარეო 

საქმეთა მინისტრმა, სერგეი ლავროვმა, არა ერთხელ ახსენა და მოისაზრა საქართველო აღნიშნული 

ფორმატის წევრად: „მიმაჩნია, რომ ეს პლატფორმა სარგებელს მოუტანს არა მხოლოდ სომხეთსა 

და აზერბაიჯანს, არამედ საქართველოსაც“ - განაცხადა მან ერთ-ერთი პრესკონფერენციისას. 

საყურადღებოა ის ფაქტი, რომ რუსეთს სურს მოირგოს მშვიდობისმყოფელისა და მედიატორის 

როლი, რაც საშუალებას მისცემს, ერთი მხრივ მარტივად შენიღბოს საკუთარი მისწრაფებები, მეორე 

მხრივ კი, ამ პოზიციით ისარგებლოს და გააძლიეროს ეკონომიკურ-პოლიტიკური ზეგავლენა არა 

მხოლოდ საქართველოზე, არამედ მთლიანად, კავკასიის რეგიონზე (Bne IntelliNews, 2021).  

მნიშვნელოვანია ვისაუბროთ იმ კონკრეტულ საფრთხეებზე, რაც საქართველოს ელის 3+3 ფორმატში 

გაწევრიანების შემთხვევაში. კვლევის შედეგად გამოიკვეთა, რომ თუკი საქართველო გაწევრიანდება 

3+3 ფორმატში, ეს ავტომატურად გულისხმობს რუსეთთან, ოკუპანტ სახელმწიფოსთან, 

ურთიერთობების გარკვეული დოზით მაინც აღდგენას. აუცილებელია იმის აღნიშვნა, რომ სწორედ 

რუსეთი მიიჩნევს თავს აღნიშნული ფორმატის ერთ-ერთ ლიდერად და ამაზე პრეტენზიას ღიადაც 

აფიქსირებს (კუნჭულია, 2021). ოფიციალურ თბილისს 2008 წლის მოვლენების შემდგომ ოფიციალურ 

მოსკოვთან ურთიერთობები გაწყვეტილი აქვს, აქედან გამომდინარე, გაწევრიანება იმ ფორმატში, 

რომლის ერთ-ერთ მთავარ აქტორად რუსეთი გვევლინება, საქართველოს მხრიდან 

სუვერენიტეტისთვის ბრძოლის დათმობადაც შეიძლება შევაფასოთ. საინტერესოა, ყურადღება 

გავამახვილოთ ფორმატის სამ მსხვილ აქტორზე: რუსეთზე, თურქეთსა და ირანზე. საქართველოს 

ფორმატში გაწევრიანების შემთხვევაში, გარდაუვალი იქნებოდა მათთან ეკონომიკური, პოლიტიკური 

თუ სხვა სახის კავშირები. აქვე საინტერესოა განვსაზღვროთ, რამდენად სანდო და სტაბილური 

პარტნიორები არიან აღნიშნული აქტორები? 

ნათელია, რომ ფორმატის წევრები ძირითადად არადემოკრატიული, ჰიბრიდული რეჟიმის 

სახელმწიფოები გახლავთ. ამას მოწმობს საერთაშორისო ორგანიზაციის „Fredoom House” - ის 

დემოკრატიის ინდექსის მაჩვენებელი. საყურადღებოა, რომ 2022 წლის განახლებული მონაცემებით, 

ფორმატის წევრებიდან  რუსეთი ( რეიტინგი - 1,32, ავტორიტარული რეჟიმი), თურქეთი და ირანი 

დემოკრატიის ძალზე დაბალი ინდექსით ხასიათდება. რაც შეეხება სამხრეთ კავკასიის 

სახელმწფოებს,  სომხეთი ჰიბრიდულ რეჟიმს წარმოადგენს (რეიტინგი 3,04), ხოლო აზერბაიჯანი - 

კონსოლიდირებულ ავტორიტარულ რეჟიმს(რეიტინგი - 1,07) (Freedom house, 2022). ცხადია, რომ 

მსგავსი ტიპის ქვეყნებთან  ეკონომიკური ან სხვა სახის მუდმივი ურთიერთობების დამყარება 

საქართველოსთვის ძალზე სახიფათო და სარისკოა. იმ პირობებში, როდესაც საქართველოს 

გაცხადებული აქვს ევროპული და ევროატლანტიკური კურსი უსაფრთხოების, ეკონომიკური 

სტაბილურობისა და დემოკრატიული სისტემის მისაღწევად, მსგავს, არასაიმედო ქვეყნებთან 

ურთიერთობა, მას აშკარად საფრთხეს შეუქმნის.  აქვე არ უნდა დაგვავიწყდეს ისიც, რომ რუსეთიც და 

ირანიც არა ერთხელ არის სანქცირებული საქართველოს სტრარეგიული პარტნიორის, აშშ-ის მიერ  

და შესაბამისად მათთან, როგორც არასტაბილურ და არასანდო პარტნიორებთან ურთიერთობა, 

მხოლოდ და მხოლოდ დააზიანებს საქართველოს ეკონომიკურ მდგომარეობას. კვლევამ ცხადყო, 

რომ ფორმატში მონაწილე სამივე მსხვილ ძალას საკუთარი სოციალ-ეკონომიკური და პოლიტიკური 

ინტერესები გააჩნიათ, შესაბამისად ფორმატიც, ძირითადად, მათი ინტერესების დაკმაყოფილებისკენ 

იქნება მიმართული. მაგალითისთვის, როგორც უკვე აღვნიშნეთ, რუსეთს სამხრეთ კავკასიის 

რეგიონში ახლო აღმოსავლეთთან დამაკავშირებელი სატრანსპორტო დერეფანი იზიდავს, თავის 

მხრივ, ირანი ეკონომიკური დეიზოლაციის მიღწევისთვის იბრძვის, ხოლო თურქეთისთვის სამხრეთ 

კავკასიის რეგიონი გზაგამტარია კასპიის ზღვის აუზის სახელმწიფოებთან დასაკავშირებლად. 

მაშასადამე, ცხადია, რომ მსხვილი ძალების მიერ მათთვის რელევანტური მისწრაფებების 

დაკმაყოფილებისას, საქართველოს, როგორც მცირე სახელმწიფოს ინტერესები 

უგულებელყოფილი იქნებოდა (კომერსანტი, 2021).  

საკითხზე მუშაობისას არა ერთხელ გამოიკვეთა, რომ 3+3 ფორმატის  ასიმეტრიული ბუნება და 

მსხვილი რეგიონალური, არადემოკრატიული და არასანდო აქტორები საქართველოს 

სუვერენიტეტს, უსაფრთხოებასა და ეროვნულ დამოუკიდებლობას მართლაც შეუქმნის საფრთხეს, 

რომლის გამომწვევი მიზეზები ზემოთ უკვე დეტალურად განვიხილეთ. 

დასკვნა 

3+3 ფორმატი დღემდე ჩამოყალიბების პროცესშია, კვლავ მიმდინარეობს მოლაპარაკებები და 

გადამწყვეტი შეხვედრები სახელმწიფოებს შორის, რაც დღემდე აღნიშნული თემის აქტუალობასა და 

მნიშვნელობას განაპირობებს. 2020 წლის ნოემბრიდან მოყოლებული ფორმატის წამყვანი, მსხვილი 

ძალები ცდილობენ პროექტის იდეები შენიღბონ და მსოფლიოს წარუდგინონ, როგორც მათთვისვე 

სასიკეთო და სასარგებლო.  

კვლევამ აჩვენა, რომ ისეთი წამყვანი სახელმწიფოები, როგორებიცაა-ირანი, თურქეთი და რუსეთი, 

აღნიშნულ ფორმატს სწორედ საკუთარი ინტერესების რეალიზებისთვის იყენებენ და მათი 

დაჟინებული მცდელობა, სამუშაო პროცესში აქტიურად ჩართონ სამხრეთ კავკასიის ქვეყნები, მათ 

შორის, საქართველოც, სწორედ ამ მიზანს ემსახურება.  ნათელია, რომ 3+3 ფორმატი მართლაც 

გამოწვევად იქცა საქართველოსთვის. ფორმატის იდეის პირველივე დღიდან საქართველოში გაჩნდა 

აზრთა სხვადასხვაობა, გამოიკვეთა კონტრასტული მხარეები. ერთი მხრივ, რუსული იდეების 

მატარებელი „ალტ-ინფო“ ტირაჟირებდა და პროპაგანდას უწევდა საქართველოს 3+3 ფორმატში 

გაწევრიანებას, მეორე მხრივ, დარგის ექსპერტები, რომლებიც გამუდმებით მიუთითებდნენ იმ 

საფრთხეებსა და გამოწვევებზე, რაც პროექტში გაწევრიანებას მოჰყვებოდა. გადამწყვეტი სწორედ 

ხელისუფლების პოზიცია აღმოჩნდა, რომლის მიხედვითაც 2020წ -დან დღემდე საქართველო არ 

ესწრება ფორმატის ოფიციალურ შეხვედრებს და შესაბამისად მის წევრად არ განიხილება. 

საკითხზე მუშაობისას ნათელი გახდა, რომ რუსეთის ზრახვები და ინტერესები ფორმატის ფარგლებში 

საქართველოსკენ იყო მიმართული. ცხადია, რომ მას ფორმატის მეშვეობით სურდა კავკასიის 

რეგიონში სოციალურ-ეკონომიკური და პოლიტიკური ბერკეტების გაძლიერება და რაც მთავარია, 

საქართველოს ევროპული და ევროატლანტიკური არჩევანიდან გადახვევა, რაც გაუადვილებს მას 

საკუთარი მიზნების განხორციელებას. კითხვის ნიშნის ქვეშ დგას ფორმატის არსებობა და 

მომავალიც. როგორც ზემოთ აღვნიშნეთ, იგი ხასიათდება ასიმეტრიულობის მაღალი ხარისხით, 

ვინაიდან მსხვილი აქტორების ინტერესები აუცილებლად გადაჩრდილავს სამხრეთ კავკასიის 

რეგიონის სახელმწიფოებს, მეორე მხრივ კი, თავად მსხვილ სახელმწიფოებს შორის გავლენების 

გადანაწილებაც, ვფიქრობთ, რომ მთელ რიგ უთანხმოებებთან იქნება დაკავშირებული.  

ამდენად, ჩვენი კვლევის საფუძველზე გამოიკვეთა, რომ საქართველო ფორმატში გაწევრიანების 

შემთხვევაში მართლაც არაერთი პრობლემის წინაშე აღმოჩნდება. საკითხზე მუშაობისას 

გამოყოფილი მთელი რიგი პოლიტიკური ფაქტორების გათვალისწინებით, შეიძლება ითქვას, რომ 

3+3 ფორმატის, როგორც პოლიტიკური ერთობის იდეის რეალიზება არარეალურია. პოლიტიკური 

ფაქტორების გარდა, არსებობს სხვა განზომილებებიც, რომლებიც გავლენას ახდენს აღნიშნული 

იდეის მდგრადობაზე, თუმცა მოცემული ნაშრომის შეზღუდული კვლევითი ფოკუსიდან გამომდინარე 

არ მოხდა სახელმწიფოთაშორისი სოციალური, ეკონომიკური, კულტურული თუ სხვა სახის 

ურთიერთობების და მიმდინარე პრაქტიკული პროცესების შესწავლა. 

https://www.academia.edu/34743117/%E1%83%96%E1%83%91%E1%83%98%E1%83%92%E1%83%9C%E1%83%94%E1%83%95_%E1%83%91%E1%83%9F%E1%83%94%E1%83%96%E1%83%98%E1%83%9C%E1%83%A1%E1%83%99%E1%83%98_%E1%83%93%E1%83%98%E1%83%93%E1%83%98_%E1%83%A1%E1%83%90%E1%83%AD%E1%83%90%E1%83%93%E1%83%A0%E1%83%90%E1%83%99%E1%83%9D_%E1%83%93%E1%83%90%E1%83%A4%E1%83%90
https://www.academia.edu/34743117/%E1%83%96%E1%83%91%E1%83%98%E1%83%92%E1%83%9C%E1%83%94%E1%83%95_%E1%83%91%E1%83%9F%E1%83%94%E1%83%96%E1%83%98%E1%83%9C%E1%83%A1%E1%83%99%E1%83%98_%E1%83%93%E1%83%98%E1%83%93%E1%83%98_%E1%83%A1%E1%83%90%E1%83%AD%E1%83%90%E1%83%93%E1%83%A0%E1%83%90%E1%83%99%E1%83%9D_%E1%83%93%E1%83%90%E1%83%A4%E1%83%90
https://www.academia.edu/34743117/%E1%83%96%E1%83%91%E1%83%98%E1%83%92%E1%83%9C%E1%83%94%E1%83%95_%E1%83%91%E1%83%9F%E1%83%94%E1%83%96%E1%83%98%E1%83%9C%E1%83%A1%E1%83%99%E1%83%98_%E1%83%93%E1%83%98%E1%83%93%E1%83%98_%E1%83%A1%E1%83%90%E1%83%AD%E1%83%90%E1%83%93%E1%83%A0%E1%83%90%E1%83%99%E1%83%9D_%E1%83%93%E1%83%90%E1%83%A4%E1%83%90
https://www.academia.edu/34743117/%E1%83%96%E1%83%91%E1%83%98%E1%83%92%E1%83%9C%E1%83%94%E1%83%95_%E1%83%91%E1%83%9F%E1%83%94%E1%83%96%E1%83%98%E1%83%9C%E1%83%A1%E1%83%99%E1%83%98_%E1%83%93%E1%83%98%E1%83%93%E1%83%98_%E1%83%A1%E1%83%90%E1%83%AD%E1%83%90%E1%83%93%E1%83%A0%E1%83%90%E1%83%99%E1%83%9D_%E1%83%93%E1%83%90%E1%83%A4%E1%83%90
https://mythdetector.ge/ka/vin-utsevs-advokatirebas-3-3-phormats-da-ra-saphrthkheebs-sheitsavs-igi-saqarthvelosthvis/?fbclid=IwAR3CQxIJuEGp5rZFSsxe4yPTxbDhqtyK4lZK_Fnjq_RZkOQXHuCSDoNizKg
https://mythdetector.ge/ka/vin-utsevs-advokatirebas-3-3-phormats-da-ra-saphrthkheebs-sheitsavs-igi-saqarthvelosthvis/?fbclid=IwAR3CQxIJuEGp5rZFSsxe4yPTxbDhqtyK4lZK_Fnjq_RZkOQXHuCSDoNizKg
https://commersant.ge/ge/post/ra-aris-33-formati-da-ratom-ar-awyobs-is-saqartvelos
https://www.radiotavisupleba.ge/a/31548071.html
https://mythdetector.ge/ka/ruseththan-pirdapiri-dialogis-riskebi/?fbclid=IwAR0z5snsaVSDJcKxKlQnDqOkjsh5lnWIaeelT9ue--Vof-IGJAC0dQVUdlk
https://mythdetector.ge/ka/ruseththan-pirdapiri-dialogis-riskebi/?fbclid=IwAR0z5snsaVSDJcKxKlQnDqOkjsh5lnWIaeelT9ue--Vof-IGJAC0dQVUdlk
https://netgazeti.ge/news/582335/?fbclid=IwAR0thO7QZzF85GK6tqinuUBfSJpLNMAvmiCMOHsrf8-N9wkeYq_k_JyPxFY
https://netgazeti.ge/news/582335/?fbclid=IwAR0thO7QZzF85GK6tqinuUBfSJpLNMAvmiCMOHsrf8-N9wkeYq_k_JyPxFY

აბსტრაქტი  

თანამედროვე საერთაშორისო დღის წესრიგის ცვლილება და მზარდი დაძაბულობა 

აღმოსავლეთ ევროპაში სულ უფრო და უფრო აქტუალურს ხდის უკრაინის საკითხს. რუსეთ-

უკრაინის ომის ფონზე, ჩართული და პარტნიორი სახელმწიფოების დამოკიდებულებები და მათ 

შორის დადებული ხელშეკრულებები საკმაოდ საინტერესო შედეგების მატრიცას იძლევა 

სამომავლო პერსპექტივების გასაგებად. სწორედ ამიტომ, ნაშრომის საკვლევ ობიექტს 

წარმოადგენს უკრაინისა და ჩინეთის გეოეკონომიკური ურთიერთობების თავისებურებები. ერთი 

მხრივ, საინტერესოა ამ თემის შესწავლა, რამეთუ უკრაინა და ჩინეთი ორი რადიკალურად 

განსხვავებული ქვეყანაა, როგორც სახელმწიფო წყობით და პოლიტიკური ურთიერთობებით სხვა 

ქვეყნებთან, ასევე განვითარების დონით, მოსახლეობის რაოდენობით, გეოგრაფიული 

მდებარეობით,  სოციალურ-ეკონომიკური მდგომარეობით და ა.შ. მეორე მხრივ, საყოველთაოდ 

ცნობილია მზარდი ეკონომიკის მქონე ჩინეთის მისწრაფებები ჰეგემონობისკენ და მისი სიმპატიები 

რუსეთის ფედერაციის მიმართ. რუსეთ-უკრაინის ომის ფონზე კი მნიშვნელოვან სიგნალებს 

იძლევა ჩინეთის დამოკიდებულება უკრაინასთან დაკავშირებით, წარსული პოლიტიკურ-

ეკონომიკური ურთიერთობები და სამომავლო პერსპექტივები.  

ნაშრომის მიზანია, განისაზღვროს უკრაინისა და ჩინეთის გეოეკონომიკური ურთიერთობების 

სპეციფიკა, რომელიც საშუალებას მოგვცემს დავინახოთ თუ რაოდენ მნიშვნელოვანია 

გეოეკონომიკური სტრატეგიები ქვეყნის სამომავლო ხედვების ფორმირებისთვის. ნაშრომის 

ამოცანა არის მოვიძიოთ ზოგადი ინფორმაციები საკვლევ ქვეყნებზე, გავაანალიზოთ თითოეული 

სტატისტიკური მონაცემი და შევისწავლოთ ამ ორ ქვეყანას შორის დადებული მნიშვნელოვანი 

სავაჭრო-ეკონომიკური ხელშეკრულებები. ყოველივე ზემოთაღნიშნულიდან გამომდინარე, 

ემპირიულად გავაანალიზოთ უკრაინისა და ჩინეთის გეოეკონომიკური ურთიერთობები, 

სამომავლო პერსპექტივები და ე.წ. სარგებლიანობის შედეგების მატრიცა. 

 

საკვანძო სიტყვები: მსოფლიო სისტემის თეორია, ქამარი და გზის ინიციატივა, “მესამე საგარეო 

პოლიტიკის ვექტორი“, სამხედრო-ტექნიკური თანამშრომლობა  

 

შესავალი  

საერთაშორისო დღისწესრიგის ცვლილება გვაჩვენებს თუ რაოდენ მნიშნველოვანია ქვეყნებს 

შორის ეკონომიკური ურთიერთობების გაღრმავება, რაც ქვეყნების განვითარების საწინდარია. 

ამასთან გეოპოლიტიკის ეკონომიზაციისკენ მიმართულმა პოლიტიკამ ცხადჰყო ეკონომიკის 

მნიშნველობა  საერთაშორისო ურთიერთობების ფორმირებისთვის. იმანუელ 

ვალერშტაინი,რომლის ნაშრომებიც წარმოადგენს თანამედროვე მსოფლიო ეკონომიკის 

წარმოშობისა და დინამიკის, მსოფლიოში არათანაბარი განვითარების არსებობის შეცნობის 

მცდელობას, ხაზს უსვამს ეკონომიკური ფაქტორების გავლენას პოლიტიკურ ცვლადებზე. 

(კვინიკაძე,2017) შესაბამისად, შეგვიძლია ვთქვათ, რომ თანამედროვე საერთაშორისო 

ურთიერთობებს მეტწილად გეოეკონომიკური სტრატეგიები წარმართავენ და თუ გარკვეულ 

გამონაკლისებს არ გავითვალისწინებთ გეოპოლიტიკა დღესდღეობით, თანდათანობით უკანა 

პლანზე ინაცვლებს. გამონაკლისებში რუსეთის მიერ უკრაინის წინააღმდეგ წინა საუკუნის 

პოლიტიკური მანევრირების-ომის გამოყენება იგულისხმება. რუსეთ-უკრაინის ომის ფონზე, 

განსაკუთრებით საინტერესო ხდება ჩინეთ-უკრაინის გეოეკონომიკური ურთიერთობები. ამის 

მრავალი მიზეზი არსებობს,მათ შორის ალბათ ყველაზე მნიშნველოვანია ამ ორი ქვეყნის 

გეოგრაფიული, იდეოლოგიური, პოლიტიკურ-ეკონომიკური და განვითარების დონის სხვადასხვა 

ვექტორები.  

ნაშრომის საკვლევი კითხვაა, თუ რა გავლენას ახდენს ჩინეთ-უკრაინის გეოეკონომიკური 

ურთიერთობები ორი ქვეყნის განვითარების პერსპექტივებზე. საკვლევი თემის აქტუალურობას 

ხაზს უსვამს თანამედროვე საერთაშორისო მოვლენები, რომელშიც უმნიშვნელოვანეს როლს 

თამაშობს ჩინეთის ხედვები უკრაინის მიმართ. რამეთუ  ომის ფონზე, ჩინეთის მიმხრობა 

რუსეთისკენ, მესამე მასობრივი კონფლიქტის  გამომწვევი შეიძლება იყოს. აქედან გამომდინარე, 

ჩინეთ-უკრაინის დადებითი ურთიერთობები, თანამშრომლობა და დიპლომატიური კავშირების 

შემდგომი კიდევ უფრო გაღრმავება მთლიანად დემოკრატიული მსოფლიოს ინტერესის საგანი 

უნდა იყოს. თუმცა აქაც იჩენს თავს რიგი საყურადღებო პრობლემები, მათ შორის გავლენის 

სფეროების გადანაწილება და მზარდი ეკონომიკის მქონე ჩინეთის მისწრაფებები, შეეცილოს 

ამერიკის შეერთებულ შტატებს ჰეგემონობაში. ყოველივე ზემოთ აღნიშნულიდან გამომდინარე, 

ვფიქრობთ, ჩინეთ-უკრაინის ურთიერთობების საინტერესო შედეგების მატრიცას მოგვცემს. 

 

ლიტერატურის მიმოხილვა 

უკრაინისა და ჩინეთის ურთიერთობები სპეციფიკურ ხასიათს ატარებს. სწორედ ამიტომ, 

საინტერესოა მათი გეოპოლიტიკური ურთიერთობების ეკონომიზაციისკენ მიმართული 

სტრატეგიის ემპირიული გაანალიზება. განსხვავებების და კონფლიქტური თუ პრობლემური 

საკითხების კარგად დასანახად, განვიხილავთ სხვადასხვა ავტორის მოსაზრებებს ჩინეთ-უკრაინის 

პოლიტიკურ-ეკონომიკური ურთიერთობების შესახებ და გამოვყობთ ძირითად საკითხებს, 

რომლითაც შესაძლებლობა მოგვეცემა გავაკეთოთ გარკვეული დასკვნები. 

 უკრაინა-ჩინეთს შორის ყველაზე ადრეული კონტაქტი თარიღდება 1715 წლით, როდესაც 

ჩინეთში პირველი რუსული მართლმადიდებლური მისიით უკრაინელი არქიმანდრიტი ილარიონი 

(ლეჟაისკი) გაემგზავრა. ხოლო პირველი ჩინელი, ვინც უკრაინას ეწვია დიპლომატიური მისიით 

იყო ლი ჰონჟანგი, რომელმაც 1896 წელს ოდესა გადალახა,რათა ჩასულიყო იმპერიის 

დედაქალაქ სანკტ-პეტერბურგში (Jun,1995). შემდგომი შეხება ჩინეთსა და უკრაინას შორის 1949 

წლით თარიღდება, როდესაც ჩინეთმა აღიარა უკრაინა, როგორც საბჭოთა ნაწილი.   

საბჭოთა სოციალისტური რესპუბლიკების კავშირის დაშლას მოჰყვა ჩინეთის მიერ უკრაინის 

ცნობა დამოუკიდებელ სახელმწიფოდ, 1991 წლის 27 დეკემბერს. ჩინეთი არის ერთ-ერთი 

პირველი ქვეყანა, რომელმაც აღიარა უკრაინის დამოუკიდებლობა. ქვეყნებს შორის 

დიპლომატიური ურთიერთობა 1992 წლის 4 იანვრიდან დაიწყო. ორმხრივი ურთერთობები 

უკრაინასა და ჩინეთის სახალხო რესპუბლიკას შორის წარმოადგენს სტრატეგიულ 

პარტნიორობას,რომელიც დამყარდა 2011 წელს. აღსანიშნავია,რომ ჩინეთი მხარს უჭერს 

უკრაინის სუვერენიტეტს და ტერიტორიულ მთლიანობას. უკრაინა კი მკაცრად მიჰყვება ,,ერთი 

ჩინეთის“ პოლიტიკას. ბოლო წლების ტრანსფორმაციისა და რეფორმების შედეგად ორივე მხარე 

ორმხრივი ურთიერთობების განვითარების ახალ დონეზე გადასვლას გეგმავს. ამასთან ორ 

ქვეყანას შორის მეგობრული, ურთიერთსასარგებლო თანამშრომლობა სწრაფად განვითარდა 

სხვადასხვა სფეროში.  (Embassy of Ukraine in the People’s Repablic of Chine, 2022). ჩინეთს აქვს 

საელჩო კიევში და გენერალური საკონსულო ოდესაში. უკრაინას  კი საელჩო პეკინში და 

გენერალური საკონსულო შანხაიში. უკრაინაში ჩინეთის საელჩოს მონაცემებით, 6000-ზე მეტი 

ჩინეთის მოქალაქე მუშაობს ან სწავლობს. 50 000-დან 100 000-მდე უკრაინის მოქალაქე ცხოვრობს 

ჩინეთში. უკრაინისა და ჩინეთის ურთიერთობები 1991 წლიდან მოიცავს ურთიერთობების 

რამდენიმე ეტაპს. ესენია თანამშრომლობის გააქტიურება, დიპლომატიური ურთიერთობების 

გაციება და გაყინვა. 1992 წლიდან 2004 წლამდე ორმხრივი ურთიერთობების გააქტიურება, რის 

შედეგადაც განხორციელდა სავაჭრო, ეკონომიკური, სამხედრო-ტექნიკური, სამეცნიერო, 

საგანმანათლებლო და კულტურული თანამშრომლობა და ორი გაცვლილი სახელმწიფო ვიზიტი 

(Pitta, 2022).  ვიქტორ იუშჩენკოს პრეზიდენტობის პერიოდში (2005-2010) ურთიერთობები გაიყინა, 

რამეთუ უკრაინამ ნება დართო ტაივანის წარმომადგენელს დასწრებოდა საერთაშორისო 

კრიზისული ჯგუფის შეხვედრას. 2010 წელს, პრეზიდენტად ვიქტორ იანუკოვიჩის არჩევით, ჩინეთმა 

აღადგინა პოლიტიკური კონტაქტი უკრაინასთან, რადგან ორმა ქვეყანამ 2011 წელს ხელი 

მოაწერა ერთობლივ დეკლარაციას სტრატეგიული პარტნიორობის დამყარებისა და 

განვითარების შესახებ. თუმცა, მას შემდეგ, რაც 2014 წელს უკრაინაში მეიდანის რევოლუცია 

მოხდა, ჩინეთი უკრაინასთან მხოლოდ ოფიციალურ კონტაქტს ინარჩუნებდა, რაც გრძელდებოდა 

2022 წლამდე, მანამ სანამ რუსეთი არ შეიჭრა უკრაინაში. როცა ჩინეთთან მიმართებით რუსეთს 

ვახსენებთ და მითუმეტეს უკრაინის ფონზე, აუცილებელია აღვნიშნოთ, რომ ჩინეთი არ ცნობს 

რუსეთის მიერ ყირიმის ანექსიას და შეზღუდა კიდეც ურთიერთობები საოკუპაციო 

ხელისუფლებასთან (Ukrinform, 2021). ნიკოლსისა და პამუკის თქმით, თანამედროვე 

ურთიერთობების ხაზგასასმელად  საკმარისია ვახსენოთ,რომ ჩინეთმა დაუწესა გარკვეული 

სანქციები რუსეთს, სწორედ უკრაინაში შეჭრის გამო (Nichols,Pamuk, 2022).  ამასთან, 2022 წლის 17 

მარტს, ჩინეთის ელჩმა უკრაინაში-ფან ქსიანრონგმა განაცხადა, რომ ჩინეთი მხარს დაუჭერს 

უკრაინას როგორც ეკონომიკურად, ასევე პოლიტიკურად (Ukrinform,2022). 

თუ ჩავუღმავდებით მათ შორის ურთიერთობებს დაწვრილებით უნდა მიმოვიხილოთ უახლესი 

ისტორიის გარკვეული კონტურები.  ჩინეთ-უკრაინის ურთიერთობები განისაზღვრება 2014 წლის 

მოვლენებით,რომლებიცაა ერთის მხრივ, უკრაინის ღირსების რევოლუცია  და მეორე მხრივ, 

რუსეთის შეჭრა უკრაინაში. ამ მოვლენების შედეგები კვლავ ბლოკავს მაღალი დონის 

პოლიტიკურ დიალოგს კიევსა და პეკინს შორის. თუმცა, ჩინეთ-უკრაინის ეკონომიკური 

თანამშრომლობა სწრაფად ფართოვდება და ვაჭრობა მისი მთავარი მამოძრავებელი 

საშუალებაა. 2019 წელს ჩინეთი გახდა უკრაინის ყველაზე მნიშვნელოვანი სავაჭრო პარტნიორი 

უკრაინული ექსპორტის სწრაფი ზრდის გამო.იაკუბ აიკობოვსკი და კრიშტოფ ნიციპორი საკუთარ 

სტატიაში „დიდი პოლიტიკის რადარის ქვეშ: ჩინეთსა და უკრაინას შორის თანამშრომლობა“ 

წერენ, თავად პეკინი სკეპტიკურად უყურებს უკრაინის 2014 წლის შემდგომ პოლიტიკურ 

გარდაქმნას და მის შემობრუნებას დასავლეთისკენ, მაგრამ დაინტერესებულია უკრაინის 

სამხედრო ტექნოლოგიებით, ნედლეულით და სასოფლო-სამეურნეო პოტენციალით. მას შემდეგ, 

რაც პრეზიდენტი ვოლოდიმირ ზელენსკი ხელისუფლებაში მოვიდა, უკრაინა აშკარად ეძებს ახალ 

გზებს ჩინეთთან ურთიერთობებში, ეძებს საგარეო პოლიტიკური სივრცის გაფართოებას 

დასავლეთსა და რუსეთს შორის პოლიტიკურ თამაშში. თუმცა, ის არსებითად გარიყული რჩება 

ფინანსური და საინვესტიციო თანამშრომლობისგან „ქამარი და გზის“ ინიციატივის ფარგლებში. 

კიევსა და პეკინს შორის ურთიერთობების ნებისმიერი მნიშვნელოვანი გაღრმავება, უპირველეს 

ყოვლისა, მოითხოვს რუსეთ-უკრაინის კონფლიქტის მოგვარებას. თუმცა, არსებულ დინამიურ 

ეკონომიკურ თანამშრომლობას დიდი ძალების პოლიტიკის „რადარის ქვეშ“ ჯერ კიდევ აქვს 

მნიშვნელობა (Jakóbowski,Nieczypor, 2021).  

კიევის ურთიერთობა ჩინეთის სახალხო რესპუბლიკასთან მნიშვნელოვნად არის განპირობებული 

უკრაინის გეოპოლიტიკური პოზიციით დასავლეთსა და რუსეთს შორის. ვიქტორ იანუკოვიჩის 

პრეზიდენტობის დროს (2010–2014) საგარეო პოლიტიკის მანევრირების ადგილის შევიწროება, 

რაც გამოწვეული იყო რუსეთის ზეწოლით ღრმა ეკონომიკური ინტეგრაციისთვის, განაპირობა ის, 

რომ უკრაინა ახორციელებდა ე.წ. „მესამე საგარეო პოლიტიკის ვექტორს“, რომელიც 

ორიენტირებული იყო ჩინეთზე (Matuszak, 2010). ყოველივე ზემოთაღნიშნულმა გამოიწვია 

იანუკოვიჩის დროს ჩინეთ-უკრაინის ორმხრივი ურთიერთობების სწრაფი გამყარება, რაც ამ 

უკანასკნელმა ძირითადად გამოიყენა დამატებითი ბერკეტების მოსაპოვებლად რუსეთთან და 

დასავლეთთან მოლაპარაკებების დროს. თუმცა, შემდგომი თანამშრომლობა შეაჩერა ღირსების 

რევოლუციამ, იანუკოვიჩის დაცემამ და შემდგომში ხელისუფლების შეცვლამ კიევში. რუსეთის 

აგრესიამ, უკრაინის სუვერენიტეტისა და ტერიტორიული მთლიანობის საფრთხემ გააძლიერა 

უკრაინის ევროატლანტიკური კურსი, მიმართა მისი პოლიტიკა დასავლურ ინტეგრაციულ 

სტრუქტურებში (ევროკავშირი და ნატო) გაწევრიანებისკენ და ჩამოყალიბებისკენ. ასევე მას 

სურდა სტრატეგიული ურთიერთობების გაღრმავება შეერთებულ შტატებთან. შედეგად, კიევსა და 

პეკინს შორის ურთიერთობები პეტრო პოროშენკოს მმართველობის პერიოდში სტაგნაციას 

განიცდიდა.  

ავტორთა აზრით, ჩინეთ-უკრაინის გეოეკონომიკურ ურთიერთობებზე გავლენას ახდენს რიგი 

ფაქტორები, როგორებიცაა: ჩინეთის შეზღუდული ამბიციები, ამერიკული ჩარევა და რუსეთის 

ფაქტორი.  

ჩინეთის რეაქცია რუსეთის მიერ უკრაინაში შეჭრაზე ნათლად აჩვენებს, რომ პეკინს არ აქვს 

ამბიცია წამყვანი როლი ითამაშოს აღმოსავლეთ ევროპის გეოპოლიტიკურ ბრძოლაში. თუმცა, 

იგი კვლავაც თანაუგრძნობს რუსეთის ქმედებებს და აღიარებს მის სავარაუდო გავლენის სფეროს 

რეგიონში. ოფიციალურად, ჩინეთი რუსეთ-უკრაინის კონფლიქტის დროს ნეიტრალური დარჩა 

და არ მონაწილეობდა მისი მოგვარების მოლაპარაკებებში. ყირიმის ანექსიის საპასუხოდ პეკინმა 

გამოხატა ზოგადი მხარდაჭერა ტერიტორიული მთლიანობის პრინციპის მიმართ, მაგრამ თავი 

შეიკავა გაეროს უშიშროების საბჭოს კენჭისყრაზე ანექსიის უკანონობის შესახებ რეზოლუციის 

მიღებაზე. ჩინეთის ორაზროვანი პოზიცია მომდინარეობს მისი ზოგადი ოპოზიციიდან ყველა 

სეპარატისტულ მოძრაობასთან (კავშირშია საშინაო ფაქტორებთან, როგორიცაა ტიბეტი და 

სინძიანი), ამავე დროს იზიარებს მოსკოვის შეხედულებას უკრაინაში ღირსების რევოლუციის 

წარმოშობის შესახებ. პეკინი უკრაინას აღიქვამს როგორც სარისკო ადგილს კაპიტალის 

ინვესტიციისთვის, არა მხოლოდ პოლიტიკური პირობების გამო, არამედ წარსული ცუდი 

გამოცდილების გამო. 2013 წელს პრეზიდენტ იანუკოვიჩთან დადებული ხელშეკრულებების 

უმეტესობა არ განხორციელებულა, რის გამოც ზოგიერთ ჩინურ სუბიექტს ნახევრად 

დასრულებული პროექტები დარჩა. თუმცა, იმ პერიოდის ჩინეთის გეგმების მასშტაბები მიუთითებს 

იმაზე, რომ პეკინმა მნიშვნელოვანი ადგილი დაიკავა  სარტყელი და გზის ინიციატივაში, მათ 

შორის ევრაზიული ტრანსპორტის განვითარებაში. 

აგრეთვე ავტორები მკაფიოდ უსვამენ ხაზს ამერიკის გავლენას ჩინეთ-უკრაინის გეოეკონიმიკურ 

ურთიერთობებზე და მაგალითად მოჰყავთ ჩინეთსა და უკრაინას შორის ტექნოლოგიური 

თანამშრომლობა, რომელიც  ფაქტობრივად ჩაშალა აშშ-ის წინააღმდეგობამ Motor Sich-ის 

Skyrizon Aircraft-ისთვის მიყიდვის თაობაზე. შეერთებული შტატები უკრაინული კომპანიის 

პოტენციურ ხელში ჩაგდებას ხედავს, როგორც საფრთხეს ეროვნული უსაფრთხოებისთვის და 

აიძულა კიევის მთავრობა უარი ეთქვა ტრანზაქციაზე (2014 წლამდე Motor Sich-ის საექსპორტო 

პროდუქციის 75% მიეწოდებოდა რუსეთის ბაზარს).  ჩინური კაპიტალი განიხილებოდა, როგორც 

საუკეთესო შანსი გაკოტრების თავიდან ასაცილებლად. საბოლოოდ, 2021 წლის იანვრის ბოლოს 

ჩინურ მედიასთან მიცემულ ინტერვიუში პრეზიდენტმა ზელენსკიმ განაცხადა, რომ უკრაინა არ 

განიხილავს ჩინეთს, როგორც „გეოპოლიტიკურ საფრთხეს“, მიუხედავად ტექნოლოგიური 

თანამშრომლობის დაბლოკვისა, თუმცა აღნიშნულ ქეისში ნათლად ვხედავთ აშშ-ს ჩარევის 

ნეგატიურ ეფექტს ჩინეთ-უკრაინის ტექნოლოგიურ თანამშრომლობაში.  

რაც შეეხება რუსულ ფაქტორს, ჩინეთ-უკრაინის თანამშრომლობის გაუარესება 2014 წლის შემდეგ 

დაკავშირებულია რუსეთის ქმედებებთან. პეკინის პროპაგანდა აშკარად უჭერდა მხარს მოსკოვს 

უკრაინის წინააღმდეგ რუსული აგრესიის დროს, რამაც გააცივა მისი ურთიერთობა კიევთან. 

უკრაინელი ლიდერების არყოფნა პეკინის ყველაზე მნიშვნელოვან საერთაშორისო 

ღონისძიებებზე, როგორიცაა სარტყელი და გზის ფორუმები, ასევე რუსულ ფაქტორს უნდა 

უკავშირდებოდეს. ვლადიმერ პუტინი იყო ამ მოვლენების მონაწილე, სადაც პეკინმა არაერთხელ 

მოიხსენია რუსეთი, როგორც ერთ-ერთი ყველაზე მნიშვნელოვანი პარტნიორი. კიევმა ასევე არ 

მიიღო მონაწილეობა პეკინის მიერ შექმნილ უამრავ სექტორულ ინიციატივაში, მათ შორის 

თანამშრომლობის ჩარჩოში, რომელიც შეიქმნა ეროვნული სარკინიგზო გადამზიდავების მიერ, 

როგორც ჩინეთსა და ევროკავშირს შორის დერეფნების განვითარების ნაწილი (ე.წ. ექვსი 

რკინიგზის თანამშრომლობა), რომელშიც რუსეთი მთავარ როლს ასრულებდა. პოლიტიკური 

ზომების გარდა, მოსკოვმა ასევე წამოიწყო სავაჭრო ომი კიევთან 2014 წლის შემდეგ. ამან 

უკრაინას ჩამოართვა წვდომა პოსტსაბჭოთა სივრცეში მის ბევრ ბაზარზე, რამაც გამოიწვია 

უკრაინული ექსპორტის კოლაფსი (Matuszak, 2018) და  მიწაზე შეზღუდვების შემოღება. 2016 წლის 

იანვარში, უკრაინული საქონლის ტრანზიტი რუსეთის ტერიტორიაზე განსაკუთრებით მწვავე 

აღმოჩნდა, რადგან მნიშვნელოვნად შეამცირა ვაჭრობა აზიის ქვეყნებთან. რამდენიმე წლის 

განმავლობაში ამან გააჩერა უკრაინაში ჩინეთ-ევროკავშირის სარკინიგზო ტრანსპორტი, 

რომელშიც 2014 წლამდე ის მნიშვნელოვან როლს ასრულებდა,როგორც სატრანზიტო ქვეყანა.  

საბოლოო ჯამში, ავტორები გვეუბნებიან, რომ ჩინეთსა და უკრაინას შორის ეკონომიკური 

თანამშრომლობა, ისევე როგორც ორმხრივი დიპლომატიური კონტაქტები, აშკარად დაჩქარდა 

ზელენსკის პრეზიდენტობის დროს. კიევი უნდა ჩაითვალოს  „ახალი გახსნის“ მამოძრავებელ 

ძალად, რადგან ის ჩინეთთან თანამშრომლობას თავისი „მესამე ვექტორის“ პოლიტიკის 

ნაწილობრივი განახლების შესაძლებლობად ხედავს. ის ასევე მიზნად ისახავს ჩინური კაპიტალის 

გამოყენებას, როგორც განვითარების ახალ იმპულსს.  

ღირებულ ინფორმაციას გვაწვდიან სერგეი გერასიმჩუკი და იური პოიტა ნაშრომში „უკრაინა-

ჩინეთი 2014 წლის შემდეგ: ახალი თავი ურთიერთობაში“.  ისინი გვთავაზობენ ჩინეთ-უკრაინის 

ურთიერთობების მიმოხილვას 2014 წლიდან, რომელიც ახალი ფაზაა ამ ორი ქვეყნის 

ურთიერთობებში. გონივრულია ვივარაუდოთ, რომ ღირსების რევოლუციამ, იანუკოვიჩის 

რეჟიმის დაღუპვამ და რუსეთის აგრესიამ უკრაინის წინააღმდეგ შერეული გრძნობები გამოიწვია 

ჩინეთში. რევოლუციური მოვლენები ჩინეთისთვის აღიქმება, როგორც გარე ჩარევის 

ინსტრუმენტი, რაც ეწინააღმდეგება მისი საგარეო პოლიტიკის ფუძემდებლურ პრინციპს, რაც 

გულისხმობს სხვა ქვეყნების საშინაო საქმეებში ჩაურევლობას. თუმცა, იმავე პრინციპიდან 

გამომდინარე, პეკინმაც ვერ დაუჭირა მხარი რუსეთის ქმედებებს, რომელმაც აჩვენა ღია აგრესია 

და უგულებელყო საერთაშორისო სამართლის ნორმები და ტერიტორიული მთლიანობის 

პრინციპი ყირიმის ანექსირებით და ომის დაწყებით უკრაინის აღმოსავლეთში (Gerasymchuk, Poita, 

2018).  

თავდაპირველად ჩინეთი ლოდინის პოლიტიკას მიმართავდა, თუმცა შემდეგ შედგა ორმხრივი 

კონტაქტი უკრაინულ და ჩინურ მხარეს შორის. 2014 წლის ოქტომბერში ერთამანეთს შეხვდნენ 

უკრაინის საგარეო საქმეთა მინისტრი კლიმკინი და მისი ჩინელი კოლეგა ვანგ ი. 2015 წლის 

იანვარში გაიმართა უმაღლესი დონის შეხვედრა უკრაინის პრეზიდენტ პეტრო პოროშენკოსა და 

მთავრობის მეთაურს შორის. როგორც ჩანს, ამ ორმხრივი შეხვედრების დროს მხარეები 

ერთმანეთს სწავლობდნენ, ყურადღებით აფასებდნენ პარტნიორის თანამშრომლობის 

პერსპექტივებსა და სანდოობას. მალევე კიევში შეიკრიბა სამთავრობო კომისია სტეპან კუბივის 

თავჯმდომარეობით. ხოლო 2017 წლის 17 იანვარს, დავოსში მსოფლიო ეკონომიკური ფორუმის 

ფარგლებში ჩინეთ-უკრაინის ურთიერთობებში ,,ყინული ჩატყდა“. შეხვედრისას მხარეებმა 

გამოიჩინეს ინტერესი დიალოგის უმაღლეს დონეზე გაფართოებისა და ეკონომიკური კავშირების 

გაღრმავების მიზნით. ისინი ასევე შეთანხმდნენ უკრაინა-ჩინეთის მთავრობათაშორისი კომისიის 

შემდეგი სხდომის ჩატარებაზე 2017 წლის განმავლობაში და სი ძინპინმა დაადასტურა ჩინეთის 

მხარდაჭერა უკრაინის ტერიტორიული მთლიანობისადმი. 2017 წელს ჩინეთმა წამოაყენა 

არაერთი ინიციატივა ორმხრივი თანამშრომლობის გაღრმავების მიზნით კონკრეტული ნაბიჯების 

შესახებ. უფრო კონკრეტულად, პეკინი მზად იყო განეხილა უკრაინასთან თავისუფალი სავაჭრო 

ზონის შექმნა შესაბამისი წინადადების მიღების შემთხვევაში. EBRD-ის სპეციალისტები მიიჩნევდენ, 

რომ ჩინეთთან თავისუფალი სავაჭრო ზონის შექმნა სასარგებლო ნაბიჯი იქნება უკრაინისთვის და 

მისცემს შესაძლებლობას უკრაინული პროდუქციის დიდი მოცულობის ექსპორტზე გატანისა. 

გარდა ამისა, ჩინურმა მხარემ წამოაყენა წინადადება უკრაინასთან ორმხრივი უვიზო რეჟიმის 

შემოღების შესახებ (Gerasymchuk, Poita, 2018).  

აგრეთვე ყურადსაღებია სამხედრო და ტექნიკური თანამშრომლობა, რომელიც ერთ-ერთი 

პრიორიტეტულია. ჩინეთს აქვს ამბიციური გეგმები საკუთარი კოსმოსური პროგრამის 

განხორციელებასთან დაკავშირებით, სადაც უკრაინა რჩება პერსპექტიულ და და საინტერესო 

პარტნიორად მაღალტექნოლოგიური გადაწყვეტილებების პროცესში. ამის დასტურია უკრაინისა 

და ჩინეთის საჰაერო კოსმოსური დაწესებულებებისა და კომპანიების წარმომადგენლებს შორის 

გამართული შეხვედრები, რის შედეგადაც ხელი მოეწერა რამდენიმე მნიშვნელოვან დოკუმენტს. 

ასევე სამხედრო და პოლიტიკური კავშირების განვითარების პერსპექტივიდან მნიშვნელოვანი 

იყო უკრაინისა და ჩინეთის მთავრობებს შორის თანამშრომლობის კომისიის სამხედრო და 

ტექნიკური თანამშრომლობის უკრაინულ-ჩინური ქვეკომისიის სხდომა, რომელიც გაიმართა 2016 

წლის აგვისტოში პეკინში. ამგვარი სხდომის გამართვის ფაქტმა მნიშვნელოვანი ინტერესი 

გამოიწვია და დაადასტურა ჩინეთის მთავრობის დაბალანსებული პოზიცია უკრაინის წინააღმდეგ 

რუსეთის აგრესიის მიმართ. ამასთან დაკავშირებით, უნდა გვახსოვდეს ჩინეთის მიერ 2016 წლის 

12 აგვისტოს გაეროს უშიშროების საბჭოს სხდომაზე გაკეთებული განცხადება. რიგგარეშე სხდომა 

ყირიმის ადმინისტრაციულ საზღვარზე რუსეთის პროვოკაციას მიეძღვნა.როდესაც რუსეთის 

ფედერაციის წარმომადგენელი ცდილობდა დაებრალებინა უკრაინისთვის რუსეთის წინააღმდეგ 

აგრესია, ჩინეთის წარმომადგენელმა, ელჩმა ლიუ ჯიეიმ განაცხადა: „ჩვენ პატივს ვცემთ უკრაინის 

ტერიტორიულ მთლიანობას 1991 წელს დადგენილ საზღვრებში (доповідь, 2017).  

სამხედრო და ტექნიკურ თანამშრომლობაზე საუბრისას, აღსანიშნავია ჩინეთის პრიორიტეტი, 

როგორც უკრაინის სამხედრო და ორმაგი დანიშნულების საქონლის საექსპორტო ბაზრის 

მიმართ. 2017 წლის აგვისტოში გაიმართა მთავრობათაშორისი  მეთორმეტე სხდომა, შედგა 

ჩინეთის სამხედრო და ტექნიკური თანამშრომლობის საკოორდინაციო კომისია (MTC), რომლის 

დროსაც მხარეებმა განიხილეს ორმხრივი თანამშრომლობის მიმდინარე მდგომარეობა და 

გამოთქვეს საერთო ინტერესი მისი შემდგომი განვითარებისთვის.  

და ბოლოს ავტორები განიხილავენ უკრაინის ჩართვას ჩინეთის გლობალურ და რეგიონულ 

პროექტებში (ერთი სარტყელი, ერთი გზა და 16+1). ავტორები აცხადებენ, რომ ინიციატივა ერთი 

სარტყელი, ერთი გზა შეიძლება იყოს ერთ-ერთი ყველაზე მიმზიდველი გეოეკონომიკური 

პროექტი უკრაინისთვის, რომელიც, ერთი მხრივ, არ ეწინააღმდეგება უკრაინის მისწრაფებებს 

შემდგომი ეკონომიკური თანამშრომლობისა და ეკონომიკური ინტეგრაციისკენ ევროკავშირთან 

და მეორე მხრივ, შეუძლია გააძლიეროს უკრაინის დამსახურება და ზოგადად მას ეკონომიკური 

განვითარების სტიმული შესთავაზოს. გარდა ამისა, ჩინეთთან უფრო მჭიდრო ინტეგრაციამ ერთი 

სარტყელი, ერთი გზის ფარგლებში შეიძლება შეამციროს ვაჭრობის მოცულობა და 

დამოკიდებულება რუსეთზე, რომელიც კვლავ რჩება უკრაინის უდიდეს სავაჭრო პარტნიორად 

(Гончарук А. З, 2016). რაც შეეხება 16+1 ფორმატი, უნდა აღინიშნოს, რომ ის 2012 წელს 

ამოქმედდა და  ჩინეთის გარდა, მასში შედის ცენტრალური აღმოსავლეთ ევროპის, ბალტიის და 

ბალკანეთის ქვეყნები (ბულგარეთი, ჩეხეთი, ხორვატია, უნგრეთი, ესტონეთი, ლატვია, ლიტვა, 

პოლონეთი, რუმინეთი, სლოვაკეთი, სლოვენია, ბოსნია, მაკედონია, სერბეთი, ჩერნოგორია და 

ალბანეთი). მისი არსებობის წლების განმავლობაში ფორმატი იღებს ინსტიტუციურ ფორმებსა და 

ქვეფორმატებს, როგორიცაა ბიზნეს ფორუმი, ტრანსპორტის მინისტრთა საბჭო და ექსპერტთა 

ქსელი. 16+1 ფორმატში უკრაინას დამკვირვებლის სტატუსის მოპოვება შეუძლია. პრეცედენტი 

უკვე არსებობს, რადგან ბელორუსიას აქვს ასეთი სტატუსი. ამრიგად, ვინაიდან ეს საკითხი 

ძირითადად ჩინეთში გადაწყდება, რეკომენდებულია კიევმა, პირველ რიგში, გამოთქვას აზრი 

თავისუფალი სავაჭრო ზონისა და ვიზის გადამწყვეტ საკითხებზე (Gerasymchuk, Poita, 2018). 

რა თქმა უნდა, უკრაინას აქვს ჩინეთთან სტრატეგიული პარტნიორობის დეკლარირებული დონე, 

რომელიც ამჟამად სრულად არ არის დანერგილი. თუმცა აღსანიშნავია,რომ რუსული ფაქტორი 

მაინც რჩება მათ შორის ურთიერთობების განმსაზღვრელი. ერთის მხრივ, ჩინეთი თავს იკავებს 

შეაფასოს რუსეთ-უკრაინის კონფლიქტი, ხოლო მეორე მხრივ, ხაზს უსვამს საერთაშორისო 

სამართლის პრინციპების ერთგულებას და ნებისმიერი კონფლიქტის მშვიდობიანი გზით 

მოგვარების აუცილებლობას. ამასთან პეკინი გამოხატავს უკრაინის ტერიტორიული მთლიანობის 

მხარდაჭერას. ჩინეთის საგარეო პოლიტიკის სპეციფიკური თავისებურებების გათვალისწინებით 

(სხვა ქვეყნების საშინაო საქმეებში ჩაურევლობა), ასეთი მიდგომა უკრაინისთვის უკვე გამარჯვებაა 

და ამ მომენტში მეტის მოლოდინი უშედეგო იქნებოდა. სამაგიეროდ, საჭიროა ფოკუსირება 

ორმხრივი დიალოგის პერსპექტიულ სფეროებზე ეკონომიკური და პოლიტიკური კომპონენტების 

შემუშავებისას, რამაც ერთობლივად შეიძლება შექმნას სინერგია უკრაინულ-ჩინურ 

ურთიერთობებში (Gerasymchuk, Poita, 2018). 

ჩინეთ-უკრაინის გეოეკონომიკურ ურთიერთობაზე უფრო დეტალურად საუბრობენ ოლე კრატი, 

კატერინა პრიახინა და მარინა ბილიკი სტატიაში ,,უკრაინულ-ჩინური თანამშრომლობა: 

განვითარების პერსპექტივები“. ავტორებმა ისტორიულად მიმოიხილეს ჩინეთ-უკრაინის 

გეოეკონომიკური ურთიერთობები. ისინი ხაზს უსვამენ,რომ უპირველეს ყოვლისა, უკრაინას აქვს 

მნიშვნელოვანი გეოპოლიტიკური და გეოეკონომიკური მდგომარეობა, რაც მას აქცევს აბრეშუმის 

გზის ინფრასტრუქტურის ფარგლებში მნიშვნელოვან სატრანსპორტო და ლოჯისტიკურ 

პროექტად, რომლის მიზანია ევროპისა და აზიის უფრო მჭიდრო დაკავშირება.  აბრეშუმის გზის 

ინიციატივა უკრაინას აძლევს ტექნიკურ შესაძლებლობას რუსეთის გვერდის ავლით მისი 

პროდუქცია გაიტანოს შუა აზიის ქვეყნებში და  უფრო მეტიც, უკრაინა საინტერესოა ჩინეთისთვის, 

როგორც წარმოების ადგილი, ევროკავშირში შემდგომი ექსპორტისთვის. ეს ასპექტი დადებითად 

მოქმედებს უკრაინა-ჩინეთის ეკონომიკური ურთიერთობების განვითარებაზე. მეორეც, არსებობს 

მხარეთა ორმხრივი სწრაფვა გაზარდონ ერთმანეთში ვაჭრობის მოცულობა, ასევე მათი მიზანია 

ეკონომიკის გრძელვადიანი ფორმების განვითარება და თანამშრომლობა. ასევე საინვესტიციო  

ურთიერთქმედების გაღრმავება უკრაინასა და ჩინეთს შორის. ჩინეთთან სავაჭრო 

ურთიერთობების გაღრმავება დადებითად აისახება უკრაინის ეკონომიკურ ზრდაზე. მესამე, 

ჩინეთი დაინტერესებულია ინვესტიციების ჩადებით უკრაინის ეკონომიკაში. მისი განშტოებული 

სატრანსპორტო სისტემის, ძლიერი სამეცნიერო ბაზებისა და მრეწველობის  გათვალისწინებით 

ჩინეთს სურს წვდომა ევროკავშირის ბაზრებზე.  დღეს კი დამატებითი ეკონომიკური სისტემების 

ბუნება, თანამშრომლობის მნიშვნელოვანი პოტენციალის არსებობა და სავაჭრო, ეკონომიკური, 

სამეცნიერო-ტექნიკური და ჰუმანიტარული სექტორები ქმნიან ორმხრივად მომგებიან პირობებს 

ჩინეთ-უკრაინის გეოეკონომიკური ურთიერთობების განვითარებისთვის (Kratt, Pryakhina, Bilyk, 

2017). 

 

შედეგები/დისკუსია 

ჩინეთ-უკრაინის გეოეკონომიკური ურთიერთობების თავისებურებებისა და მათ შორის არსებული 

განსხვავებების სწორად დასანახად საჭიროა ამ ორი ქვეყნის ფაქტობრივი გეოგრაფიული 

მონაცემების მოხმობა. უკრაინა  არის აღმოსავლეთ ევროპაში მდებარე ყოფილი პოსტ-საბჭოთა 

სახელმწიფო, რომლის დედაქალაქია კიევი. რაც შეეხება მის სამეზობლოს, აღმოსავლეთითა და 

ჩრდილო აღმოსავლეთით მას ესაზღვრება რუსეთი, დასავლეთით უნგრეთი და სლოვაკეთი, 

სამხრეთ-დასავლეთით რუმინეთი და მოლდოვა, ჩრდილოეთით ბელარუსი. სამხრეთით 

გასასვლელი აქვს შავ და აზოვის ზღვებზე. გეოგრაფიული მდებარეობიდან გამომდინარე 

შესაძლებელია დავინახოთ რუსეთის ინტერესები უკრაინის მიმართ, მით უმეტეს მაშინ,როცა 

უკრაინა ფლობს მნიშვნელოვან რესურსებს, მათ შორის  ნავსაყუდლებს სამხრეთში,რომლითაც 

მას შეუძლია აშკარა საფრთხე შეუქმნას,როგორც თურქეთს, ისე ევროპის სახელმწიფოებს. 

ქვეყნის ფართობით 603 550 კვ. კმ. იგი მსოფლიოში 48-ე ადგილს იკავებს. მოსახლეობის 

რაოდენობა 2022 წლის მონაცემებით არის 43,215,834, ამ მონაცემებით იგი მსოფლიოში 35-ე 

ადგილზე იმყოფება (World population rewiev,2022). სახელმწიფო ენა არის უკრაინული, ხოლო 

ფულადი ერთეული გრივნა. ქვეყნის მოსახლეობის 67% საუბრობს უკრაინულად, 24% რუსულად. 

მოსახლეობის 77,8%  არის უკრაინელი, 17% რუსი, 0,6% ბელარუსი, 0,4% ბულგარელი, 0,3% 

უნგრელი.  რუსეთ-უკრაინის ომიდან გამომდინარე, 1 ივნისის მონაცემებზე დაყრდნობით ქვეყანა 

დატოვა 6,983,041 ადამიანმა და იქცა ლტოლვილად(UNHCR,2022). მმართველობის ფორმაა 

საპარლამენტო-საპრეზიდენტო რესპუბლიკა. ქვეყნის მთლიანი შიდა პროდუქტი 2020 წლის 

მონაცემებით შეადგენს 516.68$, რომლითაც მსოფლიოში იკავებს მე-40 ადგილს (CIA, 2022). 

რაც შეეხება ჩინეთს, იგი მდებარეობს  აღმოსავლეთ აზიაში. მისი დედაქალაქი არის ბეიჯინგი. 

ქვეყანაში არის ერთპარტიული სისტემა და მმართველი ძალა ჩინეთის კომუნისტური პარტიაა. 

უკრაინასა და ჩინეთს შორის ერთ-ერთი მთავარი განსხვავება სწორედ სახელმწიფო წყობაა.  მას 

ჩრდილოეთიდან ესაზღვრება მონღოლეთი და რუსეთი, დასავლეთიდან ყაზახეთი, ყირგიზეთი, 

ტაჯიკეთი, ავღანეთი. სამხრეთით ნეპალი, ინდოეთი, ბჰუტანი, მიანმარი, ლაოსი და ვიეტნამი. 

ჩრდილო-აღმოსავლეთი ჩრდილოეთ კორეა. ჩინეთი არის ტიპური აზიური ქვეყანა,რომელიც 

გამოირჩევა მისი განვითარების დონით და მეტოქეობით მსოფლიოს ერთ-ერთ უძლიერეს 

სახემწიფო- ამერიკის შეერთებულ შტატებთან. ქვეყნის ფართობია 9,600,013 კვ.კმ. ამ მონაცემებით 

იგი მსოფლიოში მე-10 ადგილს იკავებს. მოსახლეობის რაოდენობა 2022 წლის მონაცემებით 

შეადგენს 1,448,097,000 ადამიანს,რითაც იგის მსოფლიოში პირველ ადგილზე იმყოფება.(World 

population rewiev, 2022) სახელმწიფო ენა არის ჩინური, ფულადი ერთეული კი ჩინური იუანი. 

ჩინეთში გვხვდება 56 განსხვავებული ეთნიკური ჯგუფი. 2021 წლის მონაცემებით, ქვეყნის 

მოსახლეობის 8.9 % შეადგენს ეთნიკურ უმცირესობას. 2020 წლის მონაცემებით, ქვეყნის მთლიანი 

შიდა პროდუქტი შეადგენს $23,009,780,000,000, რომლითაც პირველ ადგილზე იმყოფება 

მსოფლიოში (CIA, 2022). 

ორმა ქვეყანამ დაამყარა ძლიერი სავაჭრო კავშირები 2008 წლიდან (Ramani, 2015). ჩინეთი 

უკრაინის უმსხვილესი სავაჭრო პარტნიორი 2019 წლიდან გახდა. 2020 წელს კი სავაჭრო ბრუნვით 

(15,4 მილიარდი აშშ დოლარი) გადაუსწრო რიგ მნიშვნელოვან ქვეყნებს.  უკრაინას ჩინეთში 

ექსპორტზე გააქვს 7,1 მლრდ. აშშ დოლარის ღირებულების საქონელი. თუ 2001 წელს მთლიანი 

სავაჭრო ბრუნვა იყო უკრაინის მშპ-ს 2%, 2020 წელს გაიზარდა 11%-მდე. ორი ქვეყანა მჭიდროდ 

თანამშრომლობდა სამხედრო-ტექნიკური დომენისა და კოსმოსური ინდუსტრიის კუთხით, 

რამდენიმე ცნობილი ორმხრივი პროექტებით, როგორიც არის ჩინეთის მიერ უკრაინული 

ავიამზიდი Varyag-ის შეძენა 1998 წელს, რომელიც მოგვიანებით გახდა ჩინეთის პირველი 

ავიამზიდი (Goncharuk,Hobova, & Kiktenko,2016). 2018 წლისთვის უკრაინამ შეცვალა შეერთებული 

შტატები, როგორც სიმინდის უმსხვილესი ექსპორტიორი ჩინეთში და დაიწყო ჩინეთის სამხედრო 

ხომალდებისთვის თანამედროვე რეაქტიული ძრავების მიწოდება. 2016 წლიდან 2021 წლამდე 

ჩინეთის ინვესტიცია უკრაინაში 50 მილიონი დოლარიდან 260 მილიონ დოლარამდე გაიზარდა 

(Ekonomisha Pravda , 2021).  მთლიანი პირდაპირი უცხოური ინვესტიციების (FDI) მცირე წილის 

მიუხედავად, რომელიც გახლავთ 0.5%, მათი ზრდის ტემპი მნიშვნელოვნად უსწრებს ზოგადად 

პირდაპირი უცხოური ინვესტიციების ზრდას.  ძირითადად ჩინური სახელმწიფო კომპანიები 

ინვესტიციებს უკრაინულ სახელმწიფო კომპანიებში აკეთებენ. სესხებს, როგორც წესი, იძლევიან 

სახელმწიფო ბანკები. ჩინური კომპანიები ძირითადად უკრაინულებთან მუშაობენ ენერგეტიკის 

სექტორში და სოფლის მეურნეობაში. 

 

ცხრილი: 1 საკვლევი ქვეყნის გეოეკონომიკური ლანდშაფტის შეფასების მაჩვენებლები 
მაჩვენებ

ლები 

ჩართულობა 

მსოფლიო 

ვაჭრობაში 

კორუფცი 

ის  

აღქმა 

გლობალუ 

რი 

კონკურენტ- 

უნარიანობა 

პირდაპი 

რი 

უცხ. 

ინვესტიციე

ბი 

ეკონომიკუ

რი  

თავისუფ

ლება 

განათლებ

ის დონე 

ICT 

განვითარე

ბის 

ინდექსი 

მილიტა

რიზაციი

ს დონე 

მთავრ

ობის 

ეფექტ

ურობა 

რეგუ

ლაცი 

ის 

ხარის 

ხი 

სავაჭ 

რო  

ბალან

სი 

 

ჩინეთი 4.49 (61-ე 

ადგილი 

მსოფლიო 

ში) 

45 ( 66-ე 

ადგილი 

მსოფლიო

ში) 

73.90 (28-ე 

მსოლიოში)  

212,475.70 

 

48 (168-ე 

ადგილი 

მსოფლიო

ში)  

0.761  

(85-ე ) 

 

12-ე 

მსოფლო 

ში 

 

97 

 

0.65  -0,8  

 

 

$676,4

30.0 მ  

უკრაინა 

ქსი 

3,97 (95-ე 

მსოფლიო 

ში) 

32 (122-ე 

მსოფლიო

ში) 

57 (85-ე 

მსოფლიო 

ში) 

304.00 54.1 (130-ე 

ადგილი) 

0,799 (47) 35,6 (45) 16  0.36 0.30 $ 

-

5250.2

9 $  

 

ცხრილი 1: (წყარო: The wold Bank, 2020) (Country Economic Forum, 2021) (World Economic Forum, 

2016) (Transparency International,2021) (Schwab, Zahidi,2020) (World bank group, 2020) (The Heritage 

foundation, 2022) (Human Development Report, 2020) (Dutta,Lanvin, 2021) (Bayer,2021)  

 

მოცემული სტატისტუკური მონაცემებიდან გამომდინარე ნათლად ჩანს,რომ ჩინეთი ბევრად 

უსწრებს უკრაინას ისეთ მნიშვნელოვან პუნქტებში, როგორიცაა ჩართულობა მსოფლიო 

ვაჭრობაში, გლობალურ კონკურენტუნარიანობა, მთავრობის ეფექტურობა, განვითარების დონე 

და ა.შ. თუმცა შეინიშნება რიგი მნიშვნელოვანი მაკომპრომიტირებელი ფაქტები,მაგალითისთვის 

შეგვიძლია მოვიყვანოთ ეკონომიკური თავისუფლება,სადაც უკრაინა 130-ე ადგილს იკავებს და 

წინ უსწრებს ჩინეთს. ჩინეთი მისი სახელმწიფო წყობიდან და რეგულაციებიდან გამომდინარე 

ჩათვლილია, როგორც რეპრესიული სახელმწიფო, სადაც არ ეძლევათ ინვესტორებს მეტი 

თავისუფლება,ხოლო უკრაინა აღქმულია, როგორც უფრო მეტად თავისუფალი 

სახელმწიფო,თუმცა არ შედის იმ ქვეყნების ჩამონათვალში,სადაც ბიზნესის კეთება არის 

უსაფრთხო (განსხვავებით საქართველოსგან, რომელიც ამ ასპექტში ითვლება ერთ-ერთ 

ყველაზე ხელსაყრელ ადგილად ეკონომიკური თავისუფლების მხრივ). მიუხედავად ჩინეთის 

განვითარების დონისა, სტატისტიკური მონაცემების გაანალიზების შედეგად ცხადი გახდა, რომ 

კორუფციის დონით იგი საკმაოდ წინ იმყოფება და უკრაინას უსწრებს 66 ადგილით და ესეც 

მაშინ,როცა უკრაინა ცნობილია თავისი კორუფციული მექანიზმით და ე.წ. ოლიგარქებს შორის 

გავლენების სფეროების გადანაწილებით. თუმცა უნდა აღინიშნოს ბოლო წლებში საკმაოდ 

აქტიური მუშაობა კორუფციის აღმოფხვრის მიზნით. თუ მოცემულ მონაცემებს ერთმანეთს 

შევადარებთ  დავასკვნით,რომ ჩინეთში საკმაოდ რთული სიტუაცია არის.  

როგორც ცხრილიდან ჩანს, უკრაინა არის ეკონომიკურად სუსტი სახელმწიფო,რა თქმა უნდა, 

ყოველივე ამას აქვს თავისი მიზეზები, ჩვენს მიერ უკვე ნახსენები კორუფციის დონე, მთავრობის 

არაეფექტურობა და არასტაბილური გეოპოლიტიკური მდგომარეობა. ომმა საკმაოდ დიდი 

ზარალი მიაყენა უკრაინას. მაგალითისთვის, გარდა ადამიანური რესურსებისა, უკრაინას დიდ 

ტვირთად აწევს მატერიალური რესურსების დანაკარგიც. 2014 წელს დონბასში 

განხორციელებულმა რუსეთის აგრესიამ აიძულა უკრაინა გაეზარდა ხარჯები სამხედრო 

შეიარაღებაზე,რაც ქვეყნის ეკონომიკის ზრდაზე საკმაოდ უარყოფითად აისახება. ამასთან თუ 

გავითვალისწინებთ თანამედროვეობას, 2022 წლის თებერვალში რუსეთის შეჭრამ უკრაინაში 

ასევე კოლოსალური ეკონომიკური ზიანი მიაყენა უკრაინას. 

რაც შეეხება ჩინეთს, იგი მსოფლიოში ნომერ მეორე უდიდესი ეკონომიკის მქონე ქვეყანაა და 

შესაბამისად, ეკონომიკური კუთხით მისი შედარება უკრაინასთან საკმაოდ დიდ განსხვავებას 

მოგვცემს. ჩინეთთან მიმართებით აღსანიშნავია, აგრეთვე განათლების დონე 47-ე ადგილით, იგი 

უსწრებს 85-ე ადგილზე მყოფ უკრაინას. 

სავაჭრო ბალანსთან დაკავშირებით შეიძლება ითქვას,რომ უკრაინას აქვს უარყოფითი ბალანსი, 

ხოლო ჩინეთს დადებითი. აქაც განსხვავდება დიდად მონაცემები და ჩინეთი დადებითობის 

მაჩვენებლით საკმაოდ უსწრებს უკრაინას. 

ამგვარად, მთელი რიგი მიზეზების გამო, უკრაინა ეკონომიკურად ბევრად ჩამორჩება ჩინეთს. 

განსაკუთრებით ეს ეხება პირდაპირ უცხოურ ინვისტიციებს, კონკურენტუნარიანობას, 

მილიტარიზაციის დონეს, მსოფლიო ვაჭრობაში ჩართულობას და რეგულაციების ხარისხს. თუმცა, 

უკრაინისთვის დადებით ფაქტორად შეგვიძლია ჩავთვალოთ ეკონომიკური თავისუფლების 

დონე,სადაც იგი უსწრებს ჩინეთს.   

ჩინეთ-უკრაინას შორის თანამშრომლობის პრიორიტეტებს შორისაა სარკინიგზო ტრანზიტი, 

აეროპორტები, პორტების ინფრასტრუქტურა, კომუნიკაციები და მუნიციპალური ინჟინერია. 

შეთანხმების მიხედვით, უკრაინა და ჩინეთი ახორციელებენ საქმიანობის სხვადასხვა 

მიმართულებებს,რომლებიც ორი ქვეყნის ურთიერთობის გაღრმავებასა და მჭიდრო 

ეკონომიკური კავშირების შექმნას ემსახურება(Government Portal UKR/Ministry of Infrastructure of 

Ukraine,2021).  

მათ შორის გეოეკონომიკური ურთიერთობების შეფასების შემდეგ შეგვიძლია გამოვყოთ 

სარგებელი ორივე ქვეყნისთვის, როგორიცაა ორივე ქვეყნის კომპანიების და ფინანსური 

ინსტიტუტების წახალისება, რათა აქტიურად ითანამშრომლონ ინფრასტრუქტურული ობიექტების 

მშენებლობაში. ერთობლივი კონსულტაციების შედეგად მხარეები დაამტკიცებენ პერსპექტიულ 

თანამშრომლობის პროექტებს, რომლებსაც მხარს დაუჭერს PRC დაფინანსება.  

რუსეთ-უკრაინის ომის ფონზე, საკმაოდ მნიშნველოვანია ჩინეთის მიერ გადადგმული ნაბიჯები და 

მისი ,,სიმპატიები“ უკრაინის მიმართ. რამეთუ ჩინეთი  საჭირო დახმარებას  გაუწევს,რათა 

უკრაინაში განხორციელდეს ინფრასტრუქტურული პროექტები, მათ შორის ისინი თანხმდებიან 

მხარდაჭერაზე ერთობლივი პროექტების განხორციელებაში. რაც უკრაინის ომისშემდგომი 

აღორძინებისთვის საკმაოდ მნიშვნელოვანია.  პროექტებისთვის ჩინეთის სახალხო რესპუბლიკის 

მთავრობისგან შეღავათიანი პირობებით საჭირო სახსრების მოზიდვა დადებითად აისახება 

ქვეყნის ეკონომიკურ აღმავლობაზე,შექმნის სამუშაო ადგილებს. თავის მხრივ, ჩინეთს მიეცემა 

შესაძლებლობა გავლენის სფეროების გაფართოებისთვის და ევროპაში ფეხის მოკიდებისთვის. 

უკრაინა, რომელიც აღმოსავლეთ ევროპის ერთ-ერთი უმნიშვნელოვანესი სახელმწიფოა 

საკმაოდ მნიშვნელოვანი გეოსტრატეგიული მდებარეობით გამოირჩევა.  

გეოეკონომიკური ინტერესები რა თქმა უნდა, ორივე სახელმწიფოს გააჩნია. უკრაინაზე საუბრისას 

შეგვიძლია ვთქვათ,რომ დამოუკიდებლობის მოპოვების შემდეგ, პირველი ნაბიჯი, რომელიც 

პოსტსოციალისტურ ქვეყნებს უნდა გადაედგათ ეკონომიკური სიტუაციის შეცვლის, განახლების, 

სტაბილიზაციისა და განვითარებისთვის, იყო მათი მოდერნიზაცია, რაც ნიშნავს ძველი სისტემიდან 

ახალზე გადასვლას, რომელიც თავისი არსით გულისხმობდა საბაზრო ეკონომიკაზე გადასვლას. 

თუმცა, ამ ძირითადი პოლიტიკურ-ეკონომიკური კომპონენტების გარდა, ტრანზიციას გააჩნდა 

სხვადასხვა განზომილებები, მათ შორის,  მენტალური, კულტურული, ღირებულებითი, 

სოციალური  და ა.შ., რომელთა ერთობლიობამ, დროთა განმავლობაში მოდერნიზაციის 

განსხვავებული მიმართულებები და კურსი ჩამოაყალიბა. შესაბამისად, უკრაინისთვის 

სასიცოცხლოდ მნიშნველოვანია მძალვრი ეკონომიკის მქონე სახელმწიფოებთან 

თანამშრომლობა,რაც გარანტი იქნება მისი სოციალურ-ეკონომიკური განვითარებისა. ეს საკითხი 

მას შემდეგ გახდა უფრო აქტუალური, რაც უკრაინას დასჭირდა სხვადასხვა ქვეყნებისგან 

ჰუმანიტარული თუ სხვა სახის დახმარებების მიღება. შესაბამისად ისეთი ძლიერი 

სახელმწიფო,როგორიც ჩინეთია ერთი მხრივ შეიძლება გამოყენებულ იქნას,როგორც ფინანსური 

ჰაბი, მეორე მხრივ კი რუსეთის შემაკავებელი ფაქტორი. ჩინეთისთვის მთავარი გეოეკონომიკური 

ინტერესი და სარგებელია გავლენის სფეროების გავრცობა, მეტი სივრცის შექმნა და მეტი 

ინვესტიციის ჩადება სხვა სახელმწიფოებთან. როგორც ექსპერტთა დიდი ნაწილი ამბობს, ჩინეთი 

მოქმედებს მისი ინტერესებიდან გამომდინარე, ის მიდის იქ, სადაც ფულის მიღების შანს დაინახავს 

და უკრაინა ერთ-ერთი საკმაოდ ხელსაყრელი ვარიანტია. პირველ რიგში იმიტომ,რომ რეგიონში 

დემოგრაფიულად და ტერიტორიულად ერთ-ერთი ყველაზე მსხვილი სახელმწიფოა, რომელსაც 

გააჩნია მნიშვნელოვანი რესურსები და განვითარებული აქვს მრეწველობის დარგები. მეორე, 

უკრაინაში კონცენტრაციით იგი ერთდროულად ევროკავშირთან სიახლოვეს დაიჭერს და 

სიგნალს მისცემს აშშ-ს რომ უკვე ძალიან ახლოს არის და მეორე მხრივ რუსეთს ფაქტობრივ 

რკალში მოაქცევს.  

 

მეთოდოლოგია 

ნაშრომის წერისას გამოყენებულ იქნა თვისებრივი და რაოდენობრივი კვლევის მეთოდები. 

შევისწავლეთ პირველადი, მეორეული და მესამეული წყაროები, სტატისტიკური მონაცემები, 

სახელმწიფო, სამთავრობო ვებ-გვერდებზე დადებული ოფიციალური 

ინფორმაციები,ხელშეკრულებები და ინტერნეტ წყაროები. ამასთან გამოყენებულ იქნა კონტენტ-

ანალიზი და კოგნიტური კარტირების მეთოდი, სახელმწიფო მოღვაწეების გამოსვლებისა და 

მოხსენებების საფუძველზე. სტატისტიკურ ინფორმაციებს დავეყრდენით ისეთი მნიშვნელოვანი 

საიტებიდან,როგორიცაა World Bank, CIA, Country Economic Forum, Transparency International, 

Human Development Forum  და ა.შ. ხოლო ჩინეთ-უკრაინის ეკონომიკური, სავაჭრო და 

პოლიტიკური ურთიერთობების შესწავლისთვის გამოვიყენეთ ამ ქვეყნების 

საელჩოების,ინფრასტრუქტურის, ეკონომიკისა და საგარეო საქმეთა სამინისტროების გვერდები. 

 

დასკვნა 

ჩინეთისა და უკრაინის თანამშრომლობა გეოეკონომიკურ ინტერესებს ეფუძნება. მათ შორის 

არსებული გეოეკონომიკური ურთიერთობები ასე თუ ისე ითვალისწინებს თანამედროვე 

საერთაშორისო დღისწესრიგს და ორივე ქვეყნისთვის სარგებლის მომტანია. თანამშრომლობა 

ემსახურება განვითარებას და კონკრეტული ქვეყნების ინტერესებს. რა თქმა უნდა, თითოეულ 

მათგანს განსხვავებული მისწრაფებები აქვს, მაგრამ ეს არ მოახდენს გავლენას შედეგების 

მატრიცაზე. მეტი ინვესტიცია პირდაპირპროპორციულად აისახება ქვეყნის განვითარებაზე და 

ქვეყნის განვითარება ეკონომიკურ აღმავლობაზე.  ჩინეთს სურს გავლენის სფეროების გავრცობა 

და მაქსიმალური ინტეგრაცია ევროპაში, უკრაინას კი ევროპულ და ევროატლანტიკურ 

სტრუქტურებში გაერთიანება,მათი განვითარების დონის მიღწევა,რისთვისაც აუცილებელია 

ეკონომიკურად განვითარებულ სახელმწიფოებთან კოოპერაცია. უნდა გავითვალისწინოთ,რომ 

ჩინეთი უკრაინის უმსხვილესი სავაჭრო პარტნიორია და  უკრაინას თუ სურს საბოლოოდ 

გათავისუფლდეს რუსეთის მარწუხებიდან აუცილებლად უნდა გამოიყენოს ჩინეთის ბაზარი და 

მისი შესაძლებლობა. კიდევ უფრო გააფართოვოს სავაჭრო კავშირები და გააღრმავოს 

ურთიერთობები.  ამას ემატება ისიც, რომ ჩინეთის რუსეთზე მიმხრობა უარყოფითად აისახება 

უკრაინის უსაფრთხოებაზე. აქედან გამომდინარე, ვფიქრობთ, ორივე სახელმწიფოსთვის იქნება 

სასარგებლო ერთმანეთთან თანამშრომლობა, რისი ტენდენციაც არსებობს და დღევანდელი 

სიტუაციიდან გამომდინარე სავარაუდოა,რომ  კიდევ უფრო გაძლიერდება.  

მიემგზავრება უცხო ქვეყანაში, რათა დასაქმდეს და გააუმჯობესოს საკუთარი ოჯახის მატერიალური 

მდგომარეობა და სოციალური კეთილდღეობა. მიგრანტები შეიძლება იყვნენ, როგორც 

მდედრობითი, ასევე მამრობითი სქესის წარმომადგენლებიც. მაგრამ ყურადსაღებია ის ფაქტი, რომ 

80-იანი წლებიდან არსებული გლობალური ტენდენციები შეიცვალა და წინა ხაზზე გამოჩნდნენ დიდი 

რაოდენობით მიგრანტი ქალბატონები, რამაც გამოიწვია მომავალში „მიგრაციის ფემინიზაცია“.   

აღნიშნული საკითხი აქტუალურია, როგორც მთელი მსოფლიოსთვის, განსაკუთრებით პოსტსაბჭოთა 

ქვეყნებისთვის, მათ შორის, საქართველოსთვის, რადგან ყოველწლიურად იზრდება ისეთი ქალების 

რაოდენობა, რომლებიც ტოვებენ სამშობლოს  და მიდიან უცხო ქვეყანაში, რათა შეძლონ საკუთარი 

ოჯახებისთვის ეკონომიკური მდგომარეობის შემსუბუქება და მათი ფინანსური მხარდაჭერა.  

კოვიდ-19-ის პანდემიამ არსებული სიტუაცია უფრო გაამწვავა. ეს ყოველივე რაღა თქმა უნდა 

გამოწვეული იყო იმ  მძიმე სოციო-ეკონომიკური ფონით, რომელიც ჩვენს ქვეყანაშია.  

მოცემული კვლევის მიზანია შევისწავლოთ  საქართველოში მიგრაციის ფემინიზაციის კუთხით 

არსებული ტენდენციები, ის მიზეზები რის გამოც ამ ადამიანებს უწევთ ემიგრაციაში წასვლა. ასევე, რა 

სირთულეებთან უწევთ გამკლავება იქ ყოფნის პერიოდში. საბერძნეთში მიგრირებული ქალბატონების 

მზარდმა რიცხვმა განაპირობა, რომ კვლევის ფარგლებში შესწავლილია საბერძნეთის მაგალითი.        

სამიზნე ჯგუფს წარმოადგენენ ევროპის კონტინენტზე კერძოდ საბერძნეთში მიგრირებული 

ქალბატონები, რომლებსაც ოჯახის წევრები ჰყავთ საქართველოში. 

კვლევაში გამოყენებულია თვისებრივი კვლევის მეთოდები, სამიზნე ჯგუფთან ჩატარდა სიღრმისეული 

ინტერვიუები. ამ მეთოდმა საშუალება მოგვცა დაგვედგინა აღნიშნული პრობლემის ირგვლივ 

არსებული ტენდენციები, ასევე შეგვესწავლა  რესპონდენტების ინდივიდუალური გამოცდილება. 

 

 

საკვანძო სიტყვები: ქალთა შრომითი მიგრაცია, საბერძნეთში მიგრირებული ქალბატონების 

გამოწვევები და საჭიროებები 

შესავალი  

საკითხის აქტუალობა  

საქართველო სხვა ბევრი პოსტსაბჭოთა ქვეყნის მსგავსად გარდამავალი ეკონომიკის პირობებში 

ბევრი გამოწვევის წინაშე აღმოჩნდა. სიღარიბე, უმუშევრობა, სამოქალაქო ომი ეს ის პრობლემებია 

რამაც განაპირობა ოჯახების განსაკუთრებით კი ბავშვიანი ოჯახების სოციალურ-ეკონომიკური 

მდგომარეობის გაუარესება. 1990- იანი წლებში საქართველოდან დაძრულმა სამუშაო ნაკადმა 

მასშტაბური ხასიათი მიიღო. პოლიტიკურმა ქაოსმა ,უიმედობამ და სიდუხჭირემ დაამარცხა ქართველი 

მამაკაცი რა დროსაც სოციალურ ასპარეზზე გამოვიდა ქალი, რომლის ემანსიპაციაც მოხდა საზოგადო 

ცხოვრებაში. ოჯახებში არსებული კრიზისის დაძლევისა და დასაქმების ერთ-ერთ ალტერნატივას უცხო 

ქვეყნაში შრომით მიგრაციაში წასვლა წარმოადგენდა. საბჭოთა „რკინის ფარდა“ უკვე აღარ 

არსებობდა, რამაც კანონიერი თუ უკანონო გზებით საზღვრის გადაკვეთა უფრო გაამარტივა. 

თავდაპირველად ქართველი  ქალბატონები სამუშაოდ  მიდიოდნენ თურქეთში, მას მოჰყვა 

საბერძნეთი, იტალია, ესპანეთი, პორტუგალია, ამერიკა. ასე გრძელდება ქვეყნების ჩამონათვალი 

წლების განმავლობაში (გაგნიაშვილი, 2013). 

დღეს მილიონობით ადამიანი მუშაობს საკუთარი სამშობლოს გარეთ, გამონაკლისი არც 

საქართველოს მოსახლეობაა. 2019 წლის სტატისტიკური მონაცემების მიხედვით, საზღვარგარეთ 

სამუშაოდ წასული ადამიანების რაოდენობა 105 ათასს შეადგენს, მათგან 46 ათასზე მეტი კი ქალია 

(საქსტატი, 2019).  შრომით მიგრაციას ამა თუ იმ სახითა და მასშტაბით ადგილი ჰქონდა ყველა ეპოქაში. 

ესაა მიგრაციის სახე, რომელიც დაკავშირებულია სამუშაო ძალის გადაადგილებასთან ერთი 

ადგილიდან მეორეში დასაქმებისა და შემოსავლის მიღების მიზნით. მას კომპლექსური ხასიათი აქვს. 

უმუშევრობა, ეკონომიკური სარგებლის მიღება და ოჯახების დახმარება გახლავთ ის ძირითადი 

საკითხები , რომლებიც ჩვენს ქვეყანაში  დღემდე სოციალურად ყველაზე მნიშვნელოვან 

პრობლემებად რჩება. შრომის საერთაშორისო ორგანიზაცია უმუშევრად მიიჩნევს 15 წელზე უფროსი 

ასაკის პირს, რომელსაც შეუძლია მუშაობა, სცადა დაწყება, მაგრამ  4 კვირის განმავლობაში ვერ იპოვა 

სამსახური. ხოლო საქართველოში მისი დეფინიცია განსხვავებულია და თავს უმუშევარს უწოდებენ 

ისინიც, ვინც არათუ 4 კვირის არამედ  4 თვეზე მეტ დროშიც ვერ შეძლო სამუშაოს პოვნა (შუკაკიძე, 2021 

). გენდერული ნიშნით მიგრანტების გეოგრაფიული განაწილება განსხვავდება.  აღწერის მიხედვით 

ემიგრანტი კაცები რუსეთსა და პოსტსაბჭოთა ქვეყნებში უფრო არიან კონცენტრირებულები,  ევროპაში 

კი  მიგრანტების ნაკადი  ფემინიზებულია რაც განპირობებულია იმ მიზეზით, რომ განვითარებულ 

ქვეყნებში  ქალ მუშახელსა და შინ შრომაზე უფრო მზარდია მოთხოვნა (ყალიჩავა, 2019 ). 

მიუხედავად საკითხის აქტუალობისა ქართულ საზოგადოებაში ნაკლებად საუბრობენ გამოწვევებზე იმ 

პოზიტიურ და ნეგატიურ ასპექტებზე, რომელიც თან ახლავს ქალთა შრომით მიგრაციას.მოსახლეობის 

უდიდესი ნაწილი ნეგატიურად აფასებს საზღვარგარეთ შრომითი მიგრაციის პრაქტიკას, ამის მიზეზია 

ოჯახის დეზორგანიზაცია, არასრულწლოვანის და თავად ემიგრანტის სტრესული მდგომარეობა, 

რომელსაც ემატება ფესვგადგმული სტერეოტიპული დამოკიდებულება, რომელიც არსებობს ამ 

პირების მიმართ . 

ლიტერატურის მიმოხილვა  და  შრომითი მიგრაციის ფემინიზაცია  

შრომითი მიგრაცია მთელი მსოფლიოსთვის კარგად ნაცნობი და ფართოდ განსახილველი საკითხია.  

80- იან წლებში მეტად გამახვილდა ყურადღება ქალ მიგრანტებზე, რაც ფემინიზაციის გლობალურმა 

ტენდეციამ განაპირობა.  საერთაშორისო მიგრანტებს შორის ქალებისა და გოგონების მაღალი 

მაჩვენებელი 60-იანი წლებიდან სტაბილურად იზრდებოდა. გაეროს ერთ-ერთი უახლესი ანგარიშის 

თანახმად, 101 ქვეყანაში ქალები მიგრანტთა ნახევარზე მეტს შეადგენენ (არჯევანიძე, 2016). ამ 

მიმართულებით გენდერული განსხვავების შემოტანამ მკვლევრებს მისცა მეტი ინტერპრეტაციისა და 

საკითხის ფართო ჭრილში განხილვის საშუალება. ქალთა შრომითი მიგრაცია შესაძლოა 

განპირობებული იყოს როგორც ინდივიდუალური, ოჯახური  და სოციალური ფაქტორებით.  

საქართველოში შრომითი ბაზარი ხასიათდება, როგორც ვერტიკალური ასევე ჰორიზონტალური 

გენდერული სეგრეგაციით, რაც ფუნდამენტურ გავლენას ახდენს ქალისა და მამაკაცის ანაზღაურებას 

შორის არსებულ უთანასწორობაზე. ქალების უმრავლესობა „აუნაზღაურებელ შრომაშია“  ჩართული, 

რაც მოიცავს შიდასამეურნეო საქმეს, სახლის დალაგებას, ბავშვზე ზრუნვას. ხაზგასასმელია ის ფაქტი, 

რომ მიგრანტი ქალების დიდი ნაწილი ჩართულია საშინაო საქმეში. შრომის საერთაშორისო 

ორგანიზაციის მიხედვით, 2011 წელს მსოფლიოში 43,6 მილიონი ქალი იყო დასაქმებული საოჯახო 

საქმეში. ქვეყნები, რომლებიც გამოირჩევიან ერის დაბერების მაღალი ტენდენციით მაღალია 

მოთხოვნა შინ შრომაზე, მოხუცის და ბავშვის მოვლაზე. გენდერული როლებით ნაკარნახევი ფაქტი კი 

განაპირობებს იმას, რომ ქალებმა აირჩიონ შინ შრომა (ყალიჩავა, 2019 ). გლობალურ დონეზე 

სოციალურ უთანასწორობას ააშკარავებს ტერმინი „ზრუნვის ჯაჭვი“. ჰოკშილდის განმარტების 

მიხედვით, ემიგრანტი ქალბატონები სამშობლოში ტოვებენ თავიანთი ზრუნვის პასუხისმგელობებს და 

ემიგრაციაში ყოფნის დროს საქმდებიან სხვისი შვილებისა და მოხუცების მოვლით. ავტორი ამით 

ცდილობს დაამტკიცოს, რომ  შეძლებული ოჯახები გლობალური ჩრდილოეთის ქვეყნებიდან 

ყიდულობენ „ზრუნვას“. შედეგად ტვინების გადინებასთან ერთად ვიღებთ  ზრუნვის დეფიციტს. ეს კი 

სამშობლოში დარჩენილი შვილების                                                                                                                                                                                                                                             

სოციალიზაციასა  და რეალიზებაზე ახდენს გავლენას (Hochschild, 2005). აღსანიშნავია ისიც, რომ  

გენდერული როლების ცვლილება მოხდა ცალსახად, რადგან ქალბატონებმა მოირგეს ოჯახის 

მარჩენალის როლი, ხოლო მამაკაცებმა  შეითავსეს საშინაო საქმეების შესრულება. რეპროდუქციული 

შრომის ამგვარმა დანაწილებამ  ქალის შრომა უჩინარი გახადა, სამშობლოში ზრუნვის დეფიციტი და 

მასპინძელ ქვეყნებში დამატებითი ზრუნვის შესაძლებლობა გაზარდა. საქართველოს ფარგლებს 

მიღმა მამაკაცებისთვის დასაქმება რთულია, რადგან მოთხოვნადი პოზიციები უფრო მეტად 

მდედრობით სქესთან არის დაკავშირებული და ქალები უფრო მარტივად ახერხებენ ადაპტირებას 

უცხო გარემოსთან (ჩაჩავა, 2020 ). 

 მსოფლიო ჯანდაცვის ორგანიზაციის თანახმად გენდერი დიდ გავლენას ახდენს მიგრაციის ხასიათსა 

და თავისებურებაზე, რადგან მას აუცილებლად მოაქვს ადამიანური და სოციალური დანაკარგები. ეს 

გამძაფრებულია მაშინ როდესაც ქალებს უწევთ შვილების სამშობლოში დატოვება თავად კი 

ფინანსური გზავნილებით უზრუნველყოფენ ოჯახების ფინანსურ დაცულობას, რაც ასევე ეხმარება 

ქვეყნის ეკონომიკურ აქტივობას, საზოგადოებაში სიღარიბის შემცირებას და სოციალურ განვითარებას. 

გარდა დადებითი ეფექტებისა ოჯახთან განშორებას თან ახლავს უარყოფითი შედეგებიც. 2006 წლის 

UNICEF-ის მიგრანტთა ოჯახის კვლევამ მოლდოვას მაგალითზე გვაჩვენა, რომ მშობლის მიგრაციის 

შემთხვევაში ამას მოჰყვება ისეთი შედეგები როგორიცაა, ნარკოტიკების მოხმარება, სექსუალური 

ძალადობა, სკოლიდან გარიცხვა. მიგრანტი დედების შემთხვევაში ისინი ნაკლებად არიან ჩართულები 

შვილების აღზრდაში და ტრადიციულისგან განსხვავებულ მეთოდებს იყენებენ. ტრანსნაციონალური 

დედობა მოითხოვს ზრუნვის გადაბარებას ოჯახის სხვა წევრებზე. მიგრანტ ქალბატონებს უწევთ რისკსა 

და სარგებელს შორის არჩევანის გაკეთება. მათ ამ პერიოდში ემოციური სირთულეებიც აქვთ. შფოთვა, 

დანაკარგი, მარტოობა და დანაშაულის გრძნობა. მსგავსს სირთულეებთან გამკლავება მარტივი არ 

არის( ყალიჩავა, 2019). არასრულწლოვნისთვის დედის წასვლა უფრო მტკივნეულად აღიქმება ვიდრე 

მამის, რადგან  ემოციური ბმა და მიჯაჭვულობა დედასთან უფრო მეტია. 

მეთოდოლოგია  

მოცემული კვლევის მიზანია შევისწავლოთ საქართველოში მიგრაციის ფემინიზაციის კუთხით 

არსებული ტენდენციები, ის მიზეზები რის გამოც ქალბატონებს უწევთ შრომით მიგრაციაში წასვლა და 

იქ ყოფნის პერიოდში რა სირთულეებთან უწევთ გამკლავება. საქართველოდან საბერძნეთში 

მიგრირებული ქალბატონების დიდი რაოდენობა იყო ერთ-ერთი ფაქტორი რამაც  განაპირობა 

საბერძნეთის მაგალითის შესწავლა. დასახული მიზნის მისაღწევად დასმულია შემდეგი ამოცანები: 

1)ვიკვლიოთ საბერძნეთში შრომით მიგრაციაში მყოფი ქალბატონების ყოველდღიური სირთულეები 

და როგორ ახერხებენ მათთან გამკლავებას (ფსიქოემოციური მდგომარეობა და მენტალური 

ჯანმრთელობა) 

2)გავარკვიოთ ის მიზეზები, რის გამოც მათ მოუხდათ საკუთარი ქვეყნისა და ოჯახების დატოვება და 

შრომით მიგრაციაში წასვლა; 

3)დავადგინოთ, რა გავლენა იქონია კოვიდ-19 ის პანდემიამ მათ ცხოვრებაზე და რა ცვლილებები 

გამოიწვია; 

კვლევაში გამოყენებულია თვისებრივი კვლევის მეთოდები კერძოდ სიღრმისეული ინტერვიუ, 

რომელიც ჩატარდა საბერძნეთში ემიგრაციაში მყოფ 10 ქალბატონთან. მათი ასაკი 50-75 წლამდე 

მერყეობდა. კვლევა ჩატარდა თოვლის გუნდის მეთოდის გამოყენებით, რომელიც ეფექტური 

საშუალებაა მსგავს დახურულ ჯგუფებში შესაღწევად და ინფორმაციის მოსაპოვებლად. 

თავდაპირველად შემთხვევითი შერჩევით ვიპოვეთ ქალბატონი, რომელიც შემდგომში დაგვეხმარა 

რესპონდენტების მოძიებაში.  აუცილებელ პირობას წარმოადგენდა ის რომ, რესპოდენტი უნდა 

ყოფილიყო ემიგრაციაში საბერძნეთში და ოჯახის წევრები უნდა ჰყოლოდა საქართველოში. 

კვლევის შეზღუდვა გახლდათ ის, რომ ინტერვიუები რესპოდენტებთან ჩატარდა ონლაინ რეჟიმში 

ზუმის პლატფორმის გამოყენებით. ამასთანავე შესწავლილია მხოლოდ ერთი ქვეყნის საბერძნეთის 

მაგალითზე. შეფასებულია მხოლოდ ქალბატონების პოზიცია, ხოლო მათი ოჯახის წევრების პოზიცია 

შრომით მიგრაციასთან მიმართებით უცნობია. აღსანიშნავია ის დეტალიც, რომ სიღრმისეულად არ 

არის გაანალიზებული კოვიდ-19 ის გავლენა შრომით მიგრაციაში მყოფი ქალების ყოველდღიურ 

ცხოვრებაზე.   

კვლევის შედეგები  

რესპოდენტებთან ჩატარებული ინტერვიუების საფუძველზე გამოვლინდა ის ფაქტი, რომ 

უმრავლესობისთვის მთავარი მოტივი იყო ოჯახების ფინანსური და მატერიალური კუთხით 

გაძლიერება, რადგან მიუხედავად იმისა რომ ისინი უმაღლესი განათლების მქონენი იყვნენ შრომით 

ბაზარზე მაინც ვერ ახერხებდნენ საკუთარი პროფესიით  შესაბამისი ანაზღაურების მიღებას და ის 

ხელფასი, რომლებსაც დამქირავებლები უხდიდნენ ძალიან მიზერული იყო და უჭირდათ თვიდან- 

თვემდე თავის გატანა. შვილიანი ოჯახების შემთხვევაში ბავშვის ზრდასთან ერთად რთულია ბავშვის 

საჭიროებების დაკმაყოფილება და ადეკვატური ზრუნვის გაწევა, რადგან როგორც ერთ-ერთმა 

რესპოდენტმა აღნიშნა, ბავშვები იზრდებიან მათ ყოველ წელს უფრო მეტი და მეტი სჭირდებათ. მათი 

ფეხზე დაყენება და განათლების მიცემა მნიშვნელოვანი იყო, რასაც აქ ყოფნის დროს ვერ 

მოახერხებდნენ. გარდა მატერიალური პრობლემებისა რესპოდენტების ნაწილისთვის ემიგრაციაში 

წასვლის მოტივი დაკავშირებული იყო ოჯახში არსებულ სირთულეებთან და პირად ცხოვრებაში 

კრახთან, რადგან მათი საუბრიდან ვიგებთ, რომ მათი ქორწინება არ აღმოჩნდა წარმატებული და 

მარტოხელა დედობა მოუწიათ. მეუღლესთან არეულმა ურთიერთობამ და კონფლიქტმა განაპირობა 

მათი საზღვარგარეთ წასვლა. ხოლო დაქვრივებული ქალბატონების შემთხვევაში ემიგრაციაში 

წასვლა მეტ სიმძაფრესთან არის დაკავშირებული. გარდა ზემოთ აღნიშნული სოციო-ეკონომიკური 

მიზეზებისა რესპოდენტთა ნაწილის ქვეყნიდან წასვლა განაპირობა განსხვავებულმა პოლიტიკურმა 

შეხედულებებმა.  ვარდების რევოლუციის შემდეგ ისინი უმცირესობაში აღმოჩნდნენ და ვეღარ 

საქმდებოდნენ, ამიტომ გადაწყვიტეს ემიგრაციაში წასვლა და იქედან ოჯახების რჩენა და დახმარება, 

თითქმის ყველა რესპოდენტი ერთხმად თანხმდებოდა, რომ ემიგრაციას განიხილავდნენ მათი 

პრობლემების გადაჭრის დროებით ზომად, მაგრამ მათმა გამოცდილებამ აჩვენა, რომ უცხო ქვეყანაში 

გატარებულმა წლებმა დროდადრო იმატა. ვციტირებ რესპოდენტის ნათქვამს, რომელიც 15 წელია 

ემიგრაციაშია: 

„ ასე შემომანათდა ჩემი ახალგაზრდობის  წლები საბერძნეთში.“ 

 კვლევის შედეგებში ასევე გამოიკვეთა ის სირთულეები  რაც ემიგრაციაში ყოფნას თან ახლავს. 

პირველ ეტაპზე თავს იჩენს გარემოსთან, კლიმატთან, საკვებთან შეგუების სირთულე და მასთან 

ადაპტირება. მიუხედავად იმისა, რომ ეს ყველასთვის ინდივიდუალურია გარკვეული მსგავსი 

ტენდენციები შეიმჩნეოდა რესპოდენტების პასუხებში. გარდა გეოგრაფიული დაბრკოლებებისა 

ქალბატონებისთვის თვალშისაცემი აღმოჩნდა ადგილობრივი კულტურა  და იყო  კულტურული შოკის 

მომენტებიც. მიუხედავად იმისა, რომ საბერძნეთიც ქრისტიანული სახელმწიფოა გარკვეული 

განსხვავებები შეიგრძნობოდა. გარდა  ზემოთ აღნიშნული საკითხისა ერთ-ერთი სირთულე, რომელიც  

შემაფერხებელი აღმოჩნდა რესპოდენტებისთვის ეს იყო ენობრივი ბარიერი. როგორც  მონაყოლიდან 

ვიგებთ მათ სურდათ ენის მცირე დროში შესწავლა, მაგრამ ეს შეუძლებელი იყო. დასაქმების პროცესში 

დამსაქმებელთან არასრულფასოვანი კომუნიკაცია ხშირად  ხდება მაპროვოცირებელი 

კონფლიქტური სიტუაციებისა. ქალბატონები , საკუთარი გამოცდილებიდან გამომდინარე მიიჩნევენ , 

რომ ემიგრაციაში  წასვლამდე მნიშვნელოვანია საკომუნიკაციო დონეზე უცხო ენის 

შესწავლა.   კვლევის ფარგლებში რესპოდენტთა უმრავლესობასთან  გამოიკვეთა  საკუთარი 

სამშობლოს და ოჯახის წევრების გამძაფრებული მონატრება. ვციტირებ რესპოდენტის ნათქვამს:  

„ უცხო ქვეყანაში როცა ჩამოდიხარ ცხოვრების ფსკერზე ეშვები, ძნელია აქ ყოფნა.“  

რესპოდენტთა გარკვეული ნაწილი საწყის ეტაპზე უსაბუთოდ არალეგალად იყო, რაც  გარეთ 

გასვლის, ტრანსპორტში ჩაჯდომისა და პოლიციის მიმართ შიშს აღძრავდა. 

ემიგრაციაში მყოფი ქალბატონების უმრავლესობას აქვს საქართველოში სამუშაო გამოცდილება. 

დასაქმებულები იყვნენ სამედიცინო დაწესებულებაში ექთნებად, სკოლაში მასწავლებლებად და 

საწარმოებში სხვადასხვა პოზიციაზე. მიუხედავად იმისა, რომ ჰქონდათ სამსახური მათი შემოსავალი 

თვის განმავლობაში იყო მინიმალური, რომელიც არ იყო საკმარისი საბაზისო საჭიროებების 

დასაკმაყოფილებლად. ხოლო ის ქალბატონები, რომლებიც საქართველოში წამყვან და მაღალ 

თანამდებობებზე მუშაობდნენ იმ ფაქტთან შეგუება, რომ საბერძნეთში მოხუცისთვის უნდა მოევლოთ 

ძალიან გაუჭირდათ, რადგან მათთვის სრულიად ახალ რეალობაში მოუწიათ ყოფნა. საწყისს ეტაპზე 

არსებულმა დაბრკოლებამ მათ მისცა იმის საშუალება,  ღირებულებები გადაეფასებინათ.  

„არანაირი სამსახური არ არის სირცხვილი პირიქით შრომაში ადამიანი და მისი თვითშეგნება 

მაღლდება.“-ამბობს ერთ-ერთი ქალბატონი  

რესპოდენტებთან ჩატარებული ინტერვიუებიდან ჩვენთვის ცნობილი გახდა ის ფაქტი, რომ უცხო 

ქვეყანაში მოწყობა და სამსახურთან შეგუება რთულია. ახალ კულტურასთან, ტრადიციებთან, 

ღირებულებებთან ადაპტირებას წლები სჭირდება, განსაკუთრებით მაშინ, როცა ეს ყველაფერი 

ზრდასრულ ადამიანს ეხება. ერთ-ერთმა ქალბატონმა აღნიშნა, რომ ემიგრაციამ დააშორა ოჯახები, 

გაწყვიტა და გააუცხოვა ურთიერთობები, ოჯახის წევრებს დააკლდათ ერთმანეთის სითბო და 

სიყვარული. რესპოდენტების უმრავლესობა ინტერვიუებში აღნიშნავდა, რომ მათ საზღვარგარეთ 

წასვლის გადაწყვეტილება ოჯახის წევრებთან შეთანხმებულად მიიღეს. შვილების ზრუნვისა და 

აღზრდის საკითხში მოხდა პასუხისმგებლობების გადანაწილება მათ მეუღლეებზე, ბებია ბაბუებზე.  

ზოგიერთ შემთხვევაში თანადგომის ქსელი  სუსტი აღმოჩნდა, რასაც ხელს უწყობდა ოჯახების 

მოწყვლადობა და მძიმე მატერიალური მდგომარეობა. ქალბატონები აღნიშნავდნენ, რომ მიუხედავად 

მათი აქტიური ძალისხმევისა სრულფასოვნად ვერ ახერხებდნენ ჩართვას ბავშვების აღზრდაში, 

სასკოლო საგაკვეთილო პროცესებში. მნიშვნელოვან დროს არ იდგნენ თავიანთი შვილების გვერდით 

რის გამოც დანაშაულის გრძნობა აწუხებთ.  

საზღვარგარეთ წასვლის გადაწყვეტილების მიღების მიზეზებზე საუბრის შემდეგ მნიშვნელოვანია 

ვახსენოთ ის ორგანიზაციული დეტალები რაც თან ახლავს უცხო ქვეყანაში გადასვლას, ცხოვრებას და 

დასაქმების ხანგრძლივობას. რესპოდენტების ნაწილი საუბარში აღნიშნავდა, რომ მასპინძელ 

ქვეყანაში ჰყავდათ მხარდამჭერი პირი, რომელიც საწყის ეტაპზე ეხმარებოდა საჭირო ინფორმაციის 

მიღებაში, სამსახურის მოძიებაში. თანადგომის ქსელის არსებობამ გარკვეული ბარიერები გაამარტივა, 

ნაკლები ემოციური ფონისა და ტკივილის გადატანა მოუხდათ. ხოლო გაცილებით რთული იყო, იმ 

ქალბატონების მდგომარეობა რომლებმაც ყოველგვარი თანადგომის ქსელის გარეშე მიიღეს 

საზღვარგარეთ წასვლის გადაწყვეტილება, არ იცოდნენ დასაქმების სავარაუდო ადგილი, უცხო 

ქვეყანაში ღამის გასათევიც არ ჰქონდათ. ამგვარი გაურკვევლობა იწვევდა შიშს, დაძაბულობას, 

ნერვიულობას, რამაც დააზიანა მათი ფიზიკური და მენტალური ჯანმრთელობა.  

 ჩატარებული ინტერვიუების შედეგად ვიგებთ, რომ რესპონდენტების უმრავლესობა საქართველოს  

დატოვებამდე   საზღვარგარეთ დასაქმების პერიოდს საშუალოდ განსაზღვრავდა 1-დან 3 წლამდე. 

თავდაპირველი პრობლემა, რომელიც მთავარი მამოტივირებელი იყო მათი საზღვარგარეთ წასვლის 

უმეტეს შემთხვევაში მოგვარებულია, თუმცა დროთა განმავლობაში თავს იჩენს მოულოდნელი ან 

დაუგეგმავი ხარჯები, რომლის უზრუნველყოფაც ოჯახებს სხვაგვარად არ შეუძლიათ, თუ არა ქვეყნის 

ფარგლებს მიღმა გამოგზავნილი ფულადი გზავნილებით.  საბანკო ვალდებულებების დაფარვის 

შემდეგ ოჯახებისთვის პრიორიტეტული ხდება საყოფაცხოვრებო პირობების გაუმჯობესება, ასევე 

არასრულწლოვნებს ასაკის მატებასთან ერთად სჭირდებათ უფრო მეტი მატერიალური მხარდაჭერა, 

მაგალითისთვის,  აბიტურიენტის მომზადება დამატებით რეპეტიტორებთან, უმაღლესი განათლების 

მიღებასთან დაკავშირებული ხარჯები: სწავლის გადასახადი, შვილის/შვილების სხვა ქალაქში 

ცხოვრებისა და არსებობისთვის საჭირო სახსრები და ა.შ. ამასთან, რესპონდენტთა ნაწილი მიიჩნევს, 

რომ დროთა განმავლობაში ადამიანები ეჩვევიან იმ გარემოს, სადაც მუშაობენ, მათთვის ბუნებრივი 

ხდება ცხოვრების ამგვარი სტილი და შესაბამისად, ნაკლებად ფიქრობენ უკან დაბრუნებაზე. 

რესპონდენტთა ნაწილი კი საზღვარგარეთ გასვლას დასაქმების მიზნით ადარებს ჭაობს, რომლიდან 

ამოსვლაც დროთა განმავლობაში ძალიან რთულია. ქალბატონების უმრავლესობა ლეგალურად 

იმყოფება ემიგრაციაში და ახერხებენ საქართველოში ჩამოსვლას, მაგრამ ვერ ხედავენ ცვლილებებს, 

წლიდან წლამდე საქართველო უკან იხევს და მდგომარეობა უარესდება. მათი თქმით ქვეყანა არ არის 

მზად, რომ ისინი უკან მიიღოს შრომით ბაზარზე, დაასაქმოს და შეუქმნას სათანადო პირობები.შრომით 

მიგრაციაში ჩართული პირების უმრავლესობა აპირებს საქართველოში დაბრუნებას, თუმცა როდის 

მოახერხებენ ამ გადაწყვეტილების მიღებას, ბუნდოვანია. ეს დამოკიდებულია ძირითადად მათი 

შვილების შემდგომ საჭიროებებსა და ოჯახის წინაშე არსებულ გამოწვევებზე.  

რესპონდენტებმა ყურადღება გაამახვილეს „ქალის გარეშე დარჩენილ ოჯახებზე“. აღნიშნეს, რომ 

ქალები გაცილებით უკეთესად ასრულებენ სახლის საქმეებს, ვიდრე - კაცები, შესაბამისად, მიიჩნევენ, 

რომ საქართველოში დარჩენილი ოჯახის წევრები (განსაკუთრებით მამრობითი სქესის) ვერ ახერხებენ 

საკუთარი ყოველდღიური საჭიროებების  (კვება, სისუფთავის შენარჩუნება სახლში, პირადი ჰიგიენის 

დაცვა და სხვა) ისე დაკმაყოფილებას, როგორც ამას შეძლებდნენ დედის/ცოლის ყოფნის შემთხვევაში.  

 

 აღნიშნულ თემაზე მუშაობისას რესპოდენტებთან ინტერვიუების ფარგლებში ასევე შევეხეთ კოვიდ-

19თან დაკავშირებულ სირთულეებს. მიგნებებში გამოიკვეთა ის, რომ კოვიდმა მათი სოციალური 

იზოლაცია და ჩაკეტილობა გამოიწვია, რადგან ოჯახის უფროსები მათ აფრთხილებდნენ, რომ 

შესაძლოა მოხუცისთვის ვირუსი გადაედოთ. ამიტომ ერთმანეთთან ფიზიკურად იშვიათად 

კონტაქტობდნენ და ვირტუალურად ჰქონდათ კომუნიკაცია ვიდეო ზარების მეშვეობით, რამაც 

განაპირობა ემიგრანტებს შორის ურთიერთობების გაციება და შესუსტება.  

დასკვნა   

კვლევის შედეგების მიხედვით საკმაოდ ბევრი პრობლემა იკვეთება  იმ ოჯახების ფუნქციონირების 

პროცესში, რომლის ერთი წევრი მაინც იმყოფება საზღვარგარეთ შრომით მიგრაციაში. მიუხედავად 

იმისა, რომ შრომით მიგრაციაში მყოფი პირები საზღვარგარეთ დასაქმებას მათ წინაშე არსებული 

პრობლემების გადაჭრის  დროებით ზომად მიიჩნევენ, შესწავლილი ლიტერატურა და ჩატარებული 

ინტერვიუები მიუთითებს იმას, რომ მზარდია საზღვარგარეთ შრომით მიგრაციაში გატარებული 

წლების რაოდენობაც.შრომითი მიგრანტების უმეტესობა ქალია, რაც  დამატებით გენდერულ ასპექტს 

მატებს. შრომის ფემინიზაციის პირობებში, როცა გაზრდილია ქალთა რიცხვი შრომით ბაზარზე, 

საყურადღებოა, თუ რა პოზიციებზე საქმდებიან ისინი მიგრაციის პირობებში. იკვეთება ბაზრის 

დაყოფა.საზღვარგარეთ მოთხოვნადი საქმიანობა  ქართულ საზოგადოებაში ძირითადად 

ასოცირდება „ქალის საქმიანობასთან“, როგორიცაა ბავშვისა თუ ხანდაზმულის მოვლა, დალაგება და 

სხვა. შესაბამისად, ხშირად სწორედ ქალის მიერ საზღვარგარეთ მიღებული ანაზღაურება ხდება მათი 

ოჯახის შემოსავლის ერთადერთი წყარო. 

რაც შეეხება ეკონომიკურ მხარეს, აღსანიშნავია, რომ კვლევის შედეგების მიხედვით შრომითი 

მიგრაცია ზრდის ოჯახების კეთილდღეობის ხარისხს. საქართველოში დარჩენილი შინამეურნეობები, 

რომლებიც იღებენ ფულად გზავნილებს მეტწილად ახერხებენ იმ საბაზისო საჭიროებების 

დაკმაყოფილებას, რაც მათთვის გამოწვევას წარმოადგენდა ოჯახის წევრის საზღვარგარეთ 

დასაქმებამდე. რესპონდენტთა აბსოლუტური უმრავლესობა საზღვარგარეთ წასვლის მოტივად 

ოჯახის მატერიალური მდგომარეობის გაუმჯობესებას ასახელებს, თუმცა განსხვავებულია ის წინარე 

გამოცდილება, რომელიც ბიძგის მიმცემი გახდა პირისთვის, საზღვარგარეთ დასაქმების 

გადაწყვეტილება მიეღო. თუმცა, თითქმის ყველა შემთხვევაში აღნიშნული გადაწყვეტილება 

ნაკარნახევი იყო შვილებისთვის უკეთესი მომავლის პერსპექტივის შექმნით. შრომითი მიგრაციის 

დროს გარდა იმისა, რომ ხდება ადამიანური კაპიტალის გადინება ქვეყნიდან, თანდათანობით 

მცირდება შრომისუნარიანი მოსახლეობის რიცხვი.გამოკითხული ქალბატონების აბსოლიტური 

უმრავლესობა მიუხედავად განსხვავებული სამუშაო გამოცდილებისა და მიღებული განათლების  

საფეხურისა, ყურადღებას ამახვილებს საქართველოში შრომის მინიმალურ ანაზღაურებაზე, 

რომელიც უმეტეს შემთხვევაში, არ ჰყოფნიდათ ოჯახების საბაზისო საჭიროებების დაკმაყოფილებაში. 

ემოციურობის მხრივ წლების განმავლობაში ოჯახის წევრები საზღვარგარეთ დასაქმებულ პირთან 

კარგავენ მყარ ემოციურ კავშირებს, რაც ხელს უწყობს ურთიერთობების რღვევას და იწვევს 

გაუცხოებას. 

აბსტრაქტი 

განვითარებადი ქვეყნების ეროვნული სტრატეგიების მიმოხილვა, კრიზისული და შოკური პერიოდების 

მოგვარების გზების გაანალიზება საკმაოდ საინტერესო სურათს იძლევა, თუ როგორ უნდა გადაეწყოს 

ქვეყანა ახალ ეკონომიკურ სისტემაზე. საქართველომ, როგორც ყოფილმა პოსტსაბჭოთა 

სახელმწიფომ განვითარების, რეფორმირების და ცვლილებების საკმაოდ ხანგრძლივი გზა განვლო. 

ნაშრომის მიზანია შევისწავლოთ საქართველოს ეკონომიკური განვითარების ისტორია 1990-იანი 

წლებიდან დღემდე. საკვლევი თემის აქტუალურობას განაპირობებს ეკონომიკის სულ უფრო და უფრო 

პრიორიტეტულ სფეროდ ჩათვლა წამყვანი მეცნიერების მხრიდან და აღიარება იმ ფაქტისა, რომ 

თანამედროვე საერთაშორისო სისტემა ზრდად ეკონომიკურ ხასიათს ატარებს, ვიდრე 

პოლიტიკურს(გარდა გარკვეული გამონაკლისებისა). აქედან გამომდინარე, შევისწავლეთ 

საქართველოს უახლესი წარსული, სხვადასხვა ავტორის, სპეციალისტის მოსაზრებები საქართველოს 

ეკონომიკურ განვითარებასთან დაკავშირებით. გამომდინარე იქიდან,რომ განვიხილავთ 

საქართველოს უახლესი ისტორიის ოცდაათწლედს, რაც ფართო საკვლევი პერიოდია,  ვეცდებით 

ყურადღება გავამახვილოთ ძირითად გარდაქმნისა და განვითარების სტრატეგიებზე, რაც არსებული 

რეალობის გაანალიზებასა და საკვლევი თემის კონკრეტული კონტურების დავიწროებაში 

დაგვეხმარება. ამასთან ნაშრომში ვხვდებით პოლიტიკურ კონტექსტსაც,რაც ეკონომიკისა და 

პოლიტიკის ურთიერთდაკავშირებულობაზე მიუთითებს, თუმცა ისიც იმიტომ,რომ აგვეხსნა 

ეკონომიკური ცვლილებების თავისებურებები. საკვლევ კითხვას წარმოადგენს თუ რა გავლენას 

ახდენს ეკონომიკური გარდაქმნის სტრატეგიები საქართველოს ეკონომიკურ განვითარებაზე. 

ყოველივე ზემოთ აღნიშნულიდან გამომდინარე, ვეცდებით სიღრმისეულად წარმოვაჩინოთ 

საქართველოს უახლესი ეკონომიკური წარსული და სტატისტიკურ, ემპირიულ მონაცემებზე 

დაყრდნობით გავცეთ პასუხი საკვლევ კითხვას. 

საკვანძო სიტყვები:  ეკონომიკური შოკი, სტაბილიზაცია, გაჯანსაღება, ლიბერალიზაცია, ჩრდილოვანი 

ეკონომიკა 

 

შესავალი 

გასული საუკუნის განმავლობაში მიმდინარე ისტორიული მოვლენები საერთაშორისო სისტემის 

ფორმირების საწინდარი გახდა. საერთაშორისო დღისწესრიგის ცვლილებამ განაპირობა  ახალ 

გამოწვევებთან გამკლავების აუცილებლობა, რაშიც მსოფლიოს მრავალი ქვეყანა ჩაერთო, მათ 

შორის საქართველო. პირველ რიგში, საქართველო მოგვევლინა,როგორც დამოუკიდებელი 

სახელმწიფო, სუსტი ინსტიტუტებით და ფაქტობრივი კრიზისული ეკონომიკური სიტუაციით.  

სახელმწიფოებრივობის შენარჩუნებისთვის აუცილებელი იყო ქმედითი ნაბიჯების გადადგმა, რაც 

პირდაპირპროპორციულად უკავშირდებოდა ეკონომიკურ გარდაქმნებს. სწორედ ამიტომ კვლევის 

მიზანია შევისწავლოთ, ეკონომიკური განვითარების როგორი გზა განვლო ქვეყანამ, რაც საშუალებას 

მოგვცემს გავაანალიზოთ არსებული რეალობა და გავაკეთოთ სწორი დასკვნები. იმისათვის,რომ 

ვუპასუხოთ საკვლევ კითხვას: თუ რა გავლენას ახდენს ეკონომიკური გარდაქმნის სტრატეგიები 

საქართველოს ეკონომიკურ განვითარებაზე, დავისახეთ შემდეგი ამოცანები: 1990-იანი წლებიდან 

დღემდე  საქართველოს ეკონომიკური პოლიტიკის,  ემპირიული და სტატისტიკური მონაცემების 

შესწავლა, ეკონომიკური გარდაქმნების თავისებური ჯაჭვის გაანალიზება, სადაც ერთმანეთს 

ენაცვლება კოლაფსი, სტაბილიზაცია, კრიზისი და გაჯანსაღების პერიოდები და ხელისუფლების 

ცვლილებების არაპირდაპირი ზეგავლენის დაკავშირება ქვეყანაში მიმდინარე ეკონომიკურ 

პროცესებთან. 

საქართველოში მთლიანი შიდა პროდუქტი (მშპ) ერთ სულ მოსახლეზე 5015,3$ შეადგენს, ამ 

მონაცემებზე დაყრდნობით იგი ნამდვილად შეგვიძლია ჩავთვალოთ საშუალო შემოსავლების მქონე 

ქვეყანად. (საქართველოს სტატისტიკის ეროვნული სამსახური, 2021).  დამოუკიდებლობის მიღებიდან 

დღემდე გატარებული არაერთი რეფორმის მიუხედავად, საქართველო დღესაც დგას რიგი 

მნიშვნელოვანი ეკონომიკური გამოწვევების წინაშე.  (UNDP საქართველო). ეკონომიკური 

გამოწვევების გადალახვის მცდელობა უკავშირდება როგორც ქვეყნის გარეთ, ასევე მის საზღვრებს 

შიგნით მრავალ სფეროში მიმდინარე თავისი არსით განსხვავებულ პროცესებს. მათ შორის ყველაზე 

მნიშვნელოვან როლს თამაშობს  ეკონომიკა და მასთან დაკავშირებული სტრატეგიები. 1990-იანი 

წლებიდან გეოპოლიტიკის ეკონომიზაციისკენ მიმართულმა ტენდეციამ საქართველოზეც ჰპოვა 

ასახვა(კვინიკაძე, 2017) და ქვეყნის შიგნით მიმდინარე პროცესებთან დაკავშირებით მთელი რიგი 

ცვლილებების ტალღა წარმოშვა. 1990-იანი წლები საქართველოსთვის ერთ-ერთი ყველაზე მძიმე 

პერიოდი იყო. პირველ რიგში იმიტომ, რომ მიმდინარეობდა სამოქალაქო დაპირისპირება, 

ეთნოკონფლიქტი, ფინანსური კრიზისი. როგორც ზემოთ აღვნიშნეთ, პოსტსოციალისტური ქვეყნების 

უმრავლესობის მსგავსად, საქართველოშიც ძირითადად ევოლუციური განვითარების მოლოდინსა და 

საბაზრო კანონებთან თანდათანობით ადაპტაციას ემყარებოდა ეკონომიკური გარდაქმნის 

სტრატეგიული გზა, რასაც ჩვეულებრივ, უფრო ნაკლებად ,,დამანგრეველი“ რყევები და სტაგნაცია 

უნდა გამოეწვია. მაგრამ არსებობდა სხვა ფაქტორები, რომელთა ზემოქმედებისა და პროცესების 

მუდმივი ცვალებადობის შედეგად, საქართველოს ეკონომიკა რეალურ საბაზრო შოკში აღმოჩნდა და 

საჭირო გახდა ქვეყანაში გატარებულიყო რადიკალური რეფორმები,რომელსაც გარდაქმნების და 

შემდგომი გაჯანსაღების საფუძველი უნდა შეექმნა. (პაპავა, 2002) ქვეყნის შემდგომი ეკონომიკური 

განვითარებისთვის საკმაოდ მნიშნველოვანი აღმოჩნდა რეფორმები,რომლებიც მიმართული იყო 

ეკონომიკური გაჯანსაღების, კორუფციის აღმოფხვრის, ფისკალური და მონეტარული პოლიტიკის 

გაუმჯობესებისა და საკანონმდებლო ბაზის შექმნისთვის.  

ლიტერატურის მიმოხილვა 

საინტერესოა იმის გაანალიზება, თუ როგორ დაიწყო სახელმწიფოს ერთ-ერთი მამოძრავებელი 

მიმართულების -ეკონომიკისა და ეკონომიკური მდგომარეობის ცვლილება 1990-იანი წლებიდან. 

ვფიქრობთ, საკმარისი დრო გავიდა იმისთვის, რომ სწორად დავინახოთ და შევაფასოთ, რა გზა 

განვლო საქართველოს ეკონომიკამ ამ პერიოდის განმავლობაში, რა დაბრკოლებებისა და 

პრობლემების დაძლევა მოუწია, რისი გადალახვა უწევს კვლავ, რა არის მათი გადაჭრის საშუალებები 

და რა შედეგები გვაქვს ამ ყოველივეს გათვალისწინებით. 

ფიშერი, საჰაი და ვეგი ნაშრომში "სტაბილიზაცია და ზრდა გარდამავალ ეკონომიკებში: ადრეული 

გამოცდილება" საუბრობენ ახლად ჩამოყალიბებული სახელმწიფოების სავარაუდო ეკონომიკურ 

სტრატეგიებზე. მათი აზრით,  დამოუკიდებლობის მოპოვების შემდეგ, პირველი ნაბიჯი, რომელიც 

პოსტსოციალისტურ ქვეყნებს უნდა გადაედგათ ეკონომიკური სიტუაციის შეცვლის, განახლების, 

სტაბილიზაციისა და განვითარებისთვის, იყო მათი მოდერნიზაცია, რაც ნიშნავს ძველი სისტემიდან 

ახალზე გადასვლას. ჩვეულებრივ, აღნიშნული ცვლილებები გაიგივებული იყო ქვეყნის დასავლურ 

სახელმწიფოდ ჩამოყალიბებასთან. აღნიშნული რეფორმების საფუძველი, რა თქმა უნდა, საბაზრო 

ეკონომიკაზე გადასვლა და ქვეყანაში მიმდინარე დემოკრატიული გარდაქმნებია (Fischer, Sahay, & 

Vegh, 1996). ავტორების მოსაზრება ძველი სისტემიდან ახალზე გადასვლის შესახებ ყველა ქვეყანაში 

სხვადასხვაგვარად შეიძლება აღქმულიყო. პირველ რიგში იმიტომ,რომ პოლიტიკურ-ეკონომიკური 

სვლების გარდა მრავალი დამაბრკოლებელი ფაქტორები არსებობს, როგორებიცაა: ღირებულებითი, 

კულტურული, მენტალური, სოციალური და ა.შ. მათი ერთობლიობა კი ქმნის მოდერნიზაციის 

სხვადასხვა მიმართულებებს. მათ შორის, ზემოთ აღნიშნული გარდაქმნის გზები ყველა ქვეყანამ 

სხვაგვარად გაიარა. ყოველივე განპირობებული იყო განსხვავებებით,რომლებიც არსებობდა ამ 

ქვეყნებს შორის. აქედან გამომდინარე, სტანდარტულად, ის, რაც ერთ ქვეყანაში შეიძლება წარმატების 

საფუძველი ყოფილიყო,შეიძლება მეორე ქვეყანაში არ ემუშავა. რაც რეალობაშიც მოხდა, თუ 

თავდაპირველი გარდაქმნის ეტაპები წარმატებული აღმოჩნდა აღმოსავლეთ ევროპის რიგი 

სახელწიფოებისთვის, საქართველოზე იგივეს ვერ ვიტყოდით. საქართველომ ტრანსფორმაციის 

ოცდაათწლიანი პერიოდი ძალზე მრავალფეროვნად გაიარა და მრავალი თვალსაზრისით, მისი 

ეკონომუკური განვითარება, მათ შორის, ხელისშემშლელი ფაქტორების გაანალიზება  დღეს 

არსებული და მიმდინარე პროცესების შეფასების ძალიან კარგი შესაძლებლობაა. 

საწყის ეტაპზე ეკონომიკის ტრანსფორმაციის ორი მიმართულება განსაზღვრეს: ევოლუციური, 

“შოკური”. ავტორები თვლიან, რომ “შოკური თერაპია” მიზანშეწონილი იყო ფასების 

ლიბერალიზაციისთვის, ეკონომიკური სტაბილიზაციისა და მაკროეკონომიკური ცვლადების 

კორექტირებისათვის. სხვა სფეროებთან მიმართებაში კი ხანგრძლივვადიანი რეფორმები უნდა 

გატარებულიყო (Fischer, Sahay, & Vegh, 1996). ვფიქრობთ, რომ საქართველოსთვის საკმაოდ რთული 

იყო ტრანსფორმაციის ამ გზაზე დადგომა. პირველ რიგში, იმიტომ რომ არ გვყავდა სპეციალისტები, 

რომლებიც თუნდაც, როგორც ავტორები ამბობენ, შეიმუშავებდნენ ,,ხანგრძლივვადიან რეფორმებს“, 

მიუხედავად იმისა, რომ უცხოელი მრჩევლები გვაძლევდნენ რეკომენდაციებს. ქვეყნისთვის რთული 

აღმოჩნდა ახალ სისტემაზე გადაწყობა.  

 ლიბერალიზაციის, სტრუქტურული ტრანსფორმაციისა და სტაბილიზაციის ტრანსფორმაციული გზა 

ნეოკლასიკურ ეკონომიკაზე დაფუძნებულ რევოლუციურ, ე.წ. “შოკურ” მიდგომას მიეკუთვნება და 

საკმაოდ პოზიტიურ გავლენას ახდენს ქვეყნის ეკონომიკურ განვითარებზე. ევოლუციური მიდგომა, 

თავისი არსით გულისხმობს ქვეყნისათვის დამახასიათებელი თავისებურებების გათვალისწინებით 

საბაზრო ეკონომიკაზე გადასვლას, რაც, ნიშნავს გარდაქმნას,ტრანსფორმაციას (Stiglitz, 1996). 

საქართველოში განხორციელებული სტრუქტურული გარდაქმნები უნიკალური გახლდათ, რამეთუ 

ორივე სახის ტრანსფორმაციის მიმართულებას ითვალისწინებდა.  

ნაშრომში „საქართველოს ეკონომიკური ტრანსფორმაცია: დამოუკიდებლობის 20 წელი“ ავტორები 

საუბრობენ 1990 წლიდან 1995 წლამდე პერიოდის ქართულ ეკონომიკაზე.  ეკონომიკა მკვეთრად იყო 

დაცემული, რაც სხვადასხვა ფაქტორებით იყო გამოწვეული, მათ შორის, როგორც უკვე ვთქვით, იმ 

პერიოდში მიმდინარე პოლიტიკური დაპირისპირებებითა და ეთნოპოლიტიკური ომებით. საკმარისია 

ითქვას,რომ წარმოების დონე 5 წლის განმავლობაში 78%-ით შემცირდა. შედარებისთვის შეგვიძლია 

მოვიყვანოთ, აშშ-ში ,,დიდი დეპრესიის“ დროს არსებული ეკონომიკური სტაგნაცია,რომელსაც 3-ჯერ 

აღემატებოდა საქართველოში დაფიქსირებული მაჩვენებლები. (ციხელაშვილი, შერგელაშვილი და 

თოქმაზიშვილი, 2012). 1990-1995 წლებში ჰიპერინფლაცია 3310,6%-მდე გაიზარდა. რამაც გამოიწვია 

სოციალურ-ეკონომიკური პრობლემები,მათ შორის უმუშევრობის დონის მკვეთრი ზრდა, 

შემოსავლების დონის უთანასწორო გადანაწილება და ცხოვრების დონის დაწევა (World Economic 

Outlook Database. 2007). ზემოთ აღნიშნული ინფორმაციის გაანალიზებით,შეგვიძლია ვთქვათ,რომ 

საქართველოში არსებული ჰიპერინფლაცია 3-ჯერ მეტი იყო სხვა პოსტსაბჭოთა ქვეყნებში არსებული 

ინფლაციის საშუალო მაჩვენებლებზე. ამასთან სულ უფრო და უფრო იკიდებდა ფეხს კორუფცია, 

იზრდებოდა დანაშაულებების რიცხვი. ყოველივე ზემოთაღნიშნული, ქვეყანაში ქმნიდა გაუსაძლის 

საცხოვრებელ პირობებს,რომელიც უარესდებოდა ქვეყნის შიგნით არსებული დესტაბილიზაციისა და 

არეულობის ფონზე. 

მნიშვნელოვანია 1995 წელი, როცა ქვეყნის მშვიდობიანი სახელმწიფოებრივი მშენებლობა და 

ეკონომიკის თანდათანობითი ტრანსფორმაცია იწყება, რაც დამოუკიდებლობის მოპოვების შემდეგ, 

პოსტსაბჭოთა სივრცის სხვა ქვეყნებთან შედარებით, საქართველოში, ფაქტობრივად, ყველაზე გვიან 

მოხდა. რეფორმებისა და ინსტიტუციური გარდაქმნების პროცესის დაწყების შედეგად, 1995 წლიდან 

საქართველოს ეკონომიკა კრიზისული მდგომარეობიდან გამოვიდა. 1997 წელს ეკონომიკის ზრდამ 

პიკს მიაღწია, რაც ყველაზე მაღალი მაჩვენებელი იყო “ვარდების რევოლუციამდე”, რამეთუ  მშპ-ს 

ზრდის ტემპმა 10.7% შეადგინა. შემდგომ პერიოდში, მშპ-ს ზრდის  ტემპი მკვეთრად დაეცა, რასაც თან 

დაერთო 1998 წლის გლობალური საფინანსო კრიზისი, რამაც კიდევ უფრო მნიშვნელოვნად შეაფერხა 

ეკონომიკის განვითარება ( Fic, & Saqib, 2006).  

ამ პერიოდიდან დაწყებული, საქართველოს ეკონომიკა მოიცვა მნიშვნელოვანმა კრიზისულმა 

სიტუაციებმა. მათგან უმნიშვნელოვანესი იყო კატასტროფული ინფლაცია, რომელმაც დოლარის და 

ზოგადად უცხოური ვალუტის მნიშვნელობის და ღირებულების ზრდა გამოიწვია ქვეყანაში, რასაც 

დაემატა ე.წ ჩრდილოვანი ეკონომიკის ფესვებისგადგმა ქვეყნის ეკონომიკურ სტრუქტურაში და მის 

კვალობაზე დოლარის ხვედრითი წილის კიდევ უფრო ზრდა. მაგალითისთვის, 2003 წელს 86% გახდა 

დოლარიზაციის კოეფიციენტი,რომელიც თავისი არსით მაქსიმალურ ნიშნულს წარმოადგენდა. ამ 

ყველაფერმა საქართველო დააყენა იმ რეალობის წინაშე,რომ ჩამოყალიბდა ორვალუტიანი 

ზონა,სადაც ეროვნულ ვალუტასთან ერთად  ჩვეულებრივ გამოიყენებოდა დოლარი. განსაკუთრებით 

კი  სამომხმარებლო ხარჯების, მსხვილი სამეწარმეო გარიგებების და საინვესტიციო მიზნებისთვის 

(ციხელაშვილი, შერგელაშვილი და თოქმაზიშვილი, 2012). რეალურად კი, ვფიქრობთ, რომ 

ახლადჩამოყალიბებულ სახელმწიფოს, რომელიც მანამდე სხვა ქვეყნებთან იყო გადაჯაჭვული, 

,,მთელის“ ერთ მცირედ ნაწილს წარმოადგენდა და მათთან ერთად საერთო პროცესებში იყო 

ჩართული, გაუჭირდა ახალ მოდელზე სწრაფად გადასვლა, მორგება. აქედან გამომდინარე, 

ქვეყნისთვის ძნელი იყო უზრუნველყო სახელმწიფო ფინანსების ქმედითუნარიანობა და ამოეღო ის 

გადასახადები, რომლებიც ქვეყნის ბიუჯეტისთვის სასიცოცხლოდ მნიშვნელოვანი იყო. ამას კი, 

ემატებოდა ის ფაქტიც, რომ უმნიშვნელო იყო  სახელმწიფოს ბიუჯეტის ხვედრითი წილი მთლიან შიდა 

პროდუქტში. 1995 წელს მხოლოდ მშპ-ის 5% შეადგენდა, მომდევნო წლებში მაჩვენებელი 12%-ს 

გადასცდა, თუმცა 2004 წლამდე ერთ-ერთი ყველაზე დაბალი იყო მთელს პოსტსაბჭოთა 

სივრცეში.აქედან გამომდინარე, დაზუსტებით შეგვიძლია ვთქვათ,რომ სახელმწიფოს იმდენად სუსტი 

ინსტიტუციური და ფინანსურ-ეკონომიკური შესაძლებლობები ჰქონდა,რომ არ შეეძლო სასიკეთო 

ცვლილებების მოხდენა.  

რაც შეეხება 1994-1998 წლებს, ამ პერიოდში გატარდა სხვადასხვა სახის რეფორმები ეკონომიკის 

სტაბილიზაციის, სტრუქტურული ცვლილებებისა და ლიბერალიზაციისთვის, რომლის მიზანიც ჩვენს 

მიერ ნახსენები ფინანსურ-ეკონომიკურ-ინსტიტუციური განვითარების დონის მიღწევა იყო. შედეგად, 

ცვლილებები განხორციელდა საბანკო სისტემაში. ამავე პერიოდში დამტკიცდა ახალი ეროვნული 

ვალუტა- ლარი.  სწორედ ამ რეფორმებისა და 1996-1998 წლებში ბაქო-სუფსის და 2003-2005 წლებში 

ბაქო-ჯეიჰანის ნავთობსადენის მშენებლობის დამსახურება იყო ის, რომ სწრაფად გაიზარდა ქვეყნის 

ეროვნული შემოსავალი. ამის მიუხედავად, უნდა აღვნიშნოთ ის ფაქტიც, რომ საქართველოს 

განვითარების დონე არ იყო საკმარისი სოციალურ-ეკონომიკური პრობლემების გადასაჭრელად. 

მსოფლიო ბანკის მონაცემებით, 5.3%-დან 6.0%-მდე გაიზარდა იმ ადამიანების რიცხვი, რომელთაც 

1,25$ ნაკლები ჰქონდათ დღიული შემოსავალი და ეს ყველაფერი 4 წლიან შუალედში, 1997-2001 

წლებში. ამ პერიოდის განმავლობაში, თავდაპირველად, თანდათანობით ამუშავდა მცირე და 

საშუალო ბიზნესი, მცირედით,მაგრამ მაინც გაიზარდა ხელფასები, პენსიები, მოსახლეობის 

შემოსავლები, შემცირდა უმუშევართა რაოდენობა. თუმცა 1998-1999 წლებში გლობალურმა 

სავალუტო კრიზისმა უარყოფითად იმოქმედა ქვეყნის ეკონომიკურ ზრდაზე  და შედეგად, 2004 

წლამდე საქართველოს ეკონომიკა  დაბალი ტემპით ვითარდებოდა(World Development Indicators, 

2002)  ვფიქრობთ, ხაზგასასმელია ის ფაქტი,რომ დამოუკიდებლობის მოპოვების შემდგომ, მას შემდეგ 

რაც ქვეყანა ახალი საერთაშორისო სისტემის ნაწილი გახდა გაიზარდა მისი დამოკიდებულება 

მსოფლიოში მიმდინარე ეკონომიკურ კრიზისებზე და ესეც იმიტომ,რომ მიუხედავად 

დამოუკიდებლობისა ფულადი მასის დიდი ნაწილი კლავ რუსეთიდან შემოდიოდა.  

 ეკონომიკაში ერთ-ერთი ყველაზე დიდი პრობლემა 1990-იანი წლების დასაწყისში არსებული 

ჰიპერინფლაციისა და სახელმწიფო ბიუჯეტის მცირე შემოსავლების შემდეგ, 1998 წლის ფინანსური 

კრიზისი იყო, ამიტომაც განვიხილოთ, თუ რითი იყო ის გამოწვეული და როგორ იმოქმედა მან ჩვენი 

ქვეყნის ეკონომიკაზე.  XX საუკუნის ბოლოს მსოფლიოში დაიწყო აზიის ფინანსური კრიზისი, 

რომელმაც განსაკუთრებით აზიის ქვეყნები დააზარალა, მათ შორის  რუსეთი და თურქეთი. კრიზისი 

1998 წლის აგვისტოში, რუსეთში დაიწყო, შემდეგ უკვე ,,დომინოს პრინციპით” ზეგავლენა მოახდინა 

ყოფილ საბჭოთა რესპუბლიკებსა და სოციალისტური ქვეყნების ეკონომიკებზე. კრიზისმა ვალუტის 

კურსის მნიშვნელოვნად დაცემა, ფასების გაზრდა და განვითარების ტემპის შემცირება გამოიწვია ( 

Ellman,  Scharrenborg, 1998). იქიდან გამომდინარე, რომ იმ პერიოდში რუსეთი საქართველოს ყველაზე 

მსხვილი სავაჭრო პარტნიორი იყო, ეკონომიკურმა კრიზისმა შედეგად გააუარესა საქართველოს 

სავაჭრო ბალანსი და გაზარდა იმპორტირებული პროდუქტის ფასები (ციხელაშვილი, შერგელაშვილი 

და თოქმაზიშვილი, 2012). ფინანსური კრიზისის შედეგები საკმაოდ მწვავე იყო, რომელიც  რეალურ 

სექტორშიც გამოვლინდა, მანამდე არსებული არცთუ ისე ძლიერი ეკონომიკის ფაქტობრივი მოშლა 

გამოწვია ვალუტის მნიშვნელოვანმა დევალვაციამ. იმის ფონზე, რომ ეროვნული ვალუტისადმი ასეთი 

უნდობლობა იყო,  დოლარიზაციის კოეფიციენტი ზრდას უწყვეტად განაგრძობდა 2004 წლამდე: 1998 

წლისთვის იყო 69%, 1999 წელს -79%, 2004 წლის დასაწყისში კი თავის მაქსიმუმს  85%-ს მიაღწია. 

არსებული დინამიკის გათვალისწინებით შეგვიძლია ვიფიქროთ, რომ საქართველოში სავალუტო 

კრიზისზე მოქმედებდა როგორც ენდოგენური, ასევე ეგზოგენური ფაქტორები. შედეგად, საბაზრო 

მექანიზმები ვერ მუშაობდა გამართულად,ხოლო გარდაქმნა ნელი ტემპით მიმდინარეობდა. 

კორუფციული მექანიზმებისა და სახელმწიფო ოლიგარქიული წყობის ფორმირებას ხელს უწყობდა 

საბაზრო ეკონომიკაში ძლიერი ადმინისტრაციული ჩარევა. ამას თან ერთვოდა ის ფაქტიც, რომ 

დაბალი იყო მონეტიზაციის დონე, რაც მეტყველებდა ბანკების შეზღუდულ როლზე. (ხარშილაძე, 2015). 

ვფიქრობთ, ასევე მნიშნველოვანი იყო ის ფაქტი, რომ ცვლილებები დოლართან მიმართებით 

პირდაპირპროპორციულად აისახებოდა ქვეყნის ეკონომიკაზე. რამეთუ ეკონომიკის 

არასტაბილურობა და დამოკიდებულება გარე ფაქტორებზე, დამოკიდებული იყო ინვესტიციების 

სიმცირესა და დოლარიზაციის მაღალ მაჩვენებლებზე. 

შედეგად, იმ პერიოდში არსებულ სერიოზულ გამოწვევებს, ფაქტობრივად არშემდგარ 

სახელმწიფოებრიობასა და ზოგადად მძიმე სოციალურ-ეკონომიკურ მდგომარეობას, საქართველოში 

ვარდების რევოლუცია მოჰყვა. რაც თავისი არსით სახელმწიფოს ახლებურად მართვასა და ძირეული 

რეფორმების გატარებას მოასწავებდა (ჩხიკვაძე,2018). მიუხედავად იმისა, რომ პოლიტიკური 

კონტექსტი ეკონომიკური ანალიზისთვის ნაკლებად გამოდგება, აღსანიშნავია, რომ ვარდების 

რევოლუციამ მართლაც გამოიწვია ეკონომიკური გაჯანსაღების, განვითარებისა და წინსვლის 

გარკვეული პერიოდი, რომელიც დადებითად აისახა ქვეყნის პოლიტიკურ-ეკონომიკურ-

ინფრასტრუქტურულ გარდაქმნაზე.  

ეკონომიკური განვითარების სტრატეგიების გასაანალიზებლად მნიშნვნელოვანია რამდენიმე 

რეფორმის ხაზგასმა. მათ შორის, 2004 წლის 6 თებერვლის გადაწყვეტილების, როცა საქართველოს 

კონსტიტუციაში შეტანილ იქნა მთელი რიგი ცვლილებები.  ეს პროგრამა ითვალისწინებდა ქვეყნის 

ეკონომიკური, სოციალური და პოლიტიკური განვითარების პრიორიტეტებს. შემდგომი 

მნიშვნელოვანი გადაწყვეტილება იყო პროგრამა “ერთიანი და ძლიერი საქართველოსთვის 

ეკონომიკური ზრდის, გრძელვადიანი სტაბილურობისა და ევროინტეგრაციის გზით”  მიღება, 

რომელიც ითვალისწინებდა  ბიზნესგარემოს გაუმჯობესებას, ეკონომიკური ზრდის 

უზრუნველყოფას,სიღარიბის დაძლევას და დასაქმების პროგრამების შექმნას, ტურიზმის,აგრარული 

და სხვა სექტორების განვითარებისთვის პირობების შექმნას, საარსებო მინიმუმთან ხელფასების 

გათანაბრებას და ა.შ. ერთ-ერთი უმთავრესი ამოცანა,  ეკონომიკური მდგომარეობის გაძლიერებისა 

და გაუმჯობესებისათვის იყო კანონიერი ეკონომიკური თამაშის წესების აღდგენა და ფინანსური 

დისციპლინის დამყარება. აღნიშნული საკითხის რეალობაში განსახორციელებლად საჭირო იყო 

ჩრდილოვანი სტრუქტურების დანგრევა და მათი მთავარი წარმომადგენლების მიერ მითვისებული 

ქონების სახელმწიფო ბიუჯეტში დაბრუნება, რომელიც შემდგომში გადანაწილდებოდა 

მოსახლეობაზე. სწორედ ამ მიზნით, დააპატიმრეს რამდენიმე მაღალჩინოსანი, რომლებიც წარსულში 

საკმაოდ დიდ კორუფციულ სქემებში იყვნენ გარეულნი. მათი ქონების ჩამორთმევითა და  

გადაუხდელი გადასახადების ამოღებით სახელმწიფოს ბიუჯეტში რევოლუციის შემდგომი პირველი 

სამი თვის განმავლობაში შეტანილი იქნა - 50 მილიონ აშშ დოლარამდე. (კილაძე, 2014). რა თქმა უნდა, 

აღნიშნული რეფორმები დადებითად აისახა ქვეყნის ეკონომიკურ განვითარებაზე. პირველ რიგში 

იმიტომ,რომ ქვეყანას გაუჩნდა ლავირების საშუალება,გაიზარდა შემოსავლები,ბიუჯეტი, რამაც კიდევ 

უფრო დააჩქარა ტრანსფორმაციული ეტაპები. 

ამასთანავე, ქვეყნის საბიუჯეტო პროცესი, საბიუჯეტო სისტემა და ფისკალური პოლიტიკა ორმხრივად 

დაუკავშირდა ქვეყნის ეკონომიკას. ერთი მხრივ, ეს იყო მთავარი ბერკეტი სოციალურ-ეკონომიკურ-

პოლიტიკური რეფორმების გატარებისთვის, მეორე მხრივ კი, სარკისებურად აისახა ეკონომიკური 

გარდაქმნების ტენდეციები ქვეყნის ბიუჯეტზე. კიდევ ერთი მნიშვნელოვანი რეფორმა, რომელიც 

განსაკუთრებული ინტენსივობით წარიმართა გულისხმობდა სახელმწიფო საკუთრებაში არსებული 

ქონების პრივატიზაციის პროცესს. „საპრივატიზაციო პოლიტიკის იდეოლოგია ეფუძნებოდა 

ეკონომიკის, შემდგომ კი რეფორმების კოორდინირების სახელმწიფო მინისტრის, კახა ბენდუქიძის 

ფრაზას “ყველაფერი იყიდება, სინდისის გარდა“ (კილაძე, 2014). 2003-2010 წლებში 4 280 ობიექტის 

პრივატიზაცია მოხდა, რომლიდანაც მიღებული შემოსავალი 1.6 მილიარდი $ იყო (პავლიაშვილი, 

2012). პრივატიზაცია შეეხო როგორც მცირე საწარმოებს, ისე მსხვილ საწარმოებს და მიწას. 

პრივატიზაციის პროცესში გატარებულმა პოლიტიკამ, მოიცვა არასამეწარმეო ობიექტებიც, 

როგორიცაა  შენობები ქალაქის ცენტრალურ უბნებში და სხვა.  თუმცა ამის საპირისპიროდ უნდა 

ითქვას,რომ პრივატიზების პოლიტიკა არ აღმოჩნდა მყისიერი, სწრაფი. დღესაც დაუსრულებელია იმ 

პერიოდში დაწყებული ეს რეფორმა. თავისი არსით საკმაოდ პოზიტიური შინაარსის რეფორმა  

სისრულეში ვერ იქნა მოყვანილი. მიუხედავად ამისა, ყოველივე ამან გამოიწვია ფასების ზრდა უძრავ 

ქონებაზე, რამეთუ დიდი რაოდენობით შემოედინებოდა უცხოელი ინვესტორები და კომერციული 

ბანკები  საქართველოში და ატარებდნენ უძრავი ქონებისა და მშენებლობის სფეროში 

განსაკუთრებულ პოლიტიკას, რაც შენარჩუნდა 2008 წლის აგვისტოს ომამდე. (ციხელაშვილი, 

შერგელაშვილი და თოქმაზიშვილი, 2012).  

მაკგოლდრიკი  აღნიშნავს, 2004-2008 წლებს, როდესაც მაკროეკონომიკურ და ინსტიტუციურ 

რეფორმებთან ერთად ინვესტიციური კლიმატი გაუმჯობესდა, რამაც გამოიწვია საშუალო წლიური 

მთლიანი შიდა პროდუქტის ზრდა 9.3%-მდე. (მაკგოლდრიკი, 2011). თუმცა ქვეყნის ეკონომიკურ 

წინსვლას მეტწილად ხელი შეუშალა 2008 წლის რუსეთ-საქართველოს ომმა, რომელმაც გამოიწვია 

მშპ-ს დაცემა 2,3 %-მდე. თანხმლებ მოვლენებს შორის აღსანიშნავია გლობალური ფინანსური კრიზისი 

და საგარეო საფრთხეები. საქართველოს  საკმაოდ მტკინვეულად შეეხო ეს ცვლილებები, რამაც 

გამოიწვია დესტაბილიზაცია თითქმის ყველა სექტორში. 

აგვისტოს ომის შემდგომ შელახული იმიჯისა და შიდა პროტესტების ფონზე, საინტერესოა 2009 წლის 

შემდგომი პერიოდი,როდესაც საქართველომ დაიწყო დროებითი ეკონომიკური შოკიდან გამოსვლა 

და ორიენტირებული გახდა  პოზიტიურ შედეგებზე, რამეთუ 2010 წლიდან იგრძნობოდა ეკონომიკურ 

სექტორში ზრდადობის კოეფიციენტები.  

საერთო ჯამში, შეგვიძლია გამოვყოთ მთელი რიგი დადებითი მაჩვენებლები. ექსპერტთა საკმაოდ 

დიდი ნაწილი მიიჩნევს, რომ საქართველოში გატარებული ეკონომიკური რეფორმები ჰაიეკისა(ფონ 

ჰაიეკი) და მიზესის(ფონ მიზესი) ეკონომიკური თეორიების რეალობაში ასახვის საკმაოდ 

თანმიმდევრული მცდელობა იყო. ჰაიეკი მიიჩნევდა, რომ უნდა შეიქმნას პროგრესისთვის 

ხელსაყრელი პირობები და არა ,,დაგეგმილი პროგრესი“, საქართველოს კურსი, ღია საბაზრო 

ეკონომიკა, ბიზნესის კეთების სიმარტივე და ა.შ ნამდვიალად ქმნიდა ხელსაყრელ პირობებს უცხოური 

პირდაპირი ინვესტიციების მოზიდვისა და ქვეყნის ეკონომიკური განვითარებისთვის. საქართველოს 

წარმატებები საერთაშორისო ასპარეზზეც აღიარეს. მაგალითისთვის,  მეწარმეობის სფეროს მუდმივად 

გაუმჯობესების მცდელობისთვის 2005-10 წლებში მსოფლიო ბანკმა საქართველო მსოფლიოს წამყვან 

რეფორმირებად ქვეყანად დაასახელა(World Bank: Doing Business, 2011). განვითარების ერთ-ერთი 

საწინდარი გახლდათ სახელმწიფოს მიერ მართულ კაპიტალიზმზე გადასვლისკენ მიმართული კურსი, 

რომელიც ნელ-ნელა ანაცვლებდა ნეოლიბერალიზმს.  

ქრისტიან ტიმი სახელმწიფო ხელისუფლების გადადგმული ნაბიჯებიდან გამოარჩევს  ინსტიტუციურ 

რეფორმებს, რომელიც გულისხმობდა ინტენსიურ დერეგულირების პოლიტიკასა და ეკონომიკაში 

ჩარევის შეწყვეტას. იგი თავის მხრივ ლიბერტარიანიზმთან ასოცირდებოდა და საქართველოს 

ხელსაყრელ სიტუაციას განაპირობებდა, გამომდინარე საერთაშორისო მხარდაჭერისთვის(Timm, 

2014). საქართველოს წარმატება ასევე განაპირობა ფაქტმა, რომლითაც  მსოფლიოში ყველაზე უფრო 

ხელსაყრელ ადგილად ჩაითვალა ფირმების დაარსებისა და მეწარმეობის წამოწყებისთვის, რამეთუ 

მხოლოდ ორი განაცხადის დამუშავება იყო საჭირო საქართველოში საწარმოს დასაფუძნებლად, 

ამასთან არ წარმოადგენდა აუცილებელობას მინიმალური კაპიტალი(Heritage Foundation, Index of 

Economic Freedom). თუმცა კრიტიკისთვის, უნდა აღინიშნოს რიგი უარყოფითი ფაქტორებიც, 

როგორებიცაა:არაფორმალური სახელმწიფო ჩარევები, სტრატეგიული ჩამორთმევები, იძულებითი 

ჩუქებები და ინტერვენციები. ხშირი იყო შემთხვევები, როდესაც სხვადასხვა სახელმწიფო ორგანოები 

იბარებდნენ ბიზნესმენებს და აიძულებდნენ სახელმწიფოსთვის გადაეცათ თავიანთი ქონება, რაც 

55 55 



ბიბიჩაძე/ქოროღლიშვილი / სტუდენტთა ჟურნალი სოციალურ მეცნიერებებში / ივლისი, 2022 

 

საკმაოდ დაძაბულ ფონს ქმნიდა და გამოიწვია კიდეც მოსახლეობის ნეგატიური განწყობილებების 

შექმნა.  

თუმცა შელახული იმიჯის გამოსასწორებლად ხელისუფლებამ დაამტკიცა  სახელმწიფოს მიერ 

მართული განვითარების პროგრამა, რომელიც ითვალისწინებდა ისეთი ფორმალური თუ 

არაფორმალური ინსტიტუტების გამოყენებას, რომლებიც სხვა დროს გამოიყენებოდა პოლიტიკური 

მიზნების მისაღწევად, ამ შემთხვევაში კი მსგავსი სახის ინსტიტუტების ჩართულობამ შესაძლებელი 

გახადა ,,ძალა“ მიმართული ყოფილიყო ეკონომიკური განვითარებისკენ(ტიმი, 2017). ყოველივე 

ზემოაღნიშნული, გვაძლევს საშუალებას დავასკვნათ, რომ საქართველოს ეკონომიკური წინსვლა  

ნამდვილად შესამჩნევი იყო, რასაც ცხადჰყოფს საერთაშორისო აღიარებებიც, თუმცა ხელისუფლებაში 

მყოფი პირების სამსახურეობრივი მოვალეობის ბოროტად გამოყენების ფაქტებმა მნიშვნელოვნად 

დააზარალა ქვეყანა და შექმნა ნდობის დეფიციტი. 

2013 წლიდან დღემდე ეკონომიკური პოლიტიკა შეგვიძლია ორ ნაწილად დავყოთ, პანდემიამდე და 

პანდემიის შემდგომი. პანდემიამდე, 2019 წლამდე გრძელდებოდა ის კურსი,რომელიც 2009 წლიდან 

ტარდებოდა. შესაბამისად,რაიმე რადიკალური ცვლილება არ ყოფილა ეკონომიკური განვითარების 

მხრივ. ყოველივე გულისხმობდა,  ბიზნესის სიმარტივეზე ორიენტირებულ ღია პოლიტიკას, რომელიც 

კონცენტრირებულია ტურიზმისა და პირდაპირი უცხოური ინვესტიციების მოზიდვაზე. 10 წლის 

განმავლობაში გატარებულ ეკონომიკურ კურსში შეგვიძლია გამოვყოთ რუსეთთან ურთიერთობის 

ცვლილება, რეგიონული კრიზისი, პანდემიური და პოსტ პანდემიური ეკონომიკური ძვრები. თუ 

პანდემიამდე ქვეყნის ეკონომიკა მთავრობის პოლიტიკას უკავშირდებოდა და ნაკლებად იყო 

დამოკიდებული მსოფლიოში მიმდინარე პროცესებთან, პანდემიის პერიოდში კრიზისი მთელს 

მსოფლიოს შეეხო. (ნამჩავაძე, 2020). ქვეყანა კვლავ რთული ეკონომიკური გამოწვევების წინაშე 

დადგა.  შესაბამისად, ქვეყნის ეკონომიკური პოლიტიკის დაგეგმვისას უნდა იქნას გათვალისწინებული  

საერთაშორისო ეკონომიკური კრიზისი, არასტაბილურობა და გაურკვევლობა, რომლებიც ზრდის 

საფრთხეებს და რისკს ქვეყნის ეკონომიკური დამოუკიდებლობის მიღწევისთვის. საქართველოს 

ეკონომიკური განვითარება დაკავშირებულია ერთმანეთთან დაკავშირებულ კომპლექსურ 

საკითხებთან, რომელთა რეალობაში განხორციელება ასევე მოითხოვს თითოეული სიტუაციის 

ინდივიდუალურ შეფასებას და გაანალიზებას. 

მეთოდოლოგია 

ჩვენი სტატია მიზნად ისახავდა, შეგვესწავლა, ეკონომიკური განვითარების როგორი გზა განვლო 

ქვეყანამ 1990-იანი წლებიდან დღემდე. საკვლევი კითხვიდან გამომდინარე გვსურდა, დაგვედგინა, თუ 

რა გავლენას ახდენს ეკონომიკური გარდაქმნის სტრატეგიები საქართველოს ეკონომიკურ 

განვითარებაზე. არსებული საკითხის სიღრმისეულად შესასწავლად და საკვლევ კითხვაზე პასუხის 

გასაცემად გამოვიყენეთ  თვისებრივი და რაოდენობრივი კვლევის მეთოდები. კერძოდ, გავეცანით 

პირველად, მეორეულ და მესამეულ წყაროებს. განვიხილეთ უხცოელი და ქართველი მეცნიერების, 

დარგის ექსპერტების შეფასებები და ნაშრომები. ასევე სამთავრობო თუ კერძო სექტორის 

დოკუმენტები. მაგალითად, სტაბილიზაციისა და ეკონომიკური ზრდაზე გადასვლის ტემპების 

შესასწავლად გამოვიყენეთ ამერიკელი ეკონომისტის სტენლი ფიშერის, რატნა საჰაის და კარლოს ეი 

ვეგის სტატია,რომელიც გამოქვეყნებული იქნა ეკონომიკური პერსპექტივების ჟურნალში, 

პოსტკომუნისტური სახელმწიფოების ეკონომიკური განვითარების და დამაბრკოლებელი 

ფაქტორების გასაანალიზებლად კი გამოვიყენეთ ქართველი ეკონომისტის ვლადიმერ პაპავას 

ნაშრომი ,,პოსტკომუნისტური კაპიტალიზმის პოლიტიკური ეკონომია და საქართველოს ეკონომიკა“ 

და ა.შ. ამასთან გამოვიყენეთ გაერთიანებული ერების ორგანიზაციის განვითარების პროგრამის 

(UNDP), ეკონომიკის სამინისტროსა და სხვა სამთავრობო თუ არასამთავრობო საიტები. 

დამატებით, ერთმანეთს შევადარეთ  სხვადასხვა სახის სტატისტიკური მონაცემები, რომლებიც ავიღეთ 

ისეთი საიტებიდან,როგორიცაა: World Economic Outlook Database,World Development Indicators, 

Heritage Foundation, World Bank-ის და სხვა მნიშნველოვანი სტატისტიკური მონაცემების ბაზებიდან.  

შედეგები/დისკუსია  

 სხვადასხვა ავტორის მოსაზრებების და არსებული სტატისტიკური ინფორმაციების გაანალიზებით 

შეგვიძლია სწორად გამოვკვეთოთ ის მნიშვნელოვანი გარდაქმნები,რომლებიც საქართველოს 

ეკონომიკური განვითარების 30 წელიწადში მოხდა. დამოუკიდებელი, ლიბერალური და სტაბილური 

საბაზრო ეკონომიკისთვის გარკვეული საფუძველის ჩამოყალიბება, ეკონომიკური ლიბერალიზაციის 

დონის გამტკიცება და  ინსტიტუტების დემოკრატიზაციამ რა თქმა უნდა, გამოიწვია პოზიტიური 

ცვლილებები, თუმცა ამასთან გამოიკვეთა რიგი მნიშვნელოვანი პრობლემებიც. ყურადღებას 

გავამახვილებთ 2012 წლიდან დღემდე პერიოდზე,რამეთუ უკეთ დავინახოთ განვითარების 

პერსპექტივები და შედეგად ემპირიულად გავაანალიზოთ ე.წ შედეგების მატრიცა.   

პირველ რიგში, გამოვყობთ შემოსავლებს,რომლებიც სოციალურ-ეკონომიკური მდგომარების 

გაუმჯობესებასთან პირდაპირ კავშირშია. როგორც ვიცით, მოსახლეობის შემოსავლების მატებას 

ეკონომიკური ზრდა განაპირობებს. ეკონომიკური ზრდის ტემპების შედარებისთვის ავიღოთ 2011-12 

წლები, სადაც საშუალოდ ეკონომიკური ზრდა 6,9% იყო, ხოლო 2013-19 წლებში 4,1%. მაგალითად 

მოყვანილი სტატისტიკური მონაცემები ცხადჰყოფს, რომ ეკონომიკური ზრდა შემდგომ წლებში 

შემცირდა. ამით შეგვიძლია დავასკვნათ, რომ ეკონომიკური ზრდის კოეფიციენტი 2011-12 წლების 

ზღვარში რომ დარჩენილიყო ერთ სულ მოსახლეზე შემოსავლები დაახლოებით 41%-ით 

გაიზრდებოდა.  

საქართველოს ეკონომიკური განვითარების ერთ-ერთი ყველაზე ხელისშემშლელი პრობლემა არის 

უმუშევრობა, რომელიც რა თქმა უნდა პირდაპირ უკავშირდება ეკონომიკას. 2016 წლიდან დღემდე 

დასაქმებულთა რაოდენობა მცირდება. აქვე უნდა გამოვყოთ დასაქმებულთა ორი კატეგორია: 

თვითდასაქმებულები და დაქირავებით დასაქმებულები, რომელთა  თანაფარდობა საქართველოში 

არაერთგვაროვანია. პირველ კატეგორიაში შედის ტაქსის მძღოლები, სოფლის მეურნეობაში 

დასაქმებულები, ინდივიდუალური მეწარმეები, რეპეტიტორები და ა.შ. აღსანიშნავია, რომ მათი რიცხვი 

ბოლო წლების მონაცემებით იზრდება, დაქირავებით დასაქმებულთა ხარჯზე. პრობლემას 

წარმოადგენს მოსახლეობის დამოკიდებულება დასაქმებასთან დაკავშირებით, რომელთა აღქმაშიც 

დასაქმებული დაქირავებით დასაქმებულს ნიშნავს. საბოლოოდ უნდა ვთქვათ, რომ საქართველოში 

უმუშევრობის პრობლემის გადაჭრა საკმაოდ ნელი ტემპით მიდის და თუ ამას გავითვალისწინებთ 

მინიმუმ 5 ათწლეული დასჭირდება უმუშევრობის დამარცხებას. ამ მხრივ უნდა გამოვყოთ  გადაჭრის 

გზებიც, რომლებიც კავშირშია ეკონომიკურ ზრდასთან, რამეთუ მხოლოდ ეკონომიკური ზრდით 

შეგვიძლია დავძლიოთ უმუშევრობის პრობლემა. ვფიქრობთ, რომ მთავრობამ მათი საქმიანობის 

შეფასების ერთ-ერთ კრიტერიუმად სწორედ სამუშაო ადგილების ზრდა უნდა დაისახოს. 

უმნიშვნელოვანეს პრობლემას წარმოადგენს ინფლაცია და ლარის გაუფასურება. განსაკუთრებით 

პანდემიის შემდგომ შეინიშნება სამომხმარებლო საქონელსა და მომსახურებაზე ფასების ზრდა. თუ 

შევადარებთ 2012- 2020 წლებს ჯამში დაახლოების 32,4 % არის გაზრდილი ფასები. არასტაბილურობამ 

და გაურკვევლობამ ბიზნესიც დააზარალა, რის გამოც იკლო საქართველოში შემომავალმა უცხოურმა 

ინვესტიციებმა, ხოლო ადგილობრივი წარმოების დიდი ნაწილი ან გაკოტრდა, ან კრიტიკულ ზღვარს 

მიუახლოვდა. 

პანდემიამდე ქვეყნის შემოსავლების დიდი ნაწილი ტურიზმზე მოდიოდა, აღსანიშნავად ისიც გვეყოფა, 

რომ 2012 წელთან შედარებით 2019 წელს 2-ჯერ მეტი ვიზიტორი შემოვიდა. თუმცა 2020 წლის 

მარტიდან, კოვიდ პანდემიის გავრცელების შემდგომ, რასაც მსოფლიოს მასშტაბით მოჰყვა უმკაცრესი 

შეზღუდვები,ქვეყნის მასშტაბით ვიზიტორების რაოდენობამ 95%-ით მოიკლო, რამაც ცხადჰყო, რომ 

ეკონომიკური ზრდის მთავარ მიმართულებად ტურიზმი საკმაოდ სახიფათოა, გამომდინარე 

საერთაშორისო დღისწესრიგში მომხდარი ცვლილებებისა. აქედან გამომდინარე, ქვეყნის 

ეკონომიკური მდგომარეობის გამოსწორების მიზნით კრიტიკულად მნიშვნელოვანია პირდაპირი 

უცხოური ინვესტიციების მოზიდვა. თუ გავითვალისწინებთ 2012 წლიდან დღემდე უცხოურ 

ინვესტიციებს, ძირითადად ტრანსკავკასიური მილსადენების მშენებლობაზე მოდის, ანუ მომგებიანია 

ტრანსპორტისა და კავშირგაბმულობის სექტორი, შემდეგ ადგილს იკავებს საფინანსო სექტორი, 

ენერგეტიკა და მშენებლობა. თუ პანდემიურ ფონს გავითვალისწინებთ, 2020 წლის დასაწყისში 

პირდაპირი უცხოური ინვესტიციები 26%-ით შემცირდა, რაც გასაკვირი არ არის გამომდინარე 

მსოფლიოში შექმნილი ეკონომიკური კრიზისიდან. ამასთან აღსანიშნავია, ქვეყნის საგარეო და 

საშინაო  სახელმწიფო ვალი, რომელიც 2012 წლიდან მოყოლებული იზრდებოდა. უნდა აღნიშნოს 

ერთი ფაქტორიც, ლარში გამოხატული საგარეო ვალის ზრდა, გარდა მთავრობის მიერ გადადგმული 

საკამათო ნაბიჯებისა უკავშირდებოდა ლარის კურის დაცემასაც. ამასთან პანდემიამ და 

პოსტპანდემიურმა სიტუაციამ საკმაოდ რთულ მდგომარეობაში ჩააყენა ქვეყნის ეკონომიკა, 

მიუხედავად მთავრობის სუბსიდირებისა, ქვეყნის მოსახლეობა კვლავ განაგრძობს გაღარიბებას, ეცემა 

სოციალურ-ეკონომიკური კეთილდღეობის დონეც. 2021 წელს მთავრობის ვალი კრიტიკულ დონეს, 

მშპ-ს 60% გადასცდა, ქვეყნის საგარეო ვალი კი მშპ-ს  107%-ზე მეტი, რამაც კიდევ უფრო გაართულა 

ქვეყნის სოციალურ-ეკონომიკური მდგომარეობა და მოსახლეობის კეთილდღეობის დონე. 

საბოლოოდ,  შეგვიძლია დავასკვნათ, რომ ლარი გაუფასურებულია დაახლოებით 85%-ით, 138%-ით 

არის გაზრდილი საწვავის ფასი, 112 %-ით არის გაზრდილი საქონლისა და მომსახურების ფასი, ხოლო 

პირდაპირი ინვესტიციების 72%+ მოდის ემიგრანტებზე, ყოველივე ეს საკმაოდ სკეპტიკური მომავლის 

ხედვას იძლევა. 

დასკვნა 

 ქვეყნის დამოუკიდებლობის მოპოვებიდან დღემდე ეკონომიკური მდგომარეობა რამდენჯერმე 

შეიცვალა. თუმცა უნდა აღინიშნოს,რომ ეკონომიკურ  განვითარებასა და  კრიზისული მდგომარეობის 

გადაჭრაში  ხელს გვიშლის ისეთი ფუნდამენტური პრობლემები,როგორებიცაა: რუსეთის ოკუპაცია, 

საერთაშორისო სისტემის ცვლილება, განათლების დაბალი დონე, ლოჯისტიკური შეზღუდულობა, 

სასამართლო სისტემის გაუმართაობა, ხელისუფლების არათანმიმდევრული ნაბიჯები და საკმაოდ 

დიდი საგარეო სახელმწიფო ვალი.   

ეკონომიკური განვითარების სტრატეგიების შესწავლიდან გამომდინარე დავასკვენით,რომ  

საქართველოში სავალუტო კრიზისზე მოქმედებდა როგორც ენდოგენური, ასევე ეგზოგენური 

ფაქტორები. შედეგად, თავდაპირველად საბაზრო მექანიზმები ვერ მუშაობდა გამართულად,ხოლო 

გარდაქმნა ნელი ტემპით მიმდინარეობდა. კორუფციული მექანიზმებისა და სახელმწიფო 

ოლიგარქიული წყობის ფორმირებას ხელს უწყობდა საბაზრო ეკონომიკაში ძლიერი 

ადმინისტრაციული ჩარევა. ამას თან ერთვოდა ის ფაქტიც, რომ დაბალი იყო მონეტიზაციის დონე, რაც 

მეტყველებდა ბანკების შეზღუდულ როლზე. ამასთანავე, ეკონომიკის არასტაბილურობა და 

დამოკიდებულება გარე ფაქტორებზე დამოკიდებული იყო ინვესტიციების სიმცირესა და 

დოლარიზაციის მაღალ მაჩვენებლებზე. ეს იმ ფონზე,რომ ცვლილებები დოლართან მიმართებით 

პირდაპირპროპორციულად აისახებოდა ქვეყნის ეკონომიკაზე. 

მთლიანობაში, შეგვიძლია ვთქვათ, რომ 1990-იანი წლებში საქართველოს ეკონომიკა საკმაოდ 

არაერთგვაროვნად განვითარდა. 1998 წლის სავალუტო კრიზისმა შემდგომი სტრუქტურული 

რეფორმების შეფერხება და ეკონომიკური ზრდის ტემპის დაცემა გამოიწვია. ამის შემდეგ, 

საქართველოში “უძრაობის პერიოდი” დაიწყო, რომელმაც თითქმის 2003 წლამდე გასტანა. „უძრაობის 

პერიოდი“ პირდაპირ უკავშირდებოდა უმოქმედობას, რამაც მოსახლეობის სოციალური 

დიფერენციაცია კიდევ უფრო გააძლიერა და  გამოიწვია არალეგალური ეკონომიკის მასშტაბების 

გაზრდა. გაიყინა ხელფასები, პენსიები, რამაც გამოიწვია მცირე ნაწილის შემოსავლების ზრდა და 

გამდიდრება. გაჩნდა ე.წ ელიტები, რომლებმაც ხელში ჩაიგდეს ქვეყნის პოლიტიკურ-ეკონომიკური 

სადავეები.  ამ ყველაფერმა წარმოშვა ელიტების პრობლემა, რომელიც ჩვეულებრივ მოსახლეობას 

მძიმე ტვირთად აწვებოდა მხრებზე. ამ ყველაფრის მიუხედავად ქვეყანაში მიმდინარეობდა 

ინსტიტუციური ცვლიბებები,რომლებიც თავისი არსით ნამდვილად წინააღმდეგობრივად 

იმართებოდა, თუმცა, მთლიანობაში, დადებითად აისახებოდა ქვეყნის ეკონომიკურ წინსვლაზე და  

გზას უკვალავდა ლიბერალური საბაზრო ეკონომიკის განვითარებას. 2003 წლის შემდგომ ქვეყნის 

წინაშე არსებული სოციალურ-ეკონომიკური ხასიათის პრობლემებს შორის აღსანიშნავი იყო 

ენერგეტიკული და საბიუჯეტო კრიზისი, უმუშევრობის მაღალი დონე და სიღარიბე, რასაც ემატებოდა 

მოშლილი სახელმწიფო ინსტიტუტები და სტრუქტურები, ღრმად გამჯდარი კორუფცია და კლიმინალი. 

ქვეყნის არსებულ მდგომარეობაზე კარგად მეტყველებს აშშ-ს ელჩ რიჩარდ მაილსის სიტყვა, როცა 

საქართველოზე განაცხადა, რომ ის არასდროს ყოფილა ისეთ ქვეყანაში, სადაც საქართველოს 

მსგავსად იგრძნობოდა უიმედობა, როგორც მოსახლეობაში, ისე მთავრობაში(ჩხიკვაძე, 2018). თუმცა 

გატარდა მთელი რიგი ეკონომიკური რეფორმები, რომლებიც გულისხმობდა ეკონომიკური 

გაჯანსაღების ფისკალური და მონეტარული პოლიტიკის სრულყოფას, კორუფციიდან 

გათავისუფლებას და ა.შ. პარალელურად აქტიურად მიმდინარეობდა სამეწარმეო გარემოს 

გაჯანსაღება, საკანონმდებლო ბაზისის შეცვლა, ბიუროკრატიის შემცირება, კორუფციიდან მისი  

გათავისუფლება, სახელმწიფო მოხელეების პასუხისმგებლობისა და მათი შრომის ანაზღაურების 

გაზრდა. ამ ყველაფერს მოჰყვა კონსტიტუციის შეცვლა,რომლითაც გაუქმდა ძველი და  ჩამოყალიბდა 

ახალი სტრუქტურები. 

რეფორმებმა გამოიწვია საქართველოს სავაჭრო საზღვრების გაფართოვება, რამაც გაამარტივა 

ექსპორტ-იმპორტის პროცედურები, გაუმჯობესდა საინვესტიციო გარემო, თავისუფალი სავაჭრო 

ხელშეკრულებების დადებით რეგიონულ და მთავარ სავაჭრო პარტნიორებთან განხორციელდა 

სავაჭრო ურთიერთობების დივერსიფიცირება, გამარტივდა სატარიფო და არასატარიფო 

რეგულირება, შემცირდა გადასახადის განაკვეთი და სახეები, ასევე, ლიცენზირების და ნებართვების, 

თავისუფალი კონკურენციის ბარიერები საბაჟოს, საკუთრების რეგისტრაციის გამარტივებით, 

შეიცვალა და გაუმჯობესდა კრედიტებზე ხელმისაწვდომობა და შრომის რეგულირება. უნდა 

აღინიშნოს, რომ ადგილობრივი საწარმოების კონკურენტუნარიანობაზე ზეგავლენა მოახდინა 

საქართველოში თავისუფალი სავაჭრო რეჟიმის ფორმირებამ, რის შედეგადაც შეიქმნა გარკვეული 

სტიმული მათი რესტრუქტურიზაციისათვის. იგი გულისხმობდა ეფექტურ და მოქნილ რეაგირებას 

საბაზრო მოთხოვნების შესაბამისად, თუმცა, ეს რეჟიმი თანაბრად სარგებლიანი ვერ აღმოჩნდა 

ადგილობრივი საწარმოებისათვის.  იმ პირობებში, როდესაც მოხმარება იზრდებოდა და ქართული 

ეკონომიკის მწარმოებლური შესაძებლობები განსაკუთრებით კონკურენტუნარიანი არ იყო, 

თავისუფალმა ვაჭრობამ იმპორტის მოცულობის მკვეთრი ზრდა გამოიწვია და სავაჭო დეფიციტი 

გაზარდა. ამასთანავე, თავისუფალი ვაჭრობის საშუალებით კიდევ უფრო ნათლად გამოვლინდა 

ქართული ეკონომიკის დაბალი კონკურენტუნარიანობა როგორც ინდუსტრიულ, ისე აგრარულ 

სექტორებში. ამას დაერთო ისიც, რომ თავად ვაჭრობამაც ვერ შექმნა პირობები ამ 

კონკურენტუნარიანობის ზრდისთვის. 

საბოლოოდ, შეგვიძლია ვთქვათ, რომ გატარებული რეფორმების პოზიტიურ მახასიათებლებთან 

ერთად საკმაოდ ბევრი შეცდომა იქნა დაშვებული სახელმწიფო ეკონომიკის მართვაში. 

ნეოლიბერალურმა რეფორმებმა, რომლებიც წესით დადებითი შედეგების მომტანი და ლიბერალური 

საბაზრო ეკონომიკის ჩამოყალიბების საწინდარი უნდა ყოფილიყო ვერ გაამართლა, რამეთუ 

არაფორმალური, სახელმწიფოსგან მართული კაპიტალიზმი შეიქმნა. ამ ყველაფერს მოჰყვა 

წინააღმდეგობრიობით აღსავსე აქტორთა ქცევები, რომლებიც ხშირ შემთხვევაში, საკმაოდ 

ლოგიკურად დესტაბილიზაციას იწვევდნენ. 

2013-19 წლებში ეკონომიკა გაიზარდა, თუმცა ამას ხელი არ შეუწყვია უმუშევრობის შემცირებისთვის, 

მეტიც თუ უმუშევრობის შემცირების ტემპები ასე გაგრძელდება, საქართველოში ეს პრობლემა 

ვერსადროს იქნება დაძლეული, რა თქმა უნდა, თუ ქვეყნის მოსახლეობის დიდი ნაწილი ემიგრაციაში 

არ წავიდა, ეს კი სხვა მრავალ მწვავე პრობლემას გამოიწვევს, მათ შორის დემოგრაფიულს. 

დღესდღეობით სახეზე გვაქვს გაზრდილი ფასები, როგორც სამომხმარებლო,ისე მომსახურების 

სფეროში,  უმუშევრობის დონე, გაუფასურებული ლარი დოლართან მიმართებით. ამასთან  შავი ზღვის 

აუზში არსებული უსაფრთხოების პრობლემები, რეგიონული კონფლიქტები, დაპირსპირებები, 

განსაკუთრებით რუსეთ-უკრაინის ომი, რომელიც ქმნის საკმაოდ ბუნდოვან და საფრთხის მომცველ 

სიტუაციას. ქვეყანას ახლო მომავალში მძიმე ტვირთად დააწვება რუსეთიდან შემომავალი მიგრანტთა 

რაოდენობა, რომელთა რეალური ზრახვები უცნობია. რუსეთის ფაქტორი განსაკუთრებით 

აღსანიშნავია. ქვეყნის ეკონომიკური კურსის ცვლილებამ რუსეთთან მიმართებით, გამოიწვია 

დამოკიდებულება, რამაც შეასუსტა ქვეყნის უსაფრთხოება. ეს კი ნიშნავს იმას,რომ მიუხედავად 

რუსეთიდან შემოსავლების ზრდისა, შემცირდა ჩვენი ქვეყნის დამოუკიდებლობა რიგ პოლიტიკურ-

ეკონომიკურ საკითხებთან დაკავშირებით. თუმცა უახლესი ისტორია, განსაკუთრებით პანდემიის 

პერიოდი და რუსეთის მიმართ საერთაშორისოდ დაწესებული სანქციები მოწმობს, რომ თუ გაწერილი 

იქნება სამოქმედო გეგმა რუსეთზე დამოკიდებულების შემცირება საკმაოდ ლოგიკური ხასიათს იძენს. 

მაგალითისთვის, შეგვიძლია მოვიყვანოთ 2020 წელი, როცა განულებული ტურიზმის ფარგლებში 

საქართველომ მძიმე ეკონომიკურ პირობებს გაუძლო. ასევე საინტერესოა, თანამედროვე 

გეოპოლიტიკური კრიზისის ფონზე რუსეთთან ეკონომიკური ურთიერთდამოკიდებულების შემცირების 

აუცილებლობა. (ნამჩავაძე, 2020).  მისმა აგრესიამ უკრაინის წინააღმდეგ და საერთაშორისო 

საზოგადოების მკვეთრმა რეაგირებამ საქართველოს მისცა შანსი გახდეს ევროკავშირის წევრობის 

კანდიდატის სტატუსი, რაც უკავშირდება ახალ შესაძლებლობებს, რაც ჩვენმა ქვეყანამ უნდა 

გამოიყენოს.  

საბოლოოდ, საქართველოს ეკონომიკური განვითარების ისტორიის შესწავლამ ცხადჰყო სისტემური 

რეფორმების აუცილებლობა განათლებასა და სოფლის მეურნეობაში, ეკონომიკური 

შესაძლებლობებისა და გადამზადების ხელმისაწვდომობის გაზრდა და ისეთი გარემოს შექმნა, სადაც 

ყველა დაინტერესებული მხარე, მათ შორის მთავრობა, კერძო სექტორი, სამოქალაქო საზოგადოება 

და მოქალაქეები, ჩართულია მდგრადი განვითარების პროცესში. საქართველოს ეკონომიკური 

მდგომარეობის შესწავლამ 1990-იანი წლებიდან დღემდე გვაჩვენა თუ რაოდენ 

ურთიერთსაწინააღმდეგოა ეკონომიკური მდგრადობის მიღწევა ქვეყნისთვის. ეკონომიკური შოკი, 

დესტაბილიზაცია, გაჯანსაღება იგრძნობოდა თითქმის მთელი 30 წელიწადის განმავლობაში,  თუმცა 

აშკარა პოზიტიური, ხანგრძლივ დროზე გათვლილი წინსვლა ვერ იქნა მიღწეული. სხვადასხვა დროს 

სხვადასხვა ფაქტორები იყო ამის გამომწვევი. საერთაშორისო ფინანსური კრიზისი, თანამდებობის 

პირების გადაცდომები, შერჩევითი სამართალი,რეგიონული კონფლიქტები და შიდა დაპირსპირება 

ერთ-ერთ უმნიშვნელოვანეს როლს ასრულებს ეკონომიკურ სტაგნაციაში.  

გავაანალიზოთ, თუ როგორ აისახება ქვეყნის სოციალურ-პოლიტიკური პრობლემები ქართულ 

პოპულარულ მუსიკის ჟანრში, რეპში და შევუსაბამოთ რეპ-შემსრულებლების მიერ 

პოლიტიკური ღირებულებები ქართველი რეპ შემსრულებლების შემოქმედებაში? კვლევის 

შედეგად დავადგინეთ, რომ პოპულარული ქართველი რეპერები სიმღერებში აჟღერებენ 

შესავალი 

პოლიტიკური მეცნიერებების სფეროში, დიდი ხნის განმავლობაში, პოპულარული კულტურისადმი 

მეტად კონსერვატიული მიდგომა იყო დამკვიდრებული; ამის გამო, ეს თემა ყურადღებას 

მოკლებული გახლდათ - თეორეტიკოსები ამ საკითხს პოლიტიკისგან განცალკევებულად ან 

უკეთეს შემთხვევაში, ნაკლებ მნიშვნელოვნად მიიჩნევდნენ. თუმცა, დროის გასვლასთან ერთად, ეს 

დამოკიდებულება შეიცვალა. გასული საუკუნის ბოლოდან, კრიტიკული სკოლისა და პოსტ-

მოდერნიზმის თეორეტიკოსებმა პოპ-კულტურა - პოლიტიკის ურთიერთკავშირს მეტი 

მნიშვნელობა მიანიჭეს და უკვე თეორიულ ჭრილში დაიწყეს სახელმწიფოთაშორის თუ 

შიდასახელმწიფოებრივ პროცესებზე მისი გავლენების გაანალიზება (Weldes & Rowley, 2015). პოპ-

კულტურა წარმოადგენს ერთგვარ დამაკავშირებელ რგოლს, პერსონალურ და პოლიტიკურ 

სივრცეებს შორის. შესაბამისად, ის შესწავლის განსაკუთრებით საინტერესო საგანია იმ 

შეხედულებების და იდენტობების გასაანალიზებლად, რომლებიც ხშირად ტრადიციული 

პოლიტიკური დისკურსის გარეთ რჩებიან (Manhaimer, 2019). 

ამ ყველაფრის ფონზე, მიგვაჩნია, რომ მუსიკასაც, განსაკუთრებით კი პოპულარული მუსიკის 

ჟანრებსაც შეუძლიათ თავიანთი როლი ითამაშონ პოლიტიკური მეცნიერებების თეორიაში - უფრო 

კონკრეტულად, გამოყენებული იქნენ თეორიული ანალიზისა და პოლიტიკური 

მოვლენების/პროცესების განსხვავებული პერსპექტივიდან შესწავლის ხელსაწყოდ. მუსიკის, 

როგორც პოპულარული კულტურის განუყოფელი ნაწილის მნიშვნელობას ადასტურებს ფაქტი, 

რომ თანამედროვე ტექნოლოგიების შექმნამდეც კი, მას ორგვარი ბუნება ახასიათებდა - მუსიკა, 

როგორც კონკრეტული დროისა და სივრცის პირმშო, და ამასთანავე, ყველანაირ საზღვრებს 

გარეთ არსებული კონცეფცია. თანამედროვე ტექნოლოგიების გავრცელების შემდეგ კი, ის 

ცალსახად “მეინსტრიმის” ნაწილი და საზოგადოებაში მიმდინარე პოლიტიკური და სოციალური 

მოვლენების არეკვლის საშუალება გახდა. დღესდღეობით, მუსიკა, როგორც ხელოვნების 

მიმდინარეობა, პოპულარული კულტურის განუყოფელი ელემენტია და პირდაპირაა გადაჯაჭვული 

ყოველდღიურ ცხოვრებასთან (Davies & Franklin, 2015). 

მუსიკისა და შიდასახელმწიფოებრივი პოლიტიკური მოვლენების ურთიერთკავშირი თითქმის 

ყველა ქვეყანაში, ყველა ისტორიულ პერიოდში აშკარა იყო - “ჰიპების” მოძრაობა ამერიკის 

შეერთებულ შტატებში, პანკის კულტურა დიდ ბრიტანეთში, ჯაზი და ჰიპ-ჰოპი, როგორც შავკანიანთა 

თვითგამოხატვის ასპარეზი, “Pussy Riot” როგორც პოლიტიკური პროტესტის იარაღი რუსეთში თუ 

“თეთრი ხმაურის მოძრაობა” საქართველოში, რომელმაც ქვეყანაში დეკრიმინალიზაციის 

პროცესებზე მოახდინა გავლენა. მუსიკის ეს ჟანრები ყოველთვის წარმოადგენდა საყოველთაოდ 

გავრცელებული, დომინანტური დისკურსების წინააღმდეგობას და შესაბამისად, 

ნონკონფორმიზმისა და საზოგადოების მარგინალიზებული ნაწილის თვითგამოხატვის 

საშუალებას. ეს ყოველივე აშკარას ხდის, რომ მუსიკა, განსაკუთრებით კი მისი კონკრეტული 

ჟანრები, პოლიტიკური პროცესების გაანალიზების მეტად საინტერესო ხელსაწყოა.  

პოლიტიკის და მუსიკის ურთიერთობა საუკუნეებს ითვლის. შეგვიძლია ვთქვათ, რომ, ამ დროის 

განმავლობაში, ისინი მუდმივად ექცეოდნენ ერთი-მეორის გავლენის ქვეშ. საზოგადოებაში 

მიმდინარე პოლიტიკური პროცესები ბევრ არტისტის ინსპირაციის წყარო გამხდარა - მათ შორის, 

ისეთი კლასიკოსებისაც, როგორებიც არიან ლუდვიგ ვან ბეთჰოვენი და ჯუზეპე ვერდი, რომლებიც 

საფრანგეთის რევოლუციისა და იტალიის გაერთიანების მსგავს ფუნდამენტურ პოლიტიკურ 

მოვლენებს ეხმიანებოდნენ. მოგვიანებით, ეს ადგილი ალტერნატიული მუსიკის, ფსიქოდელიისა 

და პანკ როკის ჟანრებმა დაიკავეს. მეოცე საუკუნის მეორე ნახევრიდან, სოციუმში არსებულ 

პრობლემებზე გამოხმაურების მთავარი ასპარეზი ჰიპ-ჰოპ კულტურამ და რეპის მუსიკალურმა 

ჟანრმა “გადაიბარა”. მისი საწყისები ამერიკის შეერთებულ შტატებშია, სადაც რეპი სოციალურ 

უთანასწორობის გამოწვევებზე, განსაკუთრებით აფრიკულ-ამერიკული საზოგადოების 

პრობლემებზე საუბრის უმთავრესი გზა გახდა.  

მუსიკას სოციალურ პრობლემებზე საუბრისთვის ქართველი არტისტებიც ხშირად იყენებდნენ. 80-

იან და 90-იან წლებში, ეს ქართული ალტერნატიული მუსიკის გაჩენაში გამოიხატა. 21-ე საუკუნეში 

კი ეს ადგილი ქართული რეპის ჟანრმა დაიკავა. დღესდღეობით, ქართველი ჰიპ-ჰოპ არტისტების 

ნამუშევრები საზოგადოების სოციალურ და  ეკონომიკურ ცხოვრებას სხვადასხვა კუთხით 

ირეკლავენ. ქვეყანაში არსებული პოლიტიკური პოლარიზაციისა და მწვავე სოციალურ-

ეკონომიკური პრობლემების გათვალისწინებით, განსაკუთრებით საინტერესოა, თუ როგორ 

გამოხმაურებას პოვებს ეს თემები ქართულ პოპულარულ მუსიკაში. ვინაიდან, ჰიპ-ჰოპ კულტურა 

ქვეყნის სოციალურ-პოლიტიკური ტემპერატურისადმი ყველაზე მგრძნობიარეა, ხოლო ბოლო 

წლებში, ქართულ მუსიკალურ ინდუსტრიაში განსაკუთრებით გაიზარდა რეპის პოპულარობა, 

გადავწყვიტეთ, სწორედ ამ ჟანრში მოღვაწე არტისტების ნამუშევრები შეგვესწავლა. 

კვლევის აქტუალობას განაპირობებს ფაქტიც, რომ ბოლო წლებში ქართულ რეპ მუსიკას ფართო 

აუდიტორია და განსაკუთრებით ბევრი მსმენელი გამოუჩნდა. ამან კი შემსრულებლებს საშუალება 

მისცა, თავიანთი პოლიტიკური შეხედულებები უფრო მეტი ადამიანისთვის გაეზიარებინათ. კვლევის 

მიზანია, შევისწავლოთ, თუ როგორ აისახება ქვეყნის სოციალურ-პოლიტიკური პრობლემები 

ქართულ პოპულარულ მუსიკის ჟანრში, რეპში და შევუსაბამოთ რეპ-შემსრულებლების მიერ 

გავრცელებული გზავნილები განსხვავებულ პოლიტიკურ ღირებულებათა სკოლებს. შესაბამისად, 

საკვლევი კითხვა შემდეგნაირად ფორმულირდება - როგორ აისახება განსხვავებული 

პოლიტიკური ღირებულებები ქართველი რეპ შემსრულებლების შემოქმედებაში? 

კვლევის შედეგად დავადგინეთ, რომ პოპულარული ქართველი რეპერები სიმღერებში აჟღერებენ 

როგორც მკვეთრად მემარცხენე, ისე მემარჯვენე და კონსერვატიული პოლიტიკური 

ღირებულებებისთვის დამახასიათებელ გზავნილებს. ნაშრომში ვიყენებთ პოლიტიკური 

ღირებულებების განსაზღვრებას, რომლის მიხედვითაც ეს არის შეფასების/დაჯგუფების 

კრიტერიუმი, რომელზე დაყრდნობითაც, ინდივიდი, ჯგუფი ან საზოგადოება იღებს ან უარყოფს 

გარკვეულ იდეებს, კონცეფციებს და მიზნებს; პოლიტიკური ღირებულებები გავლენას ახდენენ 

პოლიტიკურ ქცევაზე. ღირებულებების სისტემა შეიძლება იყოს თანმიმდევრული, სპეციფიკური, 

შეფარული ან აშკარა. პოლიტიკური ღირებულებების სისტემამ შეიძლება მიიღოს იდეოლოგიის 

სახეც, რაშიც იგულისხმება გარკვეული პოლიტიკების, მიზნების, წესების, იდეალებისა და 

მორალური ნორმების ერთობლიობა (Sleat, 2016). 

 

მეთოდოლოგია 

კვლევაში გამოყენებულია თვისებრივი კვლევის მეთოდები - უფრო კონკრეტულად, თვისებრივი 

კონტენტ-ანალიზი, რომელიც შერჩეული სიმღერების ტექსტების შინაარსობრივი გაანალიზების 

საშუალებას გვაძლევს. კვლევის პროცესში დავეყრდენით “Youtube” პლატფორმას და 

შემსრულებლების პოპულარობის ინდიკატორად ე.წ “ნახვების” რაოდენობა გამოვიყენეთ. ამ 

მონაცემებზე დაყრდნობით, გამოვარჩიეთ სამი რეპერი, რომელიც გამოირჩევა პოლიტიკური 

შეხედულებებით დატვირთული დისკოგრაფიით და დამახასიათებელი იდეოლოგით; შევარჩიეთ 

ამ შემსრულებლების ყველაზე პოპულარული და ამავდროულად, სოციალურ-პოლიტიკური 

გზავნილებით დატვირთული სიმღერები და გავაანალიზეთ მათი ტექსტები.  

ვინაიდან, ეს კონკრეტული საკითხი თეორიულ ჭრილში ნაკლებად შესწავლილია, ნაშრომში პოპ-

კულტურისა და პოლიტიკის დამაკავშირებელ, ზოგად თეორიას გამოვიყენებთ და ვეცდებით ის 

უშუალოდ ჩვენ შესასწავლ საგანს მოვარგოთ. დანიელ ნექსონისა და ივერ ნაუმანის ავტორობით 

შექმნილი წიგნი: “ჰარი პოტერი და საერთაშორისო ურთიერთობები” ამ კუთხით მეტად 

საინტერესო მასალას გვთავაზობს. ავტორები გამოყოფენ პოპ-კულტურისა და საერთაშორისო 

ურთიერთობების მიმართების 4 ძირითად კატეგორიას - პოპულარული კულტურა და პოლიტიკა; 

პოპულარული კულტურა, როგორც სარკე; პოპულარული კულტურა, როგორც მონაცემი; და 

პოპულარული კულტურა, როგორც განმსაზღვრელი. ამ ოთხი კატეგორიიდან ჩვენ გამოვარჩევთ 

ერთს - პოპულარული კულტურა, როგორც მონაცემი. ეს წარმოადგენს “ნორმების, 

შეხედულებების, იდენტობების მტკიცებულებას და პოპ-კულტურას უყურებს, როგორც 

საზოგადოებაში გავრცელებული დომინანტური ღირებულებების ინდიკატორს”. ეს უკანასკნელი 

განსაკუთრებით მნიშვნელოვანია, რადგან ხშირად, პოპ-კულტურა უფრო ზუსტად წარმოაჩენს 

საზოგადოების განწყობებს, ვიდრე ელიტების დისკურსი - ქვეყნის იდენტობის შესასწავლად პოპ-

კულტურა ერთ-ერთი ყველაზე გამოსადეგი ხელსაწყოა. (Nexon & Neumann, 2006). სწორედ ამ 

მიდგომის გამოყენებით, ნაშრომში განსაკუთრებულ ყურადღებას ვუთმობთ რეპ-შემსრულებლების 

პოპულარობასა და მსმენელის სიმპათიებს მათ მიმართ, რაც, ძირითადად, Youtube პლატფორმაზე 

“ნახვების” რაოდენობაში გამოიხატება; მიგვაჩნია, რომ კონკრეტული იდეოლოგიური 

ღირებულებების მქონე არტისტების მხარდაჭერის დონე კარგად ასახავს თავად ამ იდეოლოგიის 

პოპულარობას ქართულ საზოგადოებაში. 

ვინაიდან, ნაშრომის შესწავლის საგანი შიდასახელმწიფოებრივი უფროა, ვიდრე საერთაშორისო 

პოლიტიკური, ამასთან ჩვენ მხოლოდ პოპულარული კულტურის ერთ მიმდინარეობას - ჰიპ-ჰოპ 

მუსიკის ჟანრს შევისწავლით, ხსენებული თეორია კვლევაში ერთი-ორად დავიწროებულია. ამის 

მიუხედავად, ვფიქრობთ, პოპ-კულტურის (ამ შემთხვევაში ჰიპ-ჰოპის ჟანრის), როგორც 

საზოგადოებაში მიმდინარე პროცესების არეკვლისა და ქვეყანაში გავრცელებული 

ღირებულებების გამოხატვის როლი ყველაზე უკეთ ერგება ჩვენ მიერ განხილულ საკითხს. 

 

ლიტერატურის მიმოხილვა  

დასაწყისშივე უნდა ითქვას, რომ დიდი მცდელობის მიუხედავად, ქართულენოვან აკადემიურ 

სივრცეში ვერ მოიძებნა ნაშრომი, რომელიც ქართველი რეპერების შემოქმედებაში პოლიტიკურ 

ღირებულებებს იკვლევს. გარდა აკადემიური სივრცისა, მსგავსი შინაარსის პუბლიკაციას ვერ 

შეხვდებით ვერც პოპულარულ ქართულ ჟურნალ-გაზეთებსა და ბლოგებში. ეს კი აღნიშნული 

მიმართულებით კვლევის ჩატარების მნიშვნელობას და აუცილებლობას კიდევ ერთხელ უსვამს 

ხაზს. 

ამის საპირისპიროდ, პოლიტიკური ღირებულებებისა და რეპის ურთიერთკავშირის შესახებ 

მრავალფეროვანი ლიტერატურა მოიპოვება ინგლისურენოვან აკადემიურ სივრცეში. იქიდან 

გამომდინარე რომ რეპი აშშ-ის პოპ-კულტურის პირმშოა, ლოგიკურია, ყველაზე სიღრმისეული და 

ცნობილი კვლევები სწორედ ამერიკული რეპ კულტურის შესახებ არსებობს. ამ მხრივ, საინტერესოა 

ამერიკელი მკვლევრის, ნატალი უილსონის მიერ გამოქვეყნებული სტატია, სადაც ის მიმოიხილავს 

ამერიკელი რეპ შემსრულებლების ტექსტებს და აანალიზებს მათ მიერ, მუსიკის საშუალებით, 

გამოხატულ პოლიტიკურ იდეებს. უილსონი ყურადღებას ამახვილებს ფაქტზე, რომ რეპერები 

თავიანთ პლატფორმას ისეთ მნიშვნელოვან თემებზე სასაუბროდ იყენებენ, როგორებიცაა: 

რასობრივი დისკრიმინაცია, პოლიციის მხრიდან შავკანიანთა წინააღმდეგ გამოჩენილი 

განსაკუთრებული სისასტიკე, სოციალური უთანასწორობის მაღალი დონე, სექსიზმი და სხვ. 

ავტორი უფრო შორსაც მიდის და ყურადღებას ამახვილებს იმ პოზიტიურ როლზე, რომელსაც რეპ 

მუსიკა შავკანიანი ახალგაზრდების ცხოვრებაში ასრულებს. მისი მტკიცებით, რეპ მუსიკას აქვს 

უნარი, ერთი მხრივ, აირეკლოს საზოგადოებაში მიმდინარე პროცესები, ხოლო მეორე მხრივ, 

გავლენა მოახდინოს საზოგადოების მარგინალიზებული ჯგუფების ცნობიერებაზე და 

უზრუნველყოს მათი რეპრეზენტაციულობა  (Wilson, 2018). 

ამერიკელი ავტორები რეპისა და მემარცხენე პოლიტიკური ღირებულებების ურთიერთკავშირის 

შესახებ უფრო საუბრობენ. რაც შეეხება მემარჯვენე პოლიტიკური ღირებულებებისა და რეპის 

ურთიერთობას, ამ თემაზე ყურადღებას უფრო მეტად, ევროპული აკადემია ამახვილებს. ბევრ 

ევროპულ სახელმწიფოში პოლიტიკური რეპის სწორედ ეს მიმდინარეობა სარგებლობს 

განსაკუთრებული პოპულარობით.  

ჩეხეთში, ანა ორავკოვმა და იან ჩარვატიმ, რადიკალური მემარჯვენე ღირებულების მხარდამჭერ 

რეპერთა შემოქმედებაზე ჩაატარეს კვლევა.  მათი ნაშრომი ფოკუსირდება რეპ მუსიკის როლზე 

რასისტული და ნაციონალისტური პროპაგანდის გაღვივებისა და ულტრამემარჯვენეობის 

მხარდაჭერის პროცესში. ავტორებმა გააანალიზეს ორი ჩეხური რეპ ჯგუფის ტექსტები და მივიდნენ 

დასკვნამდე, რომ რეალურად, მათი შემოქმედება მართლაც უწყობდა ხელს რადიკალური 

მემარჯვენე იდეების გავრცელებას. ორივე ჯგუფისთვის დამახასიათებელი იყო ჩეხური 

ნაციონალისტური იდეების გავრცელება და ნეო-ფაშისტური დამოკიდებულებების 

პოპულარიზაცია. თუმცა, საზოგადოების რეაქციისა და ამ ჯგუფების მხარდამჭერთა რაოდენობაზე 

დაკვირვებით, ავტორებმა დაასკვნეს, რომ ჩეხურ რეპ მიმდინარეობაში მემარჯვენე რადიკალურმა 

ღირებულებებმა სათანადო პოპულარობა ვერ მოიპოვა. (Oravcová &  Charvát, 2018)  

ჩეხეთისგან განსხვავებით, მემარჯვენე პოლიტიკური ღირებულებებისა და რეპის 

“თანამშრომლობა” წარმატებული გამოდგა პოლონეთში. უფრო მეტიც, აქ განსაკუთრებით დიდი 

პოპულარობა მოიპოვა “პატრიოტული რეპის” სახელით ცნობილმა რეპ მუსიკის ქვე-ჟანრმა. 

სწორედ ამ მოვლენის შესახებ წერს პიოტრ მაჟევსკი და დეტალურად აღწერს პოლონური 

“პატრიოტული რეპის” მიერ განვლილ გზას. ის განსაკუთრებულ ყურადღებას ამახვილებს ფაქტზე, 

თუ როგორ იქცა, ერთ დროს, ამერიკულ გეტოებში მცხოვრებ შავკანიან რეპერთა სიმღერის 

სტილი, აღმოსავლეთ ევროპის სახელმწიფოში ნაციონალისტური იდეების გავრცელების 

პლატფორმად. ავტორის მტკიცებით, პოლონელი „პატრიოტი“ რეპ შემსრულებლების მიზანი არ 

არის ჩაგრულთა ინტერესების დაცვა; პირიქით, “პატრიოტული რეპი” აძლიერებს ნაციონალისტურ 

მენტალიტეტზე დაფუძნებულ მსოფლმხედველობას და ეთნიკური თუ რასობრივი ნიშნით 

ადამიანების დისკრედიტაციას ეწევა. მაჟევსკი მთავარ მიგნებას გამოყოფს: მუსიკა, რომელსაც 

“პატრიოტი რეპერები” ქმნიან, პოლონეთის ისტორიაში პირველი მკაცრად პოლიტიკური ჟანრია 

და ის წარმოიშვა არა ძალაუფლების სტრუქტურის საწინააღმდეგოდ (როგორც ეს მოხდა 

ამერიკული რეპის შემთხვევაში), არამედ სახელმწიფოს და მისი ინსტიტუტების, მემარჯვენე 

ღირებულებებზე დაფუძნებული საჯარო და კერძო მედიის დიდი მხარდაჭერით. (Majewski,2018) 

ზემოთ განხილულ ნაშრომთა მიხედვით, შეგვიძლია დავასკვნათ, რომ ამერიკელი მკვლევრები 

ძირითადად კონცენტრირდებიან პოლიტიკური რეპის იმ მიმდინარეობაზე, რომელიც ჩაგრულთა 

ხმის როლს ასრულებს და მძიმე სოციალური თუ ეკონომიკური ფონის კრიტიკის შედეგად, 

მემარცხენე პოლიტიკური ღირებულებების პლატფორმად გვევლინება. ეს არცაა გასაკვირი, 

რადგანაც ამერიკული რეპი უკვე ათწლეულებია, ძირითადად სწორედ ამ მიმართულებით 

ვითარდება. (Quan, 2021) შესაბამისად, აკადემიური კვლევის მიღმა რჩება პოლიტიკური რეპის ის 

მიმდინარეობა, რომლის ტექსტებიც მემარჯვენე და ხშირად რადიკალური ღირებულებითა თუ 

ნაციონალისტური სენტიმენტებითაა დატვირთული. ამ საკითხებზე საუბრობენ ევროპელი 

მკვლევრები, რომლებიც რეპისა და მემარჯვენე პოლიტიკური ღირებულებების ურთიერთკავშირზე 

აკეთებენ აქცენტს. თუმცა, ეს სტატიები გარკვეულწილად შეზღუდულია და არ იძლევა მთლიანი 

სურათის დანახვის საშუალებას, რადგანაც ავტორები ვერ ახერხებენ ერთდროულად მემარცხენე 

და მემარჯვენე პოლიტიკური ღირებულებების სრულყოფილად დაფარვას. ჩვენს ნაშრომში, 

ვეცდებით, ერთი მხრივ, ამოვავსოთ ქართულ აკადემიურ სივრცეში ამ კუთხით არსებული 

სიცარიელე და ამასთან, განვიხილოთ ორივე მიმართულების პოლიტიკური ღირებულებების მქონე 

არტისტების ნამუშევრები. 

 

ძირითადი ნაწილი 

“მასტერი” 

“მასტერის” სახელით ცნობილი ქართველი რეპერი - გიორგი პავლიაშვილი - მუსიკალურ 

ასპარეზზე 2004 წლიდან გამოვიდა. იქამდე, ის სწავლობდა თბილისისა და არკანზასის სკოლებში, 

ხოლო უმაღლესი განათლება თბილისის სახელმწიფო უნივერსიტეტში, იურიდიული განხრით 

მიიღო. 

“მასტერის” რეპ-შემოქმედება საქართველოში დიდი პოპულარობით სარგებლობს. ამას მოწმობს 

Youtube პლატფორმა: (ნაშრომში ამ პლატფორმას ვიყენებთ, როგორც მუსიკალური 

შემსრულებლების მსმენელებთან ინტერაქციის მთავარ საშუალებას) გიორგი პავლიაშვილის 

Youtube არხი სახელწოდებით “Masteri” 2011 წლიდან არსებობს. მუსიკოსს 252 ატვირთული ვიდეო 

და 116 ათასი მიმდევარი ჰყავს. ვიდეოების „ნახვების“ საერთო რაოდენობა 100 მილიონს აღწევს 

(96,699,483).  

“მასტერის” შემოქმედება გამოირჩევა რამდენიმე ძირითადი მიმართულებით - მისი ყველაზე 

პოპულარული სიმღერები სასიყვარულო/ქალაქურ თემატიკაზეა და მსგავსი სიმღერების 

„ნახვების“ რაოდენობა 2-3 და ზოგ შემთხვევაში, 10 მილიონსაც აღწევს. თუმცა, ჯერ კიდევ 2014 

წლიდან, რეპერის დისკოგრაფიაში ვხვდებით სხვადასხვა სოციალური თემატიკის შემცველ 

ნამუშევრებსაც. ისინი, მეტ-ნაკლებად ერთ კონტექსტში გადმოსცემენ რეპერის ღირებულებებს, 

ხოლო სიმღერებში გადმოცემული გზავნილები დროთა განმავლობაში იგივე რჩება - აქედან 

გამომდინარე, მივიჩნევთ, რომ შესაძლებელია ამ რეპ-შემსრულებლის შემოქმედება რომელიმე 

პოლიტიკურ ღირებულებათა სისტემას შევუსაბამოთ, რის დასაბუთებასაც მისი სიმღერების 

შინაარსის გაანალიზებისას შევხვდებით. 

მასტერის შემოქმედებაში მისი პოლიტიკური შეხედულებები მკაფიოდ ჩანს ნამუშევრებში: “მამაკაცს 

არასდროს ერქმევა ცოლი” (ოფიციალური ვიდეო Youtube პლატფორმიდან წაშლილია), “ANTI” 

(390,236 ნახვა), “მეუბნებიან” (837,253 ნახვა), “პატარა ბიჭი” (2,077,761 ნახვა), “პროტესტი” (179,062 

ნახვა) და “დეიდა ნატო” 103,412 ნახვა). მათგან, გამოვარჩიეთ განსაკუთრებით მკაფიო 

პოლიტიკური გზავნილები და დავყავით ისინი რამდენიმე ძირითად კატეგორიად: 

1. ქართულ საზოგადოებაში დამკვიდრებული ტრადიციული ღირებულებისა და 

შეხედულებების მხარდაჭერა; 

● “მეუბნებიან რომ ყველა ტრადიცია დავწვა და ჩემი ხუთჯვრიანი დროშა ნაკუწებად დავჭრა”. 

(“Meubnebian”, 2015); 

● “მეუბნებიან რომ ვიცავდე ამერიკულ სტილს, არ ვუსმენდე ჰამლეტ გონაშვილს” 

(“Meubnebian”, 2015); 

● “გლობალიზაციის ცივ კანონებს ვებრძვი [...] ჩემ ქვეყანასაც მოადგნენ და ყველა ძირს 

უთხრის მას რომ შეუცვალონ სახე” (“პროტესტი / Protesti”, 2022). 

2. საეკლესიო ღირებულებების აქტიური მხარდაჭერა; 

● “მეუბნებიან, რომ გამეცინოს ანეკდოტზე, რომელიც ეხება წმინდა ნინოს”,  (“Meubnebian”, 

2015); 

● “მეუბნებიან არ მოვუსმინო პატრიარქს, და ვშიშობ ეს ყველაფერი ჩვენ არ მოგვიტანს კარგს”  

(“Meubnebian”, 2015). 

3. მკვეთრად გამოხატული ანტი-ლიბერალური შეხედულებები; 

● “ნეო ლიბერალები ქმნიან შვედურ ფილიალს, აი დრო მოვა გაამართლებენ პედოფილიას 

“ (“პროტესტი / Protesti”, 2022); 

● “იბერია კახთა და რანთა „ენ-ჯე-ო-შნიკებმა“ ამოიდეს ჩანთად” (“პროტესტი / Protesti”, 2022); 

● “სახალხო დამცველს არ ვენდობი - ის ყოველთვის მხარეა! ჯალათების მხარეა, ქვეყანას 

რომ აყენებს ზიანს” (“პროტესტი / Protesti”, 2022). 

4. განსაკუთრებული აქცენტი LGBT თემის საკითხზე;  

● “არ მინდა ტრანსგენდერი პედაგოგი შვილის კლასში !”  (“Anti”, 2019); 

● “მამაკაცს არასდროს ერქმევა ცოლი” (“მამაკაცს არასდროს ერქმევა ცოლი”, 2018) 

● “... კაცი, კაცს გავდეს, ქალი ქალს გავდეს, სისტემა აღარავის არ ჩაგრავდეს” (“Patara Bichi / 

პატარა ბიჭი“, 2020). 

● “ვინ ვისთან წვება მე რა ხელი ? ან რა აგრესია ? ამას რომ აფიშირებთ მაგას ვამბობ - რა 

წესია?” (“Anti”, 2019). 

5. ანტივაქსერული მოწოდებები;  

● “ვისაც უნდა აიცრას და ვისაც უნდა არა […] ჩემი პროტესტია უარი მწვანე პასპორტებს!”  

(“პროტესტი / Protesti”, 2022); 

6. ანტიდასავლური რიტორიკა საგარეო პოლიტიკაში; 

● “ვაპროტესტებ, საოკუპაციო ხაზს! რუსეთის და თურქეთის დამპყრობელ პოლიტიკას!”  

(“პროტესტი / Protesti”, 2022); 

● “მყავს მტერი მივადექი ძმას და არ მიღებს კარს, მე კი ავღანეთში ვგზავნი ისევ ჩემ 

ჯარისკაცს” (“პროტესტი / Protesti”, 2022); 

● “25 წელი ველოდებით დეიდა ნატოს მარა არ გვიფიქრია რომ დეიდა ნატომ გზაში 

ჩამოგვყარა” (“Miss NATO”, 2022). 

 

ზემოთ განხილული მუსიკალური ნაშრომების კონტენტ-ანალიზისას იკვეთება, რომ, “მასტერის” 

შემოქმედება გამოირჩევა საზოგადოებაში ტრადიციულად დამკვიდრებული შეხედულებების, ასევე 

საეკლესიო ღირებულებების აქტიური მხარდაჭერით; მკვეთრად გამოხატული ანტი-ლიბერალური 

განწყობებით, LGBT თემის საკითხებზე ხშირი აქცენტირებით; ანტივაქსერული მოწოდებებითა და 

საგარეო პოლიტიკური კუთხით - ანტიდასავლური რიტორიკით. ამაზე დაყრდნობით, შეგვიძლია 

ვთქვათ, რომ მუსიკოსის შემოქმედებაში იკვეთება კონსერვატიული, მემარჯვენე რადიკალური 

პოლიტიკურ ღირებულებათა სისტემის დამახასიათებელი ნიშნები. Youtube პლატფორმაზე 

დაყრდნობით, “მასტერი”, ჩვენ მიერ შერჩეულ მუსიკოსთაგან, ყველაზე დიდი პოპულარობით 

სარგებლობს; ხოლო ამ მუსიკალურ კლიპებზე მის მსმენელს მეტად პოზიტიური გამოხმაურება 

აქვს. შესაბამისად, ნექსონისა და ნაუმანის თეორიის მიხედვით - “პოპულარული კულტურა, 

როგორც მონაცემი” - შეგვიძლია ჩავთვალოთ, რომ “მასტერის” შემოქმედება სწორედ ქართული 

საზოგადოების იმ კონსერვატიულ ნაწილს წარმოადგენს, რომელსაც მკვეთრად გამოხატული 

საეკლესიო, ტრადიციული ღირებულებები და ანტი-LGBT განწყობები ახასიათებს. ამ მუსიკალური 

კლიპებით გავრცელებული გზავნილები წარმოადგენს პოლიტიკური ელიტების დისკურსიდან 

გადახვევას, რომელიც მკვეთრად პრო-დასავლური და ლიბერალური ღირებულებების 

მატარებელია; ამის კარგი მაგალითია ჩვენ მიერ ხშირად ციტირებული სიმღერა - “პროტესტი / 

Protesti”, რომლის მუსიკალურ ვიდეოშიც რეპ-შემსრულებელი აშკარად ცდილობს გამოხატოს, 

რომ მისი მოსაზრებები პოლიტიკურ ელიტაში გავრცელებული ნარატივის საწინააღმდეგოა, რის 

დასტურადაც ის სიმბოლურად, ელექტროსკამზე მჯდომი მღერის ტექსტს. 

აქ მნიშვნელოვანია ერთმანეთისგან გავმიჯნოთ მემარჯვენე რადიკალიზმი და მემარჯვენე 

ექსტრემიზმი. ექსტრემიზმის ცენტრის მკვლევრების, იუპსკასისა და სეგერსის განმარტებით, 

მემარჯვენე რადიკალიზმი დემოკრატიულია, მაგრამ ამავე დროს, ეწინააღმდეგება ლიბერალურ 

იდეოლოგიას; ხოლო ექსტრემიზმი ჩანასახშივე ანტი-დემოკრატიულია, რადგანაც მემარჯვენე 

რადიკალიზმი უნდობლობას უცხადებს დემოკრატიის ისეთ ლიბერალურ ასპექტებს, როგორიცაა 

უმცირესობათა უფლებები. თუმცა, ექსტრემიზმისგან განსხვავებით, არ მოუწოდებს საზოგადოებას 

ძალადობრივი ქმედებებისკენ (Jupskås & Segers,2020). აქედან გამომდინარე, შეგვიძლია ვთქვათ, 

რომ მასტერის შემოქმედებაში გამოხატული პოლიტიკური ღირებულებები მემარჯვენე 

რადიკალიზმის გამოვლინებაა. მისი განსაკუთრებული ერთგულება ტრადიციული შეხედულებების 

მიმართ, ჰომოფობიური ტექსტები და მკვეთრად გამოხატული ანტი-ლიბერალური გზავნილები 

მასტერს მემარჯვენე რადიკალად წარმოგვიჩენს, რომელიც ამავე დროს, ექსტრემისტებისგან 

განსხვავებით, პირდაპირ არ მოუწოდებს მის მსმენელებს ძალადობისკენ - “ვინ ვისთან წვება მე რა 

ხელი ? ან რა აგრესია ? ამას რომ აფიშირებთ მაგას ვამბობ - რა წესია ?” (“Anti”, 2019). 

 

“Ras-Green” 

კიდევ ერთი ქართველი რეპერი, რომლის შემოქმედებასაც მიმოვიხილავთ არის, დათო 

პაქსაშვილი, სასცენო სახელით - “Ras Green”. ქართულ რეპ კულტურაში იგი ე.წ “მწვანე რეპერების” 

ჯგუფის დამფუძნებელი და აქტიური წევრია. ჩვენ მიერ განხილულ სხვა არტისტებთან შედარებით, 

“Ras-Green” ნაკლები პოპულარობით სარგებლობს. ეს ფაქტი, სავარაუდოდ, თავად მწვანეთა 

მიმდინარეობით ქართველი მსმენელის ნაკლები ინტერესით აიხსნება.  

ყველაზე მკაფიოდ, “Ras-Green-ის” პოლიტიკური შეხედულებები გადმოცემულია სიმღერებში: 

“მარადმწვანე” (180,288 ნახვა) და “არჩევანს ვერ დაგაძალებენ” (168,130 ნახვა); ამ სიმღერებში მისი 

გზავნილები ორ ჯგუფად გამოვყავით: 

1. მძიმე სოციალური ფონი და ერთგულება “მწვანე დროშისადმი”: 

● “ბოლო ამოსუნთქვამდე მწვანე, და რაც არ უნდა მოხდეს მარადმწვანე” (“მარადმწვანე”, 

2016); 

● “მე ვიცი ხმა მათი დამძიმებული სუნთქვის, გადაღლილი სახეებით ღამის 12 საათზე მეტროს 

ბოლო რეისით რომ ბრუნდებიან ლამის უხელფასო მონური სამსახურებიდან” 

(“მარადმწვანე”, 2016); 

● „ფსიქოლოგიური ზეწოლა მასობრივი გზებით, გვაიძულებს მონობას მივეგებოთ ბზებით” 

(“მარადმწვანე”, 2016); 

● “სისტემა გვართმევს დროს სულის მოთქმის, ლუკმა-პურის ძიებაში ძილში შფოთვის. კვალი 

ხალხის თვალებში დამალული მოთქმის” (“მარადმწვანე”, 2016). 

2. ბუნების მეტაფორები: 

● “მე ვაშენებ ოაზისს უდაბნოში სანამ მწვანე დროშის მეომრები ერთად დგანან” (“არჩევანს 

ვერ დაგაძალებენ”, 2016); 

● “თუ ჭადარს შემოდგომის ფოთოლივით არ მოვწყდი” (“არჩევანს ვერ დაგაძალებენ”, 2016). 

 

რეპერის სასცენო სახელწოდებიდან გამომდინარეც აშკარაა, რომ ის მწვანეთა პოლიტიკური 

მოძრაობის იდეების მხარდამჭერად გვევლინება. იმ საკითხებს, რაც მისი ნამუშევრების მთავარ 

თემას წარმოადგენს - სოციალურ-ეკონომიკური პრობლემების წინააღმდეგ ბრძოლა და რა თქმა 

უნდა, ბუნების დაცვისადმი განსაკუთრებული აქცენტი - შვედეთის მწვანეთა პარტიის პროგრამაში 

მნიშვნელოვანი ადგილი უკავია (Green Party of Sweden, 2005). თუმცა, თუ გამოვიყენებთ 

“პოპულარული კულტურა, როგორც მონაცემის” მიდგომას და გავითვალისწინებთ სხვა 

შემსრულებლებთან შედარებით “Ras Green-ის” პოპულარობას, შეგვიძლია დავასკვნათ, რომ 

“მწვანეთა მიმდინარეობისთვის” დამახასიათებელი, სოციალური და გარემოსდაცვითი საკითხების 

ერთიანობა, ქართველი მსმენელისთვის ნაკლებ საინტერესოა.  

 

EKO 

ქართველ რეპ შემსრულებლებს შორის, პოლიტიკური გზავნილებით ყველაზე დატვირთული, 

ერეკლე დეისაძის, სასცენო მეტსახელით Eko-ს შემოქმედებაა. მწერალმა, მუსიკოსმა და 

რეჟისორმა 2010 წლიდან მოყოლებული რამდენიმე მუსიკალური ალბომი გამოსცა.  

მისი ნამუშევრების კონტენტ ანალიზის შედეგად, ერეკლე დეისაძის ტექსტებში გაჟღერებული 

პოლიტიკური გზავნილები რამდენიმე კატეგორიად დაჯგუფდა. ამ შემთხვევაში, დავეყრდნობით 

სიმღერებს - “კაპიტალი” (16,820 ნახვა), “ცეცხლი უკიდია ყველაფერს” (54,513 ნახვა), “ სისტემა უნდა 

დაინგრეს” (726,280 ნახვა) და “ღარიბთა ლოცვა” (209,489 ნახვა). 

1. სოციალური უთანასწორობის კრიტიკა: 

● “მეტროსთან ყიდდნენ ბავშვები ხატებს, ყველა მათგანი იყო მშიერი, გვერდით კი 

მაკდონლადსის წინ ჰამბურგერს ჭამდა პოლიციელი, ჰამერის ჯიპით მოქრის მამაო, 

აფხაზეთის ხმა გადმოცემს ამინდს, ნეტარ არიან ღარიბნი ქვეყნად, გაიფიქრებს და 

წარმოთქვამს ამინს” (“Garibta Locva”, 2012). 

2. კაპიტალიზმის კრიტიკა: 

● “კაპიტალიზმი ცოცავს და აფინანსებს ლოცვას, კონკურენციის სახელით ძლიერებით 

სუსტებს ხოცავს. დახეულ ჯიბეში სანამ მოიძიებ ხურდებს არსად ეჩქარება შენზე მეტი დროც 

აქვს” (“კაპიტალი / Kapitall”, 2022). 

3. მძიმე სოციალურ-ეკონომიკური ფონი: 

● “ფიქრები ამინდზე და ცარიელ მაცივარზე, შიმშილზე გაკრულები ვართ, როგორც ღმერთი 

ჯვარზე…” (“ცეცხლი უკიდია ყველაფერს”, 2021);  

● “სიღარიბე ახლა ყველა კართან ზის, ვიგრძენი რომ ფონი კიდევ უფრო დამძიმდა” 

(“კაპიტალი / Kapitall”, 2022); 

● “ყოველ დილით ბანკიდან გირეკავენ, გემუქრებიან ქირით მომავალს გიჭამენ” (“კაპიტალი 

/ Kapitall”, 2022); 

● “…თავისუფლება კვდება სიღარიბეში”  (“ცეცხლი უკიდია ყველაფერს”, 2021);  

● “ქვეყანა გაღარიბდა, დაკარგა ძალა ყნოსვის, მას აღარ სჯერა ბოსის, არცერთი 

ბარბაროსის, აქედან მაღლა რომ ზის, სამების კალატოზის რომელმაც იცის გემო ახალი 

მეტამორფოზის”  (“ცეცხლი უკიდია ყველაფერს”, 2021). 

4. სახელმწიფოსა და რელიგიის ურთიერთობისადმი კრიტიკული დამოკიდებულება: 

● “დატოვე ქალაქი, თუ ღმერთის ნახვა გსურს, ღმერთს გარეუბნის ბომჟებთან იპოვი, 

რადგანაც ტაძრებში მაძღრები არიან, მაძღრები არიან იქ ჩინოვნიკებიც, ეცადე სულ ყველა 

ცეცხლში რომ გახვიო” (“სისტემა უნდა დაინგრეს (The System must be destroyed)”, 2012); 

● დამნაშავე ხარ თუ ისევ გშია, აქ პურის ნაცვლად გაჭმევენ ლოცვას და პრეზიდენტის 

რეზიდენცია სამების ტაძარს უგზავნის კოცნას; (“Garibta Locva”, 2012). 

5. მუშათა კლასის მისამართით რევოლუციისკენ მოწოდებები: 

● “მე სიზმარში ვხედავ დამწვარ მანქანებს, აგურით ჩალეწილ ბანკებს და შუშებს, მე სიზმარში 

ვხედავ მკვდარ პოლიციელს, ძალაუფლება ასფალტის მუშებს” (“სისტემა უნდა დაინგრეს 

(The System must be destroyed)”, 2012); 

● “ვინ გადაჭრის ამ მატარებლის ლიანდაგს ვინ შეამზადებს ცვლილებებისთვის ნიადაგს” 

(“კაპიტალი / Kapitall”, 2022). 

 

ამ გზავნილებიდან გამომდინარე, შეგვიძლია დავასკვნათ, რომ ერეკლე დეისაძე აშკარად 

გამოხატული მემარცხენე პოლიტიკური ღირებულებების მატარებელია. უფრო კონკრეტულად, ის 

წარმოადგენს მემარცხენე რადიკალური იდეების მხარდამჭერს, რადგან რევოლუციური 

სოციალიზმისთვის დამახასიათებელი მეთოდებით, ანუ როგორც ძალადობრივი, ისე 

არაძალადობრივი გზებით მოუწოდებს მუშათა კლასს ცვლილებებისკენ (ჰეივუდი, 2003).  რეპერი 

ასევე აქტიურად აკრიტიკებს კაპიტალიზმსა და ქართულ საზოგადოებაში არსებულ სოციალურ 

უთანასწორობას; თვალშისაცემია რელიგიის, როგორც კაპიტალიზმის მიერ დაფინანსებული 

ინსტიტუტის კრიტიკა და სეკულარიზმის აუცილებლობაზე საუბარი.  

ერეკლე დეისაძის შემოქმედების შემთხვევაში, რეპ მუსიკა ნამდვილად გვევლინება საზოგადოების 

მარგინალიზებული ჯგუფების რეპრეზენტაციად; ქართულ საზოგადოებასა და პოლიტიკურ 

ელიტაში, მემარცხენე პოლიტიკური ღირებულებები დომინანტური დისკურსის საწინააღმდეგოა. 

ხოლო ნექსონისა და ნაუმანის მიდგომის - “პოპულარული კულტურა, როგორც მონაცემის” -  

გამოყენებით, შეგვიძლია დავასკვნათ, რომ მსმენელში ეს იდეები საკმაოდ დიდი პოპულარობით 

სარგებლობს.  

 

დასკვნა 

ჩვენ მიერ განხილულ ქართველ რეპ შემსრულებლების შემოქმედებაზე დაყრდნობით, შეგვიძლია 

დავასკვნათ, რომ ქართულ რეპ-მიმდინარეობაში ვხვდებით როგორც მემარჯვენე, ისე მემარცხენე 

რადიკალური და შედარებით ზომიერი პოლიტიკური იდეების მატარებელ ტექსტებს. ეს იდეები 

განსაკუთრებული პოპულარობით სარგებლობს მსმენელში. განხილულ რეპერებს აერთიანებთ 

საზოგადოებაში დამკვიდრებული და პოლიტიკური ელიტებისთვის დამახასიათებელი 

ლიბერალური დღის წესრიგის კრიტიკა; ამას მომღერლები აკეთებენ კონსერვატიზმის ან 

რადიკალური და ზომიერი მემარცხენე პოლიტიკური ღირებულებების მხარდაჭერით.  

თუ გამოვიყენებთ ნექსონისა და ნაუმანის თეორიას, რომელიც პოპულარულ კულტურას 

განიხილავს, როგორც საზოგადოების გარკვეული ჯგუფების ღირებულებებისა და შეხედულებების 

წარმოჩენის გზად, ავხსნით, თუ რატომ აგროვებს ასობით ათას “ნახვას” ხსენებული რეპ-

შემსრულებლების ვიდეო-კლიპები “Youtube” პლატფორმაზე. ამ შემთხვევაში, ქართული რეპი 

წარმოადგენს საზოგადოების შეხედულებების ერთგვარ “მონაცემს” რომელიც ასახავს სოციუმის 

გარკვეული ნაწილის უკმაყოფილებას პოლიტიკური ელიტის მიერ პოპულარიზებული დისკურსის 

გარშემო. აქედან გამომდინარე, შეგვიძლია დავასკვნათ, რომ ქართულ პოპულარულ კულტურაში 

სწორედ რეპ მუსიკაა ის ერთ-ერთი უმთავრესი პლატფორმა, რომლის საშუალებითაც არტისტებს 

შეუძლიათ ქვეყანაში არსებულ სოციალურ რეალობაზე ისაუბრონ და პოლიტიკურ ელიტებში 

გაბატონებული ღირებულებები გააკრიტიკონ.  

გარდა ამისა, კვლევისას გამოიკვეთა რამდენიმე საინტერესო ტენდენციაც:  მიუხედავად მათი 

პოპულარობისა, მსმენელი პოლიტიკური შინაარსის მუსიკასთან შედარებით, უპირატესობას 

აბსტრაქტულ სასიყვარულო ბალადებს ანიჭებს: კვლავ “Youtube” პლატფორმის „ნახვების“ 

რაოდენობაზე დაყრდნობით, თვალშისაცემია ფაქტი, რომ მსმენელები რეპ-შემსრულებლების 

ქალაქურ/სასიყვარულო თემატიკის სიმღერებით უფრო ინტერესდებიან, ვიდრე პოლიტიკური 

შინაარსის ტექსტებით.  

აბსტრაქტი 

ტერმინი ევროსკეპტიციზმი  ზოგადი და არაერთგვაროვანია. ამ სიტყვაში შეიძლება 

იგულისხმებოდეს როგორც ევროკავშირის პოლიტიკის გარკვეული ასპექტების უარყოფა, ისე ქვეყნის 

სრული გასვლა აღნიშნული ორგანიზაციიდან. მოცემული კვლევა ეძღვნება პარტიული 

ევროსკეპტიციზმის შესწავლას ევროკავშირის წევრი ორი ქვეყნის პოპულარული პოლიტიკური 

პარტიის მაგალითზე, ესენია: პოლონური “კანონი და სამართალი” და გერმანული “ალტერნატივა 

გერმანიისთვის”. კვლევის მიზანია შევისწავლოთ ევროსკეპტიციზმის მთავარი თეორიები და ამ 

თეორიების ფონზე ერთმანეთს შევადაროთ ორი პარტიის ევროსკეპტიციზმი. ნაშრომის 

აქტუალობიდან და მიზნებიდან გამომდინარე, საკვლევი კითხვა შემდეგია: რა ძირითადი 

მსგავსება/განსხვავებები არსებობს პარტიების- “კანონი და სამართლი” და “ალტერნატივა 

გერმანიისთვის” ევროსკეპტიციზმს შორის? ევროსკეპტიციზმის მრავალი თეორიებიდან, ყველაზე 

მარტივი და გავრცელებულია რ. ტაგარტისა და ა. შჩერბიანკის კონცეფცია, რომელიც გამოყოფს 

“რბილ” და “მყარ” ევროსკეპტიციზმს. აღნიშნული ტიპოლოგია კარგად ესადაგება საკვლევ ორ 

პარტიას. მიუხედავად იმისა, რომ “კანონი და სამართალის” და “ალტერნატივა გერმანიისთვის” 

პოზიცია მთელი რიგი საკითხის მიმართ ემთხვევა (მიგრაცია, ევრო, ანტიფედერაცია), პოლიტიკური 

პარტიების ევროსკეპტიციზმი სრულიად განსხვავებულია. 

საკვანძო სიტყვები: ევროსკეპტიციზმი, ევროკავშირი, “კანონი და სამართალი”,  “ალტერნატივა 

გერმანიისთვის”. 

 

შესავალი  

ევროპული ქვეყნების საზოგადოებრივ-პოლიტიკური განწყობები ღრმა ცვლილებებს განიცდის. 

ევროსკეპტიციზმი დღეს პოპულარულია ისე, როგორც არასოდეს. წლიდან წლამდე ევროპის მთელ 

რიგ ქვეყნებში ჩნდება ახალი და ფართოვდება ძველი ევროსკეპტიკული პარტიები. საპარლამენტო, 

რეგიონალურ და ევროპარლამენტის არჩევნებში აღნიშნული პარტიები დიდ წარმატებებს აღწევენ. 

რაც შესაძლოა მომასწავებელი იყოს იმისა, რომ პოლიტიკური „ლანდშაფტი“ გარკვეულწილად 

ახლებური ფორმაციის გზას დაადგა, რაც სამომავლო პერსპექტივაში უამრავი ქვეყნის პოლიტიკური 

რეალობის ცვლილებას გამოიწვევს, შესაბამისად აღნიშნული საკითხის ძირეული შესწავლისთვის 

საჭიროა ევროსკეპტიციზმის ზრდის განმაპირობებელი ფაქტორების დადგენა, ევროსკეპტიკულად 

განწყობილი პარტიების ერთმანეთთან შედარება, რადგან მათი პოლიტიკური ხედვა 

განსხვავებულია, ზოგიერთის პოზიცია ევროინტეგრაციის მიმართ უხეში და რადიკალურია, ზოგის კი 

რბილი და ზომიერია. ევროსკეპტიკული პარტიების გრძელი სიიდან გამოსარჩევია „კანონი და 

სამართალი“(პოლონეთი) და „ალტერნატივა გერმანიისთვის“(გფრ),რომლებმაც ბოლო 

ათწლეულის განმავლობაში წარმატებას მიაღწიეს, რაშიც იგულისხმება ის რომ საკანონმდებლო და 

რეგიონალურ ორგანოებში მანდატების დიდი რაოდენობა მოიპოვეს (ecrgroup.eu, 2022). 

“ალტერნატივა გერმანიისთვის” 2013 წელს შეიქმნა და სულ მალე 2017 წლის საპარლამენტო 

არჩევნებში დიდ წარმატებას მიაღწია, რადგან ასე მოკლე დროში მესამე ადგილი დაიკავა. 

მართალია, ბუნდესტაგის არჩევნებში მან მნიშნვნელოვნად დაკარგა მანდატების რაოდენობა, თუმცა 

გერმანიაში იგი მაინც ერთ-ერთ ყველაზე გავლენიან და მსხვილ პარტიად რჩება. (AfD, 2021) 

პოლონური “კანონი და სამართალი” უფრო ადრე დაფუძნდა. 2001 წლიდანვე მისი პოპულარობა 

სულ უფრო იზრდებოდა, დღესდღეობით კი გავლენამ საერთოდაც პიკს მიაღწია. “კანონი და 

სამართალს” პარლამენტის ქვედა პალატის თითქმის ნახევარი უკავია. პრეზიდენტი, 

პრემიერ-მინისტრი და ვიცე პრემიერი ამ პარტიის წევრები არიან (Britannica, 2022). გარდა 

პოპულარობისა, უნდა აღინიშნოს, რომ ერთი პარტია დასავლეთ ევროპის ქვეყანაშია, ხოლო მეორე 

- აღმოსავლეთ-ცენტრალურის. ამ ყველაფერს ისიც ემატება რომ გერმანია ევროკავშირის 

ერთ-ერთი დამფუძნებელია, ამიტომაც უფრო საინტერესოა  მისი პოლიტიკური პარტიის 

ევროსკეპტიციზმის განხილვა. რაც შეეხება პოლონეთს, იგი უფრო გვიან, 2004 წლიდან შეუერთდა 

ორგანიზაციას, თუმცა მისი როლი ფუნქციონირების პროცესში დიდია. სწორედ ამ ფაქტორების 

გათვალისწინებით შეირჩა აღნიშნული ორი პარტია. აუცილებლად უნდა აღვნიშნოთ ისიც, რომ ამ 

პარტიების საარჩევნო პროგრამები და ღირებულებები მკაფიო და დახვეწილია, რაც სწორი 

დასკვნების გამოტანის საშუალებას იძლევა. ამიტომ, ახლა როცა ევროსკეპტიკულად განწყობილი 

პოლიტიკური პარტიების ზრდა თვალშისაცემია  საჭიროება დგება იმისა, რომ შესწავლილ და 

გაანალიზებულ იქნას ყველაზე წარმატებული ევროსკეპტიკული პოლიტიკური პარტიების 

(ვგულისხმობ „ალტერნატივა გერმანიისთვისა“ და „კანონი და სამართალი“) ევროსკეპტიციზმისადმი 

დამოკიდებულება, შემდგომ კი ამ დამოკიდებულებების ერთმანეთთან შედარება, რათა ნათელი 

გახდეს რა მსგავსება და განსხვავება არსებობს ევროსკეპტიციზმის მიმართ თავად ევროსკეპტიკულ 

პარტიებშიც კი. შემდეგ კი ანალიზის საფუძველზე მოხერხდეს მათ რბილ და მყარ ევროსკეპტიკულ 

ბანაკში მიკუთვნებულობა.   

 

ლიტერატურის მიმოხილვა   

ევროსკეპტიციზმის განსაზღვრება და კლასიფიკაცია 

ტერმინი ევროსკეპტიციზმი დროთა განმავლობაში ტრანსფორმაციას განიცდიდა და მისი განმარტება 

სხვადასხვა ფორმით წარმოგვიდგებოდა. თუ 1980-იან წლებში მარგარეტ ტეტჩერის მიერ 

შემოთავაზებული პირველი განმარტება აბსოლიტურ ჭეშმარიტებად მიიჩნეოდა, ეს 1990-იანი 

წლებიდან იცვლება, რადგან ევროსკეპტიციზმში დიდი ბრიტანეთის განსაკუთრებული პოზიცია 

ევროპის ეკონომიკურ და პოლიტიკურ ინტეგრაციის საკითხებში კი აღარ იგულისხმება (Apodaca, 

2013) არამედ მოიაზრება, როგორც მოქალაქეების გარკვეული ნაწილისა და პოლიტიკური 

პარტიების  იმედგაცრუება ერთიანი ევროპროექტის შედეგებით, ისე მოქალაქეების მხრიდან 

პროტესტი ერთიანი ევროპისა და "ბრიუსელის ბიუროკრატიის" დომინირებაზე, რომელსაც თან 

ახლავს ნეგატიური დამოკიდებულება ევროკავშირის გაფართოების მიმართ (Torreblanca & Leonard , 

2013). დღესდღეობით ევროსკეპტიკოსები უმთავრესად უარყოფენ ორგანიზაციის გარკვეულ 

ასპექტებს. ესენია: საერთო ვალუტა, ერთიანი კონსტიტუცია, ზესახელმწიფო ინსტიტუტები და 

ევროკავშირის ფედერალიზაცია. ხშირად ევროსკეპტიკოსები მხარს უჭერენ ეროვნულ 

სახელმწიფოსა და მის სუვერენიტეტს, მიაჩნიათ, რომ ინტეგრაციის გაგრძელება საფრთხეს შეუქმნის 

ქვეყნის დამოუკიდებლობას. ზოგადად ტერმინი ევროსკეპტიციზმი მრავალ განზომილებიანია, რის 

გამოც იგი საკმაოდ მრავალფეროვანია. ჩვენი მიზანია შევისწავლოთ მხოლოდ პარტიული 

ევროსკეპტიციზმი, კონკრეტული ორი პოლიტიკური პარტიის „ალტერნატივა გერმანიისთვის“ და 

„კანონი და სამართლის“ მაგალითზე. შესაძლოა ევროსკეპტიციზმთან დაკავშირებულია 

მნიშვნელოვანი თეორიები და საკითხები, თუმცა ისინი ჩვენი კვლევის საგანი არ არის. მაგალითად, 

პარტიულ ევროსკეპტიციზმთან ერთად რომ შეგვესწავლა საზოგადოებრივი ევროსკეპტიციზმიც, თემა 

იქნებოდა უსასრულოდ დიდი და არასრულყოფილი, რადგან საკითხის განზოგადებული სახე 

კვლევის შედეგამდე წარმატებით მისვლის შესაძლებლობას არ მოგვცემდა, ამიტომაც შევისწავლეთ 

და ვიკვლიეთ ევროსკეპტიციზმის მხოლოდ ის განზომილება, რომელიც ჩვენი კვლევის მთავარი 

საფუძველი იყო.  

რაც შეეხება გამოყენებულ ლიტერატურას, მნიშვნელოვანია იმის აღნიშვნა, რომ  მიმოვიხილეთ 

არაერთი ავტორის ნაშრომი, რომელშიც ისინი გვთავაზობდნენ საკუთარ კლასიფიკაციას. ავტორთა 

სიმრავლიდან და ევროსკეპტიციზმის მრავალი კლასიფიკაციიდან გამომდინარე რთული აღმოჩნდა 

კონკრეტული ავტორების ნაშრომებზე დაყრდნობა, თუმცა მიუხედავად ამისა რამდენიმე 

უმნიშვნელოვანესი ავტორი და მისი კლასიფიკაციის გამოყოფა მაინც შევძელით, რომელთა მიერ 

შემუშავებული თეორიები, ნამდვილად დაგვეხმარა კვლევის წარმართვაში. დასაწყისშივე გაგაცნობთ 

იმ ავტორებს, რომელთა მიერ შექმნილ კლასიფიკაციასაც ეფუძნება ჩვენი კვლევა.  ესენი არიან რ. 

ტაგარტი და ა. შჩერბიაკი. მათი კონცეფცია ჩვენ საკვლევ კითხვაზე სრულყოფილად პასუხის გაცემის 

საშუალებას იძლევა. პროფესორები გამოყოფენ "რბილ" და "მყარ" ევროსკეპტიციზმს. 

თავდაპირველად ასეთი კლასიფიკაცია მიზნად ისახავდა ევროპული პარტიულ-პოლიტიკური 

ლანდშაფტის სტრუქტუირებას ევროინტეგრაციის საკითხში, თუმცა აღმოჩნდა რომ იგი 

გამოყენებადია საზოგადოებრივი შეხედულებების ტიპოლოგიზაციისთვისაც. (Taggart & Szczerbiak , 

2001) რბილ ევროსკეპტიციზმში იგულისხმება საერთო ევროპული პოლიტიკის გარკვეული 

ასპექტების მიმართ სკეპტიკური დამოკიდებულება, "ნაწილობრივი ოპოზიცია" ორგანიზაციის მიმართ, 

ანდა გრძნობა იმისა, რომ "ევროკავშირის განვითარების ტრაექტორია" არ შეესაბამება ამა თუ იმ 

ქვეყნის ეროვნულ ინტერესებს. რბილი ევროსკეპტიკოსები არ ემხრობიან ევროკავშირის დატოვებას 

და არც შემდეგი ინტეგრაციის მიმართ ავლენენ სიმპათიას. თუმცა, ღიად უარყოფენ ევროკავშირის 

გარკვეულ ასპექტებს (ზოგი მიგრაციას არ ემხრობა, ზოგი ევროს, ზოგი ევროკავშირის ეკონომიკურ 

პოლიტიკას) და ცვლილებებს მოითხოვენ. მყარი ევროსკეპტიციზმი განისაზღვრება როგორც  

ევროკავშირისა და ევროპული ინტეგრაციის მიმართ "პრინციპული ოპოზიცია". იგი აერთიანებს იმ 

პოლიტიკურ პარტიებს, რომლებიც თვლიან, რომ მათმა ქვეყანამ უნდა დატოვოს ევროკავშირი. 

ასევე პარტიებს, რომლებიც ახორციელებენ  ევროინტეგრაციის თანამედროვე სახის პროექტის 

მიუღებლობის პოლიტიკას. მყარი ევროსკეპტიკოსების რადიკალური პოზიცია ეფუძნება რწმენას, 

რომ ევროკავშირი არსებითად "უარყოფითი ღირებულებების განსახიერებაა". ისინი 

ეწინააღმდეგებიან ევროინტეგრაციის ნებისმიერ ფორმას, რაშიც მოიაზრება როგორც ეკონომიკური, 

ისე პოლიტიკური ასპექტები. (Taggart & Szczerbiak , 2001) (Taggart & Szczerbiak , 2002) 

აგრეთვე ძალიან საინტერესო კლასიფიკაციას გვთავაზობენ ჰოლანდიელი პოლიტოლოგები პ. 

კოპეცკი და კ. მუდე. ევროსკეპტიციზმის მათი კონცეფცია ეფუძნება ორ განზომილებას, რომელიც 

განსაზღვრავს პოლიტიკური პარტიების პოზიციას ევროპული ინტეგრაციის მიმართ. პირველი 

განზომილება ასახავს პარტიების იდეოლოგიურ დამოკიდებულებას ევროინტეგრაციისადმი, რის 

საფუძველზეც გამოიყოფიან ევროფილები და ევროფობები. ევროფილები მხარს უჭერენ ევროპის 

გაერთიანებას, რომელიც ეფუძნება დემოკრატიისა და ლიბერალური საბაზრო ეკონომიკის 

პრინციპებს. ევროფობები კი (როგორც მემარცხენე, ისე მემარჯვენეები) აკრიტიკებენ ევროკავშირს ან 

საერთოდ უარყოფენ ევროინტეგრაციას. მეორე განზომილება არის სტრატეგიული, მასში 

იგულისხმება ევროინტეგრაციიდან მიღებილი სარგებლიანობა. შესაბამისად, გამოიყოფიან 

ევროოპტიმისტები და ევროპესიმისტები. ევროოპტიმისტები სიმპათიით არიან განწყობილნი 

ევროკავშირის იდეის მიმართ და მხარს უჭერენ მის განვიათარებას. ევროპესიმისტები კი პირიქით არ 

უჭერენ მხარს ევროინტეგრაციის თანამედროვე სახეს და უარყოფენ ევროკავშირის 

ხელმძღვანელობის მიერ შემოთავაზებულ პერსპექტივებს. თუმცა ეს არ ნიშნავს იმას, რომ 

აღნიშნული განწყობის მქონე პოლიტიკური პარტიები მიზნად ისახავენ ევროკავშირიდან სრულ 

გასვლას (Kopecky & Mudde , 2002) 

 

აღნიშნულ კლასიფიკაციას თქვენ ცხრილის მატრიცაში ხედავთ: 

 ევროფილები ევროფობები 

ევროოპტიმისტები ევროენთუზიასტები ევროპრაგმატიკოსები 

ევროპესიმისტები ევროსკეპტიკოსები ევროინტეგრაციის 

მოწინააღმდეგეები 

ცხრილი #1 (წყარო: საკუთრი) 

 

საბოლოოდ, კოპეცკისა და მუდეს კლასიფიკაციაზე დაყრდნობით გამოიყოფა:  

1)ევროენთუზიასტები, რომლებიც მიიჩნევენ, რომ ევროკავშირი საუკეთესო ინსტრუმენტია თავისი 

ევროპული იდეების განსახორციელებლად. 2)ევროსკეპტიკოსები, რომლებიც მხარს უჭერენ 

ევროკავშირს როგორც იდეას, თუმცა კრიტიკულად აფასებენ ორგანიზაციის დღევანდელ ფორმას 

და მის მომავალ განვითარებას. 3)ევროპრაგმატიკოსები, რომლებსაც არ აქვთ ჩამოყალიბებული 

ზუსტი პოზიცია ევროინტეგრაციის მიმართ, ისინი ევროენთუზიასტების მსგავსად არ უჭერენ მხარს 

ევროპულ პროექტს, თუმცა არც ევროფობების მსგავსად აკრიტიკებენ მას. ევროპრაგმატიკოსები 

აკრიტიკებენ ევროპული იდეის საფუძველს თუმცა მიუხედავად ყველაფრისა ხშირად ცვლიან თავის 

პოზიციასა და ხედვას ქვეყნის ან პარტიის ინტერესების სასარგებლოდ. და ბოლოს 

4)ევროინტეგრაციის მოწინააღმდეგეები,  რომლებიც ყველაზე რადიკალური პოზიციის მქონენი 

არიან, რადგან  არამარტო უარყოფენ ინტეგრაციის პროცესს, არამედ თავიანთი ქვეყნების 

ევროკავშირიდან გაყვანასაც ისახავენ მიზნად (Kopecky & Mudde , 2002). კოპეცკისა და მუდეს 

კლასიფიკაცია ტაგარტისა და შჩერბიანკის კლასიფიკაციისგან განსხვავებულია. ისინი თითქოს 

ცდილობენ პარტიული ევროსკეპტიციზმის და არა მარტო პარტიული, არამედ ზოგადად 

ევროსკეპტიციზმის კვლევაში სიახლეების შემოტანას, თუმცა სწორედ აქ იჩენს პრობლემა თავს, 

რადგან მათ მიერ შემუშავებული კონცეფციის განზომილებებში შეინიშნება ნაკლოვანება, რაც კარგად 

ჩანს მაშინ, როდესაც ავტორები მიმართავენ იმგვარ დაშვებას, სადაც ევროპრაგმატული 

პოლიტიკური პარტიები ერთდროულად ეწინააღმდეგებიან ევროინტეგრაციას როგორც პროექტს და 

მხარს უჭერენ მის ამჟამინდელ ტრაექტორიას (Kaniok, 2009). ეს ურთიერთგამომრიცხავი დაშვებები 

კლასიფიკაციის არასრულყოფილების მაჩვენებელია, ამიტომ ვარჩიეთ ტაგარტისა და შჩერბიაკის 

კლასიფიკაციაზე დაყრდნობა.  

ასევე მნიშვნელოვანია კრისტოფერ ფლადი, რომელიც გამოყოფს ევროსკეპტიციზმის სამ ფორმას 

(Flood, 2002): პირველი - ზომიერი ევროსკეპტიციზმი, რაც გულისხმობს, რომ ევროინტეგრაციამ 

თავის ფარგლებს მიაღწია და მომდევნო განვითარება უნდა შეჩერდეს, მეორე - მყარი (უხეში) 

ევროსკეპტიციზმი, რომლის მომხრეების აზრითაც ევროკავშირის პოლიტიკური და ეკონომიკური 

ინტეგრაცია ძალიან შორს წავიდა და უნდა დაუბრუნდეს მაასტრიხტის ხელშეკრულების ფარგლებს 

და მესამე - რადიკალური ევროსკეპტიციზმი, მისი მომხრეების პოზიცია არის ანტიინტეგრაციული, 

რადგან მათთვის მიუღებელია ევროკავშირში წევრობა. თუმცა ამ შემთხვევაშიც ვაწყდებით 

სირთულეს კოპეცკისა და მუდეს კლასიფიკაციის მსგავსად. პრობლემა არის ის რომ რთულია 

განსაზღვრო ზომიერი ევროსკეპტიციზმი. ტაგარტთან და შჩერბიაკთან მკაფიო ზღვარი რბილ და 

მყარ ევროსკეპტიციზმს შორის ყველაზე კარგად შეინიშნება,  ფლადთან კი არა. ის ცდილობს 

ამგვარმა ზღვარმა თავის კლასიფიკაციაშიც იარსებოს, თუმცა ვერ ახერხებს რადგან დამატებით 

შემოაქვს ზომიერი ევროსკეპტიციზმის ცნება, რომლის განსაზღვრაც ჩვენ მიერ აღებული 

პოლიტიკური პარტიების ფონზე თითქმის შეუძლებელია. შესაბამისად ფლადის კლასიფიკაცია ჩვენ 

კვლევას ობიექტურდ არ შეესაბამება. 

არის ერთ-ერთი გამორჩეული ავტორი, პეტრ კანიოკი, რომელიც თავის ნაშრომში ცდილოს 

ზოგადად ევროსკეპტიციზმზე, განსაკუთრებით კი პარტიული ევროსკეპტიციზმის კვლევის 

მიმართულებით უკვე ყველასათვის ცნობადი ავტორების კლასიფიკაციების მოკლე მიმოხილვას, 

შემდგომ კი საუბრობს მათ განახლებულ სახეზე, რადგან არსებული კლასიფიკაციები ნამდვლად 

შეიცავენ გარკვეულ ხარვეზებს. იგი მთავრ კლასიფიკაციად მაინც ტაგარტისა და შჩერბიანკისას 

მიიჩნევს, თუმცა არც მას თვლის სრულყოფილად. აგრეთვე განიხილავს ფლადის, კოპეცკისა და 

მუდეს შეხედულებებს რის შედეგადაც ხარვეზებთან დაკავშირებით გამოაქვს ის დასკვნები რაზეც ჩვენ 

ზემოთ უკვე ვისაუბრეთ. აგრეთვე მიმოიხილავს ნიკოლო კონტის ნაშრომსაც (Conti, 2012), თუმცა 

ამბობს რომ იგი ტაგარტისა და შჩერბიაკის კონცეფციაზეა დაშენებული, რადგან მისი აზრით კონტი ამ 

ავტორების ორიგინალური განმარტებებით ხელმძღვანელობს. (Kaniok, 2009) 

ბოლო დროს, ევროსკეპტიციზმი ქართველი პოლიტიკის მეცნიერების საკვლევი თემა არაერთხელ 

გახდა. ეს განპირობებულია იმით, რომ საქართველოში ბევრი ახალი ევროსკეპტიკული პარტია 

გაჩნდა. ჩვენ ვიცნობთ ს. ტაბატაძის, ს. კანდელაკისა და გ. სილაგაძის ნაშრომებს. ქართველი 

ავტორები ძირითადად ყურადღებას ამახვილებენ და იკვლევენ ქართული პარტიების 

ევროკსკეპტიციზმს, ასევე მათ პრორუსულ პოზიციას. მაგალითისთვის ს.კანდელაკი თავის საკვლევ 

ნაშრომში იკვლევს ეცვროსკეპტიციზმის თეორიებზე დაყრდნობით სამ ქართულ ულტრამემარჯვენე 

პარტიას, მათ რიტორიკასა და კავშირს რელიგიასთან (კანდელაკი, 2021). გ.სილაგაძე იკვლევს 

კავშირს ევროსკეპტიციზმსა და პრორუსულობას შორის. ავტორი ამტკიცებს, რომ ქართულ 

რეალობაში ევროსკეპტიციზმი ანტიდასავლური პოზიციაა და პრორუსულობას უტოლდება. 

(Silagadze, 2021) ს.ტაბატაძის სტატიაში კი  ვეცნობით, ტაგარტისა და შჩერბიაკის ტიპოლოგიაზე 

დაყრდნობით გამოკვლეული პოპულარული ქართული პარტიების ევროინტეგრაციისადმი 

დამოკიდებულებას. (Tabatadze, 2021)  

რაც შეეხება კონკრეტულად “კანონი და სამართალს” და “ალტერნატივა გერმანიისთვის”, ეს 

პოლიტიკური პარტიები დაარსებისთანავე პოლიტიკის მეცნიერების ყურადღების ცენტრში 

აღმოჩნდნენ, რადგან მკვლევრებს აინტერესებდათ თუ როგორ გახდნენ ასეთი პოპულარული, რაზე 

დგას მათი მხარდაჭერა და რატომ არიან ევროსკეპტიკულნი. შესაბამისად არსებობს არაერთი 

ავტორი, რომელიც ცდილობს აღნიშნული საკითხების კვლევას. მოკლედ მიმოვიხილოთ რამდენიმე 

მათგანი. ჩარლზ ლის ყურადღების ცენტრშია პარტია «ალტერნატივა გერმანიისთვის» 2017 წელს 

დიდი წარმატების მიზეზი და მისი იდეოლოგია. კერძოდ, იგი აღწერს თუ როგორ გავლენას ახდენს 

პოპულიზმი პარტიის ევროინტეგრაციისადმი დამოკიდებულებაზე. იგი ელექტორატის გარკვეული 

ნაწილის მოთხოვნას პასუხობდა. ამ და სხვა ფაქტორების გამო (წარმატებული საარჩევნო კამპანია, 

რეკლამა და ა. შ.) „ალტერნატივა გერმანიისთვის“ პარტიამ 2017 წლის საპარლამენტო არჩევნებში 

მესამე ადგილი დაიკავა. აღსანიშნავია, რომ პარტიის გავლენის ზრდა მიმდინარეობდა ფინანსური, 

ეკონომიკური, მიგრაციული და Brexit-ის ფაქტორის ფონზე. (Lees, 2018)  ა.გორისი, დ. სპაისი და ს. 

კამლინი იკვლევენ AfD-ის ელექტორალურ მხარდაჭერას, მის მიზეზებსა და პარტიის იდეოლოგიას. 

დ.დაკოვსკა კი იკვლევს თუ როგორ მოქმედებს ევროინტეგრაციისადმი დამოკიდებულება პარტიულ 

კონკურენციაზე. მისი აზრით, პოლონური პარტიის წარმატება დგას პოპულიზმზე, ამომრჩევლების 

განწყობაზე, რადგან ისინი ამახვილებენ ისეთ თემებზე ყურადღებას როგორიცაა სუვერენიტეტი, 

ეროვნული ინტერესები, პატრიოტიზმი და სხვა (Dakowska, 2010). რაც შეეხება რ.მარკოვსკისა და 

ჯ.ტაკერს, მათ შეისწავლეს „კანონი და სამართლის“ დაარსების მიზეზები და მისი ელექტორატის 

დემოგრაფიული მაჩვენებლები, კერძოდ, პარტიის მხარდაჭერთა ასაკი, განათლება, სამუშაო და ა. შ. 

ავტორები ასკვნიან, რომ 2001 წლისთვის ახალი  პარტიების გამოჩენა, მოსახლეობის 

ევროინტეგრაციისადმი სკეპტიკური განწყობით იყო განპირობებული. (Markowski, 2010) 

ევროსკეპტიკული  პარტიების კვლევისას ხშირად რთულია განსაზღვრო თუ რომელ 

ევროსკეპტიკულ ბანაკს ეკუთვნის ესა თუ ის პარტია. ეს ხდება საარჩევნო პროგრამის და 

პოლიტიკოსების გამონათქვამების საფუძველზე. ამიტომ კვლევა საჭიროებს რაც შეიძლება მარტივი 

და გასაგები კონცეფციის გამოყენებას, რომელიც არ შეიცავს ურთიერთგამომრიცხავ დაშვებებს და 

უკეთაც ერგება კვლევის ობიექტებს. სწორედ ამიტომ, პარტიული ევროსკეპტიციზმის კვლევისას 

გადავწყვიტეთ დაპირისირებული მხარეებიდან, ვგულისხმობ ჩრდილოეთ კაროლინასა და სასექსისი 

სკოლას, აგვერჩია სასექსის სკოლის შეხედულებები აღნიშნული საკითხების მიმართ, რადგან 

ვფიქრობთ, რომ მათი მთავარი ძალა არის ვალიდობა, ანუ სიღრმე, დეტალები და გამოცდილება. 

შესაბამისად, გამოვიყენეთ მათი თეორეტიკოსების რ. ტაგარტისა და ა. შჩერბიაკის კლასიფიკაცია, 

რომელიც ყველაზე მარტივი და გასაგებია, ამაზე კი ისიც მეტყველებს, რომ იგი ხშირად გამოიყენება 

აკადემიურ თუ პოლიტიკურ დისკურსში, ასევე ხშირად ციტირებადია მასმედიაშიც და რაც მთავარია 

ზუსტად შეესაბამება ჩვენ კვლევას. ტაგარტი და შჩერბიანკი ევროსკეპტიციზმის კლასიფიკაციისას 

რბილ და მყარ ევროსკეპტიციზმს გამოყოფენ, ჩვენი კვლევის მიზანი კი ის არის, რომ მაქსიმალური 

სიზუსტით განვასხვაოთ „კანონი და სამართლის“ და „ალტერნატივა გერმანიისთვის“ 

დამახასიათებელი  დამოკიდებულება ევროსკეპტიციზმის მიმართ. მართალია „ალტერნატივა 

გერმანიისთვის“ და „კანონი და სამართალი“ ევროსკეპტიკული ხედვის მატარებლები არიან, მაგრამ 

მათ შორისაც არის დიდი განსხვავება, რასაც კარგად წარმოაჩენს ტაგარტისა და შჩერბიანკის 

კლასიფიკაცია. ანუ, თუ ჩვენ აღნიშნული პარტიების სარჩევნო პროგრამებსა და მიზნებს განვიხილავთ 

მათ მიერ შემოთავაზებულ რბილი და მყარი ევროსკეპტიციზმის ჭრილში, მაშინ ნათლად გამოჩნდება 

ის მსგავსება და განსხვავება, რაც „ალტერნატივა გერმანიისთვის“ და „კანონი და სამართალს“ შორის 

არსებობს, ეს კი შესაძლებლობას მოგვცემს, კვლევის კითხვას პასუხი გაეცეს საკმაოდ 

რელევანტურად.  

 

მეთოდოლოგია 

პარტიული ევროსკეპტიციზმის შესწავლისას უპირატესობა მივანიჭეთ ევროპული ქვეყნების 

დასავლეთ და აღმოსავლეთ-ცენტრალურ ბანაკში მყოფ პოლიტიკურ პარტიებს, რომლებიც 

პოპულარობასთან ერთად ფლობენ დიდი რაოდენობით ძალაუფლებასაც. სწორედ ამიტომ 

შევარჩიეთ „კანონი და სამართალი“, რომელიც პოლონეთში ყველაზე გავლენიანი პოლიტიკური 

პარტიაა და „ალტერნატივა გერმანიისთვის“, რომელიც არანაკლებ როლს თამაშობს გერმანიაში 

პოლიტიკური ლანდშაპტის ჩამოყალიბების პროცესში. ამით ჩვენ მოგვეცა შესძლებლობა 

დაგვედგინა ევროპაში არსებული ძლიერი ევროსკეპტიკული პარტიების დამოკიდებულებები 

ევროსკეპტიციზმის მიმართ, შემდგომ შეგვესწავლა იყო თუ არა მსგავსი კონკრეტულად ამ ორი 

პარტიის ევროსკეპტიციზმი და თუ არა, მაშინ რა განასხვავებდათ მათ ერთმანეთისაგან. პოლიტიკურ 

პარტიებს შორის მსგავსება/განსხვავებების დასადგენად და მათ რბილ თუ მყარ ევროსკეპტიკულ 

ბანაკში მიკუთვნებულობის გასარკვევად ავირჩიეთ პოლ ტაგარტისა და ალექს შჩერბიაკის 

კლასიფიკაცია, რადგან ვფიქრობთ, რომ კვლევას ყველაზე უკეთ ეს კლასიფიკაცია შეესაბამება. ჩვენ 

არ ჩაგვიტარებია სიღრმისეული ინტერვიუ და ზოგადადაც არ მიგვიმართავს მონაცემთა შეგროვების 

მეთოდისთვის, რადგან დავეყრდენით მხოლოდ მონაცემთა ანალიზის მეთოდს, რაშიც მოვიაზრებთ 

ევროსკეპტიციზმის თეორიასთან დაკავშირებულ პირველად და მეორეულ სტატიებს და წიგნების 

მიმოხილვას, პარტიების ოფიციალურ ვებ-გვერდებზე განთავსებულ პროგრამებსა და მიზნების 

გაანალიზებას, ბოლო საპარლამენტო საარჩევნო პროგრამების შესწავლას, რომელიც 

„ალტერნატივა გერმანიისთვის“ წარმოადგენს 2017 და 2021 წლის, ხოლო „კანონისა და 

სამართალისთვის“ 2019 წლის საპარლამენტო საარჩევნო პროგრამას. 

 

ევროსკეპტიციზმის ზრდის განმაპირობებელი ფაქტორები და ბოლო წლების ტენდენცია 

ევროსკეპტიციზმი როგორც მოვლენა ევროკავშირის შექმნისთანავე გაჩნდა, თუმცა ტერმინი გვიან 

შემოვიდა ხმარებაში. XXI საუკუნის დასაწყისიდან ევროსკეპტიკული პარტიების გავლენა 

ყოველწლიურად იზრდებოდა. ევროსკეპტიკული განწყობების ზრდას სხვადასხვა ფაქტორი 

განაპირობებდა, რომელთაგან შეიძლება გამოიყოს სამი მთავარი: 

ევროკავშირის გაფართოვება - ევროსკეპტიციზმის პირველ ტალღად 2004 წელი შეგვიძლია 

მივიჩნიოთ, რადგან ამ წელს მოხდა ევროკავშირის ყველაზე დიდი გაფართოვება, ძირითადად 

აღმოსავლეთ-ცენტრალური ევროპის ქვეყნების ხარჯზე. ამ მოვლენას დიდი უკმაყოფილება მოჰყვა 

მთელ რიგ წევრ-ქვეყნებში. იმავე პერიოდში განიხილებოდა საერთო კონსტიტუციის შემუშავება, 

რასაც დიდ წინააღმდეგობას უწევდნენ საფრანგეთში, ნიდერლანდებში, დანიაში, პოლონეთსა და 

გაერთიანებულ სამეფოში. აღნიშნული კრიზისი 2009 წლის ლისაბონის ხელშეკრულების 

რატიფიცირებით დასრულდა, რომელმაც შეცვალა ევროკავშირის მიზნები და ღირებულებები 

(Узнародов, 2015) 

ეკონომიკური კრიზისი - 2008 წლის საფინანსო-ეკონომიკურმა კრიზისმა მძიმე დარტყმა მიაყენა 

მთელ მსოფლიოს, მათ შორის ევროკავშირს. 2011 წელს საბერძნეთი გაკოტრდა და მას 

მოკავშირეების დახმარება დასჭირდა. გერმანიამ დიდი სესხი გამოყო საბერძნეთის ეკონომიკის 

გადასარჩენად. ამას გერმანულ საზოგადოებაში უკმაყოფილობა მოჰყვა. ზუსტად ამ პერიოდში 

გაჩნდა მემარჯვენე პოპულისტური პარტია „ალეტერნატივა გერმანიისთვის“.  ჩეხეთის 

ექს-პრეზიდენტი ვაცლავ კლაუსი აღნიშნავდა, რომ ეს არა მარტო ეკონომიკური, არამედ ევროპული 

საზოგადოების აზროვნების კრიზისი იყო (Serricchio, 2013) 

მიგრაციული კრიზისი - 2011 წელს არაბულ გაზაფხულს ახლო აღმოსავლეთსა და ჩრდილოეთ 

აფრიკაში მთელი რიგი არეულობა მოჰყვა. რევოლუციის ტალღა შეეხო მაროკოს, ტუნისს, ალჟირს, 

ეგვიპტეს, ლიბანს, ბაჰრეინს და ა.შ. სირიაში, ლიბიასა და იემენში სამოქალაქო ომებმა იფეთქა. 2013 

წელს ევროკავშირში ჩავიდა 550 ათასი ლტოლვილი, 2014 წელს - 780 ათასი, 2015-ში იძულებით 

გადაადგილებულთა რაოდენობამ 1,3 მილიონს გადააჭარბა (HISTORY, 2018). ევროპაში 

მიგრაციული კრიზისის პიკის ფონზე, ევროსკეპტიკულმა პარტიებმა წარმატების მწვერვალს მიაღწიეს. 

2014 წელს ევროპარლამენტში მათმა პროცენტულმა წილმა ისტორიულ მაქსიმუმს გადააჭარბა. 

პოლიტოლოგებმა ამ მოვლენას „პოლიტიკური მიწისძვრა“ უწოდეს. (Stockemer, 2019) 

 

   დიაგრამა #1 (წყარო: საკუთარი) 

დიაგრამაზე ჩანს თუ როგორ იზრდებოდა ყოველწლიურად ევროსკეპტიკული პარტიების 

პროცენტული მაჩვენებელი ევროპარლამენტში. ცხრილში მოცემული სტატისტიკა მოიცავს როგორც 

მემარცხენე, ისე მემარჯვენე ევროსკეპტიკულ ფრაქციებს, ასევე უფრაქციო პარტიებს. ბოლო წლების 

ევროსკეპტიკული ფრაქციაებია: „იდენტობა და დემოკრატია“, „ევროპელი კონსერვატორები და 

რეფორმისტები“ და „გაერთიანებული მემარცხენეები“ (ნაწილობრივ). 

 

კვლევის შედეგი/დისკუსია 

"ალტერნატივა გერმანიისთვის" და "კანონი და სამართალი": მსგავსება და განსხვავება 

ჩვენი კვლევის საგანია ორი მსხვილი ევროსკეპტიკული პარტიის, „ალტერნატივა გერმანიისთვის“ 

(გერმ. Alternative für Deutschland – AfD) და „კანონი და სამართალის“(პოლ. Prawo i Sprawiedliwość, 

PiS) ევროსკეპტიციზმს შორის მსგავსება/განსხვავების დადგენა შედარებითი ანალიზის გამოყენებით. 

რაც შემდგომში გაამარტივებს მათ „მყარ თუ რბილ“ ევროსკეპტიულ ბანაკში მიკუთვნებულობას. 

 პარტია „ალტერნატივა გერმანიისთვის“ შეიქმნა 2013 წელს, როგორც ევროსკეპტიკოსების 

გაერთიანება, რომელიც ეწინააღმდეგებოდა ევროს. 2015 წლიდან იგი თავს პოზიციონირებდა, 

როგორც ანტიისლამური პარტია და  მიგრაციული ნაკადების შეჩერებისკენ მოუწოდებდა 

საზოგადოებას. ოჯახის, კულტურის, დემოგრაფიისა და განათლების საკითხებში პარტიას 

ევროპარლამენტში წლების მიხედვით

ევროსკეპტიკული პარტიების პროცენტული წილი ევროპარლამენტში წლების მიხედვით

კონსერვატული შეხედულებები აქვს, ხოლო ეკონომიკურ პოლიტიკაში - ნეოლიბერალური. 2017 

წელს იგი პირველად მოხვდა ბუნდესტაგში და ხმების 12,5 % დააგროვა (Лукке, 2022). პარტია 

„კანონი და სამართალი“ დაარსდა 2001 წელს, ძმები კაჩინსკების მიერ. მას თავიდანვე ჰქონდა 

ნაციონალ-კონსერვატული და მემარჯვენე პოპულისტური შეხედულებები. ასევე, პარტია 

კლერიკალური და ტრადიციონალისტურია. დღესდღეობით „კანონი და სამართალი“ ერთ-ერთი 

ყველაზე წარმატებული ევროსკეპტიკული პარტიაა. (Britannica, 2022) 

 

 

 

 

 

 

 

 

 

 

 

 

 

                                                                ცხრილი #2 (წყარო: საკუთარი) 

იდეოლოგიური სიახლოვე. „ალტერნატივა გერმანიისთვის“ და „კანონი და სამართალი“ მემარჯვენე 

პოპულისტური პარტიებია. ორივეს იდეოლოგია ნაციონალ-კონსერვატიული და 

ტრადიციონალისტურია. მცირე განსხვავება მხოლოდ იმაში მდგომარეობს, რომ პოლონური პარტია 

შედარებით ზომიერად მემარჯვენეა, ხოლო გერმანული ულტრამემარჯვენეობისკენ იხრება (Chase & 

Goldenberg, 2019) (Szczerbiak, 2019) 

ანტიიმიგრაცია. ორივე პარტია კატეგორიულად ეწინააღმეგება მიგრაციას და საზოგადოებას 

მოუწოდებს საზღვრების დაცვისკენ. ხშირად პოლიტიკოსები ამასთან დაკავშირებით ხისტ 

განცხადებებსაც აკეთებენ. 2014-2016 წლებში ისინი ნეგატიურად შეხვდნენ არაბული გაზაფხულის 

შედეგად აგორებულ მიგრაციულ კრიზისს. ამ პარტიების პოპულარობის პიკი ზუსტად ამავე 

პერიოდში მოდის. ანტიიმიგრაციულმა რიტორიკამ დიდი როლი ითამაშა ელექტორატზე. 

 მანდატების 

რაოდენობა 

2001 44/460 

2005 155/460 

2007 166/460 

2011 157/460 

2015 217/460 

2019 220/460 

 მანდატების 

რაოდენობა 

2013 0/631 

2017 94/709 

2021 83/735 

„ალტერნატივა გერმანიისთვის“ 

წარმომადგენლობა ქვედა 

პალატაში წლების მიხედვით 

„კანონისა და სამართლის“ 

წარმომადგენლობა ქვედა 

პალატაში წლების მიხედვით 

„ალტერნატივა გერმანიის“ ხისტი პოზიცია არის, რომ საზღვრები დაუყოვნებლივ უნდა ჩაიკეტოს, 

რათა საბოლოოდ დასრულდეს ძირითადად არაკვალიფიციური ადამიანების არალეგალური 

იმიგრაცია. გერმანიას სჭირდება იმიგრაციის უარყოფითი მაჩვენებელი რამდენიმე წლით. პარტია 

ისლამიზაციის წინააღმდეგაც გამოდის და ამ რელიგიას საფრთხედ აღიქვამს. თავის პროგრამაში 

ხაზგასმულია მუსლიმებისა და ისლამიზმიდან მომდინარე ტერორიზმისადმი რადიკალურად ცუდი 

დამოკიდებულება. აღსანიშნავია ისიც, რომ პარტია ეწინააღმდეგება ორმაგ მოქალაქეობას (AfD, 

2021). რაც შეეხება „კანონი და სამართალს“ მათი წევრები მიგრაციული კრიზისის დაწყებისთანავე 

უარს ამბობდნენ იძულებით გადაადგილებული პირების მიღებაზე. 2015 წელს მათ უარყვეს 

ევროკავშირის მიერ შეთავაზებული იმიგრაციული კვოტების სისტემა (Bachman, 2016). 

საპარლამენტო არჩევნებში ისინი განსაკუთრებულ ყურადღებას უთმობდნენ მიგრაციიდან 

მომდინარე პრობლემებს და იცავდნენ ეროვნულ უსაფრთხოებას. (PiS, 2019) 

ევროპის ფედერალიზაციის უარყოფა. ორივე ევროსკეპტიკული პარტია კატეგორიულად 

ეწინააღმდეგება ევროკავშირის ფედერალიზაციას და ცენტრალიზებულ ფედერაციულ 

სახელმწიფოდ ჩამოყალიბებას. „ალტერნატივა გერმანიისთვის“ წინააღმდეგია ე. წ. „ევროპის 

შეერთებული შტატების“ შექმნისა, რომლისგანაც გასვლა შეუძლებელი იქნება. პარტია მიზნად 

ისახავს სუვერენული გერმანიის ჩამოყალიბებას, რომელიც იქნება თავისი მოქალაქეებისთვის 

თავისუფლებისა და უსაფრთხოების გარანტი (АдГ, 2017). „კანონი და სამართალი“ ასევე 

ეწინააღმედეგება ევროპული ზესახელმწიფოს ან ფედერაციის შექმნას. პარტია არ მიესალმება 

ორგანიზაციის იმ პოლიტიკას, რომელიც არ შედის პოლონურ ეროვნულ ინტერესებში ან საფრთხეს 

უქმნის მის სუვერენიტეტს (Szczerbiak, 2019) (PiS, 2019) 

ეროვნული სუვერენიტეტის დაცვა. როგორც ნაციონალისტური პარტიები, „ალტერნატივა 

გერმანიისთვის“ და „კანონი და სამართალი“ ხშირად ეროვნულ სუვერენიტეტსა და სახელმწიფოს 

დაცვაზე აპელირებენ. მსგავს ლოზუნგებს პოპულისტური სახე აქვს. გერმანელი ევროსკეპტიკოსები 

თავისი ქვეყნის სუვერენულ სახელმწიფოდ შენარჩუნებაზე ამახვილებენ ყურადღებას. სასტიკად 

ეწინააღმდეგებიან ზეეროვნულ ინსტიტუტებსა და ევროპის ფედერალიზაციის გეგმას. პარტია 

ადანაშაულებს ევროკავშირს წევრი-ქვეყნების ეროვნული სუვერენიტეტის დაკნინებაში (АдГ, 2017) 

(AfD, 2021). ასეთივე პოზიცია აქვს პარტია „კანონი და სამრთალს“. მეტიც, მისმა ერთ-ერთმა 

დამაარსებელმა, ექს-პრეზიდენტმა ლეხ კაჩინსკიმ ჩამოაყალიბა პარტიის ოთხი ძირითადი პრინციპი: 

სუვერენიტეტი, თავისუფლება, სოლიდარობა და სიმართლე (PiS, 2019). პარტიისთვის საკვანძო 

ღირებულებას საკუთარი სუვერენული ეროვნული სახელმწიფო წარმოადგენს, რომლის გარეშე სხვა 

ღირებულებების განხორციელება შეუძლებელია (PiS, 2021) 

დამოკიდებულება ევროს ვალუტისადმი. ორივე პარტია უარყოფს ევროზონას და მხარს უჭერს 

ეროვნულ ვალუტას. „ალტერნატივა გერმანიისთვის“ მიიჩნევს, რომ ქვეყანამ უნდა დატოვოს 

ევროზონა, რომ მასში წევრობა არაფრის მომტანია გერმნიისთვის. ასევე, იგი ემხრობა გერმანული 

მარკის დაბრუნებას, რომელიც თავიდან აიცილებს სავალუტი კრიზისს (AfD, 2021). პარტია საერთო 

ევროპული ვალუტის შემოღებას შეცდომად მიიჩნევს. მათი აზრით, სავალუტო კავშირი სავალო 

კავშირად იქცა. აღსანიშავია ისიც, რომ პარტია ხალხს სთავაზობს ქვეყანაში პლებისციტის ჩატარებას 

გერმანიის ევროზონიდან გასვლასთან დაკავშირებით (AfD, 2021). გერმანიისგან განსხვავებით, 

პოლონეთს აქვს თავისი ვალუტა - ზლოტი. მიუხედავად იმისა, რომ ქვეყანა უკვე დიდი ხანია 

ევროკავშირის წევრი სახელმწიფოა, მას არასდროს ნდომებია ევროზონაში გაერთიანება. „კანონი 

და სამართალი“ არ ღალატობს ამ პოლიტიკას და ევროს ეწინააღმდეგება. პარტია მიიჩნევს, რომ იგი 

საფრთხეს უქმნის მის ეროვნულ ინტერესებს (PiS, 2019). 

ევროკავშირში დარჩენა VS ევროკავშირიდან გასვლა. ანტიიმიგრაციის, ევროპის ფედერალიზაციის 

უარყოფის, ეროვნული სუვერენიტეტის დაცვისა და ევროს ვალუტისადმი დამოკიდებულებები 

შესაძლოა ამ პარტიებს შორის მსგავსია და მისი გათვალისწინებით ვერ ხერხდება ტაგარტისა და 

შჩერბიაკის მიერ შემოთავაზებული კლასიფიკაციის გამოყენება, თუმცა ევროკავშირში დარჩენის 

საკითხი ნამდვილად არის ის საკვანძო ნაწილი, რაც განასხვავებს მათ ევროსკეპტიციზმს. 

„ალტერნატივას გერმანიისთვის“ ევროკავშირიდან გასვლა სურს, ხოლო „კანონი და სამართლის“ 

პარტია არ ისახავს მიზნად ორგანიზაციის დატოვებას. ამ შემთხვევაში უკვე შესაძლებელია ტაგარტისა 

და შჩერბიაკის ევროსკეპტიციზმის, „რბილ“ და „მყარ“ განზომილებებად კლასიფიკაციას 

დავეყრდნოთ და მათ მოვარგოთ პოლიტიკური პარტიების დამოკიდებულება ევროკავშირის 

მიმართ, შესაბამისად დავინახავთ რომ „ალტერნატივა გერმანიისთვის“, რომელსაც სურს 

ევროკავშირის დატოვება მიეკუთვნება მყარ ევროსკეპტიკულ პარტიათა სიას, ხოლო „კანონი და 

სამართალი“ კი რადიკალური პოზიციის არ ქონისა და ორგანიზაციაში დარჩენის გამო რბილ 

ევროსკეპტიკულ პარტიათა ბანაკს. 2021 წლამდე „ალტერნატივა გერმანიისთვის“ კლასიკური 

„რბილი ევროსკეპტიკული“ პარტია იყო, რომელიც ბევრ საკითხში უპირისპირდებოდა ევროკავშირის 

ბიუროკრატიას, აკრიტიკებდა მიგრაციულ პოლიტიკას, ეკონომიკური კრიზისიდან გამოსვლის გზებს, 

ფედერალიზაციის გეგმას, ევროზონასა და სხვა. პარტია სახელმწიფოს ორგანიზაციის რეფორმისა 

და გერმანიის ეროვნული ინტერესების დაცვისკენ მოუწოდებდა. 2017 წლის საარჩევნო პროგრამაში 

გარკვეული გაფრთხილება გაკეთდა მათი მხრიდან, რაც ითვალისწინებდა იმას, რომ თუ 

ევროკავშირის სისტემის ფარგლებში არ იქნებოდა გათვალისწინებული პარტიის მიერ 

შეთავაზებული საბაზისო რეფორმები, იგი ორგანიზაციიდან გასვლას ან ევროკავშირის დაშლას 

დაუჭერდა მხარს (АдГ, 2017). 2021 წელს საპარლამენტო არჩევნების პროგრამაში, პარტიამ მიზნად 

დაისახა ევროინტეგრაციის საბოლოო უარყოფა და ევროკავშირიდან სრული გასვლა. ამასთანავე 

მათ განაცხადეს, რომ მანამდე შეთავაზებულ რეფორმებს განხორციელების საშუალება უკვე აღარ 

ჰქონდა. ამჟამად, „ალტერნატივა გერმანიისთვის“ მხარს უჭერს ახალი ევროპული ეკონომიკური 

თანამეგობრობის შექმნას. ამგვარად, იგი „მყარ ევროსკეპტიკულ“ პარტიად ჩამოყალიბდა. (AfD, 

2021). რაც შეეხება „კანონსა და სამართალს“ იგი დაარსებისთანავე, გერმანული პარტიის მსგავსად 

ბევრ საკითხში უპირისპირდებოდა ევროკავშირს, თუმცა მას არასდროს არ ჰქონდა ორგანიზაციიდან 

გასვლის სურვილი. „პოლონეთი - ევროპის გულია“, - წერია პარტიის 2019 წლის საპარლამენტო 

არჩევნების პროგრამაში. პოლონეთის წევრობა ევროკავშირში ისტორიულია პოლონური 

ნაციისთვის. თუმცა დოკუმენტში ასევე ხაზგასმულია ისიც, რომ „კანონი და სამართალი“ 

ევრორეალისტების პარტიაა, შესაბამისად ევროკავშირში მიღებული გადაწყვეტილებები არ უნდა 

ავნებდეს პოლონეთის სუვერენიტეტს, რადგან პარტიისთვის ეროვნული ინტერესები უპირველესია  

(PiS, 2019). რბილი ევროსკეპტიკოსები აკრიტიკებენ ევროკავშირის კონკრეტულ ასპექტებს და 

მოითხოვენ რეფორმირებას, მყარი ევროსკეპტიკოსები კი სრულიად უარყოფენ ევროინტეგრაციას 

და ხშირად ორგანიზაციას დაშლისკენ მოუწოდებენ.  "ალტერნატივა გერმანიისთვის" ევროკავშირის 

რეფორმირება ამჟამად აღარ წარმოადგენს პერსპექტივას. პარტია უარყოფს ამის მცდელობას და 

მიზნად ისახავს ორგანიზაციიდან საბოლოოდ გასვლას (AfD, 2021).  "კანონი და სამართლის" 

პარტიას არ სურს ევროკავშირიდან გასვლა, თუმცა იგი ყოველთვის ითვალისწინებს სახელმწიფო 

ინტერესებს და არასდროს არ ემხრობა ისეთ საკითხებს, როგორიცაა მიგრაცია. იგი ევროკავშირის 

მიმართ ოპოზიციურადაა განწყობილი. პარტია აღნიშნავს, რომ ევროინტეგრაციამ თავის საბოლოო 

წერტილს მიაღწია და  ზეეროვნული ინსტიტუტების გაძლიერება ან ფედერალიზაცია საფრთხეს 

უქმნის ქვეყნის სუვერენიტეტის არსებობას. (PiS, 2019). ევროკავშირიდან გასვლა ან დარჩენა 

ტაგარტისა და შჩერბიანკის კლასიფიკაციის მიხედვით, პირდაპირ მიუთითებს მათ მყარ თუ რბილ 

ევროსკეპტიკულ პოზიციას. თუმცა მის გარდა არსებობს სხვა რიგი ფაქტორებიც რომლის 

მიხედვითაც შეგვიძლია განვასხვავოთ კონკრეტული ევროსკეპტიკული პოლიტიკური პარტიების 

ევროსკეპტიკულობა. ესენია ეკონომიკური ფაქტორის გავლენა ქვეყნის ევროკავშირში წევრობაზე, 

დამოკიდებულება რუსეთთან ურთიერთობასა და ორგანიზაციის გაფართოებაზე. განვიხილოთ 

თითოეული მათგანი. 

ეკონმიკური დამოკიდებულება ორგანზაციაზე VS ეკონომიკური დამოუკიდებლობა. ევროკავშირის 

ახალ წევრ-სახელმწიფოებში ძირითადად დომინირებენ რბილი ევროსკეპტიკული პარტიები, ვიდრე 

მყარი. ეს აღმოსავლეთ-ცენტრალურ ევროპას სჩვევია. ასეთია "კანონი და სამართალი" 

პოლონეთში, "სამოქალაქო დემოკრატიული პარტია" ჩეხეთში, "მამული და თავისუფლება" 

ლატვიაში.  პოლონური პარტიის წევრობა ევროკავშირში სარგებლიანობაზეა დაფუძნებული. მას 

სურს ორგანიზაციიდან მოგების მიღება. ისევე, როგორც ახალი წევრები, პოლონეთს 

ევროკავშირიდან ეკონომიკური სარგებლის მიღების სურვილი ამოძრავებს.  გერმანია 

ევროკავშირის ეკონომიკური გენერატორია. მას ორგანიზაციის ბიუჯეტში ყველაზე დიდი წვლილი 

შეაქვს. 2011 წელს გერმანიამ ფაქტობრივად გადაარჩინა საბერძნეთის ეკონომიკა, თუმცა 

ორგანიზაციის წევრისთვის გაწეული დახმარება არ მოეწონა ქვეყნის ულტრამემარჯვენეებს. პარტიას 

"ალტერნატივა გერმანიისთვის" არ სურს, რომ მათი ქვეყანა იყოს სხვა ქვეყნების მკვებავი და 

გადამრჩენი, რადგან ეს აზარალებს მათივე ეკონომიკას, რასაც არ მოსდევს სარგებელი. ამიტომაც 

პარტია მყარ ევროსკეპტიკულ პოზიციაზე დგას.  

თურქეთის გაწევრიანება VS უარი თურქეთის გაწევრიანებაზე. საკმაოდ განსხვავებულია პარტიების 

პოზიციები ორგანიზაციის გაფართოვების პერსპექტივასთან დაკავშირებით. პარტიას "ალტერნატივა 

გერმანიისთვის" მიაჩნია, რომ ევროინტეგრაციამ თავის პიკს მიაღწია და სხვა წევრების მიღება არ 

არის სასურველი.  მათ განსაკუთრებული უარყოფითი დამოკიდებულება აქვს თურქეთის 

გაწევრიანების მიმართ. ისევე, როგორც სხვა მყარი ევროსკეპტიკული პარტიები, იგი კატეგორიულად 

უარყოფს თურქეთთან მოლაპარაკებებს ორგანიზაციაში წევრობის შესახებ (AfD, 2021). "კანონი და 

სამართალი" პირიქით, მიესალმება ორგანიზაციის გაფართოებას ბალკანეთისა და აღმოსავლეთ 

ევროპის (უკრაინა, მოლდოვა, საქართველო) ხარჯზე (PiS, 2019). პარტია ასევე მხარს უჭერს 

ევროკავშირში თურქეთის გაწევრიანებას (Македонцев, 2021). ეს ფაქტი კიდევ ერთხელ იძლევა იმის 

თქმის შესაძლებლობას, რომ ევროკავშირის გაფართოების მოწინააღმდეგე გერმანული პარტია 

მყარი ევროსკეპტიციზმის მატარებელია, ხოლო გაფართოების მომხრე პოლონური პარტია კი 

მხოლოდ რბილი ევროსკეპტიციზმის.  

დამოკიდებულება რუსეთის მიმართ. ბულგარეთის ექს-პრეზიდენტი როსენ პლევნელიევი 

არაერთხელ აღნიშნავდა, რომ რუსეთი არის აგრესიული სახელმწიფო, რომელიც 

ულტრამემარჯვენე პარტიების მხარდაჭერით ცდილობს ევროკავშირის ერთობის დარღვევას 

(lenta.ru, 2016). დღეს უკვე არავისთვის არაა სიახლე ის, რომ რუსეთის წამყვან პარტიებს აქვთ 

მჭიდრო მეგობრული კავშირები ევროპის ულტრამემარჯვენე პარტიებთან, რომლებიც მყარი 

ევროსკეპტიციზმით გამოირჩევიან. ხშირად რუსეთი მათ აფინანსებს. მაგალითად, 2014 წელს მარინ 

ლე პენის „ეროვნულმა ფრონტმა“ 11 მლნ ევროს კრედიტი მიიღო რუსული ბანკიდან. ასევე პარტიის 

ლიდერი ცნობილია თავისი სიმპათიებით პუტინის მიმართ და აღიარებს ანექსირებულ ყირიმს 

რუსეთის ტერიტორიად (Gatehouse, 2017). ექსპერტები აღნიშნავენ, რომ რუსეთის ხელისუფლებას 

აქვს დიდი გავლენა გერმანიის ულტრამემარჯვენე პარტიაზე. ზოგი მის დაფინანსებაზეც საუბრობს 

(ХИММЕЛЬСПАХ & КАМИНСКИЙ, 2021) „ალტერნატივა გერმანიისთვის“ ღია პრორუსული 

რიტორიკით ხასიათდება, რადგან იგი ეწინააღმდეგება რუსეთის მიმართ დაკისრებულ სანქციებს და 

მხარს უჭერს მასთან ეკონომიკური თანამშრომლობის აქტივიზაციას (AfD, 2021). პოლონურ „კანონსა 

და სამართალს“ კი სრულიად სხვა პოზიცია აქვს რუსეთთან მიმართებაში. პარტია თავის პროგრამაში 

ხშირად ხაზს უსვამს რუსული იმპერიალიზმისგან მომდინარე საფრთხეებს, მის აგრესიულ 

პოლიტიკას მეზობლების მიმართ. პარტია მხარს უჭერს რუსეთისთვის სანქციების დაკისრებას და 

თავადაც უერთდება ამგვარ პოლიტიკას (PiS, 2019). აღნიშნულიდან კარგად ჩანს ის ფაქტი, რომ 

პარტიას „ალტერნატივა გერმანიისთვის“ ახასიათებს მყარი ევროსკეპტიციზმი, დღესდღეობით არ 

არსებობს ისეთი პოლიტიკური პარტია, რომელიც პრორუსულობასთან ერთად პარალელურად არ 

იზიარებდეს მყარ ევროსკეპტიკულ დამოკიდებულებას. ამაზე ჩვენ მიერ განხილული ავტორი, გ. 

სილაგაძეც საუბრობს (Silagadze, 2021), ოღონდ ქართული პარტიების მაგალითზე, რომლის 

განზოგადებაც გარკვეულწილად შესაძლებელი არის მთელ პარტიათა ერთობლიობაზეც. რაც 

შეეხება “კანონსა და სამართალს“, მისი ანტირუსლი დამოკიდებულება ერთ-ერთი ფაქტორია იმისა, 

რომ იგი არ მიეკუთვნება ტაგარტისა და შჩერბიაკის მიერ კლასიფიცირებულ მყარ ევროსკეპტიკულ 

პარტიათა ბანაკს, ის მხოლოდ რბილად ევროსკეპტიკულია, ესეც იმიტომ, რომ ანტიიმიგრაციული 

დამოკიდებულებისა თუ სხვა ფაქტორების გათვალისწინებით ვერ გავექცევით მათ 

ევროსკეპტიკულობას. 

დასკვნა 

პ. ტაგარტისა და ა. შჩერბიაკის კონცეფცია ყველაზე უკეთ ერგება საკვლევ პოლიტიკურ პარტიებს, 

რადგან კარგად ხსნის მათ ევროსკეპტიკულ პოზიციას და  შესაძლებლობას იძლევა თავად 

ევროსკეპტიკულ პარტიებში მოხერხდეს მათი ევროსკეპტიციზმისადმი დამოკიდებულებებს შორის 

მსგავსებებისა და განსხვავებების დადგენა (იგულისხმება „რბილი“ და „მყარი“ ევროსკეპტიკული 

დამოკიდებულება). კვლევიდან გამოიკვეთა ის ფაქტორები, რომლებმაც განაპირობა „ალტერნატივა 

გერმანიისთვის“ და „კანონი და სამართლის“ ევროსკეპტიკული დამოკიდებულება. ესენია ბოლო 

წლებში მომხდარი მნიშვნელოვანი მოვლენები, რამაც გამოიწვია გაფართოებასთან, 

ეკონომიკასთანა და მიგრაციასთან დაკავშირებული კრიზისი. საბოლოოდ, შეგვიძლია ვთქვათ, რომ 

ორივე პარტიის პოზიცია მთელი რიგი საკითხების მიმართ იდენტურია (ევრო, ანტიფედერალიზაცია, 

მიგრაცია, ეროვნული სუვერენიტეტი), თუმცა არსებობს რამდენიმე ასპექტი, რომელიც ჰყოფს 

“ალტერნატივა გერმანიისთვის” და “კანონი და სამართალს” მყარ და რბილ ევროსკეპტიკულ 

პარტიებად. უპირველეს ყოვლისა ეს არის ორგანიზაციაში წევრობის საკითხი. გერმანულმა პარტიამ 

2021 მიიღო მტკიცე გადაწყვეტილება, რომ მან უნდა დატოვოს ევროკავშირი, ხოლო პოლონური 

პარტიის პოზიცია პრაგმატიზმს ეფუძნება. ის მზად არის ითანამშრომლოს ევროკავშირთან 

ეროვნული ინტერესებისა და მოგების გათვალისწინებით. “ალტერნატივა გერანიისთვის” 

დამახასიათებელი რადიკალიზმი და ხისტი პოზიცია გამორიცხავს ყველა სახის ევროინტეგრაციას, 

რასაც ვერ ვიტყვით “კანონსა და სამართალზე”, რადგან ის არ ამბობს უარს ევროკავშირთან 

თანამშრომლობაზე, თუმცა რეფორმირებისკენ მაინც მოუწოდებს მას. პოლონური „კანონი და 

სამართალისთვის“, „ალტერნატივა გერმანიისგან“ განსხვავებით მატერიალური კეთილღეობის 

მისაღებად სასარგებლოა ევროკავშირთან და ევროპულ სტრუქტურებთან თანამშრომლობა, მაგრამ 

ამით არ უნდა ირღვეოდეს მათთვის ყველაზე მნიშვნელოვანი, სუვერენიტეტის ცნება. 

აბსტრაქტი 

2021 წლის დეკემბრის სტატისტიკური მონაცემებით, საქართველოს ტერიტორიაზე 209 774 იძულებით 

გადაადგილებული პირი ცხოვრობს, აქედან ყველაზე მეტი, 80 732 დევნილი-თბილისშია 

დასახლებული (სოციალური მომსახურების სააგენტო,2021). მართალია, დევნილთა გამოწვევები 

საქართველოს მოსახლეობის დიდი ნაწილისთვისაც არის დამახასიათებელი, თუმცა დევნილები 

სპეციფიკური თავისებურებებისა და გამოცდილების მქონე მოწყვლადი ჯგუფია, რომლის 

პრობლემათა მოგვარებას  შესაბამისი პოლიტიკის დაგეგმვა და  განხორციელება სჭირდება. დღეს 

დევნილთა ჯგუფები არ დგანან ერთი ცალკეული პრობლემის  წინაშე. მათი მდგომარეობის სიმძიმე 

კომპლექსურია. დროთა განმავლობაში იძულებით გადაადგილებულ პირთა  პრობლემები ნელი 

ტემპით იცვლება, მაგრამ ჯერ კიდევ მოუგვარებელი რჩება მათი იმ ძირითადი საჭიროებებით 

უზრუნველოფა, რომლებიც ნორმალურ საცხოვრებელ პირობებს შექმნიდა აღნიშნული სოციალური 

ჯგუფისთვის. მოცემული ნაშრომის ფარგლებში გამოკვლეულია ის ძირითადი საკითხები, რომელთა 

წინაშეც დევნილები დგანან თბილისის ურბანულ სივრცეში. ეს საკითხები ეხება დევნილობისა და 

დასაქმების გამოცდილებას; სოციალურ, ჯანდაცვისა და საგანმანათლებლო სერვისებისადმი 

წვდომას; პოლიტიკურ პროცესებში ჩართულობას; საცხოვრებელ პირობებს; დემოგრაფიულ 

მახასიათებლებს; თბილისელ მკვიდრ მოსახლეობასთან ურთიერთობას და დევნილთა 

ფსიქოემოციურ მდგომარეობას.  

საკვლევი საკითხის სპეციფიკურობიდან გამომდინარე, მონაცემთა მოპოვებისთვის  გამოყენებულია 

ბიოგრაფიულ-ნარატიული ინტერვიუირების მეთოდი, რადგან ამ უკანასკნელის მიზანია იმ 

პროცესებთან მიახლოება, რომლებიც განაპირობებს ან კვლავაც განაპირობებენ გამოსაკვლევ 

სუბიექტთა ცხოვრებას. ბიოგრაფიულ-ნარატიული ინტრვიუების ანალიზი განხორციელდა 7 ეტაპად 

და გამოავლინა ის ძირითადი მიგნებები, რომლებიც თბილისში მცხოვრები დევნილების 

გამოცდილებისთვისაა დამახასიათებელი.  

საკვანძო სიტყვები:  რუსეთის აგრესია; დევნილი;  ურბანული სივრცე; ინტეგრაცია; სოციალური 

საცხოვრისი; ფსიქოსოციალური ინტეგრაცია. 

 

შესავალი 

სამხრეთ კავკასიაში არსებული კონფლიქტების შედეგად უამრავ ადამიანს მოუხდა საკუთარი სახლის  

დატოვება. გამონაკლისი არც 1991-92 წლებში მომხდარი საქართველო-აფხაზეთისა და ქართულ-

ოსური კონფლიქტები და 2008 წლის აგვსტოს ომი ყოფილა. 2021 წლის დეკემბრის მონაცემებით, 

საქართველოს ტერიტორიაზე 209 774 იძულებით გადაადგილებული პირი ცხოვრობს, აქედან 

ყველაზე მეტი, 79 359 დევნილი-თბილისშია დასახლებული (სოციალური მომსახურების სააგენტო, 

2022). დევნილთა ინტეგრაციის სირთულეები რამდენიმე ათწლეულის განმავლობაში საქართველოს 

მთავრობებისთვის მუდმივ გამოწვევას წარმოადგენდა. მართალია, დღეს ეს საკითხები ნაკლებად 

აქტიურად ჟღერდება მედიაში, მაგრამ პრობლემატურობას მაინც არ კარგავს, რადგან ცნობილია, 

რომ როგორც ქალაქურ, ისე რურალურ სივრცეებში მცხოვრები დევნილები ხშირად დგანან ისეთი 

პრობლემების წინაშე, რომლებიც დაკავშირებულია ადამიანთა ბაზისური უფლებების 

დაკმაყოფილების სირთულეებთან. ასეთი დარღვევები გამოიხატება საცხოვრისის არქონაში ან 

ექსტრემალურად ანტისანიტარიულ ადგილებზე ბინადრობაში, დასაქმებისა და ფიზიკური დაცულობის 

პრობლემაში, ნორმალური საკვების, ჯანმრთელობის დაცვისა და განათლების მიღების 

შესაძლებლობათა ნაკლებობაში და სხვა (Fielden, 2008). ერთ-ერთი მაგალითი წარსულიდან, 

რომელიც დევნილთა ცხოვრების აუტანელი პირობების ექსტრემალურობას მოწმობს, იძულებით 

გადაადგილებული პირის, ნანა ფიფიას შემთხვევა, რომელმაც 2010 წელს საქართველოს 

ოკუპირებული ტერიტორიებიდან გადაადგილებულ პირთა, განსახლებისა და ლტოლვილთა 

სამინისტროში საცხოვრებელი ფართის მოთხოვნის დაუკმაყოფილებლობის გამო თავი დაიწვა  

(სინერგია, 2010). მიუხედავად იმისა, რომ ამ შემთხვევიდან 12 წელი გავიდა, დავნილთა ბინით და 

ღირსეული საცხოვრებელი პირობებით უზრუნველყოფის საკითხი კვლავ აქტუალურია. თბილისში 

მაცხოვრები დევნილების მდგომარეობა საპირწონედ მაინც არ გამოდგება. მაგალითად, თბილისში, 

ბაგების ყოფილ საერთო სტუდენტურ საცხოვრებელში დღეს დევნილთა უამრავი ოჯახია 

განსახლებული, რომელთაგან უდიდესი ნაწილი 20-25 კვ.მ-ის ფართობის ერთ ოთახიან ბინაში 

ცხოვრობს, სადაც ცხოვრებისთვის შეუფერებელი პირობებია. მაგალითისთვის, ბევრ სახლში ბინის 

ფართობის სიმცირის გამო გაზი არა არის შეყვანილი; ბნელი კორიდორები სავსეა საყოფაცხოვრებო 

ნარჩენებით, ბინებს შორის ძალიან თხელი კედლებია, რომლებიც ხმის იზოლაციას სათანადოდ ვერ 

ახდენს; კორპუსებში მცხოვრები დევნილი მოსახლეობის სოციალურ-ეკონომიკური მდგომარეობა 

მძიმეა და ა.შ.  2007 წელს იძულებით გადაადგილებულ პირთა მიმართ პირველად შეიქმნა 

სახელმწიფო სტრატეგია (საკანონმდებლო მაცნე, 2008), რომელიც ითვალისწინებდა დევნილთა 

საცხოვრისის, განათლების, სოცალური და ეკონომიკური მდგომაროების გაუმჯობესებას, მაგრამ ეს 

პროცესი გეგმიური კომპლექსურობით არ წარმართულა და, შესაბამისად, დევნილთა პრობლემებიც 

არ აღმოფხვრილა (კალანდარიშვილი, 2012). მართალია, დღეს დევნილები საცხოვრისით 

უზრუნველყოფილნი არიან, მაგრამ მათი უმეტესობა ისეთ კომპაქტურ, ფუნქციადაკარგულ შენობებში 

ცხოვრობს, სადაც პირობები განსაკუთრებული სიმძიმით გამოირჩევა. ზემოაღნიშნული ეს პრობლემა 

ძალიან ხშირად არის გაჟღერებული პოლიტიკურ  თუ სახელმწიფოს მიერ ჩამოყალიბებულ 

სტრატეგიებში.  

მნიშვნელოვანია აღინიშნოს დევნილთა საქალაქო სივრცეებთან ინტეგრაციის ხელისშემშლელი 

ისეთი ფაქტორები, როგორებიცაა: უმუშევრობა, სოციალური დახმარების სახელმწიფო შემწეობის 

პაკეტის სიმწირე და ჯანდაცვის სერვისებზე ხელმიუწვდომლობა(კალანდარიშვილი,2012).მიუხედავად 

ფორმალურად გაწერილი სტრატეგიებისა, ჯერაც არ არსებობს ისეთი პროგრამები, რომლებიც 

იძულებით გადაადგილებულ პირთა კონკურენტიუნარიანობას აამაღლებდა ან შესაბამის პირობებს 

შექმნიდა, მაგალითად, სამუშაო ადგილების სახით, მაშინ, როდესაც დასაქმება ხელს უწყობს 

კავშირების გაზრდასა და, შესაბამისად, ინტეგრაციის ხარისხის გაუმჯობესებასაც კი (Sato & Zenou, 2014). 

მნიშვნელოვანია იმის გათვალისწინებაც, რომ დევნილების სახელმწიფო შემწეობაზე 

დამოკიდებულება მძიმე სოციალური და ეკონომიკური პრობლემების გამო რთულია. უფრო მძიმეა ის 

ფაქტი, რომ დღეს დევნილთა თვიური შემწეობა 45 ლარია მაშინ, როდესაც საშუალო მომხმარებლის 

საარსებო მინიმუმი, 2022 წლის დეკემბრის მონაცემებით, 226 ლარს შეადგენს (საქართველოს 

სტატისტიკის ეროვნული სამსახური, 2022). მნიშვნელოვანი და პრობლემური საკითხია ჯანდაცვის 

სერვისებისადმი ხელმწისაწვდომობის ნაკლებობა, რომელიც არა მარტო დევნილების, არამედ, 

ზოგადად, საქართველოს მოსახლეობის უმრავლესობისთვისაც დიდ პრობლემას წარმოადგენს. 

დევნილთა ჯგუფებში არსებულმა მკვეთრმა სიღარიბემ, აუტანელმა საცხოვრებელმა პირობებმა, 

საკმარის საკვებსა და მედიკამენტებზე ხელმიუწვდომლობამ, დასახლებების ინფრასტრუქტურული და 

საკომუნიკაციო სივრცის მოუწესრიგებლობამ და სხვა მრავალმა პრობლემამ, რომლებიც 

საქართველოში იძულებით გადაადგილებულ პირთა წინაშე დგას, გამოიწვია მათი ადაპტაციის 

დაბალი ხარისხი თბილისის ურბანულ სივრცეებთან და, შესაბამისად, ამ სივრცეებში ინტეგრაციის 

დაბალი მაჩვენებელიც (კალანდარიშვილი, 2012). 

აღსანიშნია, რომ დევნილთა ინტეგრაციის კუთხით იკვეთება შემდეგი მნიშვნელოვანი პრობლემები: 

პირველი, ,,სოციალური იდენტობა’’, რომელიც მათ გააჩნიათ, დაკავშირებულია გარიყულობასა და 

დისკრიმინირებულობასთან, ხოლო მათი ,,მორალურ-ეთიკური იდენტობა’’ - ისტორიულ 

შეცდომასთან, რომლის დავიწყებაც შეუძლებელია. მხედველობაში უნდა მივიღოთ ისიც, რომ 

დევნილები ხშირად აღიქმებიან როგორც ერთიანი მასა, რომელთა ერთადერთი სურვილი საკუთარ 

სახლში ყველაფრის ფასად უკან დაბრუნებაა. ამის გარდა, ,,სახლში დაბრუნების საკითხი“, რომელიც 

ყველაზე მეტად დევნილებს ეხებათ, მანიპულირებადია პოლიტიკოსთა მიერ და გამოყენებული მათი-

და არა მარტო მათი-მხარდაჭერის მოსაპოვებლად.  ეს უაკანსკნელი დევნილებში პოლიტიკური 

ინტეგრაციის ხარისხს ამცირებს და განაპირობებს პოლიტიკური პროცესებისადმი ნიჰილისტურ 

დამოკიდებულებას, რაც, არჩევნებში მონაწილეობის მიუღებლობაში გამოიხატება. (Conciliation 

Resources, 2009).  

ლიტერატურის მიმოხილვა 

ბოლო რამდენიმე ათწლეულის განმავლობაში იძულებითი მიგრაციის ტენდენცია მკვეთრად 

გაიზარდა და გადაადგილების მიზეზები მეტად კომპლექსური გახდა, თუმცა იძულებითი 

გადაადგილების ძირითად მიზეზად კვლავ საომარი მოვლენები რჩება.  ჯანდაცვის მსოფლიო 

ორგანიზაცია გამოყოფს იმ სტრესორ ფაქტორებსა და პრობლემებს,   რომელთა წინაშეც დევნილები 

სხვადასხვა ეტაპზე დგანან. პირველ ფაზას წარმოადგენს პრეემიგრაციის ეტაპი, რომელიც, 

ძირითადად ხასიათდება დაცულობისა და საბაზისო საჭიროებების ნაკლებობით; განათლებისა და 

განვითარების შესაძლებლობათა ნაკლებობით; ძალადობისა და დევნის საშიშროებით და 

სიღარიბით. მეორე ფაზას უშუალოდ გადაადგილების პროცესი წარმოადგენს და ამ ეტაპზე 

დევნილები სიცოცხლისთვის საშიში მდგომარეობისა და ბაზისური სერვისებისადმი 

ხელმისაწვდომობის ნაკლებობის რისკის წინაშე დგანან, პოსტმიგრაციის ეტაპზე კი არსებობს 

ბარიერები ჯანდაცვისა და სხვა ბაზისური საჭიროებების დაკმაყოფილების პროცესში; გამოწვევას  

წარმოადენს საცხროვრისით დაკმაყოფილების საკითხი, ოჯახის წევრებთან დაშორება, თავშესაფრის 

ძიებისა და მინიჭების პროცესი, ამასთან, ზოგიერთ შემთხვევაში მიგრაციასთან დაკავშირებული 

პატიმრობა. საბოლო ეტაპს ინტეგრაციისა და დაფუძნების ფაზა  წარმოადგენს და ძირითადი 

გამოწვევები ვლინდება არასათანადო საცხოვრებელი და სამუშაო პირობებით, უმუშევრობით, 

ასიმილაციის პრობლემებით; გენდერული, კულტურული და რელიგიური იდენტობების მიმართ 

არსებული გამოწვევებით, მიკუთნებულობის შეგრძნების არქონით, მკვიდრ მოსახლეობასთან 

არსებული დაძაბულობით, სოციალური იზოლაციით და სხვა (World Health Organization, 2020).  

აღსანიშნავია, დევნილთა დასახლება ქალაქური ტიპის არეალებში საკმაოდ ხშირია. მსოფლიოში 10-

დან 6 იძულებით გადაადგილებული პირი ურბანულ სივრცეში ცხოვრობს. ურბანული არეალები 

მუდმივი ცვალებადობით გამოირჩევიან  და მსოფლიოს მრავალ წერტილში მრავალფეროვნებისა და 

მულტიკულტურალიზმის ცენტრებს   და დევნილებისთვის ძალადობისგან, კონფლიქტისა და 

დევნისგან პოტენციურ თავშესაფარს წარმოადგენენ. ურბანულ სივრცეებში ცხოვრება დევნლებისთვის 

რიგ სოციალურ და ეკონომიკურ პრობლემებს უკავშირდება. ქალაქური ცხოვრებისთვის 

დამახასიათებელი კომპლექსურობის გათვალისწინებით, დევნილები მოწყვლადნი არიან ომისგან 

გამოწვეული ტრავმისა და უფლებების (გადაადგილების თავისუფლება, შრომითი უფლებები) 

შეზღუდვის გამო; ამასთან, დევნილობის სტიგმა შესაძლებელია ადეკვატური საცხოვრებლისადმი 

ხელმისაწვდომობის არქონის განმაპირობებელი გახდეს, რამაც, თავის მხრივ, შესაძლოა, გამოიწვიოს  

არაფორმალურ დასახლებებში დაფუძნება და შემდგომში ხშირი ადგილმონაცვლეობა. დევნილები, 

აგრეთვე, ხშირად დგებიან საიდენტიფიკაციო დოკუმენტების დაკარგვის საფრთხის წინაშე, რაც 

ართულებს ფორმალურად დასაქმების, კონტრაქტებზე ხელმოწერის, საბანკო ანგარიშების 

ხელმოწერის პროცესებს და ა.შ. ზოგადად, ქალაქებში იძულებითი მიგრირება ხასიათდება მთელი 

რიგი სამართლებრივი შეზღუდვებით, შევიწროვებით, დაუცველობით და მოწყვლადობით (Global 

Alliance for Urban Crises, 2016). 

 დღესდღეობით მსოფლიოში დაახლოებით 65 მილიონი იძულებით გადაადგილებული პირია და 

პრობლემები დევნილთა პოპულაციებში მეტ-ნაკლებად იდენტურია. როგორც ზევით აღინიშნა, 

ძირითადი საკითხები ეხება საბაზისო საჭირობების დაკმაყოფილებას, დასაქმების შესაძლებლობებს 

და სერვისებისადმი ხელმისაწვდომობას. ამასთან, ერთ-ერთ ძირითად პრობლემას წარმოადგენს 

მიმღებ ქალაქში ინტეგრაციის  საკითხი (World Economic Forum, 2016). ინტეგრაციის საკითხი 

განსაკუთრებით მწვავეა ისეთ შემთხვევაში, როცა იძულებით გადაადგილება ერთი ქვეყნიდან მეორეში 

ხორციელდება, თუმცა მკვიდრი მოსახლეობის მიერ დევნილთა მიმღებლობის ნაკლებობა მაშინაც 

იჩენს თავს, როდესაც გადაადგილება ერთი ქვეყნის ფარგლებში ხდება. ეს პროცესი ხელს უწყობს 

დევნლთა მარგინალურ ჯგუფად ჩამოყალიბებას და აღქმას, რაც ინტერაქციისას დისკრიმინაციული 

დამოკიდებულებით ვლინდება ხოლმე.  

ამასთან, ერთ-ერთ მნიშვნელოვან საკითხს დევნილთა კეთილდღეობის, ინტეგრაციის და ადაპტაციის 

ხელშეწყობისთვის დასახლებების არსებობა და ამ დასახლებათა იმგვარი მოდელების ჩამოყალიბება 

წარმოადგენს, რომლებიც  დევნილთა პოპულაციაში არ წაახალისებს არაფორმალურ სამუშაო 

ადგილებზე დასაქმებას და სიღარიბის გადატანას ქალაქის  გარეუბნებში. საცხროვრისით 

უზრუნველყოფა პოლიტიკის უმნიშვნელოვანესი ინსტრუმენტია იმისათვის, რომ დევნილებს 

ცხოვრების ახლიდან დაწყების შანსი მიეცეთ და თავი დაფუძნებულად იგრძნონ (Swing, 2017). გარდა 

ამისა, თავშესაფარი წარმოდგენს ვიტალურ ელემენტს ადამიანის ღირსებისა და ოჯახური და 

კომუნალური ცხოვრების მხარდასაჭერად მძიმე დეპრივაციის პირობებში. არსებობს დევნილებისა და 

ლტოლვილების დასახლების მხარდამჭერი შემდეგი ძირითადი ტიპები: ბანაკები; სოფლის 

თვითდასახლება; ურბანული დასახლება; კოლექტიური თავშესაფარი  მიტოვებული ადგილების 

სახით. საკვლევი საკითხისა და ქართული კონტექსტის სპეციფიკურობიდან გამომდინარე, 

განსაკუთრებით საინტერესოა ,,მიტოვებული ადგილებისა’’ და ,,ურბანული დასახლებების’’ განხილვა. 

მაგალითად, დასახლების პირველი პატერნი მოიცავს იმგვარი ტიპის ადგილებს, როგორებიცაა 

საჯარო შენობები, ჰოსტელები, ბარაკები და სხვა. ამასთან,  ხშირად ხდება მიტოვებული შენობების 

საცხოვრებლად ათვისებაც. ამგარი ადგილების საცხოვრისად გამოყენებას ძირითადად ეთნიკური 

კონფლიქტებისა და შიდა მიგრაციისას აქვს ადგილი. მსგავსი გამოცდილების მქონე ქვეყნების 

მაგალითებად შეიძლება სერბიის, საქართველოს, აზერბაიჯანის და კვიპროსის მოყვანა (Zetter, 2012). 

მიტოვებული და ფუნქციადაკარგული შენობების, სკოლების და ჰოსტელების საცხოვრისად ათვსიება 

ძირითადად დევნილობის საწყის ეტაპზე ხდება, თუმცა საქართველოში ჯერ კიდევ უამრავი იძულებით 

გადაადგილებული პირი სახლობს ბინებში, რომლებიც ამ ტიპის შენობებშია განთავსებული. 

ინფორმაციის თავისუფლების განვითარების ინსტიტუტის (IDFI) კვლევის ანგარიშის თანახმად, 

დევნილთა ყოველი მეორე ოჯახი ჯერ კიდევ არაა უზრუნველყოფილი გრძელვადიანი 

საცხოვრებლით, რაც იმას ნიშნავს, რომ იძულებით გადაადგილებულ პირთა დაახლოებით ნახევარი 

,,დროებით“ საცხოვრისებში ბინადრობს (IDFI, 2022). 

რაც შეეხება ქალაქური ტიპის დასახლებებს, ისინი დევნილებისა და ლტოლვილებისთვის  მიმზიდველ 

ადგილს წარმოადგენს. დევნილები, რომლებიც იძულებით კონფლიქტებისა და ძალადობის გამო 

გადაადგილდნენ, ურბანულ არეალებში ეძებენ თავშესაფარს, როგორც უსაფრთხოების-საომარი 

მოვლენებისგან დაცვის- გარანტორს. გარდა ამისა, დევნილებისთვის ქალაქის, როგორც დასახლების 

ტიპის მიმზიდელობის მნიშვნელოვან მდგენელს წარმოადგენს ეკონომიკური თვითთგადარჩენის 

შესაძლებლობა (Zetter, 2012). ზოგადად, მიგრანტების ქალაქისკენ ლტოლვას და ურბანულ 

დასახლებებში ცხოვრებას მნიშვნელოვანი გავლენის მოხდენა შეუძლია მათი დემოგრაფიული, 

კულტურული, პოლიტიკური თუ ეკონომიკური მახასიათებლების ჩამოყალიბების პროცესში. ეს 

გასაკვირი არაა, რადგან ქალაქური სივრცეები წარმოადგენს ცენტრს, სადაც აკუმულირებულია 

შესაძლებლობები ეკონომიკური კეთილდღეობისა, განათლებისა, კულტურისა, ინოვაციისა, 

სოციალური უზრუნველყოფისა და სხვა. თუმცა, ურბანულ სივრცეში არსებული არაფორმალური 

დასახლებები მოკლებულია გამართულ ინფრასტრუქურას, რაც სიცოცხლისთვის საშიშ პირობებს 

ქმნის, რაც, თავის მხრივ, დევნილებს კიდევ უფრო მოწყვლადს ხდის ძალადობისა და  დაავადებების 

მიმართ (Taran, Lima, & Kadysheva, 2016). 

კვლევის-,,იძულებით გადაადგილებული პირები საქართველოში: იძულებით გადაადგილებულ 

პირთა დამოკიდებულება კონფლიქტის, დაბრუნებისა და სამართლიანობის მიმართ“- ანგარიშში 

გამოკვეთილია  მიგნებები, რომლებიც დევნილთა ინტეგრაციის, სოციალურ-ეკონომიკურ საკითხებსა 

და ინფორმაციის ხელმისაწვდომობას ეხება. მოცემულ ანგარიშში ვკითხულობთ, რომ იძულებით 

გადაადგილებული პირების უმრავლესობა ქართულ საზოგადოებაში თავს შედარებით თავსუფლად 

გრძნობს და თითქმის ნახევარი უარყოფს გავრცელებულ მოსაზრებას იმის შესახებ, რომ დევნილები 

თავიანთი სტატუსის გამო თავს შევიწროვებულად გრძნობენ, თუმცა, ანგარიშში აღნიშნულია ისიც, რომ 

დევნილთა ინტეგრაციის თვალსაზრისით ჯერ კიდევ ბევრია გამოსასწორებელი. ეს იმით არის 

განპირობებული, რომ იძულებით გადაადგილებულ პირებს არ გააჩნიათ ერთსულოვანი 

დამოკიდებულება ქართველი საზოგადოების მხარდაჭერის მიმართ, ბევრი მათგანი თავს 

პოლიტიკურად მარგინალიზებულადაც აღიქვამს (გრონო, 2011). ამასთან, დევნილობიდან რამდენიმე 

ათეული წლის შემდეგაც არსებობს პრობლემები, რომლებიც საცხოვრებელი ფართის სიმცირეს, 

სამუშაო ადგილების ხელმისაწვდომობისადმი უკმაყოფილებას და საკუთრების დამადასტურებელი 

ოფიციალური დოკუმენტების არარსებობას ეხება. ამავე კვლევის შედეგების მიხედვით, დევნილთა 

სერვისებისადმი ხელმისაწვდომობა ეტაპობრივად უმჯობესდება, თუმცა, გამოსასწორობელი კვლავ 

ბევრი რამ რჩება. მაგლითად, 2010 წლის გამოკითხვის მონაცემებით, დევნილთა მხოლოდ 47%-ს 

მიუწვდებოდა ხელი ჯანდაცვის სერვისებზე, ხოლო დაახლოებით 64% ნაწილობრივ ან სრულად 

ეუფლებოდა უმაღლეს განათლებას.  

გასათვალისწინებელია, რომ დევნილები ერთ-ერთ ყველაზე მოწყვლად ჯგუფს წარმოადგენენ 

საქართველოში და საჭიროა განსაკუთრებული მიდგომების ჩამოყალიბება მათი პრობლემების 

გადასაჭრელად. სახელმწიფოს მნიშვნელოვანი ვალდებულებები აკისრია მათი ღირსეული და 

ნებაყოფლობითი განსახლებებისთვის აუცილებელი პირობების შექმნის პროცესში. მაგალითად, 1996 

წელს მიღებულ იქნა საქართველოს კანონი ,,იძულებით ადაადგლებულ პირთა-დევნილთა შესახებ“;  

2006 წელს შექმნა სამთავრობო კომისია, რომელსაც დაევალა დევნილთა მიმართ სახელმწიფო 

სტრატეგიის შექმნა და მისი ორგანიზება; 2007 წელს კი დამტკიცდა იძულებით გადაადგილებულ პირთა 

მიმართ სახელმწიფო სტრატეგია, რომელიც ორ უმთავრეს მიზანს ისახავდა: ,,პირობების შექმნას 

დევნილთა ღირსეულად, უსაფრთხოდ დაბრუნებისთვის და მხარდაჭერის აღმოჩენისთვის იმ 

დევნილებისთვის, რომლებიც სტიქიურად დაბრუნდნენ მუდმივ საცხოვრებელ ადგილზე; დევნილი 

მოსახლეობისთვის ღირსეული ცხოვრების პირობების მხარდაჭერას, მათ საზოგადოებრივ 

ცხოვრებაში ინტეგრაციას“. აღსანიშნავია, რომ 2007 წლამდე არ არსებობდა დევნილთა პრობლემების 

გადაჭრის ერთიანი ხედვა. მთავრობა, საერთაშორისო და არასამთავრობო ორგანიზაციები 

მიდგომათა კოორდინაციის ნაკლებობას  განიცდიდნენ, რის გამოც არ ხდებოდა დევნილთა 

საჭირობებებისა და ინტერესების გათვალისწინება (ლომიძე, 2020). რეკომენდაციებისა და პროექტების 

განხორციელების შედეგად, დევნილთა მდგომარეობა დროთა განმავლობაში გაუმჯობესდა, თუმცა 

სოციალური, ეკონომიკური თუ  პოლიტიკური თვალსაზრისით, გასაუმჯობესებელი კიდევ ბევრია. 

 

კვლევის მეთოდოლოგია 

კვლევის მიზანია იმის დადგენა, თუ რა სირთულეებს აწყდებიან თბილისში მცხოვრები დევნილები 

ურბანულ სივრცეებთან ინტეგრაციისას და როგორ აღიქვამენ თავად მათი გადაჭრის გზებს. მიზნის 

შესაბამისად განისაზღვრა შემდეგი ამოცანები: 

 როგორ ახერხებენ დევნილები თავიანთი სამუშაო უნარებისა და შესაძლებლობების 

ადაპტირებას თბილისის ურბანულ სივრცეში არსებულ სამუშაო ადგილებთან; რა 

ხელისშემშლელი ფაქტორები არსებობს ამ პროცესში; 

 აწყდებიან თუ არა იძულებით გადაადგილებული პირები თბილისელი მკვიდრი 

მოსახლეობისგან დისკრიმინაციულ დამოკიდებულება-განწყობილებას ისეთ სივრცეებში, 

როგორებიცაა: სამსახური, სკოლა, საბავშვო ბაღი და როგორ ინტეგრირდებიან 

სოციოემოციური თვალსაზრისით ზემოთ ჩამოთვლილ სივრცეებთან; 

 როგორ ახასიათებენ იძულებით გადაადგილებული პირები თავიანთ საცხოვრებელ პირობებს; 

როგორია მათი კმაყოფილებისა და ადაპტაციურობის ხარისხი თბილისის კომპაქტურ 

საცხოვრებლებთან. 

მოცემული კვლევის  სამიზნე ჯგუფს წარმოადგენენ თბილისში მცხოვრები იძულებით 

გადაადგილებული პირები. შესაბამისად, შერჩევა განხორციელდა მიზნობრივად, დევნილთა  

სხვადასხვა ისტორიული მოვლენის მიხედვით, რაც იმას გულისხმობს, რომ კვლევაში თანაბარი 

რაოდენობით ჩაერთვნენ აფხაზურ-ქართული კონფლიქტის, ქართულ-ოსური კონფლიქტისა და 

რუსეთ-საქართველოს აგვისტოს ომის შედეგად გაჩენილი იძულებით გადაადგილებული პირები. 

ამასთან, კვლევაში ჩაერთნენ ისეთი სხვადასხვა თაობის წარმომადგენელები, რომელთა 

დევნილობის ძირითადი გამოცდილება თბილისის ურბანულ სივრცეებთან არის დაკავშირებული. 

ინტერვიუ ჩატარდა დევნილ ორ ქალთან და ერთ მამაკაცთან. 

კვლევისთვის  ჩატარდა 3 ინტერვიუ, საიდანაც ერთი ჩატარდა 2008 წლის რუსეთ-საქართველოს ომის 

შედეგად იძულებით გადაადგილებულ პირთან, მეორე- ქართულ-აფზახური კონფლიქტის შედეგად 

იძულებით გადაადგილებულ პირთან და მესამე- ქართულ-ოსური კონფლიქტის შედეგად იძულებით 

გადაადგილებულ პირთან. 

კვლევის სპეციფიკურობიდან გამომდინარე, მონაცემთა მოპოვების რელევანტურ მეთოდად შეირჩა 

ბიოგრაფიულ-ნარატიული ინტერვიუ. ეს უკანასკნელი ბოგრაფიულ-ნარატიულ ფორმას იღებს მაშინ, 

როდესაც მონაწილე იმ პერსონალურ ისტორიებს უამბობს მკვლევარს, რომლებმაც მისი 

გამოცდილებისა და ბიოგრაფიის ფორმირებაზე დიდი გავლენა მოახდინა (წულაძე, 2020). რაც შეეხება 

ბიოგრაფიულ-ნარატიული ინტრვიუების ანალიზს, ის გაბრიელ კაპაის მიერ ჩამოყალიბებული 

ანალიზის  7 ეტაპიანი მოდელით  განხორციელდა (კაპაი, 2000) და ამ საფეხურების თანმიმევრობის 

დაცვით გაანალიზდა იძულებით გადაადგილებულ პირთა ინტეგრაციის სირთულეები თბილისის 

ურბანულ სივრცეებთან. 

 

კვლევის შედეგები 

დასაქმების გამოცდილება 

დევნილობის საწყისი პერიოდი გამონაკლისი შემთხვევების გარდა, ინდივიდებისთვის ძირითადად, 

კრიზისულია, რაც აიხსნება  საცხოვრებლის, შემოსავლის დანაკარგით, ახალ 

გარემოსთან/საცხოვრებელთან ადაპტაციის სირთულით და ა.შ. ერთ-ერთი კვლევის თანახმად, 2008 

წლის ომის შემდეგ პირველი კრიზისულ პერიოდში დევნილებს დაკარგული ჰქონდათ შემოსავლის 

წყარო, რომლითაც საკუთარი და მათი ოჯახის ბაზისური მოთხოვნილებების დაკმაყოფილებას 

ახერხებდნენ. სტატისტიკის თანახმად, დევნილთა 60,5%-ის საარსებო წყარო ჰუმანიტარული 

დახმარება იყო და მხოლოდ 8,4%-ს გააჩნდა მის მიერ გამომუშავებული თანხა (მაცაბერიძე & 

მჭედლიშვილი, 2018). ამ თვალსაზრისით  ჩემი კვლევის- -შედეგები განსხვავებულია, რაც იმაში 

გამოიხატა, რომ გამოკითხული რესპონდენტები თბილისში ჩამოსვლისთანავე ან ჩამოსვლიდან 

მალევე დასაქმდნენ და, შესაბამისად, გაიჩინეს კიდეც შემოსავლის წყარო. 

,,2008 წლის მერე მე მაგისტრატურაში გავაგრძელე სწავლა. მაგისტრატურის დამთავრების შემდეგ 

ძალიან მალევე დავიწყე სამსახური. 2011 წლის გაზაფხულზე ვამთავრებ მაგისტრატურას და მერე უკვე 

შემოდგომით ვიწყებ  მუშაობას  და იმის მერე ვარ სკოლაში.“ (ქალი, 34 წლის, იძულებით 

გადაადგილებული პირი ცხინვალის რეგიონიდან, დევნილის სტატუსი მიენიჭა 2008 წლის აგვისტოს 

ომის შედეგად; თბილისში მუდმივად მცხოვრები 2008 წლიდან) 

  

დევნილთა გამოცდილება ჯანდაცვის, განათლებისა და სოციალური პაკეტების გამოყენებისას 

დევნილთა მდგომარეობა ჯანდაცვისა და განათლების სერვისების გამოყენების თვალსაზრისით, 

ყოველთვის პრობლემატურად ხასიათდებოდა და ამას თავად დევნილებიც აცნობიერებდნენ. სწორედ 

ამის გამო მიიღეს იძულებით გადაადგილებულმა პირებმა მონაწილება 2007 წლის დევნილთა მიმართ 

სახელმწიფო სტრატეგიის შემუშავებაში, სადაც განისაზღვრა გარკვეული რეკომენდაციები, რის 

საფუძველზეც მათი მდგომარეობა უნდა გაუმჯობესებულიყო. ზოგიერთი რეკომენდაცია განისაზღვრა 

ასე : 

1) აუცილებელია გადაიხედოს უმწეოთა მდგომარეობაში მყოფი ოჯახების, მათ შორის, 

დევნილების სოციალური დახმარების სახელმწიფო შემწეობის პაკეტი, რომელიც არ უნდა 

იყოს საარსებო მინიმუმზე ნაკლები (კალანდარიშვილი, 2012) 

2) ჯანდაცვის ხელმისაწვდომობა, როგორც დანარჩენი საზოგადობისათვის, დევნილებისთვისაც 

მნიშვნელოვანი პრობლემაა. სადაზღვევო პოლისი ვერ უზრუნველყოფს აუცილებელ 

სამედიცინო მომსახურებას. აუცილებელია ჯანდაცვის ხელმისაწვდომობის უზრუნველასყოფად 

სპეციალური, რეალურ საჭიროებებზე მიმართული, სახელმწიფო პროგრამების ამოქმედება 

(კალანდარიშვილი, 2012) 

3) სახელმწიფოსათვის პრიორეტეტული უნდა გახდეს სოციალურად დაუცველი 

მოსახლეობისათვის, მათ შორის დევნილებისთვის, უფასო უმაღლესი განათლების 

ხელმისაწვდომობის უზრუნველყოფა, და სხვადასხვა საგანმანათლებლო, მათ შორის 

საზღვარგარეთის სასწავლო პროგრამებში დევნილი ახალგაზრდების მონაწილეობის 

ხელშეწყობის კრიტერიუმების გამოკვეთა (კალანდარიშვილი, 2012) 

თუ ჩვენ მოცემულ მოთხოვნებს შევადარებთ კვლევის შედეგებთან, დავინახავთ შემდეგ 

მდგომარეობას:  

შემწეობის პაკეტი არ შეცვლილა. ეს უკანაკნელი დევნილების მიერ ისევ მიზერულ და სიმბოლურ 

თანხად მიიჩნევა. 

,,ძალიან, ძალიან მიზერული თანხაა, სხვათაშორის. ჩემზე არ ვგულსხმობ. მე ასე თუ ისე სამსახური 

მაქვს და  ხელფასი მაქვს, ბევრისთვის ეგ თანხა არის ერთადერთი შემოსავლის წყარო. არის ოჯახები,  

იმ 45 ლარზე არიან მარტო.’’ (კაცი, 45 წლის, 1991 წლიდან ცხინვალის რეგიონიდან დევნილი, 

თბილისში მუდმივად მცხოვრები 2008 წლიდან. ორჯერ დევნილი) 

 არ არსებობს უშუალოდ დევნილთა, როგორც მოწყვლადი ჯგუფისთვის არსებული ჯანდაცვის 

შეღავათიანი და ეფექტური პაკეტი. დევნილები ძირითადად იყენებენ ან სოციალურად 

დაუცველისთვის  ან ვეტერანებისთვის განკუთვნილ შეღავათებს გამოკვლევებისა და სხვა სამედიცინო 

მომსახურებებისთვის. ზოგიერთი დევნილი ასევე იყენებს საყოველთაო დაზღვევის პაკეტს, მაგრამ 

გასათვალისწინებელია, რომ ყველა დევნილი არ ფლობს რომელიმე სტატუსს მაინც. შესაბამისად, 

ისინი იძულებულნი არიან, საკუთარი სახსრებით დაფარონ სამედიცინო ხარჯები. 

,,ექიმთან კონსულტაცია როგორც არის, ისეა დევნილებზე, არაფერი განსხვავებული. სოციალური 

გავაკეთე ერთხელ, მერე იქიდანაც შემოწმებაზე რომ მოვიდნენ, აღარ ჩამთვალეს თუ რა იყო, 

იქიდანაც წამშალეს, თორე მაშინ კარგი იყო, მაგით, ჯანდაცვის მხრივ, რაღაცებს ვსარგებლობდი.’’  

(ქალი, 46 წლის, იძულებით გადაადგილებული პირი აფხაზეთიდან; დევნილის სტატუსი მიენიჭა 1991-

92  წლების აფხაზეთი-საქართველოს კონფლიქტის შედეგად; თბილისში მუდმივად მცხოვრები 2008 

წლიდან;  ორჯერ დევნილი)  

რაც შეეხება დევნილების უფასო უმაღლესი განათლების ხელმისაწვდომობის უზრუნვეყოფას, ამ 

მხრივ, უკეთესი მდგომარეობაა და კვლევაში მონაწილე რესპონდენტები სახელმწიფოსგან ამ 

ხელშეწყობის არსებობას გამოკვეთენ.  

,,ჩვენი მხარე 2004-დან კონფლიქტურ ზონად ასოცირდებოდა. გარკვეული შეღავათებით იქ 

მაცხოვრებელი ადამიანები სარგებლობდნენ და სახელმწიფოს მხრიდან ეტაპობრივად ყოველთვის 

ხდებოდა ხოლმე  სწავლასთან დაკავშირებით ხელის შეწყობა, დაფინანსება და ეს გამოვიყენე.“ (ქალი, 

34 წლის, იძულებით გადაადგილებული პირი ცხინვალის რეგიონიდან, დევნილის სტატუსი მიენიჭა 

2008 წლის აგვისტოს ომის შედეგად; თბილისში მუდმივად მცხოვრები 2008 წლიდან) 

 

დევნილების მიერ საცხოვრებლის შეფასება 

ნაშრომში- ,,ურბანული დიზაინის მანიფესტაციისკენ-“ ჯეიკობსი და ეპლაიარდი გვთავაზობენ 

მახასიათებლებს, რომლის ქონაც ქალაქებს საცხოვრებლად უკეთეს ურბანულ სივრცეებად 

აყალიბებს. ერთ-ერთი ასეთი მიზანი იმას ეხება, რომ ქალაქი ყველა მაცხოვრებლისთვის მეტ-

ნაკლებად კომფორტული მაინც უნდა იყოს (კაჭკაჭიშვილი, 2014). იმისათვის, რომ ქალაქში ცხოვრება 

კომფორტული იყოს, პირველ რიგში, საჭიროა ინდივიდების ნორმალური საცხოვრისით 

უზრუნველყოფა. როგორც IDFI-ის კვლევის ანგარიშიდან იკვეთება,  ჯერ კიდევ დევნილების ოჯახების 

50% (45 903) არაა უზრუნველყოფილი გრძელვადიანი საცხოვრებელი ფართით (IDFI, 2022), რაც იმას 

ნიშნავს, რომ დევნილების ნახევარი ჯერ კიდევ დროებით საცხოვრებელში ცხოვრობს, რომელიც 

კვლევების თანახმად, არასდროს გამოირჩეოდა და არც ახლა გამოირჩევა ნორმალური 

საცხოვრებელი პირობებით.  

საცხოვრებლის თვალსაზრისით, რესპონდენტების შეფასებები შეიძლება დაიყოს ორ ნაწილად. ერთ 

შემთხვევაში, რესპონდენტები თავინათ თავდაპირველ საცხოვრებელს, რომელშიც ოკუპირებული 

ტერიტორიების დატოვების პირველ ეტაპზე შესახლდნენ, აფასებენ, როგორც ცხოვრებისთვის 

შეუფერებელი პირობების მქონეს, რაშიც ფართის სიმცირე,  გათბობის, წყლის, გაზის სისტემების, 

ჰიგიენის და სხვა ბაზისური საჭიროებების არარსებობა იგულისხმება. თავდაპირველი საცხოვრებლის 

არადამაკმაყოფილებლად შეფასებისას რესპონდენტების მოსაზრებები ჰომოგენური აღმოჩნდა. რაც 

შეეხება მონაწილეთა ამჟამინდელ საცხოვრებლებს, ორი რესპონდენტი მათ აფასებს, როგორც კარგს 

და ცხოვრებისთვის შესაფერისს, ხოლო ერთ-ერთი მონაწილე, რომელიც უკვე თითქმის 30 წელია, 

იმავე ბინაში ცხოვრობს, უკმაყოფილოა საცხოვრებლის მდგომარეობით, მიუხედავად ამ 

უკანასკნელის წლების განმავლობაში უკეთესობისკენ ოდნავ ცვლილებისა, რადგან არ შეცვლილა 

ბინის ისეთი მახასიათებლები, როგორებიცაა: საცხოვრებელი ფართი, სანიტარულ-ჰიგიენური 

პირობები, მოუწესრიგებელი კორპუსი და სხვა. 

,,18 კვადრატში ვცხოვრობთ სამი ადამიანი. იყვნენ მოსულები აქ ჰოლანდიელები და გვკითხეს, 

როგორ ცხოვრობთ, როგორ ხართო. კორიდორებს შეხედეს,  არაფერი არ არისო, თარჯიმანი 

ახლდათ, იმით ვეკონტაქტებოდით  და ძალიან არ მოეწონათ, [მდგომარეობა] არ ველოდებოდით, 

რომ დევნილები კიდევ ასეთ ყოფაში ცხოვრობდნენო, მაგრამ მაინც არაფერი არ შეცვლილა’’ (ქალი, 

46 წლის, იძულებით გადაადგილებული პირი აფხაზეთიდან; დევნილის სტატუსი მიენიჭა 1991-92  

წლების აფხაზეთი-საქართველოს კონფლიქტის შედეგად; თბილისში მუდმივად მცხოვრები 2008 

წლიდან;  ორჯერ დევნილი) 

აღსანიშნავია, რომ რესპონდენტებისთვის ნორმალური საცხოვრისის არქონა უკაშირდება მათი 

დაოჯახებისა და ოჯახის გაფართოების პრობლემებსაც. 

ამასთან, საცხოვრებელი პირობებისადმი არაერთგვაროვანი დამოკიდებულებების მიუხედავად, 

რესპონდენტები ერთსულოვნად აცხადებენ, რომ მათ  საცხოვრისსა  და თბილისს მუდმივ 

საცხოვრებლად მიიჩნევენ და აფხაზეთში თუ ცხინვალში დაბრუნების სურვილის მიუხედავად, მისი 

დატოვება არ სურთ და არც აპირებენ. 

,,წარმოიდგინეთ თქვენ, ესეთი გაჭირვება მაქვს აქ ნანახი, უწყლობა, უშუქობა, უდენობა შიმშილი, პურის 

რიგში [დგომა]....ისე მივეჩვიე აქაურობას, რომ ამის იქით წასვლა არ შემიძლია [...}აბსოლუტურად 

ძალიან ცუდი პირობებია, მაგრამ სადაცა ხარ, ალბათ, იმ ადგილს ეჩვევი, გიყვარდება და მიდის 

ცხოვრება ნელა.’’ (ქალი, 46 წლის, იძულებით გადაადგილებული პირი აფხაზეთიდან; დევნილის 

სტატუსი მიენიჭა 1991-92  წლების აფხაზეთი-საქართველოს კონფლიქტის შედეგად; თბილისში 

მუდმივად მცხოვრები 2008 წლიდან;  ორჯერ დევნილი) 

დევნილთა პოლიტიკურ პროცესებში ჩართულობა 

როგორც ერთ-ერთი კვლევიდან გამოიკვეთა, ,,სახლში დაბრუნების საკითხი“, რომელიც ყველაზე 

მეტად დევნილებს ეხებათ, პოლიტიკოსთა მიერ მანიპულირებადია, რაც, თავის მხრივ, დევნილებს 

პოლიტიკური პროცესების მიმართ ნიჰილისტურად განაწყობს. აღსანიშნავია, რომ ეს უკანასკნელი 

გამოწვეულია იმითაც, რომ იძულებით გადაადგილებულ პირებს თავდაპირველად არჩვნებში 

მონაწილეობის მიღების უფლება არ ჰქონდათ (Conciliation Resources, 2009). ერთ-ერთი ფაქტორი, 

რითაც დევნილთა ნიჰილისტური დამოკიდებულება აიხსნება, საზოგადოებაში ალტერნატიული 

ძალაუფლების გაუქმებასთანაა დაკავშირებული. ეს უკანაკნელი ჯერ კიდევ 2006 წლიდან გამოიხატა 

ხელსუფლების მიერ იმ სახელმწიფო სტრუქტურების გაუქმებით, რომლებიც ოკუპირებული 

ტერიტორიებიდან დევნილთა საკითხებით იყვნენ დაკავებულნი და აგრეთვე იმ ალტერნატიული 

ორგანიზაციების არარსებობით, რომლებიც დევნილთა პოლიტიკურ გააქტიურებას შეუწყობდა ხელს 

(Conciliation Resources, 2009). 

შეიძლება ითქვას, რომ კვლევის - ,,საქართველოში რუსეთის აგრესიის (1991-1992 და 2008 წლებში) 

შედეგად გაჩენილი იძულებით გადაადგილებული პირების თბილისის ურბანულ სივრცეებთან     

ინტეგრაციის სირთულეები’’- შედეგები იმ თვალსაზრისით აჩვენებს ზემოაღნიშნული კვლევისგან 

განსხვავებას, რომ გამოკითხული რესპონდენტები არჩევნებში მუდმივად იღებენ მონაწილეობას, 

მაგრამ ისინი პასიურები არიან ისეთი პოლიტიკური პროცესების მიმართ, როგორებიცაა აქცია-

დემონსტაციები და სხვა.  

მკვიდრ მოსახლეობასათან ურთიერთობა 

 როგორც 2018 წელს ჩატარებული ერთ-ერთი კვლევა აჩვენებს, დევნილების სოციალური 

ურთიერთობები მეზობლებთან უმრავლეს შემთხვევაში პოზიტიურია, მაგრამ გასათვალისწინებელია, 

რომ დევნილთა მეზობლები ისევ დევნილები არიან. იძულებით გადაადგილებულ პირთა 

ურთიერთობები მკვიდრ მოსახლეობასთან შედარებით განსხვავებულია. ს.ჯ რაჯპუტის აზრით, ეს  

შეიძლება იყოს განპირობებული იმ განსხვავებულობით, რაც დევნილებს მიმღებ საზოგადოებაში 

შეაქვთ. ამასთან, დევნილები მკვიდრი მოსახლეობის მერ, შესაძლებელია, აღქმული იყვნენ, როგორც 

ისედაც შეზღუდული რესურსების მომხმარებლებლები. აგრეთვე, მკვიდრ მოსახლეობასთან 

არამეგობრული ურთიერთობების ქონა იმითაც აიხსნება, რომ დევნილები კომპაქტურ ჩასახლებებში 

იზოლირებულად, დისტანციურად ცხოვრობენ, მათი სამეგობრო, სანათესაო და სამეზობლო წრეები 

იძულებით გადაადგილებულ პირთაგან შედგება. შესაბამისად, ისინი ნაკლებად ურთიერთობენ კიდეც 

მკვიდრ მოსახლეობასთან, რამაც, შესაძლოა, ბიძგი მისცეს არამეგობრული კომუნიკაციის 

ჩამოყალიბებას დევნილებსა და მკვიდრ მოსახლეობას შორის (მაცაბერიძე & მჭედლიშვილი, 2018).  

ამ თვალსაზირით, საინტერესოა კვლევის ,,საქართველოში რუსეთის აგრესიის (1991-1992 და 2008 

წლებში) შედეგად გაჩენილი იძულებით გადაადგილებული პირების თბილისის ურბანულ სივრცეებთან  

ინტეგრაციის სირთულეები’’- შედეგები. როგორც გამოიკვეთა, რესპონდენტებს თბილისის მკვიდრი 

მოსახლეობისგან ძირითადად პოზიტიური, არადისკრიმინაციული  დამოკიდებულების გამომჟღავნება 

გამოუცდიათ, თუ გამონაკლისებს არ გავითვალისწინებთ. ერთ-ერთი რესპონდენტი აღიარებს, რომ  

დისკრიმინაციის მსხვერპლი გამხდარა და სხვა რესპონდენტები დევნილთა მიმართ შესაძლო 

დისკრიმინაციული დამოკიდებულების გამოვლენის ალბათობას უშვებენ, მაგრამ ძირითადად, 

მიიჩნევენ, რომ თბილისელი მკვიდრი მოსახლეობა მათ მიმართ დისკრიმინაციული და 

მამარგინალიზებელი დამოკიდებულებით არ გამოირჩევა. 

,,სითბოს გარდა და მხარდაჭერის გარდა, მე არ გამიგია ამ თბილისელებისგან არაფერი [...] 

ძირითადად,  99% მოსახლეობის თბილისის და საერთო საქართველოსი ძალიან პოზიტიურად იყო 

განწყობილი და დახმარების ხელი ჰქონდათ [გამოწვდილი], რაც შეეძლოთ, ყველნაირად 

გაჭირვებული ხალხის მიმართ.’’ (კაცი, 45 წლის, 1991 წლიდან ცხინვალის რეგიონიდან დევნილი, 

თბილისში მუდმივად მცხოვრები 2008 წლიდან. ორჯერ დევნილი) 

დევნილთა ფსიქოემოციური მდგომარეობა 

დევნილობის სწყისი ეტაპი უმეტესად ხასიათდება ფსიქოემოციური კრიზისებით. ამ თვალსაზრისით, 

არც ქართველი დევნილები ყოფილან გამონაკლისი. აღსანიშნავია, რომ საქართველოში არსებობდა 

კიდეც ფსიქოემოციური მდგომარეობის გაუმჯობესების სერვისები, რომლებსაც სოციალური მუშაკები 

აწვდიდნენ ხოლმე დევნილებს, თუმცა, სერვისების გადანაწილება თანაბარი არ ყოფილა და 

არსებობდნენ ისეთი დევნილები, რომელთაც სრულებითაც არ სმენოდათ ამგვარი სერვისების 

შესახებ.  

კვლევიდან გამოიკვეთა, რომ რესპონდენტებს ან მათი ოჯახი წევრებს დევნილობის საწყის და 

ზოგიერთს შემდგომ  პერიოდებში ჰქონია სტრესი, შფოთვა, დეპრესია. ზოგიერთ შემთხვევაში ადგილი 

მენტალური ჯანმრთელობის პრობლემებისგან გამოწვეულ მეტყველების დაკარგვასაც ჰქონია, რაც 

ზოგიერთი დევნილის შემთხვევაში ფატალურადაც დასრულებულა. 

,, მშობლები დამეღუპნენ ორი წლის წინ, ნუ ასაკით, ნერვიულობით კიდე, სტრესით და რაღაცა. იცით, 

რა არის, ეს ბევრი ხალხი, ვინც ომს გამოასწრო იქიდან, ვისაც ძლიერი ორგანიზმი ჰქონდა, მაგარი... 

იმდნენად განიცადეს, ეს დაკარგული მიწა-წყალი და თავიანთი კერა და რაღაცა,  რო აი, დაავადებამ, 

სტრესმა და ნერვიულობამ  მოუსწრაფა სიცოცხლე.  რაც ომს გადაურჩნენ იქ, აქ მაგითი დაიხოცნენ.’’ 

(კაცი, 45 წლის, 1991 წლიდან ცხინვალის რეგიონიდან დევნილი, თბილისში მუდმივად მცხოვრები 2008 

წლიდან) 

დასკვნა 

ურბანულ სივრცესა და ადამიანებს შორის ორმხრივი დამოკიდებულება არსებობს. გარემო ძალიან 

დიდი გავლენას ახდენს ინდივიდების ცხოვრების ასპექტებზე და თავადაც დიდ გავლენას განიცდის 

ადამიანების ზემოქმედების შედეგად (კაჭკაჭიშვილი, 2014).  მაგალითად, მაქს ვებერი ქალაქის 

ნიშნების გამოყოფისას, ერთ-ერთ ნიშნად ასახელებს მოქალაქეთა ავტონომიურობის 

შესაძლებლობას, თავად აირჩიონ ქალაქის მმართველები. მართალია, დევნილობის საწყის ეტაპზე 

იძულებით გადაადგილებული პირების საარჩევნო უფლება დარღვეული იყო (Conciliation Resources, 

2009), თუმცა დღეს ყველა მათგანს აქვს შესაძლებლობა, მიიღოს არჩევნებში მონაწილეობა. კვლევის 

შედეგად გამოიკვეთა, რომ დევნილები მუდმივად იღებენ მონაწილეობას არჩევნებში, თუმცა ისინი 

დაინტერესებულნი არ არიან ისეთ პროცესებში მონაწილეობით, როგორებიც აქცია-

დემონსტრაციებია. აღსანიშნავია, რომ ზოგიერთ მათგანს ამგვარი პროცესების მიმართ 

არაკეთილგანწყობილი დამოკიდებულა აქვთ კიდეც. 

ამასთან, როგორც აღმოჩნდა, დღეს თბილისის მკვიდრი მოსახლეობა  დევნილებთან კარგ, 

მეზობლურ, მეგობრულ და ემპათიურ დამოკიდებულებას აყალიბებს და მსგავსი კომუნიკაციით 

გამოირჩევიან დევნილებიც მკვიდრი მოსახლეობის მიმართ, თუმცაღა, აღსანიშნავია, რომ  წარსულში, 

იშვიათ შემთხვევებში, ადგილი ჰქონია თბილისელების მხრიდან დისკრიმინაციული 

დამოკიდებულების გამომჟღავნებას იძულებით გადაადგილებულ პირთა მიმართ.  

აგრეთვე, გამოიკვეთა, რომ დევნილები, მიუხედავად, არსებული რთული და ტრავმული 

გამოცდილებისა, თბილისთან ინტეგრირებულნი არიან, მას საკუთარ საცხოვრებელ ქალაქად 

მიიჩნევენ და მომავალში, ოკუპირებულ ტერიტორიებზე დაბრუნების შემთხვევაში, არ აპირებენ 

თბილისთან კავშირის დაკარგვას და მის მუდმივად დატოვებას. 

გამოიკვეთა კვლევის ერთ-ერთი მნიშვნელოვანი შედეგი იმასთან დაკავშირებით, რომ დღეს 

დევნილთა მდგომარეობა საცხოვრებლის მიმართ არაერთგვაროვანია, რადგან ზოგიერთი მათგანი  

ყველა არსებითი და საჭირო პირობით აღჭურვილ ბინაში ცხოვრობს, ზოგიც კი რამდენიმე ათეულია 

წელია,  იმავე კომპაქტურ ჩასახლებაშია, რომელიც შეუფერებელი საცხოვრებელი პირობებით 

გამოირჩევა. 

დევნილების, როგორც ერთ-ერთი მოწყვალდი ჯგუფისთვის დამახასიათებელ პრობლემას 

მენტალური ჯანმრთელობა წარმოადგენს. დევნილობა ნებისმიერი პირისთვის,  განსაკუთრებით კი, 

ბავშვებისთვის, შესაძლოა დაკავშირებული იყოს ფიზიკურ და მენტალურ ზიანთან, რომელიც 

შესაძლოა გამოვლინდეს როგორც დევნილობის საწყის ეტაპზე, ასევე ხანგრძლივი დროის შემდეგაც. 

დევნილებმა საომარი მოვლენების შედეგად, შესაძლებელია, რომ გამოსცადონ ძალადობა, 

თავშესაფრის, საკვებისა და წყლის ნაკლებობა, ფიზიკური დაზიანებები, ინფექციები, დაავადებები, 

სამედიცინო მომსახურებების ნაკლებობა, დანაკარგი საყვარელი ადამიანების სახით, სიღარიბე, 

ოჯახის დანაწევრება, სტრესი, დეპრესია და სხვა (NCTSN, 2018).  ამგვარი გამოცდილების ქონა არც 

ქართველი რესპონდენტებისთისაა უცხო, რადგან, როგორც კვლევის შედეგად დადგინდა, იძულებით 

გადაადგილებულ პირებს და მათი ოჯახის წევრებს დევნილობის საწყის და  შემდგომ  პერიოდებში 

ჰქონიათ სტრესი, შფოთვა, დეპრესია, რაც ზოგიერთ შემთხვევაში ფატალურადაც დასრულებულა. 

კვლევის შედეგებიდან გამომდინარე, შეიძლება, ითქვას, რომ თბილისში მცხოვრები იძულებით 

გადაადგილებული პირების გამოცდილება, ინტეგრაციის თვალსაზრისით, არ უნდა შეფასდეს 

ჰომოგენურად, რადგან ზოგიერთ ასპექტში, დევნილთა გამოცდილება საკმაოდ მსგავსია-პოზიტიური 

თუ ნეგატიური თვალსაზრისით (დასაქმება, ფსიქოემოციური მდგომარეობა, პოლიტიკურ პროცესებში 

მონაწილეობა და ა.შ)- ზოგიერთ შემთხვევაში კი-ჰეტეროგენული (საცხოვრისი, სოციალური, 

სამედიცინო, საგანმანათლებლო რესურსების გამოყენება). 

აბსტრაქტი 

არჩევნების გეოგრაფია პოლიტიკური პარტიების ტერიტორიული გავლენების შესწავლის 

მნიშვნელოვანი საშუალებაა. მისი დახმარებით შეგვიძლია გამოვავლინოთ ის გეოგრაფიული 

განსხვავებები, რომლებიც არსებობს პოლიტიკურ სისტემაში სოციალურ-ეკონომიკური და 

კულტურული ფაქტორების ზემოქმედებით. მოცემული კვლევის მიზანია წარმოაჩინოს საქართველოს 

2021 წლის ადგილობრივი თვითმმართველობის არჩევნების გეოგრაფიული ასპექტები. კვლევის 

პროცესში ძირითადი აქცენტი გაკეთდა ელექტორატის მიერ ხმის მიცემის ტერიტორიული 

თავისებურებების შესწავლაზე. ზოგადად, საქართველოში მუნიციპალურ ორგანოთა არჩევნები 

ნაკლებად პოპულარულია, როგორც ამომრჩევლებში, ისე ამ სფეროში მომუშავე მკვლევრებში. 

თუმცა, 2021 წლის არჩევნები ერთგვარ გამონაკლისს წარმოადგენს. მას ქვეყანაში შექმნილი 

პოლიტიკური დაძაბულობის განმუხტვისთვის მთავრობასა და ოპოზიციური პარტიების ნაწილს 

შორის 2021 წლის 19 აპრილის შეთანხმებით გარკვეულწილად „რეფერენდუმის“ მნიშვნელობა 

მიენიჭა. მთავარი საკვლევი კითხვა შეიძლება ჩამოყალიბდეს შემდეგნაირად: კონკრეტულად რა 

გეოგრაფიული თავისებურებები გამოვლინდა 2021 წლის ადგილობრივი თვითმმართველობის 

არჩევნებზე? კვლევის შედეგებმა ცხადყო, რომ „ქართული ოცნების“ მხარდაჭერა წინა წლების 

არჩევნებთან შედარებით შემცირდა, როგორც მთელი ქვეყნის ისე ცალკეული მუნიციპალიტეტების 

მასშტაბით. განსაკუთრებით იკლო მხადაჭერამ მსხვილ ქალაქებში. აღნიშნულ არჩევნებში, როგორც 

მთლიანობაში, ისე ცალკეული ოლქების მიხედვით საკმაოდ გაიზარდა „ერთიანი ნაციონალური 

მოძრაობის“ მხარდაჭერა. აღსანიშნავია, რომ 2012 წლის შემდეგ მთავარი ოპოზიციური პარტიის 

მხარდაჭერა პირველად მკვეთრად გაიზარდა დედაქალაქში. ქვეყნის მასშტაბით საარჩევნო 

ოლქების უმრავლესობაში მესამე ძალად წარმოჩინდა ახლად შექმნილი პარტია 

„საქართველოსთვის“, რომელმაც საკმაოდ მნიშვნელოვან წარმატებას მიაღწია.  

საკვანძო სიტყვები:  არჩევნების გეოგრაფია, ადგილობრივი თვითმმართველობის არჩევნები, ხმის 

მიცემა, ელექტორატი. 

 

შესავალი 

2021 წლის ადგილობრივი თვითმმართველობის არჩევნები საქართველოში დაძაბული პოლიტიკური 

ვითარების ფონზე ჩატარდა. კრიზისი, რომელიც სამი წლის წინ რუსი პარლამენტარის 

საქართველოში ვიზიტით დაიწყო, ვერ დაასრულა 2020 წლის საპარლამენტო არჩევნებმა. 

მიუხედავად იმისა, რომ ეს უკანასკნელი ეუთო ოდირის შეზღუდულმა სადამკვირვებლო მისიამ 

მთლიანობაში დადებითად შეაფასა, ოპოზიციური პარტიების უმრავლესობამ შედეგებს ბოიკოტი 

გამოუცხადა და უარი თქვა პარლამენტში შესვლაზე (2021 წლის მუნიციპალიტეტის ორგანოთა 

არჩევნების მონიტორინგის საბოლოო ანგარიში, 2021). შექმნილი მძიმე პოლიტიკური ვითარების 

განმუხტვა სცადა ევროკავშირმა, რომლის მედიაციის შედეგად საბოლოოდ მმართველმა ძალამ და 

ოპოზიციური პარტიების ნაწილმა ხელი მოაწერეს შეთანხმებას „სამომავლო გზა 

საქართველოსთვის“. ხელმოწერით მხარეებმა ვალდებულება აიღეს შეჩერებულიყო პოლიტიკური 

ნიშნით მართლმსაჯულების მავნე პრაქტიკა და განხორციელებულიყო მნიშვნელოვანი საარჩევნო, 

სასამართლო და ადმინისტრაციული რეფორმები, რომლებიც ქვეყნის სტაბილურ განვითარებას 

ხელს შეუწყობდა. აგრეთვე, შეთანხმების მე-5 პუნქტი “ქართულ ოცნებას” ავალდებულებდა 2022 

წელს ვადამდელი საპარლამენტო არჩევნების დანიშვნას იმ შემთხვევაში თუ პარტია 2021 წლის 

ადგილობრივი თვითმართველობის არჩევნებზე პროპორციული წესით საერთო ხმების 43%-ზე 

ნაკლებს მიიღებდა. ამავე დოკუმენტით 4%-იანი საარჩევნო ბარიერი თბილისში 2,5%-მდე, ხოლო 

დანარჩენ მუნიციპალიტეტებში 3%-მდე უნდა დაწეულიყო (მარიამ ლაცაბიძე, 2022). ამრიგად, 

მოულოდნელად ადგილობრივი თვითმმართველობის არჩევნებმა, რომელსაც ქართული 

ელექტორატი შედარებით ნაკლებ მნიშვნელობას ანიჭებდა ხოლმე, გარკვეულწილად 

რეფერენდუმის მნიშვნელობა შეიძინა. ამას თან ერთვოდა მძიმე სოციალურ-ეკონომიკური ვითარება 

და წლების განმავლობაში დაგროვილი უკმაყოფილება სახელისუფლებო პარტიის მიმართ, 

ამიტომაც საკმაოდ საინტერესო იყო დამატებით იმ გეოგრაფიული თავისებურებების გამოვლენა, 

რომლებმაც გავლენა მოახდინეს მოსახლეობის ელექტორალური ქცევის ჩამოყალიბებაზე. 

აღსანიშნავია ისისც, რომ 2021 წლის ადგილობრივი თვითმმართველობის არჩევნები შედეგებით წინა 

თვითმმართველობის არჩევნებისგან ძალზედ განსხვავდება და ემსგავსება 2020 წლის 

საპარლამენტო არჩევნებს. შესაბამისად, კვლევაში შედარებითი ანალიზის საფუძველზე 

განხილულია ის ასპექტები თუ როგორ შეიცვალა მოსახლეობის ელექტორალური ქცევა და 

კონკრეტულად რა გეოგრაფიული თავისებურებები გამოვლინდა.  

 

ლიტერატურის მიმოხილვა 

საქართველოს საარჩევნო სისტემაში საკმაოდ ხშირად შედის ცვლილებები. სხვადასხვა დროს 

ქვეყანაში მცირდებოდა მაჟორიტარული ოლქების რაოდენობა, იცვლებოდა საარჩევნო ოლქების 

საზღვრები, ბარიერი და სხვ. მიუხედავად ამისა, გამართული საარჩევნო სისტემა, სადაც 

ამომრჩევლებს თანასწორი საარჩევნო უფლება ექნებათ დღემდე არ არსებობს.  

ეუთო ოდირის სადამკვირვებლო მისია საკუთარ ანგარიშებში ყოველთვის ამახვილებს ყურადღებას 

ამ ფაქტზე და გვაძლევს მისი დახვეწის რეკომენდაციებს. ადგილობრივი თვითმმართველობის 

არჩევნების ჩატარებისას მთავარი ხარვეზი არის ის, რომ კანონი საერთოდ არ განსაზღვრავს 

საარჩევნო ოლქების საზღვრების დადგენის კრიტერიუმებს. ამასთანავე, 2021 წლის მუნიციპალურ 

ორგანოთა არჩევნებამდე რამდენიმე თვით ადრე შემცირდა საკრებულოებში მაჟორიტარული 

ოლქების რაოდენობა და შესაბამისად შეიცვალა საზღვრები, რაც ეწინააღმდეგება ვენეციის კომისიის 

კარგი პრაქტიკის კოდექსს, რომლის თანახმადაც ცვლილებები უმჯობესია არჩევნებამდე დიდი ხნით 

ადრე განხორციელდეს (ეუთოს დემოკრატიული ინსტიტუტებისა და ადამიანის უფლებების ოფისი, 

2022). 

საარჩევნო ოლქების საზღვრების დადგენის კრიტერიუმების არარსებობის შედეგად ქვეყანაში გვაქვს 

ალოგიკური ზომის საკრებულოები. მაგალითად, ყოვლად გაუგებარია რატომ შედგება გურჯაანის 

მუნიციპალიტეტის საკრებულო 39 დეპუტატისგან, მესტიის ოცდაცამეტისგან, ხოლო დედაქალაქის 

ორმოცდაათისგან. მაშინ როდესაც გურჯაანში 51 461, მესტიაში 8 861, ხოლო თბილისში მილიონზე 

მეტი ამომრჩეველია რეგისტრირებული. ჩვენი აზრით, აუცილებელია საარჩევნო ოლქების 

განსაზღვრის კრიტერიუმების შემუშავება, რაც, არა მხოლოდ საარჩევნო სისტემის დახვეწას შეუწყობს 

ხელს, არამედ შექმნის გამართულ ადგილობრივ თვითმმართველობას. 

ამომრჩეველთა ქცევაზე არაერთი ფაქტორი ახდენს გავლენას. სხვადასხვა ქვეყანაში არჩევნების 

შედეგების შესწავლისას მკვლევრები ძირითადად ცდილობენ სწორედ მათ გამოვლენას და მათი 

საშუალებით არსებული გეოგრაფიული ტენდენციების ახსნას. არაერთი კვლევით დადასტურდა, რომ 

რელიგია, ეთნოსი, დასახლების ტიპი და სოციალური კავშირები როგორ წესი მოსახლეობის 

ელექტორალური ქცევის მთავარ დეტერმინანტებს წარმოადგენენ.   

მანჰაიმის უნივერსიტეტის პროფესორი მარტინ ელფი სტატიაში „სოციალური სტრუქტურისა და 

ელექტორალური ქცევის შედარებითი პერსპექტივა: სოციალური დაპირისპირების დაკნინება და 

აღორძინება დასავლეთ ევროპაში“ განიხილავს თუ როგორ იცვლებოდა დასავლეთ ევროპელი 

მოსახლეობის ელექტორალური ქცევა 1975-2002 წლებში (Elff, 2007). ავტორი ცდილობს გაარკვიოს 

თუ რა გავლენას ახდენს რეგიონის ელექტორატზე სეიმურ ლიპსეტისა და სტინ როკანის მიერ 

აღწერილი საზოგადოებაში არსებული დაპირისპირებები. განსაკუთრებულ ყურადღებას ამახვილებს 

სახელმწიფო - ეკლესიასა და მესაკუთრე - მშრომელს შორის დაპირისპირებაზე. ამ პერიოდში 

მეცნიერთა საკმაო ნაწილი თვლიდა, რომ სოციალურ ფენას ამომრჩეველთა გადაწყვეტილებაზე 

სულ უფრო ნაკლები მნიშვნელობა ჰქონდა, რაც გამოწვეული იყო მოსახლეობის განათლების 

დონის გაზრდითა და მასმედიის საშუალებების ხელმისაწვდომობის გაუმჯობესებით. ზოგიერთი 

მკვლევრის თანახმად ელექტორატის ქცევაში დაპირისპირების თეორიის შესუსტება გამოწვეულია 

საზოგადოებაში გაჩენილი ახალი ღირებულებებით, რომლებიც თავის მხრივ ახალ კონფლიქტებს 

წარმოშობენ. თანამედროვე დასავლურ საზოგადოებაში ძირითადად მატერიალისტებსა და 

პოსტმატერიალისტებს შორის მიმდინარეობს დაპირისპირება და ამომრჩეველი მათ გარშემო 

ჯგუფდება. ავტორი საბოლოო ჯამში უპირისპირდება მათ და თვლის, რომ ელექტორატის ქცევაზე 

სოციალური ფენის ზემოქმედების შემცირების მიუხედავად, მას კვლავ მნიშვნელოვანი გავლენა აქვს 

(Elff, 2007). 

მრავალი მეცნიერი სწავლობდა იმას, თუ რა კავშირი არსებობს სოციალურ იდენტობასა და 

ამომრჩეველთა ქცევას შორის. ამ მხრივ განსაკუთრებით საინტერესო ცნობებს გვაწვდის სტატია - 

“Social Identity and Voting behavior” (Ben-Bassat, 2012), რომელშიც იერუსალიმის უნივერსიტეტის 

პროფესორი ავი ბენ ბასატი არაბული საზოგადოების მაგალითზე იკვლევს ელექტორალურ ქცევასა 

და სოციალურ იდენტობას შორის არსებულ კავშირებს. ნაშრომში ძირითადი აქცენტი გადატანილია 

იმაზე, თუ რამხელა მნიშვნელობა აქვს სოციალურ კავშირებს ამომრჩეველთა ქცევის 

ჩამოყალიბებაზე, რადგან ხშირ შემთხვევაში ელექტორატი მიდრეკილია იმისკენ, რომ ხმა მისცეს იმ 

კანდიდატს, რომელიც მათი სოციალური ჯგუფის წარმომადგენელია და შესაბამისად მასთან მჭიდრო 

სოციალურ-კულტურული კავშირები აქვს. გარდა ამისა, უნდა ითქვას ისიც, რომ ამ სტატიის მიხედვით 

კონკრეტული სოციალური ჯგუფისადმი მიკუთვნებულობა ხმის მიცემის პარადოქსის ამოხსნის ერთ-

ერთ ყველაზე იმედისმომცემ გზად გვევლინება. მრავალრიცხოვან ქვეყნებში ხშირ შემთხვევაში 

გავრცელებულია მოსაზრება იმის შესახებ, რომ ერთ ხმას არ შეუძლია არჩევნების შედეგის შეცვლა, 

ამიტომ ასეთ ქვეყნებში პოლიტიკური მონაწილეობის დონე ძალიან დაბალია. ამის საპირისპიროდ, 

სოციალური იდენტობის თეორიის თანახმად, კონკრეტული ჯგუფისადმი მიკუთვნებულობამ 

შეიძლება ფუნდამენტურად შეცვალოს არჩევნებზე ზემოქმედების ალბათობა, რამეთუ კონკრეტული 

ინდივიდის ელექტორალური ქცევა მისი სოციალური მიკუთვნებულობიდან გამომდინარეობს. 

ავტორის აზრით, ეს გულისხმობს იმას, რომ მისი პოლიტიკური შეხედულებების ჩამოყალიბებაზე 

გავლენას ახდენს ის სოციალური გარემო, რომელშიც იგი ცხოვრობს. კვლევის შედეგების თანახმად, 

რომელიც შეეხებოდა ისრაელის ადგილობრივ არჩევნებს, ცალსახად აჩვენა პოლიტიკურ 

მონაწილეობაზე ჯგუფური კუთვნილების გავლენა. მაგალითად, არაბული მოსახლეობა 

ერთიანდებიან ჯგუფებში, რომლებსაც ჰამულები ეწოდება. ჰამულას ანთროპოლოგები 

განსაზღვრავენ, როგორც ჯგუფს რომელთა წარმომადგენლებსაც აქვთ საერთო წარმომავლობა და 

მჭიდრო სოციალური კავშირები ერთმანეთთან. ხოლო, ისრაელის ადგილობრივი არჩევნების დროს 

ამომრჩევლები იმ კანდიდატს უჭერდნენ მხარს, რომელიც მათ ჰამულას წარმოადგენდა, 

შესაბამისად, სოციალური კუთვნილებიდან გამომდინარე კანდიდატები იღებდნენ უფრო მეტ ხმებს იმ 

ჰამულებიდან, რომლებთანაც მათ მჭიდრო სოციალური კავშირები გააჩნდათ. შესაბამისად, 

ადამიანები რომლებიც გრძნობენ რომელიმე ჯგუფისადმი ძლიერ მიკუთვნებულობას უფრო მეტად 

მონაწილეობენ არჩევნებშიც, და მათი აქტივობაც უფრო მაღალია(Avi Ben-Bassat, 2012).  

მკვლევარ მიხეილ შავთვალაძის შეფასებით საქართველოში 2016 წლის საპარლამენტო 

არჩევნებიდან ეთნიკურ უმცირესობებში, განსაკუთრებულად კი აზერბაიჯანელებით დასახლებულ 

ქვემო ქართლის რეგიონში, საგრძნობლად გაიზარდა პოლიტიკური ჩართულობა (Shavtvaladze, 

2018). ავტორის აზრით ამის ძირითადი მიზეზია, საგანმანათლებლო რეფორმების შედეგად 

აღნიშნულ რაიონებში განათლების დონის ზრდა, შესაბამისად, მისი აზრით გაიზარდა პოლიტიკური 

ცნობიერება და პოლიტიკურ პროცესებში ეთნიკურ უმცირესობათა ჩართულობაც. ასევე, 2016 წლის 

ადგილობრივ არჩევნებში საკმაოდ მაღალი იყო აქტივობა, სომხებით დასახლებულ სამცხე-

ჯავახეთის რეგიონში. გარდა ამისა, უნდა ითქვას ისიც, რომ დღეისათვის ეთნიკური უმცირესობებით 

დასახლებული რეგიონები სახელისუფლებო პარტიის - ქართული ოცნების ძლიერ მხარდამჭერებად 

გვევლინებიან, რაც მიხეილ შავთვალაძის აზრით აქ ქართული ოცნების მიერ გატარებული 

პოლიტიკის ერთ-ერთი შედეგადია (Shavtvaladze, 2018). 

ჯუნიჰი კიოგოკუს სტატიაში “ხმის მიცემაში საქალაქო-სასოფლო განსხვავებები ომისშემდგომ 

იაპონიაში” აღნიშნავს, რომ მეორე მსოფლიო ომის შემდგომ პერიოდში იაპონიაში სოფლის 

მოსახლეობას უფრო მაღალი პოლიტიკური ცნობიერება ჰქონდა და ისინი უფრო მეტად იყვნენ 

მიდრეკილნი არჩევნებში მონაწილეობისკენ. რაც თავის მხრივ, ძალზედ საკვირველი იყო, რადგან 

განათლებული, დამოუკიდებლად მოაზროვნე და დემოკრატიული მოქალაქეები, რომლებიც 

მხოლოდ საკუთარ აზრს აფიქსირებენ ყოველგვარი გარეგანი ზემოქმედების გარეშე არც თუ ხშირად 

გვხვდებოდნენ იაპონიის სოფლებში. თუმცა, სასოფლო ელექტორატში ჩატარებული მრავალი 

საველე კვლევების ანალიზის საფუძველზე აშკარა ტენდენცია ფიქსირდებოდა, ისინი ვინც სოფლად 

ცხოვრობდნენ ზოგადად უფრო ნაკლები ფორმალური განათლება ჰქონდათ და დასმულ კითხვებზე 

უფრო მეტად პასუხობდნენ „არ ვიცი“ ვიდრე საქალაქო დასახლებებში.  გარდა ამისა, იაპონიაში 

გამოვლინდა ტენდენცია, რომ ხმის მიცემა უფრო მოვალეობასთან ასოცირდებოდა, ვიდრე აზრის 

თავისუფლად გამოხატვასთან. შესაბამისად,  ამომრჩეველთა გონებაში ღრმადა იყო ჩარჩენილი 

აზრი, რომ არჩევნებში მონაწილეობა თავისთავად ღირებულ მიზანს ემსახურებოდა. რა თქმა უნდა, 

ავტორი არ კამათობს იმაზე სასოფლო დასახლებებშიც შეიძლება იყოს მაღალი პოლიტიკური 

შეგნება, მაგრამ აქ მისი აზრით განსაკუთრებით მძაფრად ვლინდება სოციალური ზეწოლის 

ფაქტორი. გარდა ამისა, ამ პერიოდში ადგილობრივი არჩევნების შემთხვევებში, ამომრჩეველთა 

მობილიზება ხდებოდა არა მარტო პოლიტიკურ პარტიათა მიერ, არამედ სხვა არხებითაც, ესენია 

სოციალურ-კულტურული ფაქტორები: ნათესაური, მეგობრული, სამსახურებრივი თუ სხვა სახის 

კავშირები.  ეს ყველაფერი კი იქიდან გამომდინარეობდა, რომ ამ ტიპის საზოგადოებებში 

კონკრეტული სოციუმისადმი კუთვნილება მაღალი ხარისხით ვლინდებოდა. მნიშვნელოვანია ისიც, 

რომ როგორც ვიცით, ხმის მიცემის პროცესი არის კონფიდენციალური, მაგრამ კონკრეტულ 

პოლიტიკურ პარტიებს მაინც შეეძლოთ იმის განსაზღვრა თუ ვინ მისცემდათ მათ ხმას და ვინ არა. ეს 

სრულებითაც არ იყო  რთული გასარკვევი, განსაკუთრებით კი სასოფლო დასახლებებში, სადაც 

მოსახლეობის კეთილგანწყობისა და ლოიალობის მოპოვება საკმაოდ ადვილია მათთვის მიზერული 

დახმარების შეთავაზებითაც კი. გარდა ამისა, განსაკუთრებით სასოფლო დასახლებებშია 

გავრცელებული ე.წ კოორდინატორების არსებობა. შესაბამისად, სასოფლო დასახლებებში საკმაოდ 

ადვილია შედეგების პროგნოზირება, მაშინ როცა ქალაქების დონეზე ამის პროგნოზირება ძალიან 

რთული იყო. გარდა ამისა, ომის შემდგომ  იაპონიაში ამომრჩევლებს შორის ხშირად არსებობს 

გაურკვევლობა „პარტიასა“ და „პიროვნებას“ შორის. კვლევების თანახმად, ამომრჩევლები ხშირად 

მხარს უჭერენ პარტიას და შესაბამისად, ბრმად აძლევენ ხმას  იმ კანდიდატს, რომელსაც პარტია 

წარადგენს. ასევე, არსებობს ამომრჩეველთა მეორე ჯგუფიც, რომელთა წარმომადგენლებმაც ცოტა 

იციან პოლიტიკური პარტიების ანდა პარტიული პოლიტიკის შესახებ და ხმას აძლევდნენ რომელიმე 

გამოჩენილ პიროვნებას. ასევე, კვლევებით დადგინდა რომ ურბანული არეალების 

წარმომადგენლები უფრო აცნობიერებდნენ პარტიულ იარლიყებს, ხოლო სოფლის ამომრჩევლების 

არჩევანზე დიდ გავლენას ახდენდა პიროვნული ფაქტორი(Jun'ichi Kyogoku, 1960).  

კვლევის მეთოდოლოგია 

საკითხის კვლევისას გამოყენებულია სტატისტიკური და შედარებითი ანალიზის მეთოდები. 

გეოგრაფიული თავისებურებების გამოსავლენად არჩევნების შედეგები განხილულია რეგიონების, 

მსხვილი ქალაქებისა და მუნიციპალიტეტების ჭრილში. ანალიზის გასამარტივებლად და შედეგების 

ვიზუალიზაციისთვის გეოგრაფიულ ინფორმაციული სისტემებისა და კარტოგრაფიული მეთოდების 

დახმარებით შეიქმნა ციფრული რუკები და დიაგრამები, ამისთვის კი გამოყენებულ იქნა ცენტრალური 

საარჩევნო კომისიის მიერ გამოქვეყნებული პირველადი ინფორმაციის დამუშავების, შედარებისა და 

ანალიზის მეთოდები.  

 

დისკუსია და შედეგები 

„ქართულმა ოცნებამ“ 2021 წლის ადგილობრივი თვითმმართველობის არჩევნებზე პროპორციული 

წესით მიიღო საერთო ხმების 46,7% და ვადამდელი საპარლამენტო არჩევნების შესაძლო ჩატარების 

საკითხი პოლიტიკური დღის წესრიგიდან მთლიანად მოიხსნა. მიუხედავად ამისა, პარტიისთვის 

აღნიშნული არჩევნები წარმატებული ნამდვილად არ იყო, რადგან მხარდაჭერა შემცირდა როგორც 

2017 წლის მუნიციპალურ ორგანოთა, ისე 2020 წლის საპარლამენტო არჩევნებთან შედარებით.  

2017 წლის ადგილობრივი თვითმმართველობის არჩევნებთან შედარებით “ქართული ოცნების” 

მიღებული ხმების პროცენტული წილი 73 მუნიციპალიტეტიდან 65-ში შემცირდა, მათგან 28 საარჩევნო 

ოლქში 10 პროცენტულ პუნქტზე მეტით. აგრეთვე, თუ 2017 წელს პარტიამ ყველა საკრებულოში 

უმრავლესობა მოიპოვა და მისი კანდიდატები მხოლოდ ორი თემის მერობის არჩევნებში 

დამარცხდნენ, 2021 წელს 8 საკრებულოში, მათ შორის ორ მსხვილ ქალაქში ბათუმსა და რუსთავში 

მან უმრავლესობის მოპოვება ვერ შეძლო, ხოლო ქალაქ წალენჯიხის მერის არჩევნებში დამარცხდა. 

ოთხწლიან საარჩევნო ციკლში, როგორც ჩანს მმართველმა ძალამ ვერ გაამართლა თავიანთი 

ელექტორატის მოლოდინები, რაც პირდაპირ აისახა მის შედეგებში (მუნიციპალურ ორგანოთა 

არჩევნები, 2020-2021).  

უშუალოდ 2020 წლის საპარლამენტო არჩევნებთან შედარებით “ქართული ოცნების” მხარდაჭერა 

რეგიონების უმრავლესობაში შემცირდა. მათ შორის მკვეთრად 10,4%-ით სამეგრელოში. აგრეთვე, 

საკმაოდ შემცირდა პარტიის მიღებული ხმების პროცენტული წილი სვანეთი-რაჭა-ლეჩხუმში (5,8%-

ით), რომლის ელექტორატიც მმართველი ძალის ერთ-ერთი ძლიერი მხარდამჭერი იყო. 2021 წ. 

ადგილობრივი თვითმმართველობის არჩევნებზე კიდევ ერთხელ დადასტურდა, რომ ეთნიკური 

უმცირესობა სომხებით კომპაქტურად დასახლებული ჯავახეთის რეგიონში კვლავ სახელისუფლებო 

ძალის ძლიერი მხარდამჭერია. აღსანიშნავია, რომ აქ „ქართული ოცნების“ მხარდაჭერა 2020 წლის 

საპარლამენტო არჩევნებთან შედარებით 12,3%-ით გაიზარდა.  

საქართველოს ადგილობრივი თვითმმართველობის არჩევნები 2021 - “ქართული ოცნების” 

მიღებული ხმები საარჩევნო ოლქების მიხედვით 

„ქართულ ოცნებას“ მხარდაჭერის მოპოვება უჭირს როგორც მსხვილ, ისე მცირე ქალაქებში. 10 

მუნიციპალიტეტის(ქობულეთი, ზუგდიდი, სენაკი, სამტრედია, ზესტაფონი, ახალციხე, გორი, ხაშური, 

მარნეული, თელავი), სადაც საქალაქო დასახლებებში 15 000-ზე მეტი ადამიანი ცხოვრობდა, 

შედეგების ანალიზისას კიდევ ერთხელ დადასტურდა, რომ მმართველ ძალას სასოფლო 

ელექტორატი უფრო მეტად უჭერს მხარს ვიდრე საქალაქო.  

საქართველოს ადგილობრივი თვითმმართველობის არჩევნები 2021 - „ქართული ოცნების“ 

მიღებული ხმები მუნიციპალიტეტებში საქალაქო-სასოფლო ამომრჩევლების მიხედვით    

აგრეთვე, პარტიის მხარდაჭერა შემცირებულია მსხვილ ქალაქებშიც. აღსანიშნავია, რომ ბათუმისა და 

რუსთავის საკრებულოებში „ქართულმა ოცნებამ“ უმრავლესობის მოპოვება ვერ მოახერხა. 

უშუალოდ დედაქალაქში მმართველი ძალის მიღებული ხმების პროცენტული წილი 2020 წლის 

საპარლამენტო არჩევნებთან შედარებით 1,4%-ით შემცირდა. აღსანიშნავია, რომ ხმებმა ძირითადად 

იკლო ცენტრალურ უბნებში: ვაკესა და საბურთალოზე, რომელთა ელექტორატი აქამდე პარტიის 

ძლიერი მხარდამჭერები იყვნენ. დანარჩენ საარჩევნო ოლქებში ხმები უმნიშვნელოდ შეიცვალა.   

2021 წლის ადგილობრივი თვითმმართველობის არჩევნებზე საკმაოდ წარმატებულად იასპარეზა 

„ერთიანმა ნაციონალურმა მოძრაობამ“. ერთი წლის წინ ჩატარებულ საპარლამენტო არჩევნებთან 

შედარებით პროპორციული წესით პარტიის მიღებული ხმები 3,5%-ით გაიზარდა და 30,7% შეადგინა.  

პარტიის მიღებული ხმების პროცენტული წილი მცხეთა-მთიანეთისა და ქვემო ქართლის გარდა, 

სადაც მხარდაჭერა უმნიშვნელოდ შემცირდა, ყველა რეგიონში გაიზარდა. 2020 წლის 

საპარლამენტო არჩევნების მსგავსად „ნაციონალურ მოძრაობას“ ყველაზე მეტი მხარდამჭერი კვლავ 

ჰყავს აჭარის, სამეგრელოსა და კახეთის  რეგიონებში, რომლებშიც საერთო ხმების 35%-ზე მეტი 

მოიპოვა. ხოლო ყველაზე ნაკლებად მხარს კვლავ ეთნიკურად სომხებით კომპაქტურად 

დასახლებული ჯავახეთის რეგიონი უჭერს. ეთნიკურად აზერბაიჯანელებით დასახლებულ 

მუნიციპალიტეტებში პარტიის მხარდაჭერა მცირედით შემცირდა, თუმცა შეიძლება ითქვას, რომ ეს 

რაიონები კვლავ ორპოლუსიანია. 

საქართველოს ადგილობრივი თვითმმართველობის არჩევნები 2021 - “ერთიანი ნაციონალური 

მოძრაობის” მიღებული ხმები საარჩევნო ოლქების მიხედვით 

„ერთიანი ნაციონალური მოძრაობის“ მხარდაჭერა  4-დან 7,5-მდე პროცენტით გაიზარდა ყველა 

მსხვილ ქალაქში. აღსანიშნავია, რომ ყველაზე მეტად (7,5%-ით) ხმების წილმა მოიმატა ქალაქ 

ქუთაისში. 

რაც შეეხება თბილისს, 2012 წლის საპარლამენტო არჩევნების შემდეგ აქ პარტიის მხარდაჭერა 

პირველად გაიზარდა. აღსანიშნავია, რომ ზრდა დაფიქსირდა ყველა უბანში და ჯამში წინა წლის 

საპარლამენტო არჩევნებთან შედარებით მიღებული ხმების პროცენტული წილი დაახლოებით 5%-

ით გაიზარდა.  

აღსანიშნავია, რომ 2021 წლის ადგილობრივი თვითმმართველობის არჩევნების შედეგების 

საქალაქო და სასოფლო დასახლებების ჭრილში განხილვისას მკვეთრი კანონზომიერება არ 

იკვეთება და შესაძლოა ითქვას, რომ „ნაციონალურ მოძრაობას“ ორივე მათგანის ელექტორატი 

თანაბრად უჭერს მხარს.  

საქართველოს ადგილობრივი თვითმმართველობის არჩევნები 2021 – “ერთიანი ნაციონალური 

მოძრაობის მიერ მიღებული ხმები მუნიციპალიტეტებში საქალაქო-სასოფლო ამომრჩევლების 

მიხედვით 

2021 წლის ადგილობრივი თვითმმართველობის არჩევნებისას პოლიტიკურ ასპარეზზე მესამე ძალად 

წარმოჩინდა ქვეყნის ყოფილი პრემიერ-მინისტრის გიორგი გახარიას ახლად შექმნილი პარტია 

„საქართველოსთვის“, რომელმაც საერთო ხმების 7,8% მიიღო. გიორგი გახარიამ საჯარო სამსახურში 

კარიერა 2013 წლიდან ბიზნეს ომბუდსმენად დაიწყო. მოგვიანებით მას ქვეყანაში არაერთი 

მნიშვნელოვანი თანამდებობა ეკავა, ხოლო 2019 წლის სექტემბერში პრემიერ-მინისტრადაც აირჩიეს. 

2020 წლის საპარლამენტო არჩევნებში გიორგი გახარია “ქართული ოცნების” სიის პირველ ნომრად 

დასახელდა და არჩევნებში გამარჯვების შემდეგ ხელმეორედ დაიკავა პრემიერ-მინისტრის პოსტი. 

2021 წელს „ნაციონალური მოძრაობის“ ლიდერის დაკავების საკითხზე შიდაპარტიული უთანხმოების 

გამო მან დატოვა თანამდებობა და ამავე წლის მაისში დააარსა ახალი პოლიტიკური პარტია, 

რომელსაც ძირითადად მმართველი ძალის ყოფილი წევრები და სხვადასხვა თანამდებობებზე 

დასაქმებული სახელმწიფო მოხელეები შეუერთდნენ. პარტიამ „საქართველოსთვის“ საკმაოდ დიდ 

წარმატებას მიაღწია და 63 მუნიციპალიტეტის საკრებულოდან 53-ში მისი კანდიდატები მოხვდნენ. 

 

40,6

44,8

39,939,8
37,938,1

30,630,4
33,1

31,6 32,3

25,1

33,6
31,4 32,6

31,3
30,0

25,4

38,8
41,1

0

10

20

30

40

50

U R U R U R U R U R U R U R U R U R U R

ზუგდიდი სენაკი ქობულეთისამტრედიაზესტაფონი ახალციხე ხაშური გორი მარნეულითელავი

ხმ
ებ

ი 
(%

)

U - საქალაქო ელექტორატი

R - სასოფლო ელექტორატი

123 



სისვაძე/კვარაცხელია/ სტუდენტთა ჟურნალი სოციალურ მეცნიერებებში / ივლისი, 2022 

 

 

საქართველოს ადგილობრივი თვითმმართველობის არჩევნები 2021 “საქართველოსთვის” 

მიღებული ხმები საარჩევნო ოლქების მიხედვით 

„საქართველოსთვის“ მხარდაჭერა რეგიონების მიხედვით მკვეთრად განსხვავდება. მას ყველაზე 

მეტად სამეგრელოს(14,2%), ხოლო ყველაზე ნაკლებად ჯავახეთის ელექტორატმა დაუჭირა მხარი 

(3,5%). აღსანიშნავია, რომ იმ მუნიციპალიტეტში, სადაც საქალაქო დასახლებებში 15 000-ზე მეტი 

ადამიანი ცხოვრობდა და აგრეთვე სამეგრელოს რეგიონში, სადაც პარტიამ დიდი მხარდაჭერა 

მოიპოვა, შედეგების განხილვისას აღმოჩნდა, რომ მას საქალაქო ელექტორატი უფრო მეტად 

უჭერდა მხარს ვიდრე სასოფლო.  

საქართველოს ადგილობრივი თვითმმართველობის არჩევნები 2021 – „საქართველოსთვის“ 

მიღებული ხმები მუნიციპალიტეტებში საქალაქო-სასოფლო ამომრჩევლების მიხედვით 

პარტიამ „საქართველოსთვის“ წარმატებულად იასპარეზა მსხვილ ქალაქებშიც, რომლებშიც ასევე 

რიგით მესამე ძალად იყო წარმოდგენილი. უშუალოდ დედაქალაქში კი  საერთო ხმების 8,4% 

მოიპოვა. თბილისში დაფიქსირდა თავისებურება, რომ პარტიის მიღებული ხმების პროცენტული 

წილი მცირდება ცენტრალურიდან პერიფერიული უბნებისკენ.  

2021 წლის ადგილობრივი თვითმმართველობის არჩევნებზე „სტრატეგია აღმაშენებელმა“, 

„პატრიოტთა ალიანსმა“, „ევროპულმა საქართველომ“ და სხვა პატარა პარტიებმა, რომლებმაც 

ერთი წლის წინ ჩატარებულ საპარლამენტო არჩევნებში მოახერხეს მანდატების მოპოვება, როგორც 

მთლიანობაში ისე ცალკეული საარჩევნო ოლქების მიხედვით მხარდამჭერები ვერ შეინარჩუნეს. მათი 

უმრავლესობის წარუმატებლობა სავარაუდოდ უკანასკნელი ერთი წლის განმავლობაში მიმდინარე 

შიდაპარტიულ კრიზისს უკავშირდება. 2017 წლის მუნიციპალურ ორგანოთა არჩევნების შედეგების 

განხილვისას განსაკუთრებით თვალსაჩინოა „ევროპული საქართველოსა“ და „პატრიოტთა 

ალიანსის“ მხარდაჭერის კლება. აღნიშნულ არჩევნებში ორივე პარტიამ თითქმის ყველა 

მუნიციპალიტეტის საკრებულოში მოახერხა მანდატების მოპოვება. ქვეყნის მასშტაბით 

პროპორციული წესით მიღებული ხმების პროცენტული წილით „ევროპული საქართველო“ (10,4%) 

მესამე, ხოლო „პატრიოტთა ალიანსი“(6,6%) მეოთხე ადგილს იკავებდნენ. 2021 წლის 

თვითმმართველობის არჩევნებზე კი ორივე მათგანის მიღებული ხმების წილი 2%-ს არ აღემატება. 

პატარა ოპოზიციურ პარტიებს შორის აღნიშნულ არჩევნებზე  შედარებით წარმატებულად იასპარეზა 

პარტია „ლელომ“, რომელმაც 24 მუნიციპალიტეტის მათ შორის ორი მსხვილი ქალაქის თბილისისა 

და ბათუმის საკრებულოებში მოიპოვა მანდატები.  

 

საქართველოს 2017 და 2021 წლების ადგილობრივი თვითმმართველობის არჩევნები 

2021 წლის ადგილობრივი თვითმმართველობის არჩევნებზე დედაქალაქი საქართველოში კვლავ 

ერთ-ერთი ყველაზე პლურალისტური საარჩევნო ოლქია. თბილისში „ნაციონალური მოძრაობისა“ 

და „ქართული ოცნების“ მიღებული ხმების პროცენტული წილის ჯამი 68,4%-ია, მაშინ როდესაც 

ზოგადად საქართველოში და ცალკეული რეგიონების უმრავლესობაში მოცემული მაჩვენებელი 75%-

ზე მეტია.  შედეგად, დედაქალაქის საკრებულოში ექვსმა პარტიამ მოიპოვა მანდატები.  

აღსანიშნავია, რომ 2021 წლის ადგილობრივი თვითმმართველობის არჩევნებზე დაფიქსირდა 

ანომალიური შემთხვევა, კერძოდ დუშეთის(6-მა პარტიამ მოიპოვა მანდატი), ყაზბეგის(7), ცაგერისა(6) 

და ლენტეხის(8) საკრებულოებში უჩვეულოდ ბევრმა პარტიამ მოიპოვა მანდატები. მაშინ, როდესაც 

მოცემულ მუნიციპალიტეტებში თბილისისგან განსხვავებით საარჩევნო ბარიერი 0,5%-ით მაღალი 

იყო.  

დასკვნა 

დასკვნის სახით შეიძლება ითქვას, რომ ქვეყანაში შექმნილი პოლიტიკური მდგომარეობის გამო 2021 

წლის ადგილობრივი თვითმმართველობის არჩევნებმა საკმაოდ დიდი მნიშვნელობა შეიძინა და 

თავისი არსით დაუახლოვდა საპარლამენტო არჩევნებს. მოცემული არჩევნებისას მნიშვნელოვნად 

შეიცვალა ქვეყნის პოლიტიკური ლანდშაფტი. მართალია “ქართული ოცნებისა” და “ერთიანი 

ნაციონალური მოძრაობის” მხარდამჭერა ქვეყნის მასშტაბით მნიშვნელოვნად არ შემცირდა და ჯამში 

კვლავ დაახლოებით 75%-ია, თუმცა პოლიტიკურ ასპარეზზე მესამე ძალად გამოჩნდა პარტია 

“საქართველოსთვის”.  აგრეთვე, ტენდენციურად საქართველოს ელექტორატის ქცევაში კვლავ 

ვლინდება ცენტრი-პერიფერიისა და ქალაქი-სოფლის დაპირისპირებები. პირველი მათგანი 

გამოიხატება ეთნიკური უმცირესობების ნაწილის მკვეთრად პროსახელისუფლებო 

დამოკიდებულებაში. ხოლო ქალაქებისა და სოფლების დაპირისპირება გულისხმობს იმას, რომ 

ქალაქების ელექტორატი ტენდენციურად უფრო ოპოზიციურადაა განწყობილი ვიდრე სოფლების. 

